
PPRREESSEENNTTAACCIIÓÓNN

OO presente número do Boletín, o 369, está dedicado en boa parte ao estudo da vida e
da obra de Xosé María Álvarez Blázquez, personaxe que protagonizou o Día das

Letras Galegas do ano 2008.

No mes de decembro do ano de 2008 a RAG organizou en Tui un Congreso promo-
vido pola Consellería de Cultura da Xunta de Galicia. Para abordar as distintas facetas
da personalidade intelectual do homenaxeado, historiador, crítico literario, editor, eru-
dito coleccionista, arqueólogo etc, presentáronse no Congreso numerosas e cualificadas
intervencións que xustifican dabondo o carácter monográfico da presente entrega.

Cando estamos a preparar a edición do presente número do Boletín, unha serie de cir-
cunstancias de todos coñecidas están a poñer en transo os difíciles avances conquista-
dos pola nosa cultura. Nesta situación, a RAG, que ninguén o dubide, ha de saber res-
ponder aos retos do presente con firmeza e decisión. A entrega de homes como Xosé
María Álvarez Blázquez segue a ser hoxe un exemplo para todos nós.

Seguindo a tradición da última etapa da nosa publicación, os traballos dedicados a
Xosé María Álvarez Blázquez están divididos en dous apartados: no primeiro recollemos
todas as conferencias e relatorios presentados no Congreso de Tui seguindo o programa
oficial do mesmo, que reproducimos como índice dese capítulo; no segundo apartado
recollemos as alocucións pronunciadas o día 17 de maio en Vigo polos tres académicos
numerarios designados pola institución. 

Un terceiro capítulo ocúpase da Vida Oficial da Academia coa inclusión da necro-
lóxica de monseñor Araúxo Iglesias a cargo do académico D. Andrés Torres Queiruga.





II
Estudos e investigacións
sobre Xosé María Álvarez Blázquez
(Neste apartado reprodúcense os relatorios e comunicacións pronunciados
no Congreso Álvarez Blázquez celebrado en Tui os días 11, 12 e 13 de decembro de 2008)

CONGRESO ÁLVAREZ BLÁZQUEZ

XOSÉ MARÍA ÁLVAREZ BLÁZQUEZ: UNHA VOZ PROPIA E “HONRADA”
Ana Acuña
POLAS CANLES LÍRICAS DE XOSÉ M.ª ÁLVAREZ BLÁZQUEZ
Luís Alonso Girgado
A ACHEGA DA FAMILIA ÁLVAREZ Á CULTURA GALEGA
Alfonso Álvarez Cáccamo
XOSÉ MARÍA ÁLVAREZ BLÁZQUEZ: A PAIXÓN DAS ORIXES
Xosé María Álvarez Cáccamo
ALICERCES
Emilio Álvarez Rei
X. M.ª ÁLVAREZ BLÁZQUEZ, HISTORIADOR DA CIDADE DE VIGO
Xosé R. Barreiro Fernández
TRES MODELOS DE RECREACIÓN DA LÍRICA TROBADORESCA:
FERMÍN BOUZA BREY, ÁLVARO CUNQUEIRO E XOSÉ MARÍA ÁLVAREZ BLÁZQUEZ
Carlos L. Bernárdez
SOBRE A NARRATIVA GALEGA DE XOSÉ MARÍA ÁLVAREZ BLÁZQUEZ
Manuel Forcadela
MEMORIA DE DON XOSÉ MARÍA, EDITOR
Víctor F. Freixanes
XOSÉ MARÍA ÁLVAREZ BLÁZQUEZ E A ARQUEOLOXÍA DE RESISTENCIA
Carlos García Martínez e Fernando Acuña Castroviejo
O COLECCIONISMO
José Manuel González Troncoso
HISTORIA POSTAL TUDENSE
Ernesto Iglesias Almeida
CONGRESO ÁLVAREZ BLÁZQUEZ
Xosé Luís Méndez Ferrín
OS FEITOS NAS INVESTIGACIÓNS ARQUEOLÓXICAS DE ÁLVAREZ BLÁZQUEZ
Eduardo Méndez Quintas
XOSÉ MARÍA ÁLVAREZ BLÁZQUEZ: UNHA CALA NA RECEPCIÓN
DAS SÚAS OBRAS POÉTICAS NOS XORNAIS GALEGOS
Ramón Nicolás Rodríguez
XOSÉ MARÍA ÁLVAREZ BLÁZQUEZ, CANONIZADOR E INVESTIGADOR DA LITERATURA GALEGA
Xosé Ramón Pena
TUI A TRAVÉS DA FILATELIA, UNHA PAIXÓN DE DON XOSÉ MARÍA ÁLVAREZ BLÁZQUEZ
Carlos Pérez-Fonterosa Antón
OS ÁLVAREZ EN TUI. UN CORAZÓN ABERTO NA VELLA CIDADE
Rafael Sánchez Bargiela

CCOONNGGRREESSOO  ÁÁLLVVAARREEZZ  BBLLÁÁZZQQUUEEZZ
((TTuuii,,  1111,,  1122  ee  1133  ddee  ddeecceemmbbrroo  ddee  22000088))

Os días 11, 12 e 13 de decembro de 2008 celebrouse en Tui, no Teatro Municipal, o
Congreso Álvarez Blázquez organizado pola Real Academia Galega coa colaboración da
Consellería de Cultura e Deporte da Xunta de Galicia e o Concello de Tui. 

O Comité organizador, composto por Xosé L. Méndez Ferrín, Darío Xohán Cabana,
Rafael Sánchez Bargiela e Xosé Luís Axeitos, convocou na sala Félix Rodríguez do Tea-
tro Municipal vinte conferenciantes e relatores arredor da figura de Xosé María Álvarez
Blázquez.

Durante os tres días do Congreso fóronse desenvolvendo e estudando as diferentes
facetas do intelectual homenaxeado: do seu labor creativo no eido literario ocupáronse
Manuel Forcadela, Xosé M.ª Álvarez Cáccamo, Ana Acuña, Ramón Nicolás e Carlos
Bernárdez. 

O seu importantísimo traballo como erudito e investigador literario foi glosado e
estudado por Xosé Luís Méndez Ferrín e por Xosé Ramón Pena.

Outra das facetas ineludibles na vida do noso escritor foi a de editor, fundamental
por canto ten de conciencia construtiva e fundacional. Representou, no dicir de Darío
Xohán Cabana, un dos relatores que desenvolveu este tema, un fito de grande impor-
tancia por canto as súas coleccións foron ao encontro dun público distinto a través da
edición de textos populares que se distribuíron por canles innovadoras e diferentes das
publicacións máis académicas e humanísticas doutras editoriais. Completaron esta
visión editorial do noso intelectual Manuel Bragado e Víctor F. Freixanes que, como edi-
tores, incidiron en perspectivas profesionais do mundo do libro.

Se a faceta historiográfica de Álvarez Blázquez foi exposta por Xosé R. Barreiro Fer-
nández, presidente da RAG, os pioneiros traballos no campo da arqueoloxía estiveron a

cargo de Carlos García Martínez, Fernando Acuña Castroviejo e Eduardo Méndez
Quintas. Nin sequera as súas afeccións como coleccionista filatélico e numismático se
descoidaron nas xornadas do congreso. Nunha mesa coordenada por Méndez Ferrín,
interviñeron para subliñar esta faceta menos coñecida de Álvarez Blázquez, Carlos
Pérez-Fonterosa, José Manuel González Troncoso e Ernesto Iglesias Almeida.

Todas as colaboracións mencionadas figuran, a maneira de actas, nas páxinas do pre-
sente volume, que adquire deste xeito o carácter de monográfico dedicado ao autor
homenaxeado o Día das Letras Galegas.

DATOS TÉCNICOS 

CONGRESO ÁLVAREZ BLÁZQUEZ 

Organizado pola Real Academia Galega coa colaboración da Consellería de Cultura e
Deporte da Xunta de Galicia e o Concello de Tui

TUI, 11, 12, 13 DE DECEMBRO DE 2008
Lugar: Teatro Municipal (edificio Área Panorámica)
Sala Félix Rodríguez
Rúa Colón, 2

Comité organizador:
Xosé L. Méndez Ferrín
Darío Xohán Cabana
Rafael Sánchez Bargiela
X. L. Axeitos

XXOOSSÉÉ  MMAARRÍÍAA  ÁÁLLVVAARREEZZ  BBLLÁÁZZQQUUEEZZ::
UUNNHHAA  VVOOZZ  PPRROOPPIIAA  EE  ““HHOONNRRAADDAA””

Ana Acuña

Morrer de tanto amor de tanta entrega
á familia ós tesouros á palabra
Esquecer a dolor –patria galega–
e darche a vida que en silencio labra
(Luz Pozo Garza)

1. INTRODUCIÓN: A CIENCIA DE FLORECER
E A ARTE DA RESISTENCIA

Queremos comezar agradecéndolles aos organizadores do congreso que nos acolle a opor-
tunidade de seguir aprendendo sobre Xosé María Álvarez Blázquez e a posibilidade de
reencontrar estudosos da súa obra que tanto nos ensinaron e compartiron. 

É unha responsabilidade falar dun home que soubo “a cencia de frolecer” como el ex-
presou nun verso1. Soubo –reiteramos– a ciencia de facer florecer a nosa lingua, a nosa lite-
ratura, a nosa historia..., nun momento no que non había institucións que visen por elas.

Xosé María Álvarez Blázquez coñeceu a ciencia de florecer e practicou a arte da resis-
tencia dos dominados durante moitos anos, demasiados. Pero nin os tempos escuros nin
as mil mortes pequenas e grandes que o marcaron puideron con el porque o autor tuden-
se estivo por riba desas circunstancias vitais e das dificultades económicas2.

Xosé María Álvarez Blázquez, coma tantos dominados, foi quen de aproveitar peque-
nas fendas dentro do poder e desenvolver rexistros públicos e ocultos para que a cultura
galega non esmorecese en épocas de deserción. Velaquí a impresión que o autor tiña
daquel tempo e que lle comunica, nunha entrevista, a Margarita Ledo (1980: 8):

Quedamos unha célula mínima que mantiñamos as nosas conversas, a borralla, aquel
fume que foi sementeira. Esto ténsenos que recoñecer. Non temos o mérito de ser os
iniciadores pero mantivémolo no oprobio, na anguria das nosas vidas truncadas men-
tras os nosos amigos e coñecidos da outra banda medraban e se favorecían da situa-
ción; nos contentabámonos coas migallas para mal vivir, se me permites o termo,
heroicamente.

Leva razón Manuel Xestoso (2008: 24), no final do seu artigo dedicado a X. M.ª
Álvarez Blázquez como “recompoñedor do puzzle cultural galego na posguerra”, en que
“Ás veces, a historia e a cultura dos pobos repousan sobre persoas así.” Imprescindibles,
engadiriamos nós.

Nesta ocasión non nos estenderemos na “arte de resistencia” que desenvolveu X. M.ª
Álvarez Blázquez, pois imos centrarnos nunha parte pequeniña de toda a súa ciencia de

florecer: os seus primeiros poemas, quizais cando a súa voz é menos “propia” pero xa é
“honrada”.

Pasada a voráxine do mes de maio, é necesario volver sobre Álvarez Blázquez e revi-
sar os nosos propios traballos á luz de publicacións novas e decisivas para situar e coñe-
cer a súa poesía: 

Obra galega completa (Xerais, finais de 2007) 
Poesías (“Iris”, nº 8) (facsímile, UDC, maio 2008) 
Os poetas galegos (1936). Antoloxía consultada3 de X. Filgueira Valverde
(Museo de Pontevedra/Sociedad Estatal de Conmemoraciones Culturales,
agosto 2008)

E se nos inclinamos neste relatorio polos pasos iniciais do poeta débese a que na nosa
anterior investigación (Acuña, 2008) non quixemos profundar na súa primeira voz por
estarmos moi implicados na edición dese terceiro elemento que indicamos como novi-
dade: a Antoloxía consultada de Filgueira Valverde.

Agora, sen ningún tipo de pudor, botaremos man desas tres ferramentas para ache-
gármonos á primeira poesía de X. M.ª Álvarez Blázquez e fixármonos nalgunhas cues-
tións ecdóticas4 e temáticas. Procuraremos levar, pois, “ao campo da creación artística
un pouco do pacente esprito arqueolóxico” defendido polo noso autor (X. M.ª Álvarez
Blázquez, 1951: 114).

2. A ANTOLOXÍA CONSULTADA DE XOSÉ FILGUEIRA VALVERDE

En 1935 o Seminario de Estudos Galegos encargoulle a Xosé Filgueira Valverde unha
antoloxía, en varios volumes, de toda a poesía galega para honrar, dous anos despois, o
centenario do nacemento de Rosalía de Castro. Filgueira Valverde decidiu empezar polo
antepenúltimo e polo penúltimo dos volumes, aqueles referidos aos poetas do grupo
“Nós” e á nova xeración. Para iso púxose en contacto cunha gran parte dos poetas (gale-
gos ou non, pero escritores na nosa lingua) do interior e do exterior (Madrid, Buenos
Aires...) e achegoulles un “inquérito” que debían contestar. Esta enquisa é sumamente
importante para a literatura e para a lingüística galegas dado que os poetas debían res-
ponder as seguintes cuestións: 

BIOGRAFÍA DO POETA
Ascendencia.
Lugar de nacimento. Lugares de residencia. Lugares preferidos.
Estudos. Traballos.
A vida familiar. A profesión. A loita pol-a vida.
As aspiracións i-o estilo de vida.

FORMACIÓN
A vida i-a formación.
Leituras.
Preferencias artísticas e literarias, no galego e no universal.

OBRA
Epocas da propia obra.
O pubricado i-o inédito.
Proieitos.
Xeito de traballo.

POÉTICA
O poeta i-a sua obra.
Doutriña e técnica.
Roteiros da nova poesía.
Criterio sobor da poesía galega.

LENGUAXE
Rexión da nosa terra onde se afincan os seus modos de espresión.
Preferencias na dialectoloxía galega e criterio ortográfico.

BIBLIOGRAFÍA
Relación, cuidadosamente pormenorizada, de impresos. Facendo constar as distintas
edicións, lugar, editorial e ano; número de páxinas, formato, ilustracións, xustificación
da tirada, etc.
Relación de inéditos con noticia do seu contido.

A ESCOLMA
Que poetas da sua xeeración pensa que deben figurar na antoloxía.
Perto de cales quixera ser situado.
Qué poemas da propia obra quixera que se incruisen: orde de preferencia o correc-
cións.
Qué poemas desexaría escruír.

A Antoloxía consultada de X. Filgueira Valverde, recentemente editada, reproduce as
respostas de 32 poetas, entre elas a de Xosé María Álvarez Blázquez5. Como explica
Xesús Alonso Montero (2008: 42-43), autor do estudo preliminar: 

Non están, na presente Antoloxía, todos os que eran, nin, nalgúns casos, son todos os que
están. Aínda así, as 32 respostas (ás veces incompletas) achégannos un material literario
non só inxente senón moi revelador para entendermos o que non poucos espíritos moi
atentos afirmaban sobre a súa poesía, sobre a poesía galega en xeral, sobre os escritores que
os influíron, sobre as súas lecturas, sobre os seus criterios idiomáticos e ortográficos... [...]
No capítulo de textos, hai páxinas indispensables para onte e para hoxe: non só com-
posicións inéditas senón dous poemarios inéditos (Xosé María Álvarez Blázquez, Rafa-
el Pazos Giménez). 

3. AS RESPOSTAS DE XOSÉ M.ª ÁLVAREZ BLÁZQUEZ
Á ANTOLOXÍA CONSULTADA 

Das respostas de Xosé María Álvarez Blázquez ao “inquérito” de Filguera Valverde
destacáronse, no dicionario de autores do estudo preliminar, unha serie de datos ofreci-
dos polo tudense:

—“Un tío materno, Alfonso, morto xa, tamén poeta”6 e que habería que engadir ao
repertorio familiar antologado por Xavier Rodríguez Baixeras en Escolma de familia (2000).

—Lector de “enchentas de versos malos na miña nenés” e escritor de poesía dende
moi novo “aos 10 anos”. Aínda que esa é a idade que repite nunha entrevista posterior7,
hoxe sabemos que o seu primeiro poema, “Queixas”, foi escrito con doce anos.

—Influencia da nai cubana: “deume un pouco da melanconía das Antillas e moito
do seu amor á poesía”. Idea compartida polo irmán Emilio8: “Era nosa nai, Dona María
Blázquez, chamada tamén Dona María Limeses, que amaba a poesía e trouxo versos
aprendidos cando moi neniña chegou desde a súa Cuba natal.” (E. Álvarez Blázquez,
2007: 376).

Ademais destes apuntamentos biográficos, Xosé María Álvarez Blázquez envíalle a
Filgueira Valverde dous inéditos: un seu e outro dun crego do século XVIII.

—De Xosé María Álvarez Blázquez é o libriño inédito Arco da vella (Poemas 1932-
-1934). Algúns textos, como aclara o autor, xa foran publicados na prensa (Cristal, El
Pueblo Gallego e Progreso), outros, como veremos, aparecerán con variantes en Poemas
de ti e de min. Os menos permanecerán inéditos.

—A maneira de “Apéndice” Xosé M.ª Álvarez Blázquez engade unha doazón para o
tomo relativo á decadencia e rexurdimento que Filgueira debía preparar: o poema “Bai-
lador que andas bailando” de Xosé Benito Vázquez, crego do século XVIII de Maceira
(Covelo). Aínda que Xosé M.ª lle redacta a Filgueira Valverde unha serie de considera-
cións sobre este crego poeta, o autor que nos convoca non chegará a incluílo na súa
Escolma de poesía galega. Do século XIV ó XIX editada por Galaxia en 1959.

Engadiremos máis adiante algúns comentarios sobre as respostas relativas á súa poé-
tica, pero antes imos deternos no poemario enviado. 

4. ARCO DA VELLA: POEMARIO INÉDITO E VARIANTES
VOLUNTARIAS ÉDITAS

Xosé M.ª Álvarez Blázquez envioulle a Filgueira Valverde un poemario titulado Arco
da vella que inclúe textos escritos entre 1932 e 1934. Arco da vella é interesante para o
estudoso da evolución poética do autor homenaxeado: por unha banda contén poemas
descoñecidos e, por outra, poemas coñecidos pero modificados polo escritor ao incluílos
nun libro posterior (Poemas de ti e de min, 1949). 

A información nova que achega Arco da vella é de maior importancia se comparamos
o seu contido co ofrecido nas publicacións ás que nos referimos ao comezo da nosa expo-
sición: a Poesía galega completa editada por X. Rodríguez Baixeras (2007) e o facsímile do
caderno número 8 de Poesías “Iris” editado pola Universidade da Coruña (2008). Con
todos estes elementos poderemos aproximarnos á maneira de escribir de Xosé M.ª Álva-
rez Blázquez, descubriremos criterios lingüísticos, solucións estilísticas e opcións orto-
gráficas manexadas e preferidas.

Sobre a maneira de escribir de Xosé María Álvarez Blázquez temos noticias a través
dos seus fillos Celso e Xosé María. Celso Álvarez Cáccamo transmitiulle a Martinho

Montero Santalha (2007: 39) que Álvarez Blázquez escribía a lapis e despois copiaba a
versión final nuns cadernos de poesía. Xosé M.ª Álvarez Cáccamo (2008: 124) aclarou
a propósito deses “cadernos numerados e titulados onde foi copiando os seus poemas
desde o 1/12/1927, con doce anos de idade, até abril de 1941”:

É unha colección de volumes traballados ao xeito de publicación periódica, con cuber-
tas de moi enfatizada tipografía maiúscula e distribuída en series de distintos títulos:
“Abril”, “Iris”, “Yo, arquero” e “Arco y flecha”. Dunha selección de poemas dos tres pri-
meiros cadernos, os titulados “Abril”, procede o libro homónimo9. De letra máis coida-
dosa e clara son as páxinas dun álbum manuscrito nomeado “Arco da vella”. Poemas
1932-34”, dedicado “a D. Gerardo Álvarez Limeses, meu tío e meu mestre.”10 O conti-
do deste caderno de edición manual resulta dunha coidadosa selección dos poemas
galegos espallados nas libretas da serie “Iris”, talvez aquel proxecto de libro evocado con
irremediábel nostalxia en carta desde Coreses dirixida a Xoán Vidal (...) e que, co
tempo, algún engadido e novo labor de peneira, chegou a ser Poemas de ti e de min.

Para comprobar este labor de peneira imos empregar os materiais sinalados: a Obra
galega completa, o facsímile do caderno número 8 de Poesías “Iris” e o poemario Arco da
vella remitido a Filgueira Valverde. Resulta do maior interese observar como se porteñen
os poemas e constatar como Xosé M.ª Álvarez Blázquez se irá desfacendo dalgúns rexis-
tros presentes na época ata achar un de seu: o rexistro do “amadismo” ou amadocarba-
llismo (a paisaxe que está fóra, contemplada), daralle paso a unha voz propia (a paisaxe
que está dentro, vivida)11. 

Velaquí unha listaxe dos poemas de Arco da vella (columna central) e as súas filia-
cións anteriores e posteriores: 

Arco da vella (1935)
Poesías, nº 8 Iris> Limiar > Poemas de ti e de min (PTM)

Arco da vella > Obra galega completa (OGC) “Evocazóns”
A fonte
Foguetes > PTM
Ofrenda > OGC

P G 12> O río > PTM
Pranto > PTM

P G13 “Cabuxa” >Arela > PTM
Síntese > OGC “A final”14

Cantiga dos montes e penedos
Iris>P G15 > Emigrantes

Do alén
Veira mar
Perguice > OGC

Cristal16 > O merlo poeta > PTM
Fuxida

Cristal17 > Inmensidá > OGC
P G18 “Ensiña” > Meu faro

Iris> Ceo de vran > PTM
Hourizontes

Progreso19> Sant-Yago > OGC “Sant-Yago de Compostela”
Cristal20>  Romanzo do afiador > PTM

Iris> Rifa
Iris> Romanzo da choiva suicida > PTM

Romanzo do noso amor
Iris> Gando > PTM

Como podemos comprobar, dos 26 poemas de Arco da vella, 8 textos nunca aparece-
rán en libro nin foran publicados na prensa (por tanto o autor decidiu prescindir deles)21,
os 18 restantes, ou ben apareceron en vida do autor (10 no libro Poemas de ti e de min
e/ou nas publicacións periódicas Cristal, El Pueblo Gallego e Progreso), ou ben postuma-
mente na edición publicada por X. Rodríguez Baixeras a finais de 2007.

A comparación entre os poemas autógrafos que Xosé María Álvarez Blázquez escri-
be no caderno número 8 da serie Iris, traslada a Arco da vella e, ao final, publica en Poe-
mas de ti e de min é especialmente reveladora. Se cotexamos cada unha destas versións
poderemos apreciar os elementos que o poeta decidiu omitir, cambiar, alterar... 

Mentres uns poemas sofren cambios serios (“Ceo de vran”, “Limiar”, “Romance da
choiva suicida”, “Gando”, “Foguetes”), outros padecerán mínimas modificacións
(“Inmensidá”, “Arco da vella”, “Ofrenda”, “Sant-Yago”, “Perguice”, “Emigrantes”,
“Rifa”, “O río”, “Pranto”, “O merlo poeta”, “Romanzo do Afiador”, “Síntese”, “Arela”,
“Meu faro”)22. Como mostra reproducimos as versións dun poema, “Ceo de vran”, que
experimentou importantes alteracións. Se estas foron insignificantes nas primeiras
redaccións:

CEO DE VRAN 
(Poesías “Iris” nº 8) (Arco vella, 1935)
Oxe está a cantar o ceo Hoxe anda a cantar o ceo
unha outa cantiga de festa estelar. unha outa cantiga de festa estelar.
Tal coma as estrelas eu teño un anceo, Tal coma as estrelas eu teño un anceo,
mais elas afogan meu déble cantar. mais elas afogan meu déble cantar.

(Por detrás das nubens foise a tola lua (Por detrás das nubéns foise a tola lua
car as estreliñas cantan millor que ela; car as estreliñas cantan millor que ela;
foi deitar un pranto de pouca fertua foi deitar un pranto de pouca fertua
e de cada bágoa xurdiu unha estrela). e de cada bágoa xurdíu unha estrela).

As estrelas rien e cantan e choran As estrelas rien e cantan e choran
con risos e prantos e cántigas bélas. con risos e prantos e cantigas belas.
E na sua outura, benzoadas iñoran E na sua outura, benzoadas iñoran
que eu i-o meu namoro imos ser estrelas. que eu i-o meu namoro imos sere estrelas.

Deus diante Deus diante
(Pontevedra, 29/4/1934)

Constatamos que as alteracións serán considerables cando ese mesmo texto se insira
en Poemas de ti e de min pois advírtese que toda unha estrofa será suprimida23:

(Poemas de ti e de min, 1949)
Oxe está a cantar o ceo
unha manseliña cantiga estelar.

Atal que as estrelas eu teño un anceo,
mais elas afogan meu feble cantar.

Con bágoas de lus, as estrelas choran.
-Non sei se son prantos ou cantigas belas-
Só sei que na outura, esgrevias, iñoran
que eu i-o meu namoro imos ser estrelas. 

Deus diante

Outra mostra ofrécenola o poema “Gando”. Repárese, por exemplo, no termo esco-
llido para animalizar os ollos24 ou nos cambios que lle afectan á primeira estrofa da ter-
ceira parte na versión publicada en Poemas de ti e de min (columna dereita). Pola con-
tra, as diferenzas entre as versións do caderno número 8 de “Iris” (columna esquerda) e
de Arco da vella (columna central) non son tan notables.

GANDO
(Poesías nº 8 “Iris”) (Arco da vella, 1935 ) (PTM, 1949)
I
Sobor do mar os meus ollos Riba do mar, os meus ollos
coma gando n-un herbal; coma gando n-un herbal
os meus terneiriños vacuriños mansos terneiriños os meus vacuriños mansos
Sobor da i-auga a pastar. do mar riba da i-auga a pastar.

Detrás dos ollos, a i-alma terneiriños Após dos ollos a i-alma
Foise lancei, para os recordar; a i-alma lancéi, para os recadar,
e retorto i-esticado e, retorto pol-a anguria,
o curazón, de adibal. o corazón, de adibal.

(O mar móstrase tan calmo O mar ten un tal calmuzo
na morna e lene serán, donda na silandeira serán,
que o ceu achou outro ceu topou espello achou... que o ceo atopou espello 
na i-auga queda do mar.) na xerfa queda do mar.

II
Os meus terneiriños mansos Os meus vacuriños mansos
atópanse fartos xa, atópanse fartos xa,
e a i-alma e o curazón e o corazón mail-a i-alma
turran d-iles, pra voltar d-eles turran d-eles, pra voltar.

Teiman... E chegan os teus Teiman... E chegan teus ollos
na morna e lene serán: serán. triscando pol-a serán!
ai, Deus!, catro terneiriños Ai, Dios!, catro vacuriños
enredáronse a brincar. enredados a brincar!

Ai, Deus!, qué pouco doado Ai, Dios! ¿se o mar é tan longo,
é na azur inmensidá por qué n-esa inmensidá
faguer ángulo de olladas. fóronse a enredar meus ollos?
Ai, Deus!, ancorei no mar... Ai, Dios! Ancorei no mar...

III
Os meus terneiriños mansos Os meus vacuriños mansos
atoparon outro herbal: herbal, xa non queren outro herbal
os meus terneiriños mansos e agora andan, boligantes e andan, os meus vacuriños!,
no mar dos teus a pastar no mar dos teus a pastar.

Detrás dos meus terneiriños Após dos meus vacuriños
a i-alma pra os recadar, i-alma, a i-alma, pra os recadar,
e retorto i-esticado e, retorto pol-a anguria,
o curazón, de adibal o corazón, de adibal.

Ai, Deus!, os meus terneiriños Ai, Dios!, os meus vacuriños
doentes de señardá... doentes de señardá...
Tui, 28/9/1934

Estas variantes poden darnos idea de como Xosé María Álvarez Blázquez corrixía e
refacía os poemas nun labor intenso ata que foron mudando signos de puntuación, títu-
los, palabras... Cremos que a análise das alteracións merece un estudo máis completo que
nesta colaboración non podemos abordar. 

5. DA PAISAXE QUE ESTÁ FÓRA...

Trala breve análise ecdótica do poemario Arco da vella, retomamos as respostas de X. M.ª
Álvarez Blázquez a Filgueira Valverde para a Antoloxía consultada. 

—No apartado “poética” Álvarez Blázquez avoga por unha volta aos “Canzoeiros”,
cantigas, cantares de amigo e de amor e inclínase por popularizar os clásicos (como el
mesmo practicou ao traducir, no caderno número 8 de Iris, fragmentos de Victor Hugo,
Virxilio e Catulo). 

—No apartado do inquérito titulado “escolma”, Álvarez Blázquez volve referirse á
necesidade de popularizar a poesía e a preferencia pola súa obra que se achega aos “Can-
zoeiros”.

A pesar destas declaracións a Filgueira Valverde, non se recoñece no poemario Arco
da vella (1932-1934) excesiva proximidade aos “canzoeiros”25 e si parece que Xosé M.ª
Álvarez Blázquez participa do “amadismo” ou hilozoísmo no que se inscriben outros
poetas da Antoloxía consultada. En efecto, o “amadismo” é manifesto nos seguintes poe-
tas26:

— Augusto Casas que “quixera ser situado dempois de Amado Carballo”.
— Antón Zapata que se declara engaiolado polos “camiños xogorales do sinxel

Amado Carballo”. 
— Avelino Gómez Ledo cuxas preferencias son “Curros e Rosalía, Cabanillas e

Amado”. 
— Ramón Otero Pedrayo que escolle “Pondal. Amado”. 
— Evaristo Correa Calderón que quere lembrar a “Viqueira, Amado Carballo,

Manuel Antonio”.
— Xosé Lois Parente que declara: 

Gusto de Chariño, Rosalía, Curros, Pondal, Cabanillas, Otero, Risco, Amado Carba-
llo [...] Da miña xerazón estimo a Amado Carballo, Manoel Antonio, Carballo Cale-
ro, Anxel Sevillano, Florencio Delgado Gurriarán, Manoel L. Acuña, Augusto e
Álvaro Casas, Xosé Velo.

— Florencio Delgado Gurriarán que sinala como “preferencias literarias e artísticas:
no galego e na poesía Rosalía de Castro, Noriega Varela e Amado Carballo e
Bouza Brey” e quere ser situado “quizais no grupo de Amado Carballo, Acuña, [...]
Carballo Calero”.

— Ánxel Sevillano que coincide en que “millor me atoparía preto de Amado Car-
ballo, [...] Bouza Brey e A. Iglesia Alvariño”.

— Manuel Casado Nieto que exemplifica como “preferencias literarias Curros e
Pondal, [...] Amado Carballo, Blanco Amor, Manuel Antonio, Noriega Varela,
Augusto Mª Casas, Xulio Sigüenza, Amado Carballo diante de todos”.

Fronte aos autores citados, Xosé María Álvarez Blázquez non menciona na súa poé-
tica enviada a Filgueira Valverde a Luís Amado Carballo27. Con todo, apréciase certo
paralelo na percepción da lúa entre dous poetas da Antoloxía consultada, un declarada-
mente amadista (A. Casas)28 e outro non (X. M.ª Álvarez Blázquez):

ROMANCE DA LUA (A. Casas) ARELA (X. M.ª Álvarez Blázquez)
Co arume da noite, a lúa, Na noite sen paxariños
–tola, roxa, malfadada– saíu a cabuxa lua
depinicaba saudades a choutar pol-os camiños
nos eidos da miña alma. tola e nua.

Como unha vaca bermella Curazón da noite, alento
–as cornas tiña de prata– que ten anceios, arelas.
pol-os ceos, ledamente, Os cornos trucando ao vento
o seu ollar paseiaba. i-atrás un rabo de estrelas. 
Lonxe as estrelas soaban,
campás d´outas espadaiñas; Vai pol-o ceo infinido
o chifro do vento erguía a cabuxa do luar
un cheiro d´herba mollada; presenza do inconquerido
o galanteio da serra coma Colón pol-o mar...
espenuxaba as suas falas,
i-o pecoreiro das somas
entre as cornas lle chantaba
un auturuxo afiado
na punta da sua aguillada.

A lúa –toliña, tola–
estrelas depinicaba.
A sua pel era bermella
i-as suas cornas eran brancas.
A voz da noite se ouvía:
“Ey, vaca, ey... Ey, Fidalga!”
I-ela com´unha siñora,
pol-a azul se paseiaba;
riba da testa, a follaxe
de milleiros de alboradas;
encol dos seus ollos lenes
a leda noite arumada
de húmida herba ulindo
ao corazón dos alálas. (...)

Se en Arco da vella estamos diante dunha poesía entre a tradición29 e a vangarda máis
ou menos hilozoísta, a pesar de que Xosé María Álvarez Blázquez non mencione a Luís

Amado Carballo na poética enviada a Filgueira Valverde, no seguinte libro (Poemas de
ti e de min) percíbese un achegamento á poética da repetición dos cancioneiros e mais
unha certa apertura temática. Concordamos en que “o que sobre todo hai é unha ten-
dencia popularista que a miúdo se fai puramente popular, e que ás veces parece tomar
algún matiz das cantigas de amigo, é dicir, do máis “popularista” que os cancioneiros
conteñen.” (Cabana, 2008: 67)

Aínda que na súa primeira poesía haxa influencias poéticas presentes daquela (en
gran medida procedentes das vivencias pontevedresas)30, en Xosé M.ª Álvarez Blázquez
percíbese, dende o comezo, unha sensibilidade propia que se irá ampliando nas obras
posteriores. Referímonos á súa faceta humorística (“Rifa”, Arco da vella) e irónica
(“Fuxida”, Arco da vella), á solidariedade (“Inmensidá”, “Emigrantes”, Arco da vella) e á
paisaxe da infancia en Baión (“Notas”, Poemas de ti e de min).

6. …Á PAISAXE QUE ESTÁ DENTRO31

Os seguintes libros de Xosé M.ª Álvarez Blázquez (Roseira do teu mencer, Cancioeiro de
Monfero e Canle segredo) convérteno nunha voz propia e única dentro da literatura
galega. A súa é unha poesía, como lle escribía o propio Xosé M.ª a Francisco Fernán-
dez del Riego32, “por enriba de todo, honrada, palabra moi comprometida porque hon-
rado é o sinxelo, o auténtico, o puro. Queda fóra, pois, o retórico, o enchido, o torto”.
De aí que estes poemarios non sigan ningunha escola máis cá propia “honradez” do
creador.

A natureza que estaba fóra do poeta nos seus primeiros escritos está xa dentro en
Canle segredo (1976). As imaxes non son simples xogos poéticos de escola e, tralas
expresións poéticas, desvélase a Poesía33, a paisaxe exterior convértese en “mundo
vivido”. 

Para cantarlle á terra Álvarez Blázquez precisa unha linguaxe nova: a de Baión, a da
infancia como tempo dese espazo primixenio. Esa é a que mellor lle acae para botar a
cantar, a linguaxe do “ledo marmurar” das “voces soterrañas da ialma”. Por iso a poesía
de Xosé María Álvarez Blázquez só pode ser “honrada”, poesía que xorde despois de ter
“o peito en pedra viva”. 

¿Cómo che vou cantar, terra da ialma, 
se non é coa lembranza do máis puro,
co inxel descobrimento da túa entrana, 
na nosa mútua primixenidade?
¿Cómo te loubaréi, senón lembrándote? (“Pedra viva”)

Se Álvarez Blázquez non fose un poeta quedaría condenado a ignorar a riqueza do seu
mundo infantil (Rof Carballo, 1990: 42) e sería incapaz de nomear esta terra34 conver-
tida en parte del:

Nº 369 18



Estudos e investigacións sobre Xosé María Álvarez Blázquez BOLETÍN DA REAL ACADEMIA GALEGA

A terra estaba virxe e nós, os nenos, 
lle íamos pondo nomes, a brincare.
A cousa máis cativa tiña un nome 
na nosa fantasía (...)
Nomes ledos, 
nomes de cousas que non tiñan nome. (...)
Inda agora eu son dono vinculeiro 
do meu carballo torto,
aló na carballeira de Sovilas 
e dunha pena chaira,
que soaba a tesouros escondidos, 
a soño tolo de rapaz sin sono
cando o meu corazón petaba nela... (“Descoberta da terra”)

Será o silencio da natureza o que lle permita presentir o silencio primixenio, aquel
que existía antes da palabra:

Sin verbas, pois agora 
abondan os falares entre nós:
agora, que xa temos 
apreixados os marmurios silandeiros
dos regos cando bican petiscando 
as herbas do camiño;
agora, que xa somos 
a armunía fadal dun soio anceio;
agora, que no sangue nos boliga 
o sangue que nos demos ti e máis eu;
agora, miña dona, 
sin verbas heiche de falar. Sin verbas...

E direiche en segredo 
un poema sin voz. 
Ise poema noso, pechado coma un soño,
que ven connosco arreo 
máis aló do non ser. (“Sin voz”)

Na paisaxe interior de Xosé M.ª Álvarez Blázquez tamén hai espazo para o amor –esa
“cruz de dous”–, para o compromiso cos dominados (“IIª visión”, “O encoro”, “Ise neno
da rúa”). Será o “mundo vivido” o que lle permita recuperar a linguaxe das clases subal-
ternas como a de Pepa de Cascallar:

Pepa de Cascallar, eu ben quixera 
agora que xa estás –cinza na cinza–
a descansar pra sempre, dar ao mundo 
razón cabal de ti.
Lle falaría 
daquelas duras mans, rexas gadoupas
pra termar do legón e da manceira 
mans de escrava da terra,
non afeitas a máis regalo e mimo 
que o dos ubres da vaca... Eu loubaría

19 Nº 369



BOLETÍN DA REAL ACADEMIA GALEGA Estudos e investigacións sobre Xosé María Álvarez Blázquez

aquiles pés ispidos, mouros, fortes, 
coma poutas de boi, que agatuñaban
polos montes atal que dous teixugos.
¡Teus pés de ferro, ai Pepa!

E logo, si tivese a gracia que me falla, 
eu faría un retrato verdadeiro
da túa face –¡que che estóu lembrando 
ao craro sol do meu ollar de neno!– [...] 

Pepa de Cascallar, eu ben quixera 
pagarche, ao cabo de tan longo tempo,
o falar cantareiro que aínda sinto 
cando, ás veces, a vida se me fende,
sin eu pensalo, por mitá do peito! (“Elexía a unha muller do campo”)

7. REMATE

Somos conscientes de que a paisaxe interior de Xosé María Álvarez Blázquez non se
esgota nesta breve aproximación, nela hai algo máis 

Familia, amor, tristura, morte violenta, nostalxia, arelada liberdade, humildade, curio-
sidade, humor, sabeduría, deporte erudito, capacidade de precipitar todo isto en tex-
tos poéticos. Velaquí o modelo humano, o estilo de vida (...) que se transparenta no
estilo literario de Álvarez Blázquez (...) tal modelo ten sido un modelo de existencia
axustado a regras “subersivas” por canto non era o modelo dominante, non o propos-
to polo poder nos días de Xosé María. Neste caso, pois logo, o estilo literario vén sendo
o vehículo dun estilo de vida resistente e diverso. (Méndez Ferrín, 2007: 364)

Aproveitamos, pois, para reiterar a necesidade de restaurar a voz Xosé María Álva-
rez Blázquez na literatura galega e na castelá e recuperar máis aspectos da súa obra: as
colaboracións na prensa, tanto en prosa como en verso35, as obras de teatro... Parécenos
que as futuras descubertas permitirán conformar unha imaxe moito máis ampla do autor
de Sonetos del alba insomne.

NOTAS

1 Trátase do terceiro verso do poemas “Notas”
(Poemas de ti e de min): “Ímonos ao campo ver /
se deprendemos pra sempre / a cencia de frole-
cer”. Nel tamén reparou M.ª X. Nogueira
(2008: 89) antes de incluílo nunha colabora-
ción en El Progreso, 17/5/2008, p. 14.

2 Léase, neste sentido, a correspondencia mantida
con Fermín Bouza Brei e con Francisco Fernán-
dez del Riego. Fermín Bouza Brei, nunha carta
do 12/11/1950, preguntáballe ao amigo Xosé
María Álvarez Blázquez: “Denantes de cousa
algunha quero saber en que quedou o asunto do
teu emprego. Pra un home como ti non pode
constituir unha anguria; mais de momento leva
consigo un grande incomodo e perxuicio”
(López, 2001: 7).

Xosé María Álvarez Blázquez escribíalle, en
1951, a Francisco Fernández del Riego: “no
noso tempo a vida é unha fonda e tristeira ofici-
na, chea de carpetas i expedientes de sol a sol.”
(Arquivo Fernández del Riego, Biblioteca Pen-
zol).

3 No sucesivo aludiremos a esta publicación
dunha forma abreviada: Antoloxía consultada. 

4 É este o aspecto que no noso anterior traballo
quedaba máis desdebuxado pois daquela só
coñeciamos un poema da serie “Iris” publicado
no número 91/92 da revista Agália.

5 Un adianto da representación de Xosé M.ª
Álvarez Blázquez na Antoloxía consultada de Fil-
gueira Valverde ofreceuno Clodio González
Pérez (2007).

6 Segundo nos contou Alfonso Álvarez Cáccamo,
a quen lle agradecemos a información, este tío
materno residía en Cuba e alí chegara a ser car-
deal.

7 Destino, 25/8/1945.
8 Emilio Álvarez Blázquez dedicaríalle á nai O

tempo desancorado. Poemas para María Blázquez
(1988).

9 Abril, Pontevedra, 1932.
10 Debe corresponderse co enviado a Filgueira Val-

verde para a súa Antoloxía consultada, se ben
Xosé M.ª Álvarez Blázquez optou por omitir a
dedicatoria.

11 No noso estudo anterior (Acuña, 2008: 61),
despois de comparar as diferenzas entre un
poema publicado na prensa e o mesmo enviado
a Filgueira Valverde, sinalaramos a desaparición
da figura de Cristovo Colón, o primeiro emi-
grante, na versión final publicada no libro Poe-
mas de ti e de min.

12 El Pueblo Gallego, 31/12/1933.
13 El Pueblo Gallego, 31/12/1933.
14 Tamén se reproduciu no número 91/92 da revis-

ta Agália (2007).
15 El Pueblo Gallego, 9/6/1934.
16 Cristal, núm. 2, agosto 1932.
17 Cristal, núm. 8, febreiro 1933.
18 El Pueblo Gallego, 31/12/1933.
19 Progreso, 25/7/1933.
20 Cristal, núm. 10, maio-xuño, 1933.
21 Resaltamos os títulos destes textos cunha cor

máis escura.
22 Repárese en que algúns destes poemas de Arco

da vella sofren un cambio total de título. Isto
ocorre con “Arela” (antes titulado “Cabuxa”),
“Meu faro” (titulado previamente “Ensiña”) e
“Síntese” (que nalgún outro caderno da serie
“Iris” se titulou “A final”, tal e como se recolle
na Obra galega completa e mais no número 91/92
da revista Agália).

23 A estrofa suprimida contén motivos moi seme-
llantes aos do poema que reproducimos máis
adiante (“Arela”). Será que Álvarez Blázquez
foxe dun amadismo excesivo despois de Arco da
vella?

24 Coincidimos con Xavier Rodríguez Baixeras
(2007: 94) cando explica “que a palabra vacuri-

ños está usada impropiamente co significado de
becerros, pois o bacoriño é un porco noviño ou
leitón.”

25 É posible que, como apunta Darío Xohán Caba-
na (2008: 67), “non se propuxese «imitar» os
trobadores, senón simplemente axudarse beben-
do no espírito dos que máis «populares» lle
parecían [...] Porque naquel intre a teima do
noso poeta era «popularizar a poesía»”.

26 Curiosamente, moitos destes poetas “amadistas”
presentes na Antoloxía consultada maniféstanse
tamén admirados polos cancioneiros. É o que
ocorre con A. Gómez Ledo, J. Crecente Vega, E.
Correa Calderón, X. L. Parente, A. Sevillano e
A. Casas, entre outros.

27 Álvarez Blázquez confesará a súa devoción por
Amado Carballo no epistolario mantido co seu
amigo Xoán Vidal Martínez (Acuña, 2005: 30).

28 E que mesmo desexa liberarse dese exceso.
29 Pénsese na influencia de Lorca en textos como

“Romance do afiador”.
30 Na poética enviada vinte anos despois a Fran-

cisco Fernández del Riego (1955: 287), Xosé
María Álvarez Blázquez menciona, como do seu
gusto, a poesía de Xohán Bautista Andrade.

31 Quizais habería que falar, seguindo a Marcial
Gondar (2008: 156), de “mundo vivido” ou
“territorio humanizado”. Agradecemos a Xesús
Ferro Ruibal esta referencia.

32 Poética atribuída inicialmente a Xosé María
Álvarez Blázquez (Carpeta 104/2 do Arquivo
Fernández del Riego, Biblioteca Penzol). Des-
pois de cotexar coa Escolma publicada en 1955
por F. Fernández del Riego, parece que esa
autopoética pertencería a Emilio Álvarez Bláz-
quez.

33 O dicir proxectante: o dicir do mundo e a terra
(Heidegger, 1990: 113).

34 Recordemos que este compromiso coa terra está
presente en tódalas facetas polas que se preocu-
pou Álvarez Blázquez, “un dos intelectuais máis
completos da súa xeración” (Bernárdez, 2008: 9).

35 Antóllasenos un poeta, aquel édito en castelán,
tan dorido coma Virgilio Noíra Gil, pero non
sempre debeu ser así se pensamos nas súas cola-
boracións en El Soplete (A. Álvarez Cáccamo,
2008: 20).

Luís Alonso Girgado

Nada xa me conmove.
O que me fire e doe, o que me inqueda,
é aquil neno que eu fun, sempre perdido

(X. M.ª Á. B.)

Para os que estimamos a literatura (pura ou impura, simple ou complexa) en e por si
mesma e temos algo que ver coa da nosa terra, a elección de Xosé M.ª Álvarez Blázquez
como escritor homenaxeado no Día das Letras deste 2008 é unha noticia non escura,
senón todo o contrario, leda e ben xusta, aínda que algo serodia. Ao meu ver, non só se
trata dun escolleito poeta que acredita unha obra breve pero suficiente, senón tamén
dun creador literario multifacético en xéneros (conto, novela, teatro, estudos e ensaios)
que sobrepasa aínda esa estrita condición para integrarse, por méritos propios do seu
incansable traballo, naquela outra de intelectual, de home de cultura, de espírito aten-
to a todo o que puidese levar o selo de Galicia. Este labor polisémico no cultural, que
excede do terreo da escrita para alcanzar o pulo fundador de empresas editoriais como
Castrelos ou Monterrey, de publicacións periódicas como os Cuadernos de Arte Gallego
ou Cristal, xunto coa súa actividade de colaborador en traballos arqueolóxicos na cida-
de de Vigo, de mestre e profesor (certo que por tempo moi limitado), de académico da
RAG ou de cronista oficial da cidade olívica; este labor, dicimos, está sintetizado en
palabras do seu fillo Xosé M.ª que se refire ao “poeta, narrador, dramaturgo, conferen-
ciante, editor, arqueólogo e investigador da literatura, a historia e a etnografía”1 que fora
o seu pai, do que salienta “a súa constante actividade intelectual de intensa e moi diver-
sa especialización creativa e reflexiva”2. Subliñemos igualmente os seus méritos de antó-
logo e de colaborador de prensa.

Como a poesía de Xosé M.ª Álvarez Blázquez (1915-1985) está fondamente enraiza-
da nos ámbitos persoal, familiar, social (sentimentos, crenzas, vivencias), na saudade e
na solidariedade, na inquedanza pola terra e no vivo latexo amoroso e en moi fondas cla-
ves existenciais, cumprirá ter en conta que o seu proxecto persoal (malogrado en medi-
da certa pola Guerra Civil (1936-1939) e as feridas tráxicas que conlevou para unha
parte da saga dos Álvarez e concretamente para o seu pai, o doutor D. Emilio Álvarez
Limeses, fusilado en 1936) está aberto, iniciado, activo en diferentes vieiros na década
de 1930: os seus estudos de Maxisterio e mais Filosofía e Letras (estes, frustrados); a
publicación de Abril (1932), o seu primeiro e adolescente poemario; os seus primeiros

poemas galegos nas páxinas de Cristal, que fundou ao carón do seu amigo e poeta Xoán
Vidal Martínez; o ingreso na Federación de Mocedades do Partido Galeguista (1933); a
sobrevivencia nos anos da contenda e o seu posterior desterro en terras de Zamora
(1936) por separatista-galeguista, así como a perda de Os ruins, un feixe de contos que
desaparece ao desaparecer Nós (o prelo de Ánxel Casal en Compostela) nos tempos da
guerra son liñas do proxecto humano, intelectual e ideolóxico de quen tivo que traba-
llar arreo noutras ben diferentes áreas para manter a súa familia en décadas de radicais e
múltiples dificultades para galegos e españois en xeral.

Das lecturas, da formación lectora en materia literaria de don Xosé María temos
constancia polo menos en dous textos da súa autoría. No primeiro, un “inquérito” que
redacta Filgueira Valverde para unha futura escolma de poesía galega, teima na súa pre-
dilección polos Cancioneiros medievais: “No galego, prefiro os Canzoeiros... é percisa
unha volta aos Canzoeiros”, ao tempo que se declara lector múltiple e caótico: “As lei-
turas numerosas, mais desorganizadas”3. Isto confesa en 1935. Algo máis preciso é algúns
anos despois, nun escrito de autopoética nunha ben coñecida escolma poética de Fer-
nández del Riego4, no que fala do seu interese pola Rosalía do íntimo e polo Pondal “máis
descriptivo”, reitera a importancia dos Cancioneiros medievais e omite a opinión sobre os
seus coetáneos, declarando porén que “dende o século XIII, non se deu en Galicia un
movimento lírico de tal fondura e ampritude coma o presente” sen especificación ou
concreción ningunha de nomes ou correntes. En castelán foi lector de García Lorca (ao
que coñeceu e tratou en Pontevedra, nos anos trinta, nos tempos de Cristal), Frei Luis de
León ou Antonio Machado, mentres que dos portugueses cita a Antero de Quental e Tei-
xeira de Pascoaes. Estivo interesado no “misterio” do lirismo popular e, dende logo,
conectou co imaxinismo de Amado Carballo, coa lírica neopopularista e co ton e aire
lúdicos dunha parte da vangarda. A pegada dos Cancioneiros galego-portugueses está
esparexida por varias das súas composicións e chega ao cumio da imitatio, do remedo feliz
e embromado (brincadeira ou arlotada poética) no seu sorprendente Cancioeiro de Mon-
fero (1953), un fito imaxinativo certamente insólito, froito dun espírito transgresor, irre-
verente, mais tamén dun poeta dotado dunha capacidade mimética (en lingua e estilo)
realmente asombrosa. Neotrobadorismo5, hilozoísmo (ou imaxinismo) amadocarballista,
neopopularismo, co ecoar de García Lorca, Amado Carballo, Antonio Machado ou
Xoán Bautista Andrade, son liñas iniciais que non esgotan o ronsel da voz lírica do noso
poeta, que xoga coa raíz popular (folclórica, festiva), coa veta do social (crítica, sátira
contra a enfermidade moral dun sector da sociedade que lle tocou vivir ou defensa dos
marxinados e das vítimas) e, finalmente, co lirismo intimista, terreo no que adquire o seu
máis feliz e persoal acento poético, chegando aínda ao lirismo existencial, á expresión
angustiada, desacougada, que levará ao cumio a chamada “escola da Tebra”6.

Lembremos aquí, neste apartado de observacións previas á análise dos poemarios de
don Xosé María, sempre partidario da contención creativa, pois “os (poetas) que o foron

de verdade escribiron pouco e a modo”7 e identificado co seu específico quefacer en
Canle segredo, onde se desprende de influxos de estética e expresión ben marcados e deli-
mitados, que é un escritor que se incorpora á chamada Xeración de 19368 na que atopa-
mos poetas como Cunqueiro, Carballo Calero, A. Iglesia Alvariño, Celso Emilio Ferrei-
ro, Luis Seoane, Xosé Díaz Jácome, Xosé Mª Díaz Castro, Eduardo Moreiras, Miguel G.
Garcés ou Lorenzo Varela entre outros; é a xeración que comparece en revistas literario-
-poéticas (décadas 1940 e 1950) como Aturuxo, Alba9, Mensajes de Poesía, Sonata Galle-
ga, Xistral, Posío, Númen, Gelmírez e algunha outra; a que figura tamén –con moi salien-
table participación do noso poeta– nas páxinas do “Suplemento” dos sábados de La
Noche (1949), que se coordinaba en Vigo; a que participa directamente no Partido Gale-
guista militando nas súas Mocidades e colabora nas páxinas de Nós (1920-1935) e nas
actividades do Seminario de Estudos Galegos (1923). Por descontado, está presente na
xeira de Galaxia (1950) e na iniciativa editorial de Bibliófilos Gallegos. Xeración feri-
da pola Guerra Civil, sobrevive –perdidas, clandestinas, exiliadas as raíces do galeguis-
mo– na década máis dura do período franquista ou no exilio nas Américas, onde Bos
Aires funciona como capital cultural e centro de resistencia política.

As feridas do desastre de 1936 tiveron graves consecuencias familiares, persoais e ata
culturais para don Xosé María e niso teñen reparado os seus biógrafos. Non conseguiu
senón comezar os seus estudos universitarios e no seu traballo de creación literaria
houbo un baleiro de varios anos (referímonos concretamente á súa poesía). Como poeta,
a súa traxectoria coñece, en alternancia lingüística galego-castelán, dous estadios: un,
inicial, de primeiros exercicios líricos e tentativas durante a década de 1930. Rexistra-
mos, neste período, un libro primeirizo como Abril (1932), froito da paixón poética de
anos de adolescencia. Do bienio 1932-34 son as composicións que conformarán a parte
de Poemas de ti e de min pertencente a don Xosé María. Con posterioridade, na mesma
década, poemas soltos na pontevedresa, requintada, amadocarballista (e lorquiana) Cris-
tal (1932-1933) onde publica unha ducia de poemas breves, tres deles en galego: “O
merlo poeta”, “Inmensidade” e “Romance do afiador”. Poemas da súa autoría témolos así
mesmo en Númen (Vigo, 1943), algúns deles na órbita do neotrobadorismo e con ante-
rioridade en Spes (Pontevedra, 1934). Na década de 1940, ademais da xa citada Númen,
outras revistas publican os seus poemas; así, Alba (A Coruña, 1948) ou Cartel (Vigo,
1948)10.

A segunda e definitiva xeira que representa o madurecer lírico do poeta, proceso
que calla no lirismo de Canle segredo, vai dos anos 1949 a 1955 aproximadamente,
cando publica o citado Poemas de ti e de min (1949), Roseira do teu mencer (1950), Can-
cioeiro de Monfero (1953) e remata Canle segredo en 1954, malia a serodia realización
editorial do libro, que só chegará en 1976. Se temos en conta que a súa derradeira
entrega poética, Sonetos del alba insomne (1995) é de publicación póstuma, mais xa está
mencionada como “El alba insomne” (poemas) na nota biobibliográfica de Poemas de ti

e de min (1949), entenderemos as circunstancias distorsionantes que, no cronolóxico,
padeceron polo menos tres dos seis poemarios (contando os dous en castelán) que o
noso poeta escribiu; feito que non pasa desapercibido a Xavier R. Baixeras ou a Xosé
M.ª Álvarez Cáccamo nas máis recentes edicións desta poesía (1987 e 2007). Unha
aproximación caracterizadora dos poemarios galegos do escritor pasaría polas seguintes
observacións.

Poemas de ti e de min (1949). Na pontevedresa “colección do pirata” Benito Soto,
auspiciada polo trío editor Sabino Torres, Celso E. Ferreiro e E. Álvarez Negreira, apa-
rece o que constitúe o primeiro poemario galego de lingua do noso escritor. Libro fra-
terno, compartido a cara e cruz con outro poemario, este do seu irmán Emilio. Preceden
aos poemas cadansúa nota biobibliográfica dos irmáns e un gabancioso comentario11

–“Unha leda poesía”– de Salvador Lorenzana (daquela pseudónimo moi empregado por
Fernández del Riego) dirixido aos poetas irmáns. Na voz de don Xosé María salienta a
visión emotiva da paisaxe, a luz e a cor dos versos, a veciñanza de Amado Carballo e
Xoán Bautista Andrade, así como “as súpetas raiolas das metáforas” e o son que agari-
ma “a brandura dos versos”. Posteriormente, a crítica sitúa o poemario nas ringleiras da
escola imaxinista, rexistrando (así, Rodríguez Baixeras) “certo sabor lorquiano” das
metáforas e, conxuntamente. “a sinxeleza e inocencia da poesía popular”12. Pola súa
parte, Méndez Ferrín13 lembra do libro “os versos dondos, as cantigas bolboreta, as fra-
ses pálidas como paxariñas de papel” e aínda o substrato popular-infantil de varias can-
cións.

Este conxunto poético posúe unha estrutura externa tripartita e asimétrica (7+3+9
composicións) que reaparecerá en Canle segredo. Son, en total, 19 composicións se con-
sideramos que “Notas” é unha delas, cando en realidade está formada por doce poemi-
ñas mínimos (3 ou 4 versos cada un). Poesía toda ela de metro e rima, case na súa tota-
lidade cinxida ao verso de arte menor (con certo predominio do octosílabo) e asonan-
cia na rima. O poema adoita ser estrófico (poliestrófico), sexa monorrimo ou polirrimo.
A cronoloxía das composicións é variable. “Limiar” está datado en Baión en setembro
de 1934. “Amigo” escribiuse en agosto de 1941. “Romance de afiador” e “O merlo
poeta” apareceran en Cristal (1932-1933). O poema “Sant-Yago” figura no xornal El
Compostelano (15-VIII-1934). É case seguro que o escritor reuniu este feixe de composi-
cións xuntando un material xa escrito, esparexido ao longo de varios anos. O máis sero-
dio é “Filla”, escrito en 1949, de acordo con afirmación de Darío X. Cabana14 e dedica-
do ao nacemento de María Luisa naquel mesmo ano.

Amado Carballo é unha omnipresencia: imaxes, ton, motivos, lingua. “Limiar”, coas
súas catro partes, é debedor claro de “A nosa bandeira”, de Proel (1927), no que se refi-
re ao modelo compositivo formal. O neotrobadorismo informa en todo “Amiga” e deixa
pegadas en “Amigo” e algunhas outras. A interpenetración ou cambio de elementos,
seres, cousas, feitos en procesos de personificación, zoomorfización, cousificación ou

vivificación (base do hilozoísmo), determina as imaxes (lóxicas as máis, visionarias as
menos) e visións. Así: 

“Na escudela do luar” (cousificación)
“O pranto dos seus outos violoncellos” (humanización)
“A noite cega chora...” (humanización) 
“Oxe está a cantar o ceo” (humanización)
“O río é... anguía a nadar” (zoomorfización)
“A cabuxa lúa” (zoomorfización), etc.

O visionarismo está presente en “Gando”, na imaxe ollos-vacuriños que enfía as tres
partes do poema como principio estrutural interno. “Foguetes” é, por todo, un poema de
filiación amadocarballista, o mesmo que “Río”. A pegada de García Lorca (aínda co
tópico da Garda Civil) está no “Romance do afiador” e igualmente no “Romance da
chuvia”, ambos os dous coa parte dialogada, tan de Lorca, e a súa traxicidade.

No abano de temas e motivos do libro, o amor é o primeiro en aparecer. Trátase neste
caso dun motivo poético, dun eixe sentimental soñado, celebrado, idealizado. “Gando”
é, ao respecto, a composición de meirande interese, aínda que xa en “Ti” temos algu-
nha fermosa paisaxe visionaria:

“Rulas levians
no vô lizgairo das tuas mans.”

Mais é a paisaxe –de tan fonda tradición na nosa lírica– (natureza, cosmos, figuras,
folclore, mar...) a constante máis evidente destes versos: retorna a tradición agora
revestida de nova retórica (as imaxes, de orixe vangardista) e dunha métrica que, con
excepcións como “O río” ou “Filla” ou “Ceo de vran”, nas que hai unha certa polime-
tría e inusuais dodecasílabos, asume a tradición. En fin, certa novidade contén “Filla”,
onde o poeta declara o misterio e o segredo da conmoción que un novo ser, coa súa soa
presenza, representa para quen lle deu vida. Este lirismo familiar, aquí anticipado, vol-
verá con moita máis amplitude no posterior libro do poeta, Roseira do teu mencer
(1950).

Ledicia e tristeza, sensorialismo e sentimentalidade (saudade), literatura e paisaxe,
natureza e figuras, soño e realidade, elementos cultos e populares (estes tratados ao novo
xeito, na recreación neopopularista) conviven neste libro que é de primeira xuventude
(varias, numerosas composicións son dun mozo que beirea os vinte anos) e, por conse-
guinte, un paso de iniciación, unha declaración de aprendizaxe onde a vida ecoa apenas
e a literatura está ben patente como modelo a imitar.

Acerta en boa medida Varela Jácome15 ao escribir que a voz do noso poeta era “tra-
sunto de Amado Carballo y la influencia formal de los Cancioneros medievales”; esta
consideración, feita en 1951, exclúe dende logo Canle segredo e non contempla a ten-
dencia de recreación do popular á que don Xosé María foi tan proclive. En suma: algo

de narratividade (nos romances), moito máis de descritivismo e, dende logo, cadros ou
estampas de viva animación coa paisaxe como protagonista. A saudade percorre “Des-
terro” e a miúdo atopamos referencias dunha sinxela relixiosidade e alusións xacobeas,
sen que falten acentos lúdicos, festivos, infantís como os que se acusan en “Ribas do Sil”
ou “Arela”. Porén, entre unha sensibilidade lírica ben marcada, facilidade para o verso,
capacidade de asimilación estético-retórica e non poucas herdanzas da tradición direc-
tamente galega –dende a Idade Media ao século vinte– en composicións como “Ti” ou
“Gando” aparece a voz dun poeta que aínda vai entre moitos ecos nos que tenta deixar
a súa pegada persoal.

2. En 1950 nace Edicións Monterrey da man de don Xosé María e mais de Luis Viñas
Cortegoso e o primeiro libro que sae do prelo é, precisamente, Roseira do teu mencer
(1949-50), poemario de cosmos lírico unitario, homoxéneo, excluínte agás para a emo-
ción afectiva do eu lírico e para a fermoseada e mínima figura do ti destinatario das can-
cións. Libro de manifestación do íntimo amor paterno do poeta “á miña nena”, empas-
tado na literatura infantil en ton, motivos, léxico e emotividade. Dedicado a María
Luisa (“chamámoste Colorín”), filla do poeta, as vinte composicións de que consta enfí-
an, dunha banda, o conmovido sentir do poeta e, doutra, recrean cancións infantís entre
as que se advirten as de arrolo e berce como “Pol-a fiestra anda o luar” ou “Durme, neni-
ña”. A preocupación do poeta pola estrutura, pola construción do poema, aspecto no
que xa reparara Fernández del Riego, é ben perceptible, por exemplo, na gradación ima-
xinativa que determina xa o primeiro poema –“Era un airiño soave”– (de inicial lem-
branza rubendariana), tetraestrófico, formalmente paralelístico no seu desenvolvemen-
to, xustaposto na vertebración das partes e de final conclusivo. Sen saír desta composi-
ción advirtamos o reiterado emprego de formas estróficas de tres versos, que neste caso
son tercetos de arte menor con rimas consonantes ou asonantes. En “O sol pol-as
eiras...”, alternan versos de 6 e 12 sílabas nas súas estrofas, tamén de tres versos, que
reproducen formas neotrobadorescas. En “Ai!, nena, quen fora” son tercetos hexasilábi-
cos todos eles. En “Si, bonita, si:” a canle métrica é a polimetría, á que o poeta mani-
festa unha tendencia ben clara.

Algunha contada reminiscencia do neotrobadorismo non impide afirmar que Rosei-
ra do teu mencer é un libro distinto e moito máis persoal de don Xosé María, malia que
a inspiración popular estea na raíz mesma de varias composicións. Diminúe moito tamén
a pegada do imaxinismo, aínda que continúen os procesos de transmutación hilozoísta
do tipo “bágoas do sol”, “as mans lixeiras dos ameneiros”, “crista de sandía”, “O luar...
como un gatiño orfo”, etc. Consonte coa expansión afectivo-sentimental dos versos,
advertimos o notable incremento, agora, do índice de afectividade que é o diminutivo:
noitiña, manseliño, pequeniña, ventureiriña, amodiño, ferreiriño, casiñas, frazadiño, recon-
chegadiña, etc.

Elementos cósmicos e da natureza (arco da vella, sol, estrelas... arbres, aves e paxa-
ros, froles, leiras, mar) constitúen unha escenografía na que se sitúa tamén a casa, o
mundo rural e o dos soños: o centro de todo é ese ti co que o falante lírico dialoga, cele-
bra a súa existencia, idealiza o seu ser e recrea amorosamente a súa presenza. Saliente-
mos a nota de algareira ledicia, a habilidade versificatoria, a xusteza de ton ao rexistro
imaxinativo infantil, a fecundidade imaxinativa do mundo dos soños, o dinamismo e
mobilidade internos do poema e os constantes xogos de sonoridade. Todo isto, engadi-
do á limpa inxenuidade da expresión, á naturalidade emotiva e ao agarimo sentimental
e imaxinativo fan de Roseira do teu mencer un libro moi fermoso, unha homenaxe á
infancia, un poemario de moi puro aire e devoción paterna; un libro inusual na poesía
galega e para nada menor.

3. Cancioeiro de Monfero (1953). Este sorprendente poemario, homenaxe (e heterodoxa
recreación) ao neotrobadorismo, posúe un particularísimo historial, hoxe ben coñecido,
que parte da condición de apócrifo do Cancioeiro (só parcialmente reproducido) que trae
a novidade de xograres “descoñecidos” como o Riandiño, ao que seguen varios anóni-
mos. Trátase, en definitiva, dun divertimento que manifesta un tanto o espírito humo-
rístico, burleiro do escritor, que tivo que divertirse abondo xa ao escribir o “Limiar” no
que atopamos unha insólita “fusión” lingüística e unha manifestación antiacademicista
con aire paródico-burlesco. O neotrobadorismo pasa de ser armazón formal e léxico nal-
gúns poemas a se converter en recreación autónoma, independente, a xeito de epílogo
dos cancioneiros medievais e fito dos nosos apócrifos poéticos.

4. Canle Segredo (1976). Cuarto e derradeiro poemario do escritor, do que hai unha pri-
meira versión en 1953 e outra en 1954 con dous poemas máis; con ela obtén o libro o
premio Eduardo Pondal de poesía do Centro Galego de Bos Aires nese mesmo ano. A
derradeira versión, primeira das publicadas, datada en 1976, suma tres novas composi-
cións. A negativa do poeta a deixar que o Centro Galego publicase o libro nas súas Edi-
cións Galicia, o incumprido propósito de publicalo na súa Ed. Monterrey, na colección
“Leixado no vento” (“leixado do vento quedou”, confesará o escritor no Limiar de
1976), os máis de vinte anos entre xestación e publicación, os poemas engadidos nos
anos 1955, 1965 e 1973 de acordo coas precisións do seu fillo Xosé Mª Álvarez Cácca-
mo16, a publicación dalgunhas mostras illadas do poemario en revistas como Alba
(1948), de González-Alegre17, ou nas portuguesas Céltica ou Quatro ventos, todo iso per-
tence ao currículo do poemario que apareceu, en formato de minilibro, como nº 2 da
colección Pico Sacro de Editorial Castrelos, fundada en 1964 e dirixida por don Xosé
María, xeneroso coas voces mozas daquela; de feito Canle segredo vai precedido por un
libro de Darío X. Cabana e seguido doutro de Vicente Araguas. Convirá lembrar que
Canle segredo era o fillo poético predilecto do poeta: “Da miña propia poesía prefiro a

derradeira, aínda inédita, que enche en parte o libro Canle segredo” escribe xa en 195518.
A novidade deste poemario, a diferenza case radical cos seus predecesores e, en definiti-
va, o xurdimento nestas páxinas dunha voz persoal, moderna hoxe aínda, que percorre
temas da poesía universal e sinala un avance indiscutible na curta traxectoria poética de
don Xosé Mª: este é, despois de meritorios ensaios, o libro máis definitorio e caracterís-
tico do poeta. Como observa Xosé Mª Álvarez Cáccamo19, “podería (Canle segredo) ter
representado o limiar dunha nova poética persoal, consolidada en sucesivas entregas e,
non obstante, constituíu un epílogo de demorada resolución.” Digámolo agora: é de
agradecer que as tres edicións20 que seguiron á primeira respectaran escrupulosamente os
textos orixinais sen caer en tentacións normativistas de posta ao día que frustrarían, ade-
mais, o valor documental da escrita do autor.

Volve o poeta á configuración externa tripartita (10+15+5) con desigual número de
poemas. O primeiro deles dá título ao libro. Con algunha irregularidade, continúan as
estruturas da métrica clásica como o soneto (“Saudade”) ou a cuarteta de rimas asonan-
tadas (“Dona”). Hai tamén mostras máis numerosas de poemas divididos en bloques
estróficos sen rima e isométricos, baseados no hendecasílabo solto ou branco (“Baión”).
Mestura de hendecasílabos, heptasílabos e tetrasílabos é “Panida”. A polimetría, o hen-
decasílabo solto ou branco, a supresión da rima, o poema xa de certa amplitude son
manifestacións dunha escolla métrica máis libre e moderna, menos suxeita a formas
canónicas e de carácter culto, herdanza das novidades impostas no século vinte. En
xeral, a escolla métrica dominante é a do verso semilibre.

A literatura como un fin en si mesma, a compoñente retórico-formal, a tradición
autóctona (neotrobadorismo) ou non (imaxinismo), o paisaxismo21 e popularismo, do que
non faltan mostras, formulado como neopopularismo, retroceden diante dunha voz secre-
ta, interior, confesional, canle de manifestación dun eu lírico no que advertimos un subs-
trato densamente humano que fai do seu canto emoción e intenso exercicio da memoria,
constatación do paso do tempo, ollada a un interior que ten moito de íntimo cinxido ao
ámbito persoal, mais non renuncia ao comunitario ou social dende posicións ético-
-morais; á activa defensa dos débiles e as vítimas, á constatación de perdas e derrubos per-
soais ou de intres de ledicia e plenitude. Adiantemos a novidade, neste poemario, dunha
lingua de rexistro conversacional na que as fórmulas da retórica literaria alternan, sen
gañar a partida case nunca, coa expresión máis núa e directa que revela ao poeta desdo-
brado en neno (“Camiños”) ou en testemuño crítico e ético dunha xente, dunha colec-
tividade materialista, clasista e hipócrita, inmisericorde cos débiles, cos feridos da vida,
coas vítimas (“Ise neno da rúa”, “Visión”, “O cabalo”); dunha expresión que ten unha
compoñente principal tomada da terra mesma (terra: natureza, aldea) a través dun amplí-
simo caudal léxico (albre, vagalume, herbas, fentos, area, fraga, vespas, penedos, eira, puzo,
iauga, lareira, cabalo, etc.) e concretos topónimos cuxa clave existencial máis rotunda é
Baión e que renuncia, por redundante e inexpresiva, á palabra cando se trata de manifes-

tar (“Sin voz”) a madurecida comuñón sentimental, a radical harmonía interior, a abso-
luta identificación que o amor e a vida teñen procurado aos suxeitos (ti, eu) do poema.

Poema de amor, este “Sin voz”, pois o amor é tema primeiro deste Canle segredo22 e
nese puro latexo perviven, nesta e outras composicións amorosas, o poeta e a súa dona,
vista como muller, esposa e nai. A esta temática da primeira parte do poemario hai que
engadir os poemas ao fillo (“O neno”, “Meu moneco”) na órbita do lirismo familiar que
o poeta cultivou con tanta frecuencia. Ao amor encarnado, enraizado e aínda “arraiga-
do”, celebrador do ti destinatario e confidente que o eu exalta e idealiza non sen algu-
nha intención precautoria ou admonitoria (en “Naufraxio”), hai que engadir outros
motivos universais como a lembranza da terra, a constatación do paso do tempo co seu
acarreo de perdas e derrubos entre os que salienta con claridade a perda do paraíso da
infancia23; a morte do neno que o poeta foi e que revive e retorna na súa memoria unha
e outra vez:

“... mentres cavilo
nun cativo que durme
xa pra sempre perdido no meu peito”
(“Os ácios”)

“eu era
un neno de ollos redondos 
polos camiños da terra”
(“Lembranza”)

e que informa títulos como “Aquil neno que eu fun”, “Baión”, “Camiños”, “O carro dos
nenos”, “O medo” e outros. Aos motivos citados cómpre engadir o da saudade (explíci-
to nas encrucilladas existenciais que cruzan “Saudade”), a perda do mundo aldeán aso-
ciado á infancia e á familia (en “Soedá”, impresionante, estarrecedor, e mais en “Elexía
a unha muller do campo”, duro e tenro á vez). A aldea é outro paraíso perdido e asocia-
do á nenez. O sentimento da terra é fonte de angustia, de desacougo. O medo é un late-
xo fantasmal fundido outra volta coa nenez. O sentimento relixioso (en “Camiños”)
figura aquí e alá, inequívoco. O noxo, a invectiva24 son respostas a unha comunidade
social farisaica que só respecta o poder, a posición social, o diñeiro. Malia o substantivo
intimismo deste poemario, non estamos diante dun lirismo solipsista. O eu lírico dialo-
ga nos espellos da infancia, do tempo, da vida familiar. Hai neste Canle segredo intimis-
mo amoroso, veta existencial feita de desasosego e degaro, saudade e rexeitamento en
voz ben alta do presente visto como desposesión e orfandade e, doutra banda, rexeitado
no comunitario por inmoral e degradado. O rexeitamento do mundo reflíctese, nun pri-
meiro intre, en “Panida”, onde o poeta reformula o motivo do beatus ille horaciano; des-
pois, de xeito máis radical e virulento, en “Visión”. O ámbito dos soños é un acubillo,
un refuxio ao que o poeta volve unha e outra vez, mentres a esposa-nai de “Maternida-
de” resiste como táboa de salvación no naufraxio existencial, mentres perdura o “delor

da terra” (en “Saudade”) e a lembranza rescata do naufraxio do tempo: días, lugares,
soños, presenzas felices. Engadamos, por fin, que a imaxinación visionaria é un trazo de
incipiente comparecencia nesta poesía. Malia todo engrandece espiritualmente ao ti
destinatario do canto cando o contempla capaz de “tornar a noite claro día” ( en “Mater-
nidade”) ou nas imaxes de estrutura apositiva que celebran a muller como “Ergueito
lume, río de fervenzas” (en “Cruz de dous”). Visionarismo que recobre “Pesadelo”,
poema gradualizado con precisión nun proceso evolutivo que vai da tebra á luz, da noite
á alborada, do soño á vixilia.

A sección de poemas “inéditos e dispersos”25 do noso poeta certifica a presenza dunha
nova veta levada polo heterónimo Pepe do Rollo, poeta epigramático de condición satí-
rico-festiva que fai “versos de rueiro ou calella”, que mudou o seu “pálpito horacián” en
voz de “cítrica retranca”26, de todo o cal son testemuño as dezaseis pezas (varias delas
incorporadas a Sal e pementa, 1968) e outras escritas nos anos setenta. A restante pro-
dución recolle poemas ocasionais de homenaxe e amizade, algúns madrigais amatorios e
algunha dura invectiva de alcance individual ou social. Son evidentes as pegadas neo-
trobadoristas e neopopularistas e a pluralidade de asuntos (amor, gastronomía, caciquis-
mo, poesía, xacobeos, paisaxe, didácticos, infancia, etc.). Todo evidencia a versatilida-
de de don Xosé María, a súa facilidade versificatoria e a pluralidade de rexistros inten-
cionais da súa voz de poeta serio ou burlesco, profundo ou levián, acougado ou exalta-
do, vital ou libresco.

Parece mentira que en tempo tan breve a poesía de don Xosé María dera un xiro tan
notable, un cambio tan ostensible; cambio que o poeta non desenvolveu. As luces e
sombras deste diverso pero transcendente cosmos poético testemuñan unha madurez de
pensamento realmente extraordinaria neste poemario de monólogos líricos, apóstrofes
amorosos e diálogos interiores (coa infancia e coa terra reiteradamente) entre o aguillo-
ar da saudade, o rebulir das lembranzas, o silenciar dos afectos do amor e da vida en
común. Érguese Canle segredo como un libro, ata hoxe mesmo, superador do paso do
tempo, afirmado na modernidade, perdurable na súa transcendente motivación e escri-
to con arte e con sinxeleza. Hai nel, ao noso ver, máis de media ducia de poemas que,
ademais de acreditar a un poeta, e acaso por iso mesmo, viven na nosa memoria lecto-
ra. A eses poemas quero sumar outro, xa fóra do libro, de publicación póstuma, “Solpor”
(en Faro de Vigo, 1985), que é, para min, un dos máis escolleitos –na contemplación e
constatación do paso do tempo e da vida– de toda a poesía galega, na que Canle segredo
deberá ter sempre un lugar de privilexio.

Brión, abril, 2008.

2 Op. cit., p. 9.

1955, pp. 286-287.

Mª Álvarez Blázquez. Vida e obra, Vigo, Xerais,

8 Tense escrito, non sen razón, que don Xosé

María ben podería pasar por un poeta da xera-

cións. A penúltima delas, o poema “Saudade”,
colofón dunhas palabras do poeta “Ante la casa
de Rosalía” (nº 14, set.-out., 1954).

sobre todo e algún poema) en cabeceiras como
Tude (1935), Papeles de Son Armadáns (1956),
El Museo de Pontevedra (1942), Ínsula (1945),
Vida Gallega (1954), El Compostelano (1920) e
tamén nas da Galicia da emigración Galicia
(1926) e Galicia Emigrante (1954), de Bos
Aires, así como nas portuguesas Quatro Ventos e

voz” (nº 3, 1960) e “Xohaniña” (nº 2, 1959).
Foi porén en Faro de Vigo e La Noche onde dei-
xou a parte máis importante do seu labor de
prensa.

11 O texto de Salvador Lorenzana figura ao rema-
te do vol. III (o de Emilio Álvarez Blázquez) e
carece de paxinación.

12 Xavier R. Baixeras, “Limiar” a: Xosé María
Álvarez Blázquez, Poesía galega completa, Vigo,
Xerais, 2007, p. 21.

13 Vx. “Con Xosé María”, en: Xosé María Álvarez
Blázquez, Poesía galega completa, op. cit., p. 361.
O texto de Méndez Ferrín figura tamén na edi-
ción de 1987.

14 Op. cit., p. 90.
15 Benito Varela Jácome, Historia de la literatura

gallega, Santiago, Porto y Cía., 1951, p. 402.
16 Op. cit., pp. 10 e 11.
17 O seu amigo Ramón González Alegre calificou

ao noso poeta de “maestro de la evocación”
dotado dunha excepcional “capacidad emoti-
va”. Vx. Ramón González Alegre, Poesía gallega
contemporánea, Pontevedra, Col. Huguín, 1954,
p. 197.

18 Vx. Escolma de poesía galega, IV, op. cit., p. 287.
19 Op. cit., p. 10.
20 En 1987 e 2007 en Ed. Xerais; a primeira, ao

coidado de Xosé Mª Álvarez Cáccamo; a segun-
da, de Xavier R. Baixeras. A terceira (Galaxia,
2008), do primeiro dos citados. Non contamos
aquí a orixinal e primeira de 1976.

21 A visión campesiña, aldeá, tan típica de Amado
Carballo e da retórica do hilozoísmo, deixa
aínda pegadas puntuais nos poemas “O carro dos
nenos” ou “A cometa” e aínda claramente en
“Dona”. Porén, a tendencia á imaxe decrece
nidiamente neste libro.

22 Hai neste poemario unha constante utilización
do léxico da terra como vehículo de diferentes e
numerosas imaxes, aínda as amorosas (así, “eira
de pan”, “lareira”, “poxo fundo”, “penedía”,
“albre senlleiro”, vehículos metafóricos do eu líri-
co no poema “Canle segredo”). A terra, referida
directa e escuetamente, resulta fonte de dor,
angustia, saudade; semella abranguer o país. Máis
espazo ocupa a lembranza da vivencia da terra
natal delimitada polos topónimos Baión, Sovilas,
Lantaño ou Lobomorto, espazos que xorden
como lembranza feliz do perdido paraíso da
nenez, reiterado motivo poético de Canle segredo.

23 Intres de ben perceptible narratividade evocati-
va atopámolos case sempre en poemas de lem-
branza da infancia, da idealizada e benquerida
infancia do poeta, evocada en “Descoberta da
terra”, “O mundo” ou “Baión”. Tamén a dor da

da veta da poesía de protesta que é un alegato

moralmente degradada (Vx. ao respecto “Meu

24 Só en contadas ocasións perde o poeta o que son
os rexistros ou tonalidades da súa voz: equili-
brio, mesura, harmonía, nostalxia. A exaltación
climática, nos finais conclusivos dalgúns poe-

25 Vx. Poesía galega completa, op. cit., pp. 251-351.
26 Vx. Xavier R. Baixeras, op. cit., p. 333. O escrito

estaba seguramente pensado para servir de limiar
á edición dos “Epigramas de Pepe do Rollo”.

Estudos e investigacións sobre Xosé María Álvarez Blázquez

Nº 369 34

Alfonso Álvarez Cáccamo

Antes da miña intervención, desexo expresar o meu agradecemento á Real Acade-
mia Galega representada polo seu presidente Xosé Ramón Barreiro, e concretamente aos
académicos Xosé Luís Axeitos, Xosé Luís Méndez Ferrín e Darío Xohán Cabana, orga-
nizadores entusiastas destas xornadas.

O meu agradecemento, tamén, á Corporación Municipal do Concello de Tui, ao seu
alcalde Antonio Feliciano Fernández Rocha e ao concelleiro de Cultura Moisés Rodrí-
guez, e un especial recoñecemento ao traballo do bibliotecario municipal Rafael Sán-
chez Bargiela polo seu entusiasmo e bo facer ao longo de todos os eventos de homena-
xe á figura de Xosé María Álvarez Blázquez celebrados na cidade de Tui ao longo do ano
2008, exemplo de cariño á nosa familia e de perfecta organización. 

Desde mediados do século dezanove, ao longo de todo o século vinte, e nestes pri-
meiros anos do vinte e un, nin un só día deixou de fumegar a cheminea da fábrica lite-
raria e artística dos Álvarez. 

Tamén fumegou a fábrica literaria moitas noites de doentes pero frutíferos insomnios,
e non só funcionaron as engrenaxes desta maquinaria familiar en Galiza, senón en Cata-
luña, en España, en Cuba, en Venezuela, en Cabo Verde, en Francia, en Italia ou nos
Estados Unidos de América do Norte, por citar os territorios que me veñen á mente, uns
desterrados, outros destinados e outros e outras aventurados na aventura, que non sem-
pre na ventura. Xa non andamos os Álvarez coa nosa bagaxe ás costas Antre dous sécu-
los, seguindo o título do fermoso e decisivo poemario de Xerardo Álvarez Limeses, senón
entre tres, e permanecemos unidos e traballando. 

Seguimos, os vivos, coa vocacional inercia da maquinaria que puxeron en marcha os
nosos maiores. Seguen connosco os resistentes, os resistentes políticos, da terceira xera-
ción: Celso García de la Riega Álvarez, de 93 anos, o noso comandante do exército
republicano, recoñecido con carné que así o acredita expedido polos que pactaron a
transición, a súa irmá Mercedes García de la Riega Álvarez, quen ten 94 anos e Lola
Álvarez Gallego, cuñada de Alexandre Bóveda, que anda nos 99. A terceira xeración,
polo de agora, foi a máis frutífera, e nela destaca coa súa luz inesquecíbel a figura sabia
de Xosé María Álvarez Blázquez. Deixounos esta terceira xeración unha lembranza per-
manente e un legado imperecedoiro. Esta herdanza non foi unicamente transmitida
mediante as páxinas escritas ou a obra artística. É algo máis transcendente, máis sutil e,
de seguro, moito máis difícil de definir pois trátase do talante familiar, das constantes
que nos unifican de xeito emocional, ideolóxico e conductual, unha grata impronta da
que non necesitamos, nin queremos, despoxarnos, conscientes do herdo, agradecidos co

destino, solidarios nos nosos afectos, parellos no fundamental, pero ben distintos os uns
dos outros e outras, como debe ser.

Como sei que non dispoño de moito tempo para a miña intervención, decidín suxei-
tarme ao criterio de citar aqueles membros, homes e mulleres da familia, desde a xera-
ción de Emilio Álvarez Giménez, á que vou considerar como a primeira (aínda que o seu
pai Gregorio Álvarez González era home de ampla cultura humanística, dedicado a labo-
res da xudicatura e da política, tan culto como foi o seu irmán Anastasio, doutor en
Medicina e Licenciado en Literatura) até o pintor Darío Álvarez Basso, o máis novo dos
creadores recoñecidos da quinta xeración.

Escollín dezasete membros significativos da nosa longa familia baseándome no
seguinte criterio: todas e todos os que vou nomear teñen obra literaria escrita e publica-
da de certa entidade ou obra pictórica exposta e pendurada nalgún museo. Se puidese
intervir de novo dentro de –poñamos por caso– vinte anos, aló polo 2028, abofé que atu-
rariades unha intervención máis longa, pois xa apuntan con intelixencia e bo facer
novos nomes da quinta xeración, fillos e fillas dos Álvarez Gándara, dos Álvarez Các-
camo, os Álvarez-Blázquez Fernández ou os Álvarez Rei. Outros e outras aínda están por
nacer na quinta e na sexta xeracións.

Algúns de nós pintamos, e mesmo intervimos en modestas pero ilusionadas exposi-
cións; a outros non se lles dá mal a interpretación e a composición musical; hainos con
moita habelencia para a cerámica, o moldeado e mesmo a escultura; tamén, con boa voz
para o canto e boa coordinación para a danza, e incluso dignas actrices teatrais; e varios
traballan atinadamente na xestión de centros culturais ou de entidades de relevo, mais iso
sucede en moitas familias. Se seguen traballando estes membros da familia Álvarez, den-
tro de vinte anos posibelmente falarei dalgún deles. Estou seguro que, alomenos, outro cre-
ador ou creadora seguirá abrindo a fábrica acotío para que a cheminea continúe a fumegar.

A outra liña na que vou basear a miña breve intervención vai ser a de facer un cóm-
puto xeral, case que estatístico aínda que non estritamente rigoroso (pois iso sería unha
tarefa moi longa que brindo a alguén con máis paciencia) da obra escrita que a nosa
longa familia achegou á cultura galega desde o século dezanove até os nosos días. Enga-
direi, tamén, datos sobre a achega plástica salientábel.

Agradezo a axuda dos meus irmáns Xosé María e Celso e do meu curmán Emilio Álva-
rez Rei para confeccionar esta Bibliografía dos Álvarez que se vos entregou. Fica claro que
se trata dunha bibliografía estimativa baseada no criterio das obras individuais editadas.
Fican fóra desta lista as obras literarias, os contos, relatos, poemas e ensaios publicados en
volumes colectivos, as separatas, as colaboracións literarias na Prensa e por suposto os arti-
gos xornalísticos de opinión escritos pola familia Álvarez que, desde o século dezanove até
os nosos días superarían, segundo un cálculo ben atinado, os cinco milleiros, o que vén sig-
nificando unha media desde 1860, de corenta artigos anuais, case que catro por mes, un
semanal, ao longo de tres séculos. Por suposto que houbo anos máis fecundos ca outros,

mais a fábrica literaria viu saír constantemente o fume branco da aceptación, o fume gri-
sallo da dúbida ou o fume negro da furibunda crítica polo curuto da nosa cheminea.

Citarei, como membros máis destacados, para ofrecer unha rápida visión da achega
familiar á cultura galega, os seguintes membros: 

1ª Xeración
Emilio Álvarez Giménez (Puebla de Sanabria, 1830 - Pontevedra, 1911), autor tea-
tral, poeta, xornalista e importante teórico da Literatura.

2ª Xeración
Xerardo Álvarez Limeses (Pontevedra, 1871-1940), poeta e humanista.
Darío Álvarez Limeses (Pontevedra, 1877 - Tui, 1936), xornalista crítico contra o
caciquismo, humanista impulsor de importantes iniciativas culturais e de progreso,
como a creación do Instituto de Tui, e que foi fusilado polas forzas fascistas rebeldes
sublevadas contra o Estado de dereito. 
Xosé Álvarez Limeses (Pontevedra, 1892-1936), articulista.

3ª Xeración
Xerardo Álvarez Gallego (Ourense, 1899 - Miami, 1986), xornalista e biógrafo.
Darío Álvarez Blázquez (Tui, 1910 - Vigo, 1979), articulista, novelista e biógrafo.
Xosé María Álvarez Blázquez (Tui, 1915 - Vigo, 1985), sabio erudito, poeta, xorna-
lista de opinión, biógrafo, novelista, etnógrafo, arqueólogo, historiador, antólogo,
ensaísta, editor… 
Emilio Álvarez Blázquez (Tui, 1919 - Vigo, 1988), poeta e xornalista.
Álvaro Álvarez Blázquez (Tui, 1923 - Vigo, 2004), artista e divulgador da plástica
galega.
Emilio Álvarez Negreira (Pontevedra, 1926 - 2002), poeta.

4ª Xeración
Darío Álvarez Gándara (Tui, 1936), novelista.
Alfonso Álvarez Gándara (Vigo, 1939), xornalista de opinión.
Xosé María Álvarez Cáccamo (Vigo, 1950), poeta, narrador, ensaísta, articulista e
biógrafo.
Alfonso Álvarez Cáccamo (Vigo, 1952), narrador, articulista, poeta e biógrafo.
Celso Álvarez Cáccamo (Vigo, 1958), poeta, articulista e sociolingüista. 
Berta Álvarez Cáccamo (Vigo, 1963), artista.

5ª Xeración
Darío Álvarez Basso (Caracas, 1966), artista.

Os membros da 1ª, 2ª, e 3ª xeracións escribiron en galego e en castelán. A partir da
4ª xeración a única lingua utilizada foi e é o galego. É obvio que os condicionamentos
políticos, fundamentalmente, foron a causa da escolla da lingua por parte dos nosos
maiores, pois a súa vocación literaria estivo sempre claramente vencellada ao galego,
indiscutibelmente desde Xerardo Álvarez Limeses que, coma tantos outros, militou no
Partido Galeguista, do que foi un dos fundadores. 

O primeiro desta estirpe, Emilio Álvarez Giménez, aínda sendo natural de Puebla de
Sanabria –o único membro da familia que non era galego– escribiu na nosa lingua o
drama Maricastaña ou unha revolta popular e varios poemas, mais tamén utilizou o idio-
ma catalán nun poema dedicado a Victor Balaguer, unha mostra de cultura, de inteli-
xencia e de respecto cos pobos que o acolleron.

Falaba antes dunhas constantes familiares que, nacidas do mundo formativo e cultural,
e transmitidas mediante un código no que a afectividade estivo sempre presente, pasan a
reflectirse nas obras escritas e repítense e perduran xeración tras xeración, dun xeito
inconsciente e natural. Neste senso, cito as palabras coas que o poeta Xavier Rodríguez
Baixeras no limiar do libro Escolma de familia, cen anos de poesía, antologado polo meu
irmán Xosé María, se refire a algunhas destas constantes que el observou na nosa obra poé-
tica: unha acusada presenza do mundo natural; o espírito de solidariedade; a ampla cabida
que os autores damos ao mundo familiar; o humor, “un humor amabel”, en palabras de Bai-
xeras; un “humor emocionado”, segundo Méndez Ferrín, e “unha especial predisposición
conxénita para a música do verso, transmitida, sen dúbida, de xeración en xeración”. 

Estas constantes non só están presentes na obra poética, agás a última das citadas,
obviamente, senón tamén na obra narrativa e na teatral, pero fundamentalmente, na
vida. A solidariedade e a defensa dos humildes manifestouse con toda a intensidade na
traxectoria vital de todos e cada un dos membros da familia Álvarez que padeceron a
violencia do levantamento militar fascista e a represión do franquismo nas súas propias
carnes. E non só foron estas dúas calidades humanas nas que destacaron, tamén na
valentía, na fraternidade e no compromiso político nas ringleiras do galeguismo, do
nacionalismo e da esquerda.

E hai máis constantes: por exemplo, a inquedanza pedagóxica que non só ten por que
levarse a cabo nas aulas senón nos foros e nas colectividades. Dos dezasete membros da
familia aos que escollín seguindo os criterios anteriormente referidos, a metade dedicá-
ronse ou dedicámonos ao ensino, desde a Primaria até a Universidade, mais outros,
como poderían ser Emilio Álvarez Blázquez, sensibilísimo poeta, ou o seu irmán Álvaro,
importante divulgador da arte galega, ou Darío, médico culto e valente, tamén eran mes-
tres no seu trato, grandes comunicadores e transmisores de coñecementos nas aulas da
vida, e había neles, como o hai en Darío e Alfonso Álvarez Gándara, ou o meu curmán
Emilio Álvarez Rei, entre outros e outras, un afán comunicador e un pracer engadido na
arte na palabra.

Polo que atinxe ao humor, para non estenderme demasiado nesta miña intervención,
resumirei dicindo que o humor foi ademais dunha marca de estilo e método frecuente de
comunicación, unha arma de defensa e un antídoto contra as gadoupadas da vida, que
non foron poucas, pero tamén un xogo, case sempre un xogo de intelixencia cun recur-
so común no que destacan a utilización da flexibilidade da verba, a satisfacción na
modelación da palabra, a deturpación dos significados tinxidos polo pracer que se expe-
rimenta cando de xeito espontáneo a palabra produce fillos e abortos, o divertimento, a
creación de acentos novos ou de espazos e personaxes comúns como, por exemplo, Ave-
lino Abilleira, un ente colectivo, un comodín sempre ben parado, tan Álvarez ou máis
Álvarez cos Álvarez, porque Avelino somos todos, e bo amigo, tamén, de moitos Álva-
rez nacidos no territorio do Alterego, habitado polos pseudónimos e os heterónimos,
onde pasaron ou pasan a vida Lázaro Evia, Celso de Baión, Pepe do Rollo, A. del Sarne,
C. Garrido, Mario Vázquez Xerez Bal-Sala, Airellita Paz, Donda, ou os máis novos como
Paco Cereixo e Óscar Ribadomar. Todos eles, sobre todo Avelino Abilleira e Airellita
Paz, naceron nun lugar fronteirizo entre o humor e a traxedia. Airellita, quizais, naceu
nunha linde entre o humor e a miseria dos anos corenta, pois aínda sendo fermosa, non
tiña parné para mercar uns bos zapatos, e perfumadiña e linda e sutil pero firme nas pega-
das –así imaxínoa eu– camiñaba pola viguesa rúa do Príncipe ben vestida con saias artei-
ramente amañadas, medias de seda con costura, pero calzada con pantuflas rematadas
nun pompón.

A familia Álvarez achegou á cultura galega 163 obras individuais, delas 48 escritas en
castelán, fundamentalmente sobre temas que atinxen a Galiza, e 115 escritas en galego.

A suma dos volumes editados da autoría dos Álvarez, segundo un cálculo que quizais
queda curto, e que pasaron a formar parte das bibliotecas privadas e públicas de Galiza,
acadarían arredor dos 300.000 exemplares.

Das 163 obras citadas, e que figuran na Bibliografía que se vos entregou, 40 son libros
de poemas, o corenta por cento, a metade deles da autoría de Xosé María Álvarez Các-
camo, o poeta máis prolífico de todas as xeracións familiares; 21 son obras de narrativa
(novelas, contos e relatos), a metade deles da autoría de Alfonso Álvarez Cáccamo.
Achegamos 11 libros de Literatura Infantil, 14 biografías e 18 obras de teatro, a mei-
rande parte escritas por Emilio Álvarez Giménez, algunhas das cales foron representa-
das, con maior ou menor éxito, en distintas localidades galegas e españolas. O resto,
sobre 60 obras, son estudos históricos, xeográficos, etnográficos, gramaticais, antropoló-
xicos ou literarios onde escintila a sabedoría de Xosé María Álvarez Blázquez, unha das
grandes figuras da cultura galega do século XX.

As obras da familia foron traducidas ao castelán, catalán, éuscaro, francés, portugués,
inglés, alemán, italiano e ruso. 

Entre todos os escritores da familia acadáronse, aproximadamente, uns 50 premios
literarios de importancia.

Para rematar, cómpre dicir que ademais desta achega ao mundo das letras, a nosa
familia contribuíu coa súa obra plástica á cultura galega: Álvaro Álvarez Blázquez que
ademais de ofrecernos a súa obra persoal, non moita, fundamentalmente escultura, foi
un arrizado difusor da obra dos pintores e pintoras da nosa terra, espallando por Galiza
as serigrafías que se elaboraban no seu obradoiro onde, por certo, durante uns meses tra-
ballou o xenial Urbano Lugrís. A máis nova da cuarta xeración, Berta Álvarez Cácca-
mo e o meu curmán, da quinta xeración, Darío Álvarez Basso, ambos con proxección
internacional, realizaron exposicións en galerías galegas, españolas, europeas ou ameri-
canas, e ademais de conquistar importantes galardóns, ven a súa obra pendurada en
museos, nos máis prestixiosos museos de Galiza, de España e en numerosas coleccións
particulares do mundo enteiro. 

Dei con estes datos, unha rápida visión da nosa achega á cultura galega ao longo de
tres séculos. Estou completamente convencido de que seguiremos traballando a prol dela
e de que os nosos descendentes non deterán as engrenaxes da maquinaria, que a chemi-
nea seguirá fumegando fumes brancos, grisallos ou negros se a situación o require duran-
te outro século máis, polo menos.

Poesía galega completa, Vigo, Xerais, 1987 (Edición de X. M. A. Cáccamo)
Sonetos del alba insomne, Vigo, Instituto de Estudios Vigueses, 1995.
Poesía galega completa, Vigo, Xerais, 2008 (Edición de Xavier R. Baixeras).
O que ben che quer, Pontevedra, Oqo, 2008.
Os ruíns. A pega rabilonga e outras historias de tesouros, Vigo, Galaxia, 2008.
Escritos sobre arqueoloxía, en Eduardo Méndez Quintas (coord.): Homenaxe a Xosé María Álvarez Blázquez, vol.
I, Gondomar, Instituto de Estudos Miñoranos, 2008.
Cantares e romances vellos prosificados, A Coruña, Real Academia Galega, 2008.
O año pitaño, A Coruña, Xunta de Galicia-Espiral Maior, 2008.
Poesías. “Iris”. nº 8, A Coruña, Universidade da Coruña, 2008 (Ed. facsimilar de texto manuscrito, orixinal
datado en 1934-1938). 
Colorín. Cancións para nenos e nenas, Xunta de Galicia-Sons Galiza, 2008.

Emilio Álvarez Blázquez (Tui, 1919-Vigo, 1988)
Poemas de ti e de min, Pontevedra, Benito Soto, 1949.
Romance del peón caminero, Vigo, 1963.

O tempo desancorado. (Poemas para María Blázquez), Vigo, Galaxia, 1988.
Poesía galega completa e textos en prosa, Galaxia, Xerais, 2005.

Emilio Álvarez Negreira (Pontevedra, 1926-2002)
Madrigal, Pontevedra, Benito Soto, 1949
La veleta apunta a Pontevedra, Pontevedra, Deputación Provincial de Pontevedra, 1991.
Sonetos de quicio volante, Pontevedra, Hipocampo Amigo, 1992.
Secreto recocijo, Pontevedra, Hipocampo Amigo, 1997.
Júbilo y memoria del Corpus, Pontevedra, Hipocampo Amigo, 1997.
Luz del portal en las manos, Pontevedra, Hipocampo Amigo, 1999.

Darío Álvarez Gándara (Tui, 1936)
Sireno, Vigo, Cumio, 1993.
O fracaso de Lázaro Evia, Vigo, Cumio, 1996. 

Xosé María Álvarez Cáccamo (Vigo, 1950)
Laberinto el clavicordio, Vigo, Castrelos, 1977.
Galego Cero, Vigo, Castrelos, 1979.
Praia das furnas, Vigo, Xerais, 1983.
Arquitecturas de cinza, Vigo, Pero Mego, 1985.
Celso Emilio Ferreiro: Longa noite de pedra, Sada, O Castro, 1985 (Edición, introdución, notas e comentarios).
Os documentos da sombra, Barcelona, Sotelo Blanco, 1986.
Luminoso lugar de abatimento, Ferrol, Esquío, 1987.
Xosé María Álvarez Blázquez: Poesía galega completa, Vigo, Xerais, 1987 (Edición, presentación, cronoloxía e
bibliografía). 
Cimo das idades tristes, Barcelona, Sotelo Blanco, 1988.
Casa dormida, A Coruña, Cadernos da Escola Dramática Galega, 1988; 2ª ed., Casa durmida, A Estrada, Fer-
venza, 2006.
Prego de cargos, Vigo, 1989.
Fragmentos de mar, Vigo, 1989 (Poemas para unha carpeta de gravados de Berta Cáccamo).
Poemas, Palma de Mallorca, Poesia de paper, 1990 (Antoloxía).
O lume branco, A Coruña, Espiral Maior, 1991 (Tradución ao catalán, Foc blanc, València, Bromera, 1994,
trad. de Xulio Trigo e Julia Cortés; trad. ao francés, Le feu blanc, A Coruña, Espiral Maior-AULIGA, 2008,
trad. de Marie-Line Helson e Suso Pensado).
Acordar contigo en alba, Málaga, Angel Caffarena, 1991 (Antoloxía)
Celso Emilio Ferreiro: Onde o mundo se chama Celanova, Vigo, Xerais, 1991 (Edición, introdución e notas).
Microtopofanías, A Coruña, Laiovento, 1992.
De mañá qué medo. (Tristura e paixón en Compostela), Santiago, Laiovento, 1993.
Colección de espellos, A Coruña, Espiral Maior, 1994.
50 anos de Poesía Galega. Tomo I. A Xeración do 36, A Coruña, Penta, 1994 (Edición, selección e estudo intro-
dutorio).
A luz dos desnortados, A Coruña, Espiral Maior, 1996 (Tradución ao catalán, La llum dels extraviats, Tarrago-
na, Arola, 2000. Tradución de Xavier Rodríguez Baixeras). 
Pedro e as nubes, Vigo, O Barco de Vapor, SM., 1996.
A escrita das aves de marzo, Lisboa, Tema, 1997.
Calendario perpetuo, A Coruña, Espiral Maior, 1997.
Antón Avilés de Taramancos: Obra Poética. Antoloxía, Vigo, ASPG, 1997 (Edición e selección).
Ganapán das palabras, Pontevedra, Kalandraka, 1998 (Tradución ao castelán, A cazar palabras, Pontevedra,
Kalandraka, 1999. Tradución do autor).
Os cadernos da ira, A Coruña, Espiral Maior, 1999.
Escolma de familia, Vigo, Xerais, 2000 (Compilación e edición).
Vocabulario das orixes, A Coruña, Deputación Provincial da Coruña, 2000.
Escolma de familia. Cen anos de poesía, Vigo, Xerais, 2001 (Edición e selección).
Dinosaurio Belisario, Pontevedra, Kalandraka, 2001 (Traducións ao castelán, Dinosaurio Belisario, id. 2001; tra-
dución do autor. Ao catalán, Dinousauri Belisari, id., 2001; trad. de Xavier Rodríguez Baixeras. Ao éuscaro,
Zerribarne dinosaurua, id., 2001; trad. de Koldo Izagirre. Ao portugués, Dinossáurio Belisário, id., 2003; trad.
de Alexandre Honrado).

Lúa de pan, Sada, Ed. do Castro, 2002.
Depósito natural, Pontevedra, col. Tambo, Deputación Provincial de Pontevedra, 2002.
O libro dos cen poemas. Antoloxía da poesía infantil galega, A Coruña, Espiral Maior, 2002 (Edición, compila-
ción, introdución e Caderno de actividades. En colaboración con Marisa Núñez). 
Antón Avilés de Taramancos, Vigo, A Nosa Terra, 2002.
Maré do pobo a arder, Galiza, Editora Negra, 2003 (Trad. ao castelán, Marea del pueblo en llamas, Madrid, Edi-
tora Negra, 2003. Tradución do autor).
Vida de Antón Avilés de Taramancos, Vigo, Galaxia, 2003.
Ancoradoiro, A Coruña, Espiral Maior, 2003.
Habitación del mar. Antología, 1983-2003, Zaragoza, Olifante, 2004.
Vilar dos fillos, Ourense, Difusora de Letras, Artes e Ideas, 2004
O segredo do pan, Santiago, Alfaguara-Obradoiro, 2005.
Ninguén de ningures, Aguatinta, Vigo, 2005.
Memoria de poeta, Vigo, Galaxia, 2006.
Manuscritos do ar, Ribeira, Bourel, 2007.
Tempo do pai, Vigo, Galaxia, 2008
Vento de sal, Vigo, Galaxia, 2008.

Alfonso Álvarez Cáccamo (Vigo, 1952)
Peito de vimbio, Vigo, Xerais, 1988; 2ª ed., Vigo, Xerais, 1990.
As baleas de Eduardo Reinoso, Vigo, Xerais, 1990; 2ª ed., Vigo, Xerais, 1991.
O derradeiro alcume, León, Casa de Galicia, 1991.
Eco de Ramallón, Vigo, Ir Indo, 1992.
Castromil e unha noites, Asociación de Funcionarios pola Normalización Lingüística, 1992. 
Xente de mala morte, Vigo, Galaxia, 1993; 2ª ed., Vigo, Galaxia, 1994; 3ª ed., Vigo, Galaxia, 1995; 4ª ed., A
Coruña, La Voz de Galicia, 2002.
Xosé María Álvarez Blázquez, galeguista de aceiro e pedra fina, Vigo, Ir Indo, 1994. 
O espírito de Broustenac, Vigo, Xerais, 1996 (Tradución ao castelán, El espíritu de Broustenac, Madrid, Olalla
Ediciones, 1997 (Tradución de Pablo de los Riscos Vázquez).
Os nenos que prantaron a pedra da auga, Santiago, Xunta de Galicia, 1997. 
Contos mamíferos, Vigo, Cumio, 1998. 
Na flor do vento, A Coruña, Espiral Maior, 1999.
O Bosque de Levas, Vigo, Galaxia, 2002; 2ª ed., Vigo, Galaxia, 2004, 3ª ed., Vigo, Galaxia, 2008 (O Bosque de
Levas foi levado ao cine con guión de Antón Lopo e Antón Dobao, dirección de Antón Dobao e producción
de Ficción-Produccións)
Xosé María Álvarez Blázquez. Unha fotobiografía, Vigo, Xerais, 2008.
A revolución dos globos, Vigo, Galaxia, 2008.

Celso Álvarez Cáccamo (Vigo, 1958)
Os distantes, A Coruña, Espiral Maior, 1995.

.

Xosé María Álvarez Cáccamo

No mes de decembro de 1982 tiven a oportunidade de entrevistar a Xosé María
Álvarez Blázquez para un programa radiofónico de emisión estatal. A xornalista inicial-
mente destinada a aquela encomenda, informada da miña existencia de escritor acaba-
do de estrear no ámbito público e da miña condición de fillo do intelectual galego que
debía ser entrevistado, decidiu encargarme a min a súa misión. Nunca lle agradecín o
suficiente aquel agasallo, que representou unha excelente ocasión para transformar o
hábito das conversas paterno-filiais de sobremesa en acto formal de indagación na obra
e na vida dunha persoa pola que sinto especialísima atracción: o ser humano, o escritor,
o activista cultural Xosé María Álvarez Blázquez. Desde entón non deixei de interro-
garme arredor das claves de sentido daquela existencia tan xenerosa e intelixentemente
entregada á causa da Cultura e ás causas múltiples de Galiza. 

Andado o curso da radiofónica conversa, na que eu adoptei unha posición de certa
distancia a xeito de aparello defensivo fronte aos perigos da efusión sentimental, enun-
ciei algunha dúbida arredor do probábel prexuízo causado pola diversificación da súa
escrita poligráfica, á que respondeu reivindicando o principio do pracer como motor da
súa obra e declarando as constantes que contradín a imaxe da heteroxeneidade: 

É verdade que hai unha especie de dispersión que talvez puido malograr unha parte da
miña obra, pero o certo é que a min me satisfixo e me satisfai e, polo tanto, son feliz
co que realicei, aínda que teño a conciencia moi clara de que isto realizado non atin-
xiu as cotas que podería ter alcanzado se eu me tivese especializado nalgunha destas
materias. Pero, en xeral, hai un denominador común en toda esa obra realizada, a que
teño entre mans e a que realizarei: o meu gusto polo primitivo, a miña simpatía por
todo o balbuciente, por todo o que comeza, por todo o que aínda non madurou e fra-
guou nunha realidade clara e terminante. Por iso gusto da prehistoria, da literatura
medieval (especialmente da literatura medieval galega), por iso investigo no descoñe-
cido para arrincalo do silencio e da sombra, por iso escribín unhas novelas nas que
reflicten situacións acaídas a ese xeito meu de sentir e de pensar. De aí tamén deriva
a miña vocación docente, o afán de achegarme á infancia, coñecer os primeiros pasos
do neno até ser home. Esta procura de camiños ten como denominador común buscar
a orixe das cousas, o comezo. Hai unha constante que identifica esta disparidade apa-
rente das miñas actividades. 

Aquela resposta de radical transparencia motivou desde entón as miñas pescudas no
corpus textual de Xosé María Álvarez Blázquez. Entendín daquela –confirmo cada día
esta certeza– que os rumbos principais da súa obra desde que, xa en tempos de nenez e

adolescencia, atinxiu conciencia dos seus propios intereses intelectuais, obedeceron o
mandato íntimo dunha pulsión primordial: a paixón das orixes e da tradición, eixo arre-
dor do que xiran, con diversas fórmulas de alternancia cíclica ao longo de máis de cin-
cuenta anos, as liñas centrais do seu discurso creativo e reflexivo e a súa acción pedagó-
xica como xornalista, conferenciante e editor. Aquel centro interrogativo outorga, a
carón dunha moi consciente e efectiva vontade de estilo e co concurso doutras motiva-
cións de índole emotiva e ideolóxica, un perfil de evidente unidade á versátil xeometría
das súas inquisicións.

A “simpatía por todo o que comeza” é o movemento anímico que preside as procu-
ras iniciais daquel neno tudense interesado tanto na recolleita de mostras da cultura tra-
dicional como na escrita de poemas, os da serie manuscrita dos cadernos “Abril” (10 de
decembro de 1927-30 de marzo de 1932), abeirados en gran medida ao territorio estéti-
co da lírica popular e da medieval dos Cancioneiros. O poeta adolescente sentíase
espontaneamente incorporado á escola da creatividade colectiva e primitiva. O mozo
que, en febreiro de 1936, con 21 anos de idade, responde ao “inquérito” proposto por
Xosé Filgueira Valverde para a Antoloxía consultada –inédita até que o excelente labor
de Ana Acuña e Xesús Alonso Montero a rescataron das sombras hai algúns meses– ver-
baliza con contundente vehemencia os principios da súa poética popularista: 

É perciso popularizar a poesía, que é cousa de todos, e sabido é que o poeta non se debe
a sí mesmo. [...] A poesía, cando non é do pobo, pérdese como o arte todo, como acon-
teceu na Hespaña cos Góngoras, na Italia cos Marinos, na Inglaterra cos Leylys, e
coma na Galiza queren hoxe, con catro séculos de retraso, algún que outro Cunquei-
ro, de verdadeiro temperamento lírico, mais no intre cáseque a naufragar.1

Nestas liñas fica enunciada, con hipérbole de provocativa enerxía xuvenil, unha
escolla estética e ideolóxica que presidirá unha boa parte da obra poética de madurez de
Xosé María Álvarez Blázquez. A devandita escolla non contradí outras opcións expresi-
vas do poeta que, con Canle segredo2, a súa voz máis conseguida e unha das mellores mos-
tras da poesía galega da segunda metade do século XX, se incorpora e mesmo anuncia
–en 1953, data da escrita da maior parte dos poemas que integran ese libro longamente
adiado na súa publicación– a abertura do discurso poético de noso a fórmulas expresivas
propias da modernidade culta. 

En 1936, o autor do inédito Arco da vella (1932-34) defende con vigor na resposta
ao inquérito de Filgueira “unha volta aos Canzoeiros e un afastamento radical d-isa
corrente que foi snobista hai dez anos” (Filgueira Valverde 2008: 304). O poeta popula-
rista, o namorado das cantigas medievais, dos códigos naturais da nosa tradición, non
podía aturar daquela o que consideraba artificio puníbel das propostas da vangarda, pro-
duto importado e alleo aos nosos hábitos e necesidades. Así declara, con patente beli-
xerancia que o tempo temperaría, a súa animadversión:

É un espectáculo tristeiro de máis ollar coma os poetas nosos fuxen dos recursos que a
nosa lingua, a nosa paisaxe i a nosa raza lles emprestan, pra adoutar unha postura incó-
moda de servil imitación allea, cando podiamos, coma outrora, encher o mundo inteiro
co-as nosas cantigas, i-os cantares de amigo e de amor.” (Filgueira Valverde 2008: 304).

Era tamén a posición alerta do mozo nacionalista, o autor do bravo alegato titulado
Berro en lembranza dos herois de Carral3, o militante das Mocidades do Partido Galeguis-
ta, desacougado coas ameazas e éxitos da colonización cultural, defensor e decidido cola-
borador na construción de sinais dunha identidade política cuxo sentido había que pro-
curar na historia, na indagación das orixes. A atracción polas fontes da tradición é
tamén, ou sobre todo, procura das raíces da nación que nos explica e identifica. O diá-
logo do poeta popular e trobadoresco (e tamén neopopularista e neotrobadoresco), a
conversa do investigador medievalista coas falas da primeira lingua literaria galega, foi
o discurso indagatorio e reivindicativo de quen loitaba por arrincar do silencio e a som-
bra a verdade descoñecida, a colectiva razón oculta.

Fiel ao programa enunciado no inquérito de 1936, Xosé María Álvarez Blázquez con-
tribuíu decisivamente a encher o mundo noso coas cantigas de amigo, de amor e de mal-
dicir, que escolmou en 1953 e estudou durante décadas. A Escolma de poesía galega. I.
Escola medieval galego-portuguesa (1198-1346)4 representou para centos de lectores a pri-
meira porta de entrada ao coñecemento da nosa lírica medieval, organizada nunha selec-
ción cuxos criterios de calidade non perderon vixencia e acompañada de textos analíti-
cos e valorativos cuxo aprecio manifestou así Xosé Luís Méndez Ferrín: 

[...] fico admirado –agora mesmo– de que os xuícios críticos formulados entón e as
valoracións estéticas alí feitas sigan a ser válidas nos nosos días. E non importa que
Pellegrini, e Tavani, e a Stegagno-Picchio e a Reali e o Celso Cunha viñeran coa súa
sabedoría, a súa rigorosa pericia e a súa sensibilidade receptora, a traballar nos eidos da
nosa lírica medieval desde entón. Non teñades medo: Esquío, Afonso X, Torneol,
Codax, Nunes, todos son exactamente aquilo que X. M. Álvarez Blázquez dixera que
eran, con lucidez e en arrautadas de emoción simpatizadora, incluído o intre en que
califica a Pero Meogo como ‘o meirande poeta galego de tódolos tempos’. Porque é
así.5

O antólogo cumpría con entusiasmo, sabedoría e atinada ollada analítica aquel pro-
pósito seu de “popularizar a poesía, que é cousa de todos”. O ambicioso lema concentra-
ba varios obxectivos complementarios: a asunción por parte do creador dos modelos
temáticos e formais da lírica popular, a divulgación do corpus poético da tradición e a
eliminación de atrancos –preferentemente gráficos e de lectura crítica– que dificultasen
o acceso do destinatario aos textos. Álvarez Blázquez entregouse con afán á elaboración
dun discurso poético que se identificaba ou reinterpretaba a voz colectiva, como poeta
popular ou como seguidor das tendencias neopopularistas e imaxinistas cuxos referentes
de autoridade principal foron para el Federico García Lorca e Luís Amado Carballo. O
estudoso, o compilador da lírica medieval, o etnógrafo e difusor da poesía tradicional,

exerceu un labor decisivo de pedagoxía cultural: a popularización daquel tesouro da nosa
identidade e a comunicación en ámbitos máis restrinxidos das súas certezas de especia-
lista a través da súa participación en congresos ou a súa colaboración en revistas espe-
cializadas. Ao longo de toda a súa vida mantivo en actividade un permanente equilibrio
de rexistros expresivos e de horizontes comunicativos, os da voz do investigador erudito
e os da fala destinada a difusión masiva. A Escolma da poesía medieval6 acolleu nas súas
páxinas e resolveu no seu encontro cos lectores esa harmónica figura dobre: o substrato
rigoroso da información, resultado dun demorado estudo de investigación, fornecido nas
introducións á obra selecta de cada un dos autores escolmados; o tratamento simplifica-
dor e actualizador das grafías medievais nun libro que, en palabras do propio antólogo

[...] vai destinado á ávida grea de lectores non familiarizados cos vellos testos galego-
-portugueses e que ten por fin principal a vulgarización dos mesmos, dando a conecer
ás xentes de dentro e fóra unha parte escolleita , anque mínima, do noso tesouro líri-
co medieval [..] (Álvarez Blázquez 1975: 10) 

A querenza reiteradamente manifesta do antólogo polas músicas do coro popular
conduce os rumbos preferentes da Escolma, que selecciona con especial emoción e máis
abondosa mostra a cantiga de amigo fronte á de amor. Máis unha vez, o pescudador do
centro orixinario identifica as razóns da cultura popular coa profunda e primitiva raíz do
ser colectivo. E xustifica así a inescusábel fidelidade da súa escolla popularista:

Non podemos negar que foi nista seara do frolecer popular onde nós quixemos facer o
millor da colleita, pois é cousa sabida que alí están as esencias líricas da terra, cuia
seiva preciosa asómase ao mundo da poesía nos beizos da ‘amiga’ que canta, atal que
si fosen pétalos bermellos da vella roseira tradicional. (Álvarez Blázquez 1975: 8) 

No territorio mesmo das orixes da nosa lingua literaria instalouse o poeta, o erudito
medievalista, o “xentil deportista das glorias do mito” –así saudado por Otero Pedrayo
en simpático e brillante poema epistolar– para transformarse en trobador medieval e
asumir a voz dos oito autores escolmados no Cancioeiro de Monfero7. Durante varias xor-
nadas do ano 1953 e creo que maiormente en noites de insomnio, circunstancia que
facilitaría a execución do chimpo intersecular, Xosé María Álvarez Blázquez desprazou-
se en viaxe astral para realizar o seu soño de habitar o ámbito da Galiza do século XIII,
tantas veces percorrido en reconstrución imaxinativa, e reencarnar na figura múltiple
dos trobadores aos que se sentía unido por vencellos de moi estreita familiaridade. Xosé
María ocupou o espírito e a voz de Riandiño, de Fernando Esquío, de don Álvaro de
Soutomor, de Pero Amigo, de Roi Paes de Ribela, de Golparro e mesmo dalgúns xogra-
res e trobadores de descoñecida entidade. Pero o poeta, o responsábel único da escrita
das oito cantigas que compoñen o Cancioeiro de Monfero, non perdeu por completo os
matices da voz propia, que declara acentos de tonalidade súa e, como afirma Xavier

Rodríguez Baixeras, “denota, no fondo, e puntualmente, unha arte sospeitosamente
moderna, algo afastada do poeta do s. XIII”8. Sen deixar de escoitar o mundo e a músi-
ca dun trobador medieval, eu sinto tamén a Xosé María Álvarez Blázquez nestes versos
de Golparro: “Madre, a San Treeçon irei / e no río banharme ei / ante que saya l’albor.”

Malia a devandita posibilidade de sentirmos a presenza poética do compilador do
apócrifo cancioneiro no substrato fondo daquelas composicións, non cabe inscribir sen
máis o libro na nómina da escola neotrobadoresca. Baixeras sitúao “nos lindes da corren-
te neotrobadoresca”. Darío Xohán Cabana aclara que

Bouza-Brey, Álvaro Cunqueiro –e o propio Álvarez Blázquez doutros libros e poemas–
son poetas modernos que xogan a imitar os ritmos devanceiros e conseguen marabi-
llosos obxectos poéticos modernos cunha aparencia antiga, coma un neorrománico ou
un neogótico literario. Pero nestes poemas Álvarez Blázquez non imita: transfigúrase
en Fernando Esquío ou en alguén que tanto pode ser Pedro Amigo como Roi Páez de
Ribela, ou mesmo nun xograr humilde e descoñecido, e desde esas personalidades
constrúe cantigas ‘auténticas’.9

O Cancioeiro de Monfero, xenial brincadeira, orgullosa exhibición de virtuosismo
fronte ás posíbeis reticencias suxeridas por Darío Xohán Cabana no seu magnífico estu-
do sobre a vida e a obra de Xosé María Álvarez Blázquez, non permite ser situado no cen-
tro da cuadrícula asignada pola crítica á escola neotrobadoresca. Aceptaría, en todo
caso, a súa ubicación nas lindes que deseña Baixeras na rigorosa introdución á edición
da Poesía Galega Completa. Tampouco non se trata de poesía imitativa ou simple recons-
trución erudita. É poesía medieval, trobadoresca, obra dun home tan fervorosamente
seducido polo engado da historia que foi quen de desprazarse en viaxe astral ao tempo
lonxincuo dos seus soños e revitalizar a voz do coro colectivo, o acento singular dos poe-
tas antigos. 

Poeta popular, partícipe, pois, na elaboración do discurso lírico da tradición que
afunde as súas raíces nos alicerces históricos do idioma e da cultura de noso, o autor de
Poemas de ti e de min10 –da parte que lle correspondeu no volume cuxas páxinas compar-
tiu co seu irmán Emilio– e de Roseira do teu mencer11, verbalizou tamén nestes libros a súa
vontade de dialogar “coas esencias líricas da terra”. Non resulta doado establecer fron-
teiras precisas entre as manifestacións da tradición popular, as do imaxinismo neopopu-
larista e as do neotrobadorismo que se expresan nos dous primeiros poemarios galegos de
Álvarez Blázquez, que xa se mostraban no inédito Arco da vella, –conxunto de onde pro-
cede, por decantación, Poemas de ti e de min– e que continuarán a deixarse sentir nal-
gúns poemas de Canle segredo e da obra dispersa anterior e posterior. Os matices entre
estas diferentes opcións estéticas non modifican no esencial o rumbo cara ás orixes que
incitaba a súa escrita poética. Os escritores neopopularistas e neotrobadorescos andaban
tamén á procura de raíces e sinais de identidade orixinarios, na mesma dirección en que
se movían pintores primitivistas como Colmeiro e Maside, artistas cuxa obra apreciaba

moi especialmente Álvarez Blázquez. O equilibrio entre tradición e vangarda que singu-
lariza o idiolecto de Amado Carballo e a súa escola, de cuxo maxisterio se nutre de xeito
moi consciente a escrita de Xosé María desde os días da fundación da revista Cristal12, é
a solución rupturista que o autor de Proel13 e O galo14 adopta fronte ao clasicismo que as
vangardas combaten. Pero a vangarda galega de Amado Carballo constitúe unha esco-
lla temperada que tenta conciliar a fractura anovadora coa fidelidade á tradición popu-
lar, aquel río da fala antiga e esencial das coplas e as cantigas que continuou a fluír en
curso subterráneo pola canle secreta dos séculos escuros e saíu outravolta á luz, reinter-
pretado, na voz de Rosalía para continuar alimentando o discurso de moitos poetas desde
finais do século XIX.

Xosé María Álvarez Blázquez manifestara con vehemencia, como vimos, a reproba-
ción “d-isa corrente que foi snobista hai dez anos” e rexeitara a poesía non popular de
“algún que outro Cunqueiro, de verdadeiro temperamento lírico, mais no intre cáseque
a naufragar”, ou sexa o “poeta abstracto sen manifesto”, tal como caracteriza Ferrín ao
autor de Mar ao norde15 e Poemas do si e non16, o vangardista radical, situado nestes dous
libros de mocidade en territorio próximo ás propostas de Manuel Antonio, “cuxo exem-
plo non orixina descendencia na xeración de 1936, a excepción de Cunqueiro” (Mén-
dez Ferrín 1984: 153). Pola contra, o poeta de Arco da vella e de Poemas de ti e de min,
identificábase, como a maioría dos seus coetáneos, coa solución moderada e conciliado-
ra do neopopularismo de Amado Carballo e sentíase moi lonxe do creacionismo de
Manuel Antonio.

Os Poemas de ti e de min residen, pois, no úbedo hábitat da cultura literaria popular
e tradicional, reinterpretada a través da cosmovisión e as tonalidades emotivas especí-
ficas do autor e modulada aquí e acolá polas fórmulas modernizadoras do imaxinismo e
o neotrobadorismo. No poema titulado “Desterro”, unha das pezas maiores da escrita
poética de Xosé María Álvarez Blázquez, como noutros pertencentes a este libro, pode-
mos percibir a convivencia das diversas formulacións da poética popularista: “Que
lonxe vivo, / ai, madre!, / que lonxe estou. / Unha anduriña, /madre, / que non tornou”.
Roseira do teu mencer, cántico do amor de pai en estrea emocionada, é, en palabras de
Darío Xohán Cabana “cantiga de berce, canción de roda, xogo paralelístico, artificio
popularista, autenticidade popular, cousa leve se as hai: si, pero a emoción latexa en
cada sílaba” (Cabana 2008: 93). Emoción de namoro, alto oficio musical, poderosa
suxestión simbólica a destes versos primeiros: “Era un airiño soave / que se ergueu pola
mañán / e viña de non se sabe”. O Romance do pescador peleriño17 constitúe outra varian-
te feliz da Poética Popular do seu autor, viaxeiro infatigábel polas rúas do romanceiro
tradicional. En Canle segredo, maiormente verso libre ou branco de dicción conversa-
cional, pervive en reducida mostra a liña neopopularista. A atracción das orixes expré-
sase ademais neste libro a través do regreso ao limiar paradisíaco da existencia indivi-
dual, a recuperación da nenez, aquel afán de achegamento á infancia declarado na

entrevista de 1982 como outra das manifestacións da súa fascinación “por todo o que
comeza”, impulso que constitúe tamén o núcleo significativo de Roseira do teu mencer.
O reencontro do poeta adulto desde a memoria co neno que foi feliz nas horas do verán
en Baión resulta inseparábel da identificación do seu ser coa Terra esencial, co mundo
primixenio e primitivo, cerna da razón transcendente e colectiva: “Como che vou can-
tar, terra da ialma,/ se non é coa lembranza do máis puro, / co inxel descubrimento da
túa entrana,/ na nosa mutua primixenidade”. Mutua primixeneidade, diálogo e fusión
entre as raíces do home-neno e as da Terra orixinaria, aquela fascinación do xenesía-
co, a simpatía por todo o que comeza. Finalmente, popular, radicalmente popular, é o
heterónimo epigramático Pepe do Rollo, autor dunha serie de coplas satíricas, varias
delas incorporadas á escolma de epigramas titulada Sal e pementa que editou Castrelos
na colección O Moucho en 1968. Xosé María Álvarez Blázquez recuperou daquela o
seu hipocorístico infantil, Pepe, e o topónimo local da súa infancia, o do barrio tuden-
se do Rollo, para dedicarse a facer “versos de rueiro ou calella, cando non de praza vile-
ga”, motivados polo “cabreo que lle entra a cada intre polas cousas que escoita e ule e
ve”18.

Alén da procura dos sinais de identidade colectiva orixinaria, desde 1936, os inte-
lectuais galeguistas tiveron que ocuparse tamén en labores de reconstrución da nación
esnaquizada polo terror de estado. Nese esforzo de recuperación da respiración comunal,
Xosé María Álvarez Blázquez non actuou en solitario. Pero acaso ningún outro escritor
da súa xeración diversificou tanto e con tan teimoso esforzo o aparello inquisitivo. Celso
Álvarez Cáccamo entende que “na sua visão inerentemente colectiva do que são as
letras e outros signos, praticou a recolha dos pedaços dos tempos para uni-los da forma
que tivesse mais sentido”19. De “reconstrutor dun país en anacos” cualifícao o xornalista
Manuel Xestoso, quen reparou especialmente na faceta de coleccionista do escritor
tudense, actividade que pode ser entendida como “metáfora do construtor dun mundo”.
“E que outra cousa fixo Álvarez Blázquez –pregúntase Xestoso– senón recoller anacos
dunha cultura –cantigas, machados de pedra, documentos antigos, libros raros e precio-
sos...– para pescudar no sentido último que esa múltipla colleita lle revelaba?”20. Menor
ou nula transcendencia pública atinxiron algunhas das súas coleccións, lecer privado
–aínda que compartido coa familia– como o que obtiña dos seus álbumes de tarxetas de
visita ou das moreas de naipes de variado deseño. Pero o etnógrafo colleitou ao longo de
toda a súa vida milleiros de mostras da cultura popular que regresaron á casa do pobo a
través das páxinas de Edicións Castrelos en títulos como Cantos de Nadal, Aninovo e
Reis, Cantigas do viño, O libro do marisco, Cantares de cego ou Os nomes da terra, entre
outros. O ávido pescudador de manuscritos, viaxeiro co seu socio da librería anticuaria
e da editorial Monterrey, Luís Viñas Cortegoso, polas bibliotecas dos pazos, mosteiros e
casas reitorais de Galiza, entregou preciosas descubertas de inéditos como a Égloga de
Belmiro e Benigno21, de Nicomedes Pastor Díaz, cuxa autoría demostrou. E o fervoroso

buscador de tesouros comezou a súa actividade de arqueólogo en tempos de adolescen-
cia a partir dunha colección propia de 61 machados paleolíticos que foi recadando na
bisbarra de Tui.

A Xosé María Álvarez Blázquez naceulle a paixón da arqueoloxía nos días da pri-
meira mocidade, conforme ía configurando a súa personalidade de poeta e afortalando o
seu amor pola cultura popular. A atracción polas orixes remotas da humanidade e pola
raíz da nosa historia consolidouse coa axuda e o maxisterio do arqueólogo tudense
Manuel Fernández Costas, con quen fixo, na compaña doutros rapaces, as súas primei-
ras prospeccións nos castros de Cabeza de Francos e A Guía durante os anos 1933 e 34.
No verán de 1934, con 19 anos, dirixe el mesmo unha improvisada escavación no cas-
tro de San Xoán de Baión, da que deixou un diario manuscrito, inédito até que, en data
recente, o Instituto de Estudos Miñoranos o incluíu no libro Escritos sobre arqueoloxía,
que recolle todas as publicacións do Xosé María Álvarez Blázquez arqueólogo e prehis-
toriador. Relativas á primeira xornada, a do 31 de agosto, son estas notas, reveladoras do
entusiasmo xuvenil do investigador: 

Todo o serán foi noso. Erixinme en capitán e os rapaces traballaron de cote, Pepe
Buela, Celso García de la Riega, o seu amigo Guillán, os meus irmáns Alfonso, Emi-
lio e Álvaro, e mais eu eramos de feito un bo exército. Namentres eles folgaban des-
pois da subida, eu fixen da eixada o meu zahorí. Unhas cantas calas pequerrechas e ao
cabo: ‘aquí, rapaces’ [...]22

A familiar xeira do 31 de agosto conclúe no diario de Xosé María coa manifestación
dun desexo que declara as súas certezas ideolóxicas, máis unha vez alicerzadas na procu-
ra da identidade orixinaria: 

Unha pequena facha préndeme na imaxinación: ¿estou diante dun castro eneolítico
todo o máis, por tanto lonxe de calquera influxo castrexo? Non sería pouco, se isto
acontecese dese xeito. A súa limitada cabida quizais fose causa de desprezo. Eu ansío
non teña pasado do eneolítico, pois a súa orixinalidade estaría en non ser abranguido
pola influencia romana que tanto asoballou a nosa personalidade.

Desde os lonxincuos e saudosos días estivais de Baión, quen, anos despois, sería
nomeado delegado de escavacións arqueolóxicas de Vigo e director da Sala de Prehisto-
ria do Museo vigués de Castrelos, por el fundada e organizada, non deixou nunca de diri-
xir ou participar en escavacións de diversa entidade, das que deu testemuño en nume-
rosas publicacións. Soterramentos romanos na rúa Picacho e primeiras prospeccións no
Castro de Vigo en 1952, ás que seguirían outras até os anos 80; descuberta e escavación
en 1953 dun magnífico achado de estelas funerarias, o conxunto epigráfico romano máis
importante de Galiza; as campañas dos anos 61 e 62 no xacemento paleolítico das gán-
daras de Budiño; laudas do santuario dedicado ao deus Berobreo no monte Facho de
Donón a comezos dos 60; a cista de Atios do 67... constitúen as súas actividades e acha-

dos máis importantes como arqueólogo. Que se complementaron cun incesante labor de
difusión a través da prensa e da comunicación escrita e oral como congresista e confe-
renciante. 

A laboriosa esculca do arqueólogo resultou recompensada coa felicidade dalgunhas
descubertas fascinantes, entre as que sobrancean o da ara e as 29 estelas funerarias roma-
nas localizadas e escavadas na rúa Hospital de Vigo e instaladas logo no museo de Cas-
trelos, e o do xacemento paleolítico das gándaras de Budiño. O achado romano consti-
tuía o limiar histórico máis sólido da futura cidade de Vigo, ao estudo de cuxa biografía
dedicou o Cronista Oficial da Cidade milleiros de horas e páxinas. La ciudad y los días.
Calendario histórico de Vigo23, reeditado en galego no ano 2008, constitúe unha das mello-
res mostras da escrita ensaística de Álvarez Blázquez. O amor de reflexión e coñece-
mento exercido sobre a cidade que acolleu a súa vida desde o regreso do desterro zamo-
rano e até a fin dos seus días, entre 1941 e 1985, manifestouse tamén, entre outras moi-
tas publicacións, no volume titulado Martín Códax, cantor del mar de Vigo24, onde o poeta
medieval camiña por riba das pedras que sete séculos despois descubriría o seu biógrafo
en funcións de arqueólogo. Eran as estelas funerarias romanas escavadas en 1953, trans-
formadas en lousado de calella. Foi tamén unha magnífica ocasión para o encontro do
historiador da literatura medieval galega co arqueólogo, a aperta de dúas entre as diver-
sas facetas do namorado da vida que comeza.

Unha das paixóns maiores de quen na entrevista de 1982 declaraba a súa atracción
“polo primitivo, por todo o balbuciente, por todo o que comeza, por todo o que aínda
non madurou e fraguou nunha realidade clara e terminante” foi a das pedras do raio,
aqueles prodixiosos aparellos que se nos entregaron con deliciosa docilidade nas primei-
ras prospeccións –ás que eu asistín de neno– realizadas no xacemento das gándaras de
Budiño e que constituíron unha das experiencias máis venturosas do prehistoriador e
arqueólogo Xosé María Álvarez Blázquez, cuxa entrega á causa superior do Paleolítico
rexistrei así no meu libro Tempo do pai: 

Moitos exemplares pétreos da milenaria industria paleolítica, colleitados nas Gánda-
ras de Budiño, na contorna do Castro de Vigo ou en camiños, outeiros e areais próxi-
mos á cidade, vivían espallados por andeis e caixóns do piso do barrio das Travesas,
onde viviamos, ou da casa alugada para o verán, ergueita sobre as dunas da praia da
Calzoa, parroquia de Coruxo. Quen sabe se o ‘pico monofacial sobre croio de seixo
branco e cortiza avermellada, achado na praia da Calzoa’ ou o ‘bifaz en punta de fuci-
ño sobre lasca mesta de cuarcita gris, topado en San Amaro, abas do Castro’, así des-
critos nunha publicación do museo Quiñones de León onde colaborara o meu pai,
non eran aqueles que viamos a cotío pousados como obxectos decorativos no noso
espazo familiar. Eran, sen dúbida, pezas escultóricas de poderoso significado, as pedras
do raio que os labregos respectaban como produtos do misterio, instrumentos que aga-
chaban un núcleo aceso de enerxía sacra. Cando o meu pai as brandía para facernos
visíbel o sentido da súa utilidade e a precisión ergonómica do seu deseño, as súas mans
cativas transformábanse para recobrar o vigor muscular dos devanceiros cazadores
nómadas.25

O home apaixonado das orixes, o poeta namorado da tradición, o etnógrafo entre-
gado á colleita incesante dos froitos da cultura popular, o medievalista fascinado pola
música primitiva das cantigas, o buscador de tesouros manuscritos que alicerzaron o
limiar da nosa identidade, o investigador das primeiras culturas líticas, andaba tamén
detrás das raíces máis lonxincuas da existencia humana e cósmica, cuxo engado nos
transmitiu en reiteradas conversas de sobremesa. Gardo daquelas leccións súas de mes-
tre en voluntarioso exercicio de resistencia activa contra o silencio depurador da dita-
dura unha lembranza moi agradecida, que quixen recoller nestas palabras da miña
memoria dedicada ao tempo do pai: 

Maiormente en noites calurosas de verán e todos, a nai tamén, sentados na terraza da
casa de Coruxo, atendíamos, preguntabamos, interrumpiamos a explicación do pai. O
seu era un programa moi suxerente, especializado sobre todo en materias de Antropo-
loxía e Astronomía, axeitado ao nivel dos cativos destinatarios. O asunto era a vida
dos homes primitivos, unha das súas paixóns preferidas, a invención da roda, a frecha
e o lume, inventos tan importantes, ou máis, –insistía– que a imprenta, o teléfono ou
a aviación. A roda como descuberta probabelmente casual a partir da observación dun
tronco de árbore a rebolos pola montaña abaixo. A frecha como prolongación do
brazo. A vagarosa aprendizaxe da conservación do lume logo do incendio provocado
por un lóstrego. A máis ardua tecnoloxía da súa fabricación. Encomio das artes fabrís
do paleolítico, a extraordinaria habilidade dos fabricantes de machados. [...] O ceo de
agosto sobre as praias da Foz e da Calzoa, en anos de moi pobre iluminación eléctrica
e lonxe da cidade, era un espectáculo semellante ao que contemplaría o noso avó de
Cromagnon. O noso pai tentaba facernos comprender o significado excesivo do uni-
verso, o inatinxíbel sentido do tempo, o daqueles astros que enviaban luz desde unha
distancia descomunal e que acaso estaban mortos xa, mentres continuaba a chegar a
nós o latexo da súa vida. Ensinounos a distinguir a figura da Osa Maior, a identificar
a Estrela Polar, a recoñecer a Venus polo seu brillo especial. Entendimos a realidade
da nosa humilde posición dentro da Vía Láctea, aquel ronsel de néboa estelar que
semellaba alleo, estranxeiro e, non obstante, era o bosque dentro do que viviamos.
Aprendimos a emoción dun asombro absoluto, a urxencia permanente dunha pregun-
ta esencial, que non atinxe outra resposta que a do cultivo da mesma emoción que a
suscita. Eu tentei regresar ao amor daquelas leccións prácticas, co ceo de agosto sobre
a aula aberta de Coruxo e o noso pai a conducirnos polos camiños da vertixe cósmi-
ca. Nun poema do meu libro Calendario perpetuo tentei así a miña viaxe de volta:
“Sabios son os pais dentro da cúpula de Agosto. Cando sinalan polos seus nomes os
fatos das estrelas quietas e as provincias zoomórficas da luz e os sucesos arrítmicos da
noite, parecen vir de alí, pastores de alto cimo, sabios da soberana cúpula de Agosto.
Collen as mans dos fillos e agariman os seus cabelos mentres cantan unha tristura
maina que semella ledicia e son certos na asignación de cifras para o curso dos siste-
mas inestábeis e relatan a historia dos satélites xemelgos e a lenda das grandes pedras
ceibas, chamadas fuxidías, sabios porque nos fan sentir unha loucura de forte inteli-
xencia: estamos vivos todos mentres chega do abismo unha luz que estoupou cando
todo era nada”.26

AALLIICCEERRCCEESS

Emilio Álvarez Rey

A carón do castelo de Puebla de Sanabria, nunha casa con soportais que, cando eu
estiven alí, hai anos, tiña un gran rotulo no que se lía “juzgado” naceu, o 21 de marzo de
1930, Emilio Álvarez Giménez, o noso devanceiro que, pasado o tempo, foi o carballo
onde agromaron as pólas da familia na Galiza. 

Antes de chegar a Galiza, fai un longo percorrido por case todas as provincias espa-
ñolas, pois o seu pai, que era xuíz, exerceu en máis dunha ducia de capitais, sendo maxis-
trado en Mataró, Mallorca, Cáceres, Albacete, Barcelona e non sei cantas máis. Foi,
tamén, alcalde de Quintanar de la Orden e de Leganés, e ata tivo un nomeamento de
“Perseguidor de malhechores y contrabandistas” no que, segundo uns papeis que andan
pola casa, tivo unha grande actuación.

Darío Álvarez Limeses (pai dos Álvarez Blázquez), Emilio Álvarez Giménez, Gerardo Álvarez Limeses (pai dos

Emilio seguiu ó seu pai por todos eses mundos pero debeu quedar vacinado de tanto
movemento e, cando chegou o seu primeiro traballo en Pontevedra, xa non se moveu
máis. A vacina debeuse meter no ADN da familia, pois os seus descendentes andamos
case todos onde nacemos ou ó redor sen pasar, iso si, do Padornelo.

A Gregorio Álvarez González, que era o pai, non lle chegou con traballar de xuíz,
maxistrado, alcalde e de “Perseguidor de malhechores y contrabandistas” senón que
“tamen” foi deputado liberal por Barcelona e por Ponferrada.

Despois destes breves antecedentes falemos, xa, de Emilio. A Emilio tiráballe aqui-
lo das letras, pois, durante a súa estancia en Mallorca, ademais de aprender o catalán,
funda, con dous amigos –Guillermo Forteza e Enrique Friol– (co tempo importantes
escritores en catalán) a Sociedad Literaria Mallorquina.

Licénciase en Madrid na facultade de filosofía, sección literatura, e logo de dar clase
nun colexio agregado da universidade, trasládase a Pontevedra como profesor substituto
de Clásicos Latinos y Castellanos. En Pontevedra ficará xa para sempre despois de obter
a Cátedra de Retórica e Poética.

Intégranse totalmente na sociedade pontevedresa e mantén relacións con Emilia
Pardo Bazán, Curros Enríquez, Alfredo Brañas, Xoán Manuel Pintos, Saco y Arce, Mon-
tero Ríos, Manuel Murguía e moitos outros.

En Pontevedra, casa con Amalia Limeses, emparentando, por primeira vez, con
Celso García de la Riega. Emparenta tamén cos Mariño de Lobeira, para desgraza do seu
neto Xosé María Álvarez Blázquez, que herdou unha enfermidade da pel –ictiose– por-
que os Mariño, segundo o licenciado Molina, viñan da unión dun cabaleiro e dunha
serea. A ictiose caracterízase pola pel escamenta (se non e vero e ben trovato).

Foi director do instituto de Pontevedra durante vinte anos en tres períodos distintos.
Formou parte do comité revolucionario de 1868 na sección de educación.
Impulsa, participa e preside importantes iniciativas pontevedresas, como a socieda-

de para o lazareto de Tambo, a construción do liceo teatro no terreo de San Bartolomeu
o vello, –hoxe teatro principal e liceo casino–. É tamén promotor e presidente da socie-
dade que constrúe unha ponte da barca de madeira, con parte levadiza e de peaxe.

Ó mesmo tempo dirixe periódicos e revistas, especialmente pontevedresas, –El Dic-
tamen, La Paz, El Alerta, El Fénix e El Eco de Tambo, colaborando noutros moitos perió-
dicos e revistas galegos e de Madrid.

En 1870 publica Estudio de las faltas del lenguaje que se cometen en Galicia, a primeira
tirada é de 4.000 exemplares, e foi reeditado varias veces. Nesta obra denúnciase a con-
taminación do castelán polo galego e, quen llo ía dicir, que moitos anos despois, Pepe
Álvarez Cáccamo denunciaría a contaminación do galego polo castelán en Galego cero.

Publica 14 obras de teatro, estreadas todas, dúas delas en Madrid. É autor tamén
de: Refranero gallego, Biografía de Fray Martín Sarmiento, Humildes, Libro de poesías en
castelán, catalán e galego, e Retórica y poética.

Este último era libro de texto en bastantes institutos e debeulle tocar a Pablo Picas-
so porque no seu museo de Barcelona hai un exemplar cheo de debuxos que debeu facer
durante as clases.

Pertenceu ó partido liberal e foi: Académico correspondente de Historia, Conseje-
ro de Instrucción Pública, Xefe superior de Administración Civil, Vicepresidente da
Deputación e Cabaleiro da orde de Carlos III.

Morreu en Pontevedra en 1911.

OS ÁLVAREZ LIMESES

A primeira xeración dos Álvarez, nada en Galicia, son os fillos de Emilio, que tivo cinco
pero, como estamos a tratar de escritores, vou falar de Xerardo, Darío e Xosé. 

XERARDO ÁLVAREZ LIMESES

Nado no ano 1871 viviu a cabalo de dos séculos e de dúas repúblicas. Ós 13 ou 14 anos
funda co seu amigo Víctor Saiz Armesto a sociedade Los amigos del Progreso, onde, con
outros rapaces do seu tempo, botaban discursos, lían poesías e discutían sobre temas de
actualidade.

Estuda a carreira de dereito en Santiago, que remata ós 19 anos. Co título na man,
o seu pai colócao no despacho de César Boente, un bufete de gran prestixio, para que
siga a carreira de dereito coma o seu avó.

Pero como esa auga no vai polo seu rego, deixa o bufete e, logo de facerse mestre,
gana as oposicións a inspector de primeira ensinanza, que exercerá toda a vida.

Porén, a súa verdadeira vocación era a literatura, igual que o seu pai, fai periodismo,
poesía, ensaio...

En 1893 publica Margaritas e, máis tarde, Versos Morales e Leyendas gallegas. E por
último, o libro de poesías galegas Antre dos Séculos editado por subscrición popular e con
prólogo do seu amigo Castelao. 

É tamén autor do monumental tomo da Xeografía de Pontevedra editada por Carreras
Cadi en Barcelona. Durante moito tempo foi o libro máis consultado do Museo de Pon-
tevedra.

Relación con Enrique Labarta
Naqueles anos vivía en Pontevedra Enrique Labarta Pose que, coma Xerardo, se

licenciara en Dereito e metera o título nun caixón. Labarta tiña unha extraordinaria
facilidade para facer versos e aínda que se chamaba a si mesmo poeta festivo tiña obras
de verdadeira fondura.

Este Enrique Labarta é o “Barcala” da casa da Troya, ¿acórdavos?: 

Querido Don Jesús 
hombre buenísimo....

Pois ben, Enrique Labarta era un auténtico promotor cultural. Naqueles anos pro-
move e edita Galicia Humorística (1868), 15 números; Extracto de Literatura (1893), 43
números; Galicia Moderna (1897-98), 30 números.

Cando se publica a primeira, Xerardo era aínda moi novo e, polo tanto, non apare-
ce a súa sinatura. Nas outras dúas colabora constantemente xunto con Labarta, inter-
cambiando incluso, a dirección e a administración. As penurias económicas eran cons-
tantes, chegando Labarta a publicar, a toda páxina, unha necrolóxica pola morte da
publicación. É interesantísima a nómina de colaboradores, entre os que poderiamos des-
tacar os seguintes:

1. Paz Novoa
2. Moisés González Besada
3. Emilio Álvarez Jiménez
4. Manuel Murguía
5. Salvador Golpe
6. Torcuato Ulloa
7. Jesús Muruais
8. Benigno Sanmartín
9. Ramón del Valle Inclán
10. Emilia Pardo Bazán
11. Víctor Saiz Armesto
12. José Echegarái
13. Sofía Casanova
14. …
Galicia Moderna chegou a ter trinta correspondentes espallados por Galicia. Por

certo, un deles foi Darío Álvarez Limeses, correspondente en Santiago (estudante de
medicina). Labarta, paréceme, un persoeiro inxustamente esquecido. Poderiamos desta-
car como colaboradores desta publicación, os seguintes:

1. Eduardo Vincentti
2. Lamas Carbajal
3. Celso García de la Riega
4. Curros Enríquez
5. Rosalía de Castro
6. Eduardo Pondal
7. Luis Taboada
8. Balcarce Ocampo
9. Emilia Pardo Bazán
10. Barcia Caballero
11. Álvarez Jiménez
12. Jesús Muruais

13. Neira Cancela.
14. …
A nosa tía Lola, que xa ten 99 anos acórdase del e tenme dito que andaba sempre

sen unha peseta. E debía ser certo porque cando publica Adormideras dedícallo a Xerar-
do en verso:

Idéntico es nuestro sino
pues los dos somos poetas
y seguimos el camino
de no tener dos pesetas...

No ano 1931 entra Xerardo no Partido Galeguista e desenvolve unha grande activi-
dade a prol da lingua galega na escola. Imparte conferencias, intervencións na radio e,
claro está, tamén na prensa.

Pertence así mesmo ó Seminario de Estudos Galegos, no que presenta un traballo
sobre o Padre Sarmiento. En 1936 abandona o partido galeguista e a política (o motivo
é a coalición coa fronte popular), facéndollo saber a Bóveda nunha carta que lle escribe
dende Baión.

DARÍO ÁLVAREZ LIMESES

Nace e vive en Pontevedra ata que ingresa na facultade de medicina de Santiago,
onde se licencia en 1901. Rematada a carreira, establécese en Tui como médico hixie-
nista do Concello e máis tarde como médico titular despois de ganar a praza de ins-
pector municipal de sanidade nas primeiras oposicións que houbo para a creación do
corpo.

Pero, como non podía ser menos, a súa máis importante actividade –despois da pro-
fesional– foi a de periodista, pola que sentía unha intensa vocación (en palabras do seu
fillo Darío). Sostivo algunha sonada polémica, entre as que destaca a ocasionada polo
traslado do camposanto de Tui desde o centro ó extrarradio, iniciativa que el impulsa-
ba. Opoñíase totalmente o clero local, arremetendo contra el no diario tudense La Inte-
gridad, que lle negou as súas páxinas para contestar, tendo que facelo na Correspondencia
Gallega de Pontevedra.

Cando pasou o temporal foi redactor xefe de La Integridad.
Colaborou tamén no decenario tudense El Vencejo e nas revistas madrileñas Caza y

Pesca e España Cinegética.
Fundou en Tui o semanario La Opinión arremetendo dende as súas páxinas contra o

caciquismo reinante, nacendo aquí a súa decidida entrega pola xustiza liberal e pola
liberdade de opinión.

Máis adiante volverei falar do tío Darío...

Estudos e investigacións sobre Xosé María Álvarez Blázquez BOLETÍN DA REAL ACADEMIA GALEGA

61 Nº 369



XOSÉ ÁLVAREZ LIMESES

Era o pequeno dos irmáns, pai dos Álvarez Negreira e, aínda que traballaba na Deputa-
ción de Pontevedra, exercía de xornalista como redactor deportivo, e asinaba as cróni-
cas co pseudónimo de “Zaavrel” (as letras de Álvarez ordenadas doutro xeito). Tamén
sostivo unha longa e intensa polémica con Casto Sampedro a causa de tese de Colón. El
estaba a favor de García de la Riega, mantendo que Colón era orixinario de Ponteve-
dra. 

Máis adiante tamén volverei falar do tío Xosé.
Rematadas aquí estas notas da primeira xeración dos Álvarez en Galicia, dos seguin-

tes xa falou dabondo Alfonso, quería agora deixar, de momento, os apuntamentos bio-
gráficos e contar algo que, para min, explica os fortes lazos de fraternidade entre todos
eles.

BAIÓN
Torno a ti, meu Baion, terra loubada Baion, Baion, moitas veces
terra do corazón, amante miña… a tú aterra mimosa,
Xosé M.ª Álvarez Blázquez fun buscando a saudiña…
Canle segredo Xerardo Álvarez Limeses

Antre dous séculos

A familia, dende o último terzo dos anos vinte ata o ano 36 tiña un paraíso. Este
paraíso estaba en Baión, preto de Vilagarcía. En Baión, ó redor do pazo de García de la
Riega, todos os irmáns mercaron, construíron ou alugaron casas para ir pasar o verán.
Xuntábanse alí os cinco irmáns con todos os seus fillos. Xa podedes imaxinar vinte e tan-
tos rapaces xuntos durante uns meses (as vacacións, daquela, eran outra cousa) sen tele-
visión, sen cines, sen coches e ata sen bicicletas. Eles sos nas leiras, nos montes e nos
ríos. Pescaban nos ríos, cazaban polos montes e, algúns, ían á romaría de San Simón e
outras polos arredores. E cando non facían iso, argallaban en calquera cousa porque ima-
xinación está ben probado que a tiñan. O único que os amolaba era, precisamente, Xosé
María Álvarez Blázquez. Este descubrira que aló enriba do que foi pazo de Oubiña, había
un castro, e alí, de cando en vez, facía subir a todos, incluso lles dicía que chamaran os
amigos, e cargar, cara a abaixo, con sacos de pedras, ladrillos, tellas e todo aquilo que o
xefe da expedición considerara de interese. Quero engadir que o monte do castro que-
daba a uns dous quilómetros da súa casa (Celso García de la Riega aínda se acorda do
peso dos sacos).

Mirade, eu, de pequeno, de mozo, e xa de vello, estiven en moitas xuntanzas con
xente desa xeración e podo asegurarvos que en ningunha ocasión, nin nunha soa, dei-
xou de saír Baión na conversa, os recordos de Baión. Este verán, fun outra vez con Celso,
que ós seus 93 anos aguantou o sol de agosto percorrendo aqueles camiños que leva tan
metidos no fondo.

A DESFEITA

Pero, mentres tanto, a besta sanguiñenta estaba no tobo e era mantida, e ben mantida,
polos fascistas, polo exército e pola igrexa. No ano 36 sae do tobo, sedenta de sangue e
arremete contra todo aquilo que no país era progreso, cultura, tolerancia... ¡¡abaixo a
intelixencia, dicían!! 

Prenderon a Darío Álvarez Limeses e tamén ó home da súa sobriña, Alexandre
Bóveda, destacadísimo dirixente do Partido Galeguista no que case todos militaban.

Na vella casa da rúa da Oliva, en Pontevedra, onde eu vivín ata os vinte e tantos
anos, había un grande arquivo que viña desde Gregorio Álvarez González e que chega
ata os Álvarez Gallego, centos de carpetas con documentos, orixinais de obras, corres-
pondencia, periódicos, revistas, gardaban todo. A casa ardeu no ano 75 e desapareceu
case todo.

Había unha carta de Darío Álvarez Blázquez ó seu tío Xerardo, e que eu tiven na man
que, a primeira vez que a lin, deixoume abraiado, porque poñía “saludo a franco-primer
año triunfal”. Non tardei en saber o motivo: abríanas todas e as que non levaban esas
dúas frases non pasaban a censura. Na carta comentaba a prisión do seu pai e mais de
Alexandre. Á detención do seu pai non lle daba importancia, porque, tal como era o pai,
parecíalle imposible que lle pasase algo malo. De Bóveda dicía que, aínda que tiña unha
gran significación política, tampouco fixera nada que xustificase calquera tipo de con-
dena.

Xa sabedes o que pasou…
Caeu a noite. Pero a noite, aínda que longa e negra, non era de pedra, estaba chea

de bestas asasinas que tiñan sede de sangue e encheron os camposantos, os montes e as
cunetas de mortos.

Na familia quedaron máis de vinte orfos, porque Xosé Álvarez Limeses foi despedir
a Bóveda a derradeira noite, o 16 de agosto, chegou chorando á casa, meteuse na cama
e morreu ós poucos días. E non estaba enfermo.

Emilio Álvarez Gallego foi suspendido de emprego e soldo, era mestre, e despois des-
terrado a Cáceres. Na mesma folla do Boletín Oficial sae tamén a orde de desterro a
Coreses de Xosé María Álvarez Blázquez.

Xerardo Álvarez Gallego ten que fuxir. A historia que me contaron na casa é a que
segue: Xerardo estaba nunha lista para pasear. Esta lista mirouna un amigo militar do que
non quero dicir o nome porque non quero darlle ningún mérito (porque se estaba no allo
da lista igual tamén estaba no allo do gatillo) e riscou o nome de Xerardo, avisándoo de
que fuxira. Marchou para Portugal, de onde tivo que volver escapando da policía portu-
guesa. Ó final, axudouno un amigo de Pontevedra que lle chamaban de alcume “Pepito
negocios”, quen lle facilitou unha pasaxe para un barco inglés que saía da Coruña cara a
Cuba. Antes de fuxir, redactou as defensas de Bóveda e de Darío, que de nada serviron.

Estudos e investigacións sobre Xosé María Álvarez Blázquez BOLETÍN DA REAL ACADEMIA GALEGA

63 Nº 369



EXILIO INTERIOR

Na familia só houbo un exiliado –Xerardo– pero os que aquí quedaron sufriron un terri-
ble exilio interior que durou máis de tres décadas.

Da volta de Xerardo quedoume gravada unha escena que levarei sempre na memo-
ria: estaba eu no despacho, o despacho que fora do seu pai, da miña casa da rúa da Oliva
e chamaron á porta. Alguén abre e, pouco a pouco, vaise abrindo tamén a porta do des-
pacho, aparecendo Xerardo inmóbil, mudando de cor de branca a encarnada, quere falar
e non pode ata que despois duns segundos que me pareceron eternos, rompe a chorar.
Ese mesmo día, pola noite, eu tiven que cargar cun colchón ó lombo e atravesar Ponte-
vedra para levarllo ó calabozo do goberno civil e que non durmira nos ferros do catre.
Era o ano de 1961.

Como consecuencia da detención, déronlle 24 horas para abandonar o país, prazo
que se prorrogou un par de veces, pero que ó final o obrigou a exiliarse de novo.

PERSECUCIÓN E RESISTENCIA

Remata a guerra e dá comezo a persecución contra os da cáscara amarga. 
Aínda así, no mes de xaneiro do 37 Darío Álvarez Blázquez xógase a vida certifican-

do o embarazo dunha condenada a morte, mestra, á que lle asasinaran o home, mestre
tamén, en Mondariz. A finais de xaneiro conmutáronlle a pena por cadea perpetua.
Darío ten que simular un aborto con materiais que leva no maletín. A mestra non recu-
pera a liberdade ata 1944, chámase Josefa García Segret.

En xullo de 1940 o Tribunal Regional de Responsabilidades Políticas instrúe o expe-
diente contra Alexandre Bóveda Iglesias e, despois de recoller nos seus resultandos que
foi condenado a morte e executado, que deixa muller e cinco fillos pequenos e que o
valor da súa herdanza é de 480 pesetas, sentenza que debe impoñer unha sanción de 250
pesetas con cargo ó caudal hereditario.

Este Tribunal non era un consello de guerra sumarísimo, os compoñentes non eran
militares, eran xuíces e, aínda así, pronuncian, mandan e asinan a sentenza. Preside
Eduardo Martínez Nieto e, como vogais, Marcial del Río y Díaz e José Antonio Quiro-
ga e Martínez de Pisón.

No ano 1941 chega a Pontevedra Celso García de la Riega Álvarez despois de pasar
dous anos nas cadeas de Carabanchel e Alcalá. Botou toda a guerra xunto con Borobó,
e xuntos tamén os anos de cadea. Nada máis chegar, méteno no cuartel e fanlle cumprir
o servizo militar durante tres longos anos, nos que foi perseguido e castigado constante-
mente.

A meu pai, Emilio Álvarez Gallego, que exercía o periodismo, bótano da axencia de
noticias e dun periódico de Madrid porque non informou con suficiente entusiasmo
sobre unha visita de Franco a Pontevedra. Prohíbenlle tamén a entrada na Delegación
de Educación, necesaria para facer o seu traballo. Morre en 1954 ós 52 anos. Quedoume

a amargura de pensar que naquel tobo negro, fondo e longo non chegou, nin tan seque-
ra, a albiscar a mínima luz dun cativo vagalume.

Coincidindo con esa visita de Franco e, por se acaso, a Celso méteno na cadea por
dez días, aínda que a estancia do ditador en Pontevedra apenas foi dunhas horas.

A continuación, bótano do traballo que tiña na Deputación e despois tamén doutro
que conseguira no Concello, neste caso por negarse a asinar a súa adhesión ó réxime
franquista. Tamén lle prohibiron o acceso á universidade.

A Darío Álvarez Blázquez levárono preso no ano 1947 para a cadea de Vigo, onde
hoxe está instalado o Museo Marco.

Aínda con esas non se renden nin recúan. Emilio participa nas reunións que tentan
de reconstruír o partido galeguista como representante por Pontevedra, xunto con
Vicente Bóveda, Ánxel Fole, Francisco Fernández del Riego, os irmáns Saco, Xenaro
Mariñas del Valle, Ramón Piñeiro, Gómez Román e outros.

Aínda queda na casa un feixe de propaganda, en ciclostilo, do ano 1949. 
Nese mesmo ano, Emilio Álvarez Negreira, que milita no partido comunista, impul-

sa –xunto con Sabino Torres, Celso Emilio Ferreiro, Cuña Novás, Rafael Alonso, Anto-
nio Blanco Freijeiro e outros– unha colección de libros en galego que son os primeiros
que se editan nestes anos despois de Cómaros verdes. Nesta colección publican Emilio e
Xosé María Álvarez Blázquez Poemas de ti e de min. A colección chamouse Benito Soto
porque como non conseguían o permiso de edición, tiveron que facer edicións piratas e,
xa que ían ser piratas, a proposta de Emilio, decidiron poñerlle o nome do célebre pira-
ta da mourería aforcado en Xibraltar.

Só me queda dicir que membros da familia participaron na Real Academia Galega,
no Seminario de Estudos Galegos, na revista Nós, na revista Vida Gallega, na constitu-
ción de Galaxia, e en tantas e tantas iniciativas culturais do noso país.

En definitiva, esta foi, ata agora, xunto co que dixo Alfonso, a achega da familia á
construción do país, e aínda que o seu compromiso lle custou mortos, exilios, desterros
e represións, non por iso se detiveron e, menos, recuaron, conservando e transmitindo
o que dos seus recibiron.

SAUDE E REPÚBLICA.

XX..  MM..ªª  ÁÁLLVVAARREEZZ  BBLLÁÁZZQQUUEEZZ,,  HHIISSTTOORRIIAADDOORR  DDAA  CCIIDDAADDEE  DDEE  VVIIGGOO

Xosé R. Barreiro Fernández
Da Real Academia Galega e

da Universidade de Santiago de Compostela

Non gocei, e ben que o sinto, da intimidade con X. M.ª Álvarez Blázquez. Conservo
del algunhas cartas, ben agarimosas por certo, agradecéndome a cesión e uso dalgúns
documentos que lle procurei. Merquei algúns libros na súa tenda cando por algúns meses
fun profesor do Colexio Universitario de Vigo e vendo o que eu elixía e o que lle pre-
guntaba sobre libros fitoume cunha mirada profunda coma descubrindo en min unha
alma xemelga da paixón bibliográfica.

Estes breves contactos son insuficientes para intimar cunha persoa aínda que el
coñecía a miña obra e, por suposto, eu a súa.

Explico iso para que o lector deste artigo entenda que os xuízos e valoracións que eu
faga da obra histórica de X. M.ª Álvarez Blázquez non están mediatizados e moito menos
condicionados pola intimidade ou pola amizade.

1. AS HISTORIAS DA CIDADE DE VIGO

A poboación de Vigo está ausente das obras históricas escritas e publicadas nos sécu-
los XVI e XVII cunha intención apoloxética do Reino de Galicia fronte á desmesurada
campaña iniciada na Corte contra Galicia e os galegos1. Molina só cita Vigo nunha oca-
sión e de pasada2, desaparece totalmente da obra manuscrita dos irmáns Fernández
Boán3, e as referencias a esta cidade son practicamente inexistentes nas obras do P. Gán-
dara4.

Parece ser que a finais do século XVI alguén redactou unha sumaria descrición da vila,
sen achega documental ningunha, que foi utilizada polo P. Flórez pero que se perdeu5.

Da escasa entidade da poboación de Vigo nestes dous séculos faise eco X. M.ª Álva-
rez Blázquez:

Recorriendo con espíritu crítico las páginas de nuestra historia, muchas veces nos
encontraremos ante la evidencia de que a Vigo le faltó muy poco para ser borrado del
mapa: pestes desoladoras, hambre, invasiones, incendios e incluso la destrucción total,
a manos de las vesánicas huestes de Drake, fueron otras tantas ocasiones en que la vida
de Vigo era apenas un hilo, un soplo, un aliento, una elemental y terca voluntad de
permanecer.6

As investigacións demográficas da profesora González Muñoz coinciden bastante
con esta literaria apreciación do noso autor7. Por iso os vigueses non se deberían escan-

dalizar do xuízo que formula Murguía referíndose ao Vigo anterior ao seu crecemento,
cando o definiu como “el pequeño burgo sin gente y sin historia”8.

De todas as maneiras, que unha vila que xogou un papel moi importante na guerra
contra Portugal e que foi o berce de trobadores e poetas na Idade Media non merecera
atención ningunha dos historiadores e non producira un intelectual que cantara ou
explicara a súa historia é un enigma para os historiadores. Pero os poetas ás veces resol-
ven mellor os enigmas que os propios historiadores, coma cando X. M.ª Álvarez Bláz-
quez e Álvaro Cunqueiro no prólogo á grande obra Vigo en su historia9, e referíndose pre-
cisamente a esta cuestión nos din que “parece que al hombre gallego [neste caso ao pobo
de Vigo] le importa más vivir la historia que detenerse a relatarla”.

1.1. A HISTORIA DE TABOADA LEAL

En decembro de 1840 e nos talleres composteláns de La Viuda e Hijos de Compañel
imprimiuse a primeira historia de Vigo10, Descripción topográfico-histórica de la ciudad de
Vigo, su ría y alrededores11.

A coincidencia de determinados fenómenos lévanos aos historiadores a pensar que
esta non é produto do azar senón de causas determinantes. Que entre 184012 e 1865 se
redacten sete historias locais, as da Coruña13, Pontevedra14, Ferrol15, Tui16, Santiago17,
Viveiro18 e mais a citada de Vigo, revela unha preocupación, un afán por dar a coñecer
os méritos de cada unha destas cidades. E iso por que?, pois porque é nese período cando
se está construíndo o novo estado liberal e a rede administrativa das provincias e das
capitais está aínda por definir ou consolidarse. Pensemos, de feito, que a historia de
Taboada Leal aparece xusto no momento en que, grazas a un pronunciamento militar,
Vigo volve ostentar a capitalidade da provincia, aínda que por pouco tempo. Pola súa
parte, Santiago, que fora desposuída de todo poder administrativo e quedara só como
cabeceira dun xulgado de primeira instancia, loitaba por recuperar polo menos unha
capitalidade provincial a conta, en parte, da Coruña e, en parte, de Pontevedra.

Por iso estas historia locais están deseñadas e construídas cun dobre obxectivo: o de
amosar o seu afervoado liberalismo e o de ofrecer datos que destaquen a súa modernida-
de e capacidade para xestionar administrativamente o seu territorio.

Cos matices propios de cada autor, as obras reproducen o esquema que Taboada Leal
lle deu á historia de Vigo: marxinación da historia política, relixiosa e nobiliaria19, e
atención prioritaria aos temas da poboación, comercio, industria, educación e mais unha
moi selecta relación de homes ilustres entre os que se procura destacar as persoas de
acción, que aparecen como exemplos a imitar e símbolos da cidade.

É moi revelador do que estamos a dicir o esquema da historia de Taboada Leal:
1. Descrición topográfica da poboación de Vigo.
2. Datos estatísticos sobre os nacementos e a mortaldade da poboación de Vigo.
3. Noticias sobre o proxecto da nova poboación.

4. Descrición da ría de Vigo.
5. Descrición das illas de San Simón e San Antonio.
6. Descrición xeral do país e arredores de Vigo.
7. Producións do país.
8. Camiños de comunicación do territorio.
9. Noticias xerais sobre a historia política da cidade.
10. Noticias sobre varios homes ilustres.

Evidentemente estamos ante unha nova concepción da historia local na que só 60
páxinas (das 230 do libro) estudan a historia política, relixiosa, militar e nobiliaria desta
cidade.

1.2. A HISTORIA DE VIGO Y SU COMARCA DE JOSÉ DE SANTIAGO Y GÓMEZ

No ano 1896 publicouse en Madrid a obra Historia de Vigo y su comarca20 da autoría
de José de Santiago y Gómez. Con esta obra recupérase o método tradicional, prescin-
dido de todas as referencias económicas, climáticas e industriais, agás unha introdución
de 33 páxinas que é unha descrición xeolóxica e xeográfica de Vigo e a súa comarca.

O autor, que naceu en Vigo, era xenro do escritor Xosé María Posada e tamén o
depositario da súa obra, o que explica que prologase o libro do seu sogro, publicado por
Martínez Salazar no ano 188821. Estudou dereito en Santiago e Madrid, cidade na que
residiu habitualmente. Atraído pola vocación de historiador máis ca pola de avogado,
recolleu, segundo di, nos arquivos da capital a información para a elaboración deste libro
e outro, en colaboración con Ulpiano Nogueira sobre Bayona22. Posteriormente dedi-
couse a temas lingüísticos e filosóficos.

Dixemos antes que o libro tiña unha estrutura tradicional: ademais da Introdución,
á que xa nos referimos, a obra está dividida en tres partes:

Orixes. Pobos que habitaron Galicia ata a invasión xermánica.
Vigo durante a Idade Media... ata o advenimento dos Borbóns.
Dende a dinastía dos Borbóns ata finais do século XIX.
A historia de Santiago y Gómez é preferentemente política e militar. Narra con todo

detalle as batallas, os combates navais e a participación das autoridades militares e polí-
ticas nos acontecementos. Asemade introduce valiosos documentos, especialmente dos
séculos XVII e XVIII, localizados nos arquivos centrais que contribúen a enriquecer o
relato.

Chega no seu percorrido ata a Restauración, é dicir, queda xusto no momento en que
Vigo se vai converter na gran cidade galega do sur.

A acumulación de datos fai imprescindible o uso desta historia na que se retrata o
propio autor como un intelectual conservador, moi relixioso e francamente monár-
quico.

1.3. OUTRAS ACHEGAS HISTÓRICAS

Sen pretensión ningunha de exhaustividade, temos que referirnos a algunha outra obra
que antecede ao período no que X. M.ª Álvarez Blázquez se converte no grande histo-
riador da cidade.

Con máis paixón que información apareceu no ano 1878, dous anos despois de
morrer o autor, a obra Monografías de Vigo de Teodosio Vesteiro Torres. Para nós é un
misterio a fama e o éxito obtido por este autor, de sempre considerado como un grande
historiador e un valioso crítico galego. A lectura das súas obras non avala tales xuízos,
como no seu día xa denunciara Murguía.

A obra citada, que era unha especie de homenaxe de Vesteiro á cidade onde nacera,
non engade nada novo ao que xa era sobradamente coñecido.

Na posguerra destacou a obra do farmacéutico e cronista oficial de Vigo José Espi-
nosa de los Monteros y Rodríguez, ou José Espinosa Rodríguez que é como ás veces redu-
ciu o seu heráldico apelido.

No ano 1938 publicou en Santiago Casas y cosas del Valle Miñor, en 1944 Bouzas e
no mesmo ano El Valle de la Louriña: Bosquejo histórico23, e finalmente, no ano 1949 apa-
rece o libro Tierra de Fragoso. Notas para la historia de Vigo y su comarca24.

Esta obra non ten a pretensión de ser unha historia da cidade, senón que responde
exactamente ao subtítulo “Notas para una historia de Vigo”, pero detense e estuda cues-
tións que habitualmente se marxinan, como a aristocracia de Vigo e a comarca, os tem-
plos e comunidades relixiosas e fai tamén un demorado estudo sobre a Guerra de Inde-
pendencia en Vigo25.

Estamos, pois, ante unha obra interesante, que fornece unha abondosa información
pero que non é, nin o pretendeu, unha historia da cidade de Vigo.

2. AS ACHEGAS DE X. M.ª ÁLVAREZ BLÁZQUEZ Á HISTORIA DE VIGO

O 25 de xullo de 1910? desembarcaba en Vigo C. Gasquoine Hartley (Mrs. Walter M.
Gallichan). Non era unha turista, era unha escritora a quen a grande editorial londi-
niense Stanley Paul encomendara a publicación dun libro sobre Galicia para completar
a serie de cinco libros xa publicados sobre España.

Nada máis desembarcar en Vigo quedou sorprendida por dúas cousas: o traballo da
xente e o optimismo da súa poboación:

More than any town in Spain it has the aspect of a place where the work of the peo-
ple is carried on with happiness [...] Vigo has sunshine, flowers, a splendid harbour,
vine-groves, beautiful tree-shaded walks [...]. She has everything that calls her workers
out into the open air, and thus gives to men and women the main part of their chan-
ces of natural felicity.26

En Vigo, di a autora, non hai paro, todos teñen traballo: “They workerd steadily” e
só atopa un home que non está afanado no traballo e que, sentado, le un xornal: 

[...] as we passed near a him. I saw the name of the paper: it was the Socialist journal
de Vigo. Life was everywhere. And this impression of active occupation –an impres-
sion new to me in Spain– was increased when we made a brief visit to the fish-and-
fruit market, which is held each morning along the quay, in the centre of the town.
This market is the focus of the vivid life of the workers. It is the most animated scene
I have ever witnessed.27

Cando hai varios anos escribimos sobre a historia das cidades galegas diciamos que o
historiador tiña que captar o “espírito” de cada unha delas28, que é o que as singulariza.
Só os necios, aínda que sexan historiadores, poden interpretar literalmente estas pala-
bras. O que se pretende dicir é que o clima, a localización xeográfica, o comercio, a
industria, o traballo, os símbolos, o ocio etc. producen en cada cidade un estilo, unha
forma de ser, que impregna o comportamento social. A iso se refería a paremia popular
cando lle atribuía a distintas cidades de Galicia unha singularidade: mentres unhas
rezan, outras se divirten etc., Vigo traballa.

Quen non capte este estilo propio de cada cidade pode amorear información pero
non fai a historia dunha cidade e, por iso, é mellor que se dedique a outra cousa.

Á intelectual británica abondoulle con botar unha ollada de conxunto sobre Vigo
para captar o que nesta cidade era singular: traballo, empresas, optimismo vital, e unha
obstinada resistencia, ás veces tinguida de rebeldía, para saír dos atrancos e as disfun-
cións do sistema capitalista.

O lector debe ter en conta a singularidade do proceso de crecemento desta cidade:
no ano 1860 contaba o concello con 11.070 habitantes, ninguén podería supoñer que
este modesto asentamento costeiro se convertería nunha urbe marítima e cosmopolita,
e en 1970 o concello máis poboado de Galicia.

Isto foi posible por unha forte inmigración que se viu atraída pola ampla oferta de
emprego no sector industrial e de servizos, unido ademais a un alto crecemento vexeta-
tivo e á incorporación dos concellos de Bouzas (1904) e Lavadores (1941).

Esta nova cidade, a gran capital do sur de Galicia, precisaba dunha nova historia que
captara o feito e, sobre todo, as causas deste fenómeno. Xa non lle servían as historias
elaboradas no século XIX. E, sobre todo, necesitaba do historiador capaz de racionalizar
este proceso. Atopouno en X. M.ª Álvarez Blázquez.

2.1. A HISTORIA DA CIDADE

As prospeccións arqueolóxicas, a investigación epigráfica, a localización e estudo das
lápidas funerarias romanas, que foron obxecto de consideración neste congreso, a riquí-
sima contribución á lírica medieval galega, así mesmo xa estudada29, foron avances enca-
miñados nunha mesma dirección: dotar Vigo dunha historia propia e lexitimadora da
súa contribución á historia de Galicia. Vigo era máis, moito máis que unha cidade
empresarial e traballadora que achegaba unha parte substancial da riqueza do país. É

dicir, X. M.ª Álvarez Blázquez comprendeu que se impoñía a necesidade de tratar a his-
toria de Vigo no seu conxunto.

O que para X. M.ª Álvarez Blázquez constitúe o “espírito” da cidade de Vigo, o seu
sinal de identidade é o seu “ímpetu creador”30, que foi unha constante na súa historia,
porque 

[...] la ciudad ha sabido establecer una escala de valores, en la que el primer peldaño
se afirma en su capacidad tesorera de laborar, en su afán permanente de subir más alto,
en su decidida voluntad de ser. 31

Pasan as pestes e as invasións e os vigueses volven ao traballo “porque era preciso
recuperar el pulso normal”. Homes e mar son a “razón generatriz de Vigo”, porque a vida
viguesa “no termina en los muelles, sino que se prolonga sobre las aguas hacia todos los
pueblos de la ría, forjando una cabal unidad económico-social”32.

No ano 1960 publica a súa primeira grande achega á historia desta cidade: La ciudad
y los días33.

Día a día e mes a mes aparecen nesta obra os máis importantes acontecementos que
afectaron a Vigo.

Estamos ante unha obra que require un extraordinario esforzo: resumo de libros (que
habitualmente cita o autor), información hemerográfica, e noticias procedentes de
arquivos públicos e privados.

A confección do libro respondía a unha táctica moi pensada para evitar as poutas da
censura: evitar os períodos máis convulsos (por exemplo non aparece referencia nin-
gunha á Primeira República) e, sobre todo, evitar as referencias á Segunda República, e
á Guerra Civil. Resólveo o autor pechando o período estudado en 192834 e facendo só
unha incursión no ano 1934 para dar conta dunha orde do Ministerio da Mariña en que
se lle concede ao enxeñeiro D. Manuel Moxó, licenza para rescatar da enseada de San
Simón, os “tesouros” de Rande35.

Aínda que a obrigada contención do autor lle impide manifestar o que pensa dos
acontecementos, ás veces, unha fina ironía envolve o relato e predispón o lector a facer
a súa propia esexese do escrito.

Se temos en conta que o texto apareceu primeiramente no xornal Faro de Vigo, xa
se comprende a contención que se impuxo o autor tanto na selección das datas como no
tratamento literario das mesmas.

O libro tivo un evidente éxito porque lles lembraba aos vigueses “sus glorias pretéri-
tas, sus alegrías y duelos que muchas veces podrán tomarse como paradigmas de empre-
sas futuras”36. É dicir, era un libro escrito para reafirmar a identidade desta cidade, e, en
certa maneira, para lexitimar historicamente o seu expansionismo.

2.2. VIGO EN SU HISTORIA

Era moi consciente X. M.ª Álvarez Blázquez de que a súa obra La ciudad y los días só era
un feixe lampos de luz sobre miles de anos de supervivencia dunha poboación que fixe-
ra historia e tiña historia pero que ninguén ou moi poucos coñecían en forma lineal e
mediante unha construción que abranguera os diversos períodos.

Tamén era consciente de que, polo que fora, a investigación histórica só afrontara
reducidas parcelas, e a maior parte do proceso histórico estaba baldío.

Estas e outras cavilacións sobre a historia da cidade de Vigo levárono a publicar unha
serie de oito artigos co título de “Cartas a mis hijos en torno a la historia de Vigo”37. Está-
base fraguando na mente de X.ª M. Álvarez Blázquez a confección dunha historia para
a cidade.

Aproveitando o centenario da Caixa de Aforros Municipal de Vigo e a mediación
eficaz do académico Franco Grande, xefe dos servizos xurídicos desta entidade e persoa
moi sensible á historia, X. M.ª Álvarez Blázquez –co honorífico apoio de Álvaro Cun-
queiro– encetou a preparación dunha obra que enchera este baleiro.

Atopouse coa realidade: só estaba investigado o período da Idade Moderna (demo-
grafía e economía) grazas á tese de doutoramento da profesora González Muñoz, todo o
demais tiña que ser elaborado aproveitando as investigacións que, con diferentes moti-
vos, fixeran outros autores.

Reservou para si X. M.ª Álvarez Blázquez, ademais da coordinación de todo o libro,
a Idade Media, porque non atopou ninguén que a investigara, o século XIX, a prensa
periódica de Vigo e a nómina de escritores vigueses.

Encomendoulle ao profesor Fernando Acuña Castroviejo o estudo do período anti-
go, á profesora González Muñoz a Idade Moderna ata o século XVIII. Este século foi tra-
tado polo grande investigador Antonio Meijide Pardo, na súa parte económica. Por
certo, nunca entendín como Meijide Pardo, que era un intelectual tan libre, que xamais
quixera comprometerse con ningún proxecto que marcara o seu calendario de traballo,
aceptou este encargo. Moita debía ser a afinidade con X. M.ª Álvarez Blázquez.

Odriozola, o mellor investigador da imprenta galega, estudou coa súa habitual mes-
tría a imprenta en Vigo.

Finalmente, o arquitecto Xosé Luís Pereiro trazou a evolución do urbanismo vigués
contemporáneo e Arturo Conde e Gabriel Santos estudaron a arquitectura viguesa ata
1936.

Tamén o libro contou coa achega do profesor Bango Torviso, que estudou as igrexas
románicas da comarca de Vigo.

O libro Vigo en su historia foi, no seu conxunto, e á marxe das limitacións a que nos
referiremos máis adiante, unha grande obra que honra a cidade.

Interésanos agora destacar a participación do noso autor nesta obra.

2.2.1. O tratamento da Idade Media
Ao carecer de investigacións básicas sobre Vigo na Idade Media o noso autor resolveu o
problema dividindo a súa narración en catro partes: na primeira, traza o perfil urbano de
Vigo asentado en dúas zonas illadas: nas abas do Castro, onde se erguería o castelo do
Penso, e na praia do Areal, base principal do comercio e da industria, cuxa poboación
se refuxiaría no Castro en caso de ataques por mar.

Na segunda estuda os trobadores da ría, tema que o fascinaba38. Na terceira, recolleu
todas as referencias que puido atopar sobre documentación medieval referida a Vigo
dende o ano 915 ata 1497, en total 52 documentos dos que elabora unha ficha cos prin-
cipais contidos de cada un deles.

Finalmente, e para cubrir a Baixa Idade Media utiliza unha crónica que atopou de
finais do século XVI, copiada no século XVII, da familia dos Pazos de Probén. O estilo lite-
rario da crónica permitiulle unha recreación máis literaria que histórica pola que deam-
bulan os Alonso de Figueroa, señor de Pazos de Probén, o señor de Valadares, Tristán de
Montenegro e, por suposto, o conde da Camiña, Pero Álvarez de Soutomaior, é dicir, D.
Pedro Madruga, quen entre devastacións e incendios non dubida en mandar queimar un
“cofre lleno de libros y papeles antiguos de mucho valor que el obispo de Osuna, D. Rodri-
go de Pazos de Probén había ayuntado de las iglesias y archivos de Galicia”.

2.2.2. O tratamento do século XIX
X. M.ª Álvarez Blázquez era un gran coñecedor do século XIX vigués. A lectura dos xor-
nais vigueses e dos libros e folletos referidos a Vigo permitíronlle ter unha idea moi exac-
ta do proceso de crecemento da cidade unha vez que racha coas cinchas das murallas que
a aprisionaban. Nos seus cadernos ou na súa memoria ía anotando este crecemento e
coñecía de primeira man as soldaduras que deixaba a nova arquitectura e o novo urba-
nismo no plan da cidade. E as unións ou soldaduras eran precisamente as que lle permi-
tían ao autor describir cunha extraordinaria precisión o antes e o despois da moderniza-
ción de Vigo.

No libro Vigo en su historia aproximouse ao século XIX dende tres perspectivas: a tra-
vés da historia social e política39, a través da historia do xornalismo40 e a través da final
nómina de escritores vigueses41 na que aparecen 119 personalidades, das que o 90% per-
tencían ao século XIX.

O gran reparo que se lle pode facer a esta historia de Vigo é que concluíra no ano
1900, furtándolles aos lectores todo o século XX: as loitas políticas e sindicais, a ditadu-
ra de Primo de Rivera, a República, a Guerra Civil e o franquismo. É coma se cun coi-
telo se cortase o proceso histórico da cidade, que queda así inconcluso e inexplicable.

E non esquezamos que X. M.ª Álvarez Blázquez foi o arquitecto desta obra, foi quen
a soñou e quen a fixo posible. Correspóndelle, pois, unha responsabilidade que tratamos
de explicar.

A obra apareceu no ano 1980, aos cinco anos da morte do ditador, e podería argu-
mentarse que non había razóns obxectivas para exercer esta autocensura. Quen así o
pense demostra non coñecer a realidade dunha transición que se inicia nestes anos pero
que foi lenta e contraditoria. O lector debe ter en conta que a morte de Franco nin
desactivou aos poderes fácticos nin converteu maxicamente os franquistas en demócra-
tas. E a Caixa de Aforros Municipal de Vigo, que subvencionou esta obra, era un destes
poderes e se estaba disposta a subvencionar unha obra desta categoría non admitía, en
troques, que o seu contido molestase a un elevado número dos seus clientes principais.

Por iso se tomou a resolución drástica de deixar fóra todo o século XX.
Engádase a todo isto que a transición non significou un repentino cambio das leis

máis sensibles, como a lei de imprenta. A censura previa fora eliminada por Fraga no
ano 1962, pero no seu lugar dispúxose unha batería de decretos e limitacións que per-
mitían en calquera momento paralizar unha obra ou abrir aos autores ou editores un
expediente.

Finalmente, os gobernadores foron investidos de poderes especiais para facilitar unha
transición pacífica, poderes que eles interpretaron cada un á súa maneira e que, por iso,
foron unha sombra constante para os que decididamente apostaran pola democracia e a
liberdade.

Se a todo iso unimos o medo, un medo ás veces paralizante, obsesivo, que especial-
mente sentían aqueles que foron perseguidos, podemos completar o cadro explicativo da
ausencia de todo o século XX nesta grande obra42.

NOTAS

8 Murguía, M. (1888): Galicia, Barcelona, p. 753.
9 González Muñoz, M.ª del Carmen (1980): Op.

cit.
10 Se a obra saíu dos talleres de Compañel en San-

tiago en decembro de 1840, como se indica na
portada, quere dicir que a composición da obra
debeu iniciarse varios meses antes e nese intre
non había en Vigo ningunha imprenta. Si que
hai xa imprenta en outubro de 1840, cando
Higuereta traslada dende A Coruña parte do seu
taller a Vigo para publicar o Boletín da Provincia
de Vigo (cfr. Odriozola, Antonio e Xosé R.
Barreiro Fernández (1992): Historia de la impren-
ta en Galicia. A Coruña: La Voz de Galicia, pp.
344-345).

11 Hai unha reedición facsimilar desta obra, propi-
ciada por X. M.ª Álvarez Blázquez e subvencio-
nada polo Concello de Vigo, publicada nesta
cidade en 1977. No prólogo, escrito por X. M.ª
Álvarez Blázquez, hai unha noticia biográfica de
Taboada Leal, natural de Viveiro, pero que exer-
cía de médico en Vigo.

12 Con anterioridade a esta data xa Claudio Gon-
zález Zúñiga publicara unha historia local de
ámbito provincial: Descripción económica de la
provincia de Pontevedra y mejoras de que es sus-
ceptible su industria agrícola, fabril y comercial.
Pontevedra, 1834.

13 Vedia y Goossens, Enrique de (1845): Historia y
descripción de la ciudad de La Coruña. A Coruña.

14 González Zúñiga, Claudio (1846): Historia de
Pontevedra. Pontevedra; e González Zúñiga, C.
(1848): Descripción geográfica, estadística e histó-
rica de la ciudad capital de Pontevedra y sus hom-
bres célebres. Pontevedra.

15 Montero y Aróstegui, José (1859): Historia y
descripción de la ciudad y departametno naval del
Ferrol. Madrid.

16 Ávila y Lacueva, Francisco, Historia civil y ecle-
siástica de la ciudad de Tuy y su obispado, (esta obra
escrita entre 1839 e 1852 permaneceu inédita ata
1995 en que o Consello da Cultura Galega a
publicou en forma facsimilar). Esta é a única his-
toria local que non encaixa no modelo que estu-
damos. É, antes que nada, unha historia do bis-
pado de Tui dende a perspectiva eclesiástica.

17 Sen ser historias propiamente locais, poden
incluírse neste apartado as obras de Moreno
Astray, Félix (1863): Santiago pintoresco, monu-
mental, artístico y literario. Historia de la ciudad
compostelana. Santiago de Compostela; e tamén
Moreno Astray, Félix (1865): El viajero en la ciu-
dad de Santiago. Santiago de Compostela.

18 Araújo, Jacobo de (1854): Descripción topográfi-
ca de la villa de Vivero y sus cercanías. Ponteve-

dra. Esta obra breve apareceu como apéndice do
seu Bosquejo histórico, político y religioso del Anti-
guo Reino de Galicia. Pontevedra, 1 de xuño de
1854, imprenta de la Viuda e hijos de Verea. O
Dr. Fausto Galdo “Xacobe Araújo e a súa Guía
de Viveiro”, Heraldo de Vivero, 29 de xaneiro de
1993 estuda esta achega histórica, que conside-
ra menor.

19 Agás da obra xa citada de Ávila y Lacueva.
20 Santiago y Gómez, José de (1896): Historia de

Vigo y su comarca. Madrid: Imp. del Asilo de
Huérfanos del S. C. de Jesús. Con 595 páxinas e
un mapa con cores ao final e unha litografía co
retrato do autor.

21 Posada y Pereira, José María (1888): Poesías
selectas. A Coruña: Andrés Martínez. Introdu-
ción de Santiago y Gómez (que asina en Madrid
o 14 de maio de 1888), pp. V-X.

22 Santiago Gómez, José de e Ulpiano Nogueira
(1902): Bayona antigua y moderna. Madrid: Imp.
del Asilo de Huérfanos del S. C. de Jesús.

23 Vigo: Caja de Ahorros Municipal de Vigo.
24 Vigo: Talleres de Faro de Vigo.
25 A cidade de Vigo conmemorou neste ano 2009

o segundo aniversario dun acontecemento no
que a cidade foi a gran protagonista. Celebrá-
ronse ciclos de conferencias e unha magnifica
exposición sobre a Guerra de Independencia en
Galicia. Foi X. M.ª Álvarez Blázquez quen no
ano 1978 fixo posible a publicación do manus-
crito de Estrada Catoyra, Reseña de la Reconquis-
ta de Vigo, que parecía destinado a permanecer
inédito dende comezos do século XX. A publi-
cación desta obra foi posible, en primeiro lugar,
polo empeño do neto do autor, D. Julio Estrada
Nérida, farmacéutico en Palencia, quen lle pre-
gou a X. M.ª Álvarez Blázquez que fixese o posi-
ble para a edición desta obra. Así sucedeu. A
edición do manuscrito leva un Prólogo e unha
ampla Bibliografía a cargo de Xosé María Álva-
rez Blázquez, quen conseguiu ademais que finan-
ciara a edición o Banco Industrial de Bilbao.
Debeuse facer unha tirada moi reducida porque
hoxe é xa unha peza moi rara.

26 Gasquoine Harthley, C., (Mrs. Waltr M. Galli-
chan) (1911): Spain revisited. A summer holiday
in Galicia. London: Ed. Stanley Paul et Co, p.
29.

27 Ibidem, p. 30. Sen dúbida o xornal era Solidari-
dad, socialista, que dirixía Heraclio Botana o
gran líder do socialismo vigués.

28 Barreiro Fernández, Xosé R. (1986): Historia de
la ciudad de La Coruña. A Coruña: La Voz de
Galicia, p. 11 (“Introducción”); e tamén (1996):
“Historiografía de la historia local gallega”, en

Joseba Aguirreazkuenaga (coord.): Perspectivas
de Historia Local: Galicia y Portugal. Bilbao: Uni-
versidad del País Vasco, pp. 51-76.

30 Álvarez Blázquez, Xosé M.ª (1998): Martín
Codax, cantor do mar de Vigo. Edición, notas e
fixación de textos de Xosé R. Pena. Vigo: Edi-
cións Xerais de Galicia. Unha edición moi fer-
mosa. A obra fora publicada en 1962 por Álva-
rez Blázquez, Martín Codax: cantor del Mar de
Vigo. Vigo: Tip. Regional.

31 Así titula a introdución á obra La ciudad y los
días. Citamos pola edición: Álvarez Blázquez,
Xosé M.ª (1986): La ciudad y los días. Calendario
histórico de Vigo. Vigo: Concello de Vigo.

32 Ibidem, p. IX.
33 Ibidem, p. X.
34 Álvarez Blázquez, Xosé M.ª (1960): La ciudad y

los días. Calendario histórico de Vigo. Vigo: Ed.
Monterrey. No ano 2008 e con motivo de dedi-
carlle a Real Academia Galega o Día das Letras
Galegas a Xosé M.ª Álvarez Blázquez, Edicións
Xerais de Galicia publicou a tradución ao gale-
go desta obra: Álvarez Blázquez, Xosé M.ª
(2008): A cidade e os días: calendario histórico de
Vigo. Vigo: Edicións Xerais de Galicia. Tradu-
ción de Manuel Bragado e Xosé Pablo Sánchez
Mato.

35 (11 de maio de 1928) para dar conta da chega-
da Vigo de Marconi e da súa dona. Álvarez Bláz-
quez, Xosé M.ª (1986): p. 193. 

36 (18 de xullo de 1934). Álvarez Blázquez, Xosé
M.ª (1986): p. 298. A data máis antiga que apa-
rece no libro é a de 60 a. C. cando describe,
tomado de José de Santiago y Gómez, unha
suposta presenza de Julio César na ría.

37 Ibidem, p. 549.
38 Faro de Vigo, do 22 de maio de 1962 ao 18 de

xullo de 1962.
39 Álvarez Blázquez, Xosé M.ª: cfr. nota 29. E

tamén (1975): Escolma de poesía medieval. Vigo:
Ed. Castrelos.

40 Cunqueiro, Álvaro e Xosé M.ª Álvarez Blázquez
(coords.) (1980):Vigo en su historia. Vigo: Caja
de Ahorros Municipal de Vigo, pp. 366-457.

41 Ibidem, pp. 493-562.
42 Ibidem, pp. 637-652.
43 Permítame o lector comparar estas afirmacións

co que a min me sucedeu naqueles anos e que
por unha especie de pudor (que neste intre
entendo que carece de sentido) ocultei ata
hoxe. No ano 1979 a A.N.P.G. publicou unha
Historia de Galicia, na que colaborei. Nada máis
aparecer o libro púxose en funcionamento o
sistema represivo: o P. Francisco Carballo foi
expedientado polo seu texto, descoñezo se foi

procesado, e prohibiuse a distribución do libro.
O Presidente da Caixa de Aforros de Santiago,
o catedrático D. Manuel Lucas Álvarez, prepa-
rou de inmediato outra Historia de Galicia que
publicou unha editorial andaluza, integramen-
te subvencionada pola Caixa de Santiago e que
tiña a pretensión de ser unha antítese da ante-
rior Historia da A.N.P.G. A súa distribución
aproveitou a demanda que non podía cubrirse
pola prohibición da primeira historia apareci-
da. Estou seguro de que algúns dos cooperado-
res desta historia da Ed. Alhambra descoñecían
o que había detrás. Outros si que o sabían. No
ano 1980 a editorial catalá Nauta preparou a
obra Galicia Eterna e encargoume a min a
redacción da historia contemporánea. O que
posiblemente se ignore é que D. Manuel Lucas
Álvarez, sempre como Presidente de Caixa de
Santiago, mercoulle á editorial os dereitos para
facer unha reedición da obra e na que, sen per-
miso dos autores, se introduciron correccións,
se puíron expresións criticas e, no meu caso, o
atrevemento chegou a poñer como da miña
autoría dous folios nos que cantaba as loas dun
futuro goberno de Fraga en Galicia. Cando sou-
ben desta violación, acudín á editorial Nauta
que foi quen me explicou que a reedición fora
realizada pola Caixa de Aforros. Aconselloume
a propia editorial que, xa que tiñan pensado
sacar outra edición, aparecida en 1988, podía
denunciar o sucedido. E así o fixen nunha nota
na que dicía que na segunda edición ”manos
extrañas, y sin la suficiente sensibilidad inte-
lectual introdujeron párrafos, bajo mi firma,
que ni me pertenecen ni puedo asumir en
cuanto significaban valoraciones políticas en
favor de determinados líderes que no corres-
ponden ni a mi compromiso político ni al buen
gusto que debe presidir una obra intelectual”.
Finalmente e como síntoma da presión que
nesa época exercían os gobernadores, narro o
sucedido co de Ourense, que penso que se cha-
maba Cordero ou algo así. Estaba celebrando
en Trasalba a festa de D. Ramón cando se me
acercou Carlos Casares dicíndome que o gober-
nador de Ourense, amigo seu, quería coñecer-
me. Por delicadeza fun eu a saudalo, sen agar-
dar a que viñese el e, nada máis sentarme, espe-
toume que estaba lendo unha das miñas obras e
que dubidaba se denunciarme ante os tribunais.
A tan cordial recibimento só contestei que me
explicara as causas. E díxome: vostede di que
moitos dos afiliados da UCD foron pistoleiros
falanxistas no 36. Iso en primeiro lugar, e en
segundo: vostede dálle á súa obra un ton sepa-

ratista que non se pode consentir. Contesteille
que en canto ao primeiro punto se quería man-
dáballe a lista dos concelleiros e alcaldes que
foran pistoleiros e citeille o nome de dous
alcaldes. Polo que respecta ao segundo, díxen-
lle que cando a UCD xa non fose máis que
papel de hemeroteca, este país subsistiría e

seguiría buscando o seu camiño. Xa de volta ao
meu lugar díxenlle ao Casares que elixise
mellor os amigos. Que eu saiba, o gobernador
non debeu tomar providencias pero a presión
estaba aí. Os poderes fácticos e os poderes
represivos funcionaban aínda á altura de 1984-
-1985.

TTRREESS  MMOODDEELLOOSS  DDEE  RREECCRREEAACCIIÓÓNN  DDAA  LLÍÍRRIICCAA  TTRROOBBAADDOORREESSCCAA::
FFEERRMMÍÍNN  BBOOUUZZAA  BBRREEYY,,  ÁÁLLVVAARROO  CCUUNNQQUUEEIIRROO

EE  XXOOSSÉÉ  MMAARRÍÍAA  ÁÁLLVVAARREEZZ  BBLLÁÁZZQQUUEEZZ

Carlos L. Bernárdez

Como é ben coñecido, o que se vén chamando tradicionalmente neotrobadorismo
xorde por influxo da lectura dos Cancioneiros medievais, popularizándose sobre todo
despois da edición das Cantigas de amor debida ao estudoso portugués José Joaquim
Nunes, que as publica en 1928. Trátase dunha tendencia claramente culturalista, moi
ligada ao grupo intelectual que conformou o Seminario de Estudos Galegos. De feito,
algúns dos seus cultivadores como Fermín Bouza Brey ou Xosé Filgueira Valverde foron
membros de primeira hora da institución e eruditos investigadores. O neotrobadorismo
é un fenómeno literario singular mais non alleo ás tendencias renovadoras tal como apa-
recen nas literaturas europeas do momento, xa que é parte dunha procura de raíces
populares e nacionais, dunha actitude que ten moito de primitivista. Hai que lembrar
que o popular e o medieval –por seren referentes anticlásicos– son algúns dos factores
que conforman diferentes opcións vangardistas, pénsese, nas artes plásticas, na obra de
artistas tan diversos como W. Kandinsky, Natalia Goncharova, Sonia e Robert Delau-
nay, Amadeo de Sousa Cardoso ou en xeral a vangarda rusa. Cómpre lembrarmos que
arqueoloxismo e vangarda non son termos contrapostos, nin na literatura nin nas artes
plásticas. O punto de partida, o que importa ao creador, e ao poeta en particular, é a
suxestión que provoca a cita antiga, o texto medieval lido desde unhas coordenadas cul-
turais diferentes, que, alén diso, establecen unha ponte que elide a tradición clásica, ine-
xistente na nosa literatura. A lírica trobadoresca é, a ollos dos mozos ligados á cultura
galega das décadas dos vinte e trinta, unha poesía sen codificar, non contaxiada pola
racionalidade clasicista nin polo gusto máis académico, con algo de primario, de con-
tacto directo coa natureza, de cósmico e telúrico. A simplicidade das formas, en especial
as das máis gabadas: as cantigas de amigo, completa esta visión ofrecendo un ideal de
autenticidade.

Para a cultura galega, en pleno proceso de construción no período anterior á Guerra
Civil, a literatura medieval é un referente redentor ao redescubriren o xenio creativo
galego nos primeiros tempos da lingua, redimíndoo do esquecemento. No contexto
dunha cultura acosada, esta reivindicación é un acto celebrativo, xa que a literatura das
orixes estaba desaparecida –igual que a nosa cultura moderna era negada–; estamos, pois,

perante un acto salvador que quere proxectarse do pasado ao futuro. O poeta acha
daquela nas nosas orixes literarias un lar, que se converte en causa dunha nova fascina-
ción e permite recrear un imaxinario común, afastado no tempo mais vivamente senti-
do como propio, mítico, cálido e misterioso ao tempo.

Na difícil supervivencia da posguerra este sentido do referente medieval aínda se
agudiza máis, ao ser dos poucos aspectos culturais galegos algo tolerados polo réxime, xa
que o entende desde un arcaísmo máis ou menos inofensivo. Para o mundo intelectual
galego o trobadorismo é parte da casa común da nosa cultura, así os poetas non só o
empregan como estilo literario (neotrobadorismo) senón como referente poético mesmo
cando non se pode explicitar a motivación política que inspira uns versos; velaí o poema
de Xosé María Álvarez Blázquez dedicado ao intelectual nacionalista Plácido Castro en
1948 cando este marcha ao exilio (Bernárdez 2008: 36) e no que todos os referentes liga-
dos ao abandono da Terra son escenificados con alusións á lírica medieval: ondas de
Vigo, Martín Codax, cantar de amigo, “beilada” (Álvarez Bláquez 1987: 142):

A Plácido R. Castro

Eu quero que che sigan polas ondas
os ecos de Martin Codax de Vigo
e no ouvido che canten antre as frondas
seus ledos soes de cantar de amigo.

Falas antergas a voar nos ares,
beilada inxel de piñeiral sonoro,
marmurios garimosos destes mares,
formen pra ti seu amizábel coro.

E cando teñas a lembranza arreo,
posta na señardade e na poesía,
aló, na soedá do chan alleo,

encosta a ialma no solpor dun día
de brétema, e terás, o peito cheo
de ese viño sin par: malenconía.

A un contexto semellante hai que atribuír a presenza da lírica medieval na pintura
galega dos anos corenta. Un exemplo excelente é o de Urbano Lugrís que en cadros
como Berbés (1943) insire un libro, a xeito de natureza morta, co nome de Martín
Codax e enriba unha vieira (Bernárdez 2008: 111).

O éxito desta articulación é indubidábel, de todos os xeitos, na súa facilidade estaba
latente o perigo de conformismo e de autocompracencia que acompañou a certa poesía
galega da primeira posguerra. Pero en principio o encontro entre a cultura erudita, a
popular e a tradición medieval é positivo para a nosa literatura, actuando como ele-
mento catalizador a intensa conciencia nacional de moitos dos escritores e a vontade de
reconstrución da identidade. 

O abraio e conmoción que a lectura da lírica medieval provoca nos poetas novos fai
que viren os seus ollos cara á tradición, introducindo na súa poesía numerosos elemen-
tos estilísticos e temáticos trobadorescos. Os mozos intelectuais dos anos vinte e trinta
achan nos xograres e trobadores medievais o referente de clasicidade co que dialogaren
e que a nosa literatura precisaba. En xeral non se produce unha pura mímese, mais si
unha recreación e reformulación de estilos e temas, acrecentando imaxes propias da poe-
sía moderna. 

O neotrobadorismo tivo precedentes, como o filósofo e poeta Johán Vicente Viquei-
ra, que deu a coñecer en revistas e xornais composicións neotrobadorescas desde 1919.
Tamén o poeta catalán Carles Riba escribiu en 1911 poemas trobadorescos en galego,
neste caso sen ningunha repercusión no desenvolvemento da nosa lírica ao non seren
coñecidos até hai ben poucos anos. Os representantes sobranceiros desta corrente son
Fermín Bouza Brey e Álvaro Cunqueiro, pero o neotrobadorismo tivo unha amplo segui-
mento que inclúe nomes como Xosé María Álvarez Blázquez, Xosé Filgueira Valverde,
Ricardo Carballo Calero, Xosé Díaz Jácome ou Eduardo Blanco Amor (López 1997: 159-
-199). Aínda despois da guerra perdura en obras salientábeis como Dona do corpo delga-
do (1950) de Álvaro Cunqueiro ou Cancioeiro de Monfero (1953) de Xosé María Álva-
rez Blázquez.

Fermín Bouza Brey (Ponteareas, 1901-Compostela, 1973) representa a primeira ver-
sión da pegada medievalista. En 1933 dá ao prelo Nao senlleira. O neotrobadorismo de
Bouza está máis pegado á tradición, popularista e clasicista, cunha concepción panteís-
ta da natureza e unha recreación da paisaxe externa en canto que prolongación da xeo-
grafía interior, aspecto este último que foi salientado por críticos como X. M. Enríquez.
En 1935 publica Seitura en moitos aspectos continuador da súa concepción formal e
estética.

Álvaro Cunqueiro (Mondoñedo, 1911-Vigo, 1981), menos apegado a concepcións
arqueolóxicas e eruditas, é autor de Cantiga nova que se chama riveira (1933), quizais o
máis significativo libro do movemento, conxugando tradición e modernidade, co
emprego de procedementos vangardistas na procura dun impacto o máis directo posí-
bel. En Cantiga nova que se chama riveira a economía verbal, a eliminación do ele-
mento narrativo, que podemos achar nalgúns poemas, fai que textos aparentemente
debedores da estética trobadoresca sexan en realidade poemas nos que a palabra sin-
tetiza e evoca e o lector debe completar a suxestión, seguindo técnicas plenamente
modernas. 

Nun contexto cronolóxico ben distinto, en 1953, Xosé María Álvarez Blázquez
publica o seu Cancioeiro de Monfero, libro dun autor que se formara na época da Repú-
blica, nunha altura na que a poesía galega bebía nas fontes imaxinistas deitadas pola
obra poética de Luís Amado Carballo, en canto o neotrobadorismo de Fermín Bouza
Brey e Álvaro Cunqueiro, inspirado na vea medieval da lírica galega e nas formas popu-

lares, creaba novos xeitos de expresión refinados. Estas dúas fidelidades o popular e o
medieval van estar sempre presentes no escritor, quer na súa obra de creación poética,
quer no seu labor de investigador.

De feito, xa en 1936 Xosé María Álvarez Blázquez expresara na correspondencia con
Xosé Filgueira Valverde, por mor do proxecto Os poetas galegos. Antoloxía consultada,
estes referentes inequívocos cando afirma “antre os tomos da nosa lírica agardo entu-
siasmado o dos Canzoeiros” (Filgueira Valverde 2008: 302). No mesmo texto, xa no
inquérito, o autor lígase ao Seminario de Estudos Galegos e reafirma as súas convicións
sinalando como alicerce da súa formación a lírica medieval: “No galego, prefiro os Can-
zoeiros: no universal, prefiro o galego” (Filgueira Valverde 2008: 304). 

Esta procura da tradición como recuperación das orixes é aínda máis marcada na súa
poética, na que sinala o seu distanciamento de certas correntes vangardistas, que pola
referencia á poesía española e pola cronoloxía (“hai dez anos”) debemos situar na órbi-
ta do ultraísmo, que efectivamente tivo certa presenza e influencia na poesía galega
desta altura. Critícaas por seren alleas á tradición nacional e pola contundencia da súa
expresión debemos entender que o seu rexeitamento inclúe todas as correntes poéticas
con selo vangardista. Eis as palabras do poeta:

A miña opinión n-iste senso resúmese en dúas verbas: é percisa unha volta aos Can-
zoeiros e un afastamento radical d-isa corrente que foi snobista hai dez anos e nos,
seguindo o exempro de Castela, acollímola tarde, pra nosa desgracia, que tamén
houbera sido desgracia ainda que a acolléramos cedo. E un espectáculo tristeiro de
mais ollar coma os poetas nosos fuxen dos recursos que a nosa língua, a nosa paisa-
xe i a nosa raza lles emprestan, pra adoutar unha postura incómoda de servil imita-
ción allea, cando podiamos, coma outrora, encher o mundo inteiro co-as nosas can-
tigas i-os cantares de amigo e de amor. Algo faise n-iste senso, mais non abonda. E
perciso faguer de Martin Codax e de Macías os poetas do día [...] (Filgueira Valver-
de 2008: 304)

Este facer de “Martin Codax e de Macías os poetas do día” estaba no horizonte de
toda a súa xeración, aínda que é evidente que non todos o entendían do mesmo xeito,
neste sentido é ben ilustrativa a crítica de Álvarez Blázquez á poesía de Cunqueiro, que
xa publicara nesa altura o seu neotrobadoresco Cantiga nova que se chama riveira e os van-
gardista Mar ao norde e Poemas do si e non e sobre o que opina que fai unha obra afasta-
da do celme popular, afirmando que “a poesía cando non é do pobo, pérdese como o arte
todo, como aconteceu na Hespaña cos Góngoras, na Italia cos Marinos, na Inglaterra
cos Leylys, e coma na Galiza queren hoxe, con catro séculos de retraso, algún que outro
Cunqueiro, de verdadeiro temperamento lírico, de certo, mais no intre coáseque a nau-
fragar” (Filgueira Valverde 2008: 305).

Esta preferencia pola lírica popular e medieval vai mantela Álvarez Blázquez ao
longo da súa vida e o Cancioeiro de Monfero vai ser debedor da erudición medieval do
autor, que dedicará centos de páxinas á lírica trobadoresca entre as que podemos desta-

BOLETÍN DA REAL ACADEMIA GALEGA Estudos e investigacións sobre Xosé María Álvarez Blázquez

Nº 369 82



car libros como Escolma de poesía galega. I: Escola medieval galego-portuguesa, Galaxia,
Vigo (1952); Martín Códax, cantor del mar de Vigo, Asociación de la prensa, Vigo (1962)
ou Escolma da poesía medieval, Editorial Castrelos, Vigo, 1975. Sobre o valor desta con-
tribución de Xosé María Álvarez Blázquez coido que son ben ilustrativas as palabras de
Méndez Ferrín cando afirma, a propósito da Escolma de poesía galega. I: Escola medieval
galego-portuguesa: “fico admirado –agora mesmo– de que os xuícios críticos formulados
entón e as valoracións estéticas alí feitas sigan a ser válidas nos nosos días [...] Non teña-
des medo: Esquío, Afonso X, Torneol, Codax, Nunes, todos son exactamente aquilo que
X. M. Álvarez Blázquez dixera que eran, con lucidez e arrautadas de emoción simpatiza-
dora, incluíndo o intre en que califica a Pero Meogo como «o meirande poeta galego de
tódolos tempos». Porque é así” (Méndez Ferrín 1987: 7-8)

TRES POÉTICAS MEDIEVALIZANTES

A lectura comparada dos tres autores máis significativos do neotrobadorismo e dos seus
libros máis relevantes: Nao senlleira de Bouza Brey, Cantiga nova que se chama riveira e
Dona do corpo delgado de Álvaro Cunqueiro e Cancioeiro de Monfero de Xosé María Álva-
rez Blázquez produce no lector a sensación de que o concepto neotrobadorismo é, se
cadra, ambiguo de máis e que a presenza no poema de referencias medievalizantes non
pode situar unha obra ou un autor como recreadores da lírica trobadoresca, ou ao menos
non a todos da mesma maneira. A crítica de Álvarez Blázquez a Cunqueiro non fai máis
que reafirmar esta impresión. A distancia existente entre poemas como “Amor de auga
lixeira” de Cunqueiro, “Gándara”, poema pertencente a Nao senlleira de Bouza Brey e
“Madre a San Treeçon irei” de Álvarez Blázquez lévanos a mundos poéticos ben afasta-
dos. Eis os textos:

Álvaro Cunqueiro: Fermín Bouza Brey:

GÁNDARA

Amor de auga lixeira N-aquel biduído dos bidos louzanos
muiñeira. o páxaro Sol non pía seus raios

e morre de amor.
Amor de auga tardeira, 

ribeira. N-aquel biduído dos lanzales bidos
o páxaro Sol non criba seus píos

Amor de auga frolida, e morre de amor.
cantiga.

Non criba seus ritmos, non pousa seus raios
Amor de auga perdida, e albean de frío os albres delgados

ña amiga. e morren de amor.

Non ceiba seus raios, non tece seus fíos
e albres e mámoas albean de frío
ca poldra que morre no mato cativo.

Estudos e investigacións sobre Xosé María Álvarez Blázquez BOLETÍN DA REAL ACADEMIA GALEGA

83 Nº 369



Xosé María Álvarez Blázquez:

[GOLPARRO?]

Madre, a San Treeçon irei
e no río banharme ei
ante que saya l’albor.

Irei, madre, á romaría
e banharme ei, a fe mía,
ante que saya l’albor.

Banharme ei, ben volo digo,
ú non sábia meu amigo,
ante que saya l’albor.

[Banhar]me ei, per ren que seja,
[ú meu a]migo non veja, 
ante que saya l’albor. 
(C.M., 29)

No poema de Cunqueiro as sucesivas etapas dunha relación amorosa son suxeridas
por medio dunha palabra que evoca e resume o estado emocional de cada unha delas:
”muiñeira”, a ledicia do comezo do amor; “ribeira” a primavera do amor; “cantiga” a ple-
nitude da relación e “ña amiga”, a saudade polo amor perdido. O poeta utiliza o parale-
lismo e certo léxico medievalizante (cantiga, amiga) pero, na procura dun impacto o
máis directo e inmediato posíbel, elimina o elemento narrativo do poema, cunha eco-
nomía verbal que esencializa os conceptos. 

É o esencialismo formal, máis que a alusión medievalizante, o que preside o poema,
que se inicia coa percepción da realidade subxectivizada polo autor, nunha estética que
lembra os haikus xaponeses, conseguindo un sintetismo suxestivo.

No poema de Cunqueiro cada estrofa é unha imaxe e un concepto, ficando o poema
reducido a unha serie de indicacións elípticas e xustapostas, propias da montaxe cine-
matográfica, dotando o conxunto das estrofas dunha estrutura secuencial, moi caracte-
rística da estética creacionista, que lembra a obra de poetas como Manuel Antonio,
entre nós e Pierre Reverdy, Vicente Huidobro ou Gerardo Diego, noutras literaturas, con
imaxes polipétalas ou múltiples como as que definía en 1919 Gerardo Diego cando afir-
maba: “La imagen debe aspirar a su definitiva liberación, a su plenitud en el último
grado. El creador de imágenes (poeta, creador, niño-Dios) empieza a crear por el placer
de crear. No describe, construye. No evoca, sugiere. Su obra apartada va aspirando a su
propia independencia, a la finalidad de sí misma. La imagen múltiple no explica nada y
es la poesía misma” (Diego, ed. 1998: 7).

A actitude de Cunqueiro é común á proposta repetidamente polas correntes cubista
e creacionista. Pintores e escritores como Gleizes, Metzinger ou Apollinaire teimaron en

expresar a necesidade de deseñar formas primixenias, esenciais e non anécdotas máis ou
menos atractivas da realidade. Gleizes e Metzinger defendían que “distinguir unha forma
implica un certo desenvolvemento do espírito. Distinguir unha forma é confrontala a
unha idea preexistente” (Llovet 1995: 951). Ideas moi semellantes defende Guillaume
Apollinaire en 1913 no seu ensaio Les peintres cubistes. Méditations esthétiques.

En Cunqueiro son moitos os exemplos desta tendencia esencializadora nos que o ele-
mento narrativo se reduce ao mínimo evocativo, aínda que o disfrace medieval poida dar
unha impresión de maior fidelidade á tradición. Os seus recursos formais están moi ache-
gados aos de Federico García Lorca, un referente para os poetas novos desta altura. Este
poema de Canciones, libro do poeta andaluz, produce unha sensación semellante ao de
Cunqueiro (Bernárdez 1993: 396-397):

Cipreses
(Agua estancada)

Chopo
(Agua cristalina)

Mimbre
Agua profunda)

Corazón
(Agua de pupila)

Bouza Brey segue máis fielmente os modelos medievais (paralelismo, refrán, tópico
da morte de amor...) cunha estética marcadamente formalista, como ten sinalado Rami-
ro Fonte, na que salientan os xogos sinestésicos e na que se insiren referentes escénicos
arqueolóxicos (mámoas). A distancia de estilo é importante. 

Unha distancia que aínda resulta moito maior de comparármolos co poema de Xosé
María Álvarez Blázquez, que elabora unha composición mimética da lírica medieval,
nun proceso levado ao extremo ao longo de todo o seu Cancioeiro de Monfero. Darío
Xohán Cabana fala a propósito da outra veta da poesía de Álvarez Blázquez de “popula-
rismo” e non de “neopopularismo”, do mesmo xeito podemos falar de “trobadorismo” e
non de “neotrobadorismo”, porque, certamente, a poesía inserida no Cancioeiro de Mon-
fero parte dunha actitude ben distinta da obra de Cunqueiro ou Bouza Brey ao recoller
de maneira moito máis literal as formulacións da estética trobadoresca, neste caso so a
forma dunha cantiga de amigo que combina os subxéneros de romaría e “marinha”. Ao
tempo, emprega un léxico directamente medieval e utiliza os recursos estilísticos propios
da cantiga de amigo: paralelismo, refrán.

Xosé María Álvarez Blázquez leva a cabo unha obra que ten moito de xogo erudito
mais tamén de fonda identificación emotiva e cultural. Constrúe versos seguindo as pau-
tas rigorosas da poesía medieval, da que era un experto coñecedor, nun interesante pro-

ceso de experimentación lúdica que hai que pór en relación directa cos seus estudos
sobre a nosa lírica trobadoresca. O libro, que leva a data no colofón de 28 de decembro
de 1953 é, sen dúbida a inocentada máis brillante e famosa da nosa literatura, pero ao
tempo é algo moito máis serio e consistente, amosando que o lúdico e o erudito non son
en absoluto incompatíbeis. O autor preséntase como descubridor dun cancioneiro
medieval, do que nos ofrece unha suposta edición crítica e un limiar, no que entre liñas
se pode ler e entender o xogo literario, inserindo nel supostos poemas atribuídos a poe-
tas reais, outros aparentemente anónimos e mesmo creando trobadores ficticios como
Don Álvaro de Soutomor ou Golparro. O limiar, cheo de fino humor, é unha exquisita
peza literaria (Álvarez Cáccamo 2003). Nel podemos ler este parágrafo no que atribúe a
un poeta tudense Golparro o poema ao que xa nos referimos e que comeza “Madre, a San
Treeçon irei...”, establecendo un sutil xogo de identificación, xa que como é ben coñe-
cido o poeta era tamén tudense:

Outra das cantigas anónimas, aquila fermosa de amigo con que remata o manuscrito,
e na que o trobeiro matina que a namorada vai á romería de San Treeçon a se bañar
no río, sitúanos, axiña de finada a lectura, no camiño do autor. Pra min, ten de ser o
xograr Golparro, deica agora conecido por unha senlleira cantiga do mesmo feitío,
onde fai enmenta da romaxe de aquil santo. Sabido é que a ermida de San Treeçon,
ou Tirso, era a que no século XIII ocupaba o lugar que logo tivo a de San Xohán do
Porto, nos arrabaldos de Tui, e precisamente á beira do Miño. A vecindade da ermida
e do río, xa de primeiras feita patente nista nova composición, ven dar a meirande
seguranza á localización que se tiña postulado. Golparro, cuio alcuñe de gran raposo
desdícese da súa non roubada inspiración, sería cicais nado en Tui, a carón da famosa
ermida e do río que canta. Unha íntima convinción díceme que o autor dista cantiga
é tudense; ninguén me poderá afastar dela. (Álvarez Blázquez 1987: 85)

Nesa íntima convicción, nese xogo de identificación entre o editor (autor) e o supos-
to poeta medieval xa sitúa o texto no plano da creación e non da simple erudición.
Outros elementos como o baño, a natureza e o delicado erotismo, marcan unha lene mais
evidente posibilidade de lectura desde un ámbito non exclusivamente arqueolóxico.

Estamos perante todo un exercicio de sensibilidade e intelixencia dun poeta dono
dun mundo persoal e dunha técnica refinada, velaí o seu Canle segredo, un dos nosos
mellores poemarios da posguerra, fortemente enraizado nunha tradición cultural propia
–galega e popular– pero que se serve de xeito maxistral das técnicas máis depuradas, que
utiliza como poucos a linguaxe poética para facer fluír o sentido da vida, a natureza, o
gozo e a dor da existencia por medio dunha expresión poética que bebe directamente nas
fontes populares e medievais.

XXOOSSÉÉ  MMAARRÍÍAA  ÁÁLLVVAARREEZZ  BBLLÁÁZZQQUUEEZZ  EEDDIITTOORR

Manuel Bragado

Chegados case ao cabo da celebración do ano dedicado a Xosé María Álvarez Bláz-
quez (XMAB) –para nós, o intelectual galego máis completo e poliédrico do seu tempo–
cómpre facer un balance do seu papel como editor, fundador do concepto da edición
moderna en lingua galega.

Voces tan autorizadas como as do seu biógrafo Darío Xohán Cabana insisten en que
entre todos os eidos da súa monumental actividade cultural nuns anos de enorme pre-
cariedade foi, seguramente, a de editor, a máis destacada de todas as que emprendeu don
Xosé María. Desde 1950 en Edicións Monterrey e logo, en dúas etapas ben diferentes,
desde 1963 a 1980 en Edicións Castrelos, don Xosé María contribuíu decisivamente a
reconstruír o tecido editorial galego destruído pola intransixencia e a violencia da rebe-
lión militar do 36 que segou a vida do seu pai (Darío Álvarez Limeses, chamado en Tui
“o médico dos pobres”). 

En ambas as dúas aventuras editoriais traballou don Xosé María contracorrente
(mesmo do galeguismo cultural representado por Galaxia, editorial da que foi, tamén, un
dos seus fundadores), movido pola convicción patriótica e a afouteza empresarial de que
era posible crear (por difícil que parecese) un mercado do libro en galego ou de intere-
se galego. Como atinadamente sinala Darío Xohán Cabana, XMAB perseguiu durante
tres décadas a mesma fantasía empresarial ensaiada polos tres grandes editores galegos de
catálogo da nosa historia que o precederon: Manuel Soto Freire (o impresor lucense que
no dezanove planificou por vez primeira un catálogo editorial en Galicia), Andrés Mar-
tínez Salazar (o creador da primeira «Biblioteca Gallega») e Ánxel Casal (o editor már-
tir, creador de Nós, a editorial galeguista republicana). 

EDICIÓNS MONTERREI

Para a súa primeira empresa editora, XMAB tomou o nome de Monterrei, o castelo onde
foi instalada a primeira imprenta de tipos móbiles en Galicia e onde en 1491 foi estam-
pado o Missale Auriense, o primeiro libro editado no país. Contou coa complicidade do
seu socio, Luis Viñas Cortegoso, o inspector de ensino primario formado na Institución
Libre de Ensinanza, co que fundara dous anos antes a Almoneda Monterrei, a libraría de
vello situada no número catorce da viguesa rúa de Pi e Margall (entón General Aran-
da). Naquela editorial bilingüe, con clara vocación de bibliófila, XMAB editou algúns
dos libros máis coidados que se teñen feito en Galicia no século pasado, como Teatro

venatorio y coquinario gallego (1958) de José María Castroviejo e Álvaro Cunqueiro ou
como os da colección Beatus Jacobus, edicións numeradas impresas en papeis de calida-
de e maquetadas con xenio e fasquía clásicas. Foron os casos de El buho gallego con las
demás aves de España (1951), obra que o editor determinou que escribira Pedro Fernán-
dez de Castro, VII Conde de Lemos ou Vida y viajes literarios de Fray Martín Sarmiento
(1952), edición ao cargo do seu socio Viñas Cortegoso.

XMAB abriu en Monterrei, ademais, dúas coleccións en lingua galega: “Leixado do
vento” e “Frol e froito”. Na primeira publicou ao longo da década dos cincuenta dez títu-
los, en edicións de trescentos exemplares en papel verxurado, algunhas ilustradas e
mesmo empregando a cor. Nesta serie incluíu títulos da súa produción poética como
Roseira do teu mencer (1950, poemario que dedicaba á súa filla Colorín), o Cancioeiro de
Monfero, Século XIII (1953, presentado como anónimo, mais que como ben sabemos foi
da autoría do editor, unha trasnada literaria ben simpática) e Romance do pescador pele-
riño (1954), ademais doutros emblemáticos como Poesías galegas. Égloga de Belmiro e
Benigno. A Alborada (1951) de Nicomedes Pastor Díaz (ilustrado por X. Sesto), Entre-
més famoso sobre a pesca do río Miño (1953) ou Cantiga nova que se chama riveira (1957,
reedición do segundo poemario de Cunqueiro). Na segunda, iniciada en 1953 cun libro
de Ben-Cho-Shey, Andrómenas. Contos para o pobo, coa intención de constituír unha
fiestra aberta aos novos valores literarios, recuperar textos clásicos e popularizar a divul-
gación da literatura galega, XMAB anticipou o nacemento do que logo se chamaría
Nova Narrativa Galega coa publicación dos dous primeiros libros do mozo Gonzalo R.
Mourullo, Nasce un árbore (1954) e Memorias de Tains (1956), toda unha proeza de
modernidade.

Mención á parte neste requintado labor editorial de edicións Monterrei en tempos
menesterosos (o seu logotipo foi inspirado nun debuxo de Urbano Lugrís) merece a edi-
ción en 1960 de La ciudad y los días, o calendario histórico de Vigo, que tivemos a fortu-
na de traducir ao galego durante este ano blazquiano. Vigo e os vigueses aínda tiñamos
unha débeda pendente con quen ao longo de todo o ano 1959 desenvolveu nas páxinas
de Faro de Vigo, dirixido daquela por Francisco Leal Insua, a proeza de escribir, empre-
gando a forma de efemérides e baixo o título xeral de “Calendario histórico de Vigo”, o
que constitúe até agora a obra máis orixinal e singular da historia local viguesa. Colabo-
racións xornalísticas diarias, escritas cunha prosa briosa e engaiolante, documentadas
con pasmosa erudición, que Xosé María rearmou o ano seguinte en forma dun libro de
case seiscentas páxinas publicado nas súas Edicións Monterrei, ao cal lle daría o título
principal de La ciudad y los días. Un volume que soubo enfeitar cunha cuberta serigrafa-
da, realizada no obradoiro da Serigrafía Gallega do seu irmán Álvaro, sendo o primeiro
libro que utilizaba en Galicia esta técnica de impresión. Ademais, non o esquezamos, don
Xosé María é o autor principal doutra alfaia da nosa historiografía local, Vigo en su histo-
ria, groso volume de seiscentas cincuenta páxinas publicado en 1979 pola Caixa de Afo-

rros Municipal de Vigo, unha formidable obra colectiva, na que se ocupou da coordina-
ción, da dirección da edición e de máis da metade dos textos do seu contido.

N’ A cidade e os días, don Xosé María vai debuxando amodiño, co seu trazo potente
de investigador documental, un impresionante fresco histórico de Vigo, desde o burgo
de pescadores na Idade Media que foi –no que xa brillaba a luz de poetas universais como
Martín Codax e Meendiño–, pasando polo carácter de porto corsario que abrigou no
século XVIII, ao empuxe da abella ribeira que a converteu na cidade portuaria e indus-
trial punxente que agora coñecemos. Un relato no que ao autor non lle pasan desaper-
cibidos os acontecementos do Terzo de Valadares, as aventuras feudais, a presenza dos
piratas, as pestes, as guerras (especialmente a denominada «Reconquista»), as angueiras
pola chegada do ferrocarril e polo desenvolvemento portuario, a inauguración da ilumi-
nación eléctrica, o entroido elegante das sociedades recreativas, o xornalismo progresis-
ta…, nin tampouco as biografías das figuras viguesas senlleiras como Eduardo Chao,
Urzaiz, Elduayen e tantos outros. 

A cidade e os días é un fresco evocador, latexante de personaxes, acontecementos e
soños dunha cidade cambiante. Como salienta o académico Darío Xohán Cabana, bió-
grafo e colaborador primeiro en Edicións Castrelos: 

Este é un libro sen igual en Galicia; ningunha das nosas cidades ten outro que se lle
poida comparar en beleza de estilo e en cantidade de información. As actas capitula-
res, os cartularios eclesiásticos, os arquivos de sociedades, os xornais, as memorias
publicadas e as memorias particulares, os libros de viaxes, as antigas e modernas cró-
nicas… en fin, todo canto podía ofrecer a máis mínima noticia foi rigorosamente
cacheado polo paciente e minucioso Xosé María. […] Todo é un fervor de vida, con-
tado con rigoroso recurso ás fontes históricas e cun estilo persoal dunha beleza e dunha
capacidade de evocación verdadeiramente marabillosas.

Tras a súa primeira publicación, hai case cincuenta anos, A cidade e os días –a pesar
de que moitos dos datos e informacións, afortunadamente, foron superados pola actual
historiografía viguesa– non perdeu un ápice do seu interese xa que constitúe moito máis
ca un libro de historia. A cidade e os días é unha apaixonada biografía literaria da cidade
de Vigo e da súa contorna (xa que para o autor, Vigo derrámase dende o Val do Fragoso
até o esteiro do Miño) escrita cunha prosa maxistral e un alento narrativo moi notable.
É nese carácter profundamente literario onde reside a importancia e a beleza deste gran
relato colectivo, que dificilmente vai quedar obsoleto.

Tras a edición facsimilar de La ciudad y los días, realizada en 1986 polo Concello de
Vigo, con motivo do primeiro cabodano do pasamento de don Xosé María, asumimos,
co apoio da familia Álvarez Cáccamo, o reto de realizar unha tradución para o galego o
máis fiel posible ao espírito da obra e da súa edición príncipe. Unha empresa concibida,
sobre todo, como unha homenaxe á figura de Álvarez Blázquez, que tivo sempre o soño
de ver editada esta obra en galego, angueira felizmente cumprida este ano.

EDICIÓNS CASTRELOS

Mais, continuemos co seu periplo como editor. En 1967, con cincuenta anos feitos, deci-
diu revitalizar o proxecto de Edicións Castrelos, que fundara tres anos antes cos seus
irmáns. Comezou, entón, unha das aventuras máis apaixonantes e produtivas da histo-
ria da edición galega. Coa intención explícita de resucitar a colección “Flor e Froito” das
súas Edicións Monterrei, popularizar o libro en galego e convertelo nun negocio edito-
rial normalizado, don Xosé María desenvolveu en Castrelos, durante doce intensos anos,
un catálogo de case cen títulos, que permitiu a difusión de 600.000 exemplares, cifras
espectaculares que a situaron como a editorial punteira do seu tempo e a que permitiu
máis decisivamente, antes do inicio do período autonómico, a ampliación da sociedade
lectora na nosa lingua. 

Don Xosé María organizou o seu catálogo en base a dúas coleccións troncais, O Mou-
cho e Pombal, ás que máis tarde engadiría outras dúas dedicadas a poesía, Mogor e Pico
Sacro (onde se publicaron Canle segredo e Romanceiro da Terra Cha, poemarios do pro-
pio Xosé María e Darío Xohán Cabana, que traballou, dende 1970 e durante catro anos,
man con man co editor).

O Moucho, colección publicitada baixo o lema ”Libros do pobo para o pobo”, cons-
tituíu un fito na historia da edición en galego. Cun deseño moi orixinal e cunhas por-
tadas coloristas serigrafadas a cinco tintas, os 58 títulos daqueles libros de 48 a 64 páxi-
nas (tiñan un prezo de trinta pesetas e unha tirada inicial de 3.000 exemplares) inun-
daron de lectura galega, por vez primeira na nosa historia, as librarías e as feiras popula-
res, que tamén alí se vendían estas alfaias. 

Chegado a este punto, quixera facer unha imprescindible referencia á técnica da
impresión serigráfica daquelas portadas dos mouchos, identificables, ademais, pola pre-
senza da figura dun labrego creado por Bofill, un dos colaboradores gráficos habituais de
Faro de Vigo e portadista da colección, e preparadas por Serigrafía Gallega, a empresa que
montara Álvaro, o irmán máis novo de Xosé María.

Neste ano Álvarez Blázquez non está de máis lembrar tamén a peripecia empresarial
de don Álvaro como editor serigráfico, unha proeza coma a do seu irmán. Nos seus últi-
mos anos tiven a fortuna gozar da amizade de Álvaro e poder reconstruír a súa aventura
editorial.

Nacido en Tui en 1921, Álvaro Álvarez Blázquez trasladouse a Vigo, onde dende
1944 traballou como funcionario do Instituto Social da Mariña e, como os seus irmáns,
Xosé María, Darío, Emilio e Alfonso, participou nos círculos culturais vigueses dos anos
cincuenta. Foi da súa amizade con Celso Emilio Ferreiro, con quen amigou na tertulia
do Café Derby, onde xermolaría o seu interese pola técnica da serigrafía que, vinte anos
despois, racharía coa invisibilidade na que viviu a plástica galega de posguerra. 

Unha sucesión de acontecementos fortuítos, protagonizados por don Álvaro, fixo
posible desenvolver esta experiencia tan singular como exitosa no seu tempo. Así,

segundo relata o seu protagonista, Ferreiro foi quen lle deu conta da aparición dun novo
sistema de impresión, a serigrafía, do que tiña coñecemento pola súa experiencia como
responsable dun tallerciño de fotogravado. A noticia inquedou a Álvaro quen decidiu
procurar información sobre as súas características, atopándoa no señor Marcos, un gra-
vador que a viña practicando de forma moi precaria no obradoiro que rexía na praza de
Chueca. Nunha primeira viaxe a Madrid para atoparse con aquel artesán, Álvaro adqui-
rirá elementais coñecementos da técnica da serigrafía, que non pasaron de saber que se
trataba dun procedemento de impresión a través dunha peneira, o que provoca un resul-
tado de excelente calidade para as tintas e as cores.

Días despois do regreso da súa viaxe le en Faro de Vigo un anuncio que marcará a súa
vida posterior: “Antes de embarcar para América enseñaría el arte de la Serigrafía a
quién le interesase”. Tan enigmático reclamo proporcionaba o enderezo dunha pensión
situada preto da Estación. Don Álvaro non o pensou dúas veces e concertou na libraría
anticuaria Monterrey a primeira cita co seu novo profesor, un gordiño moi falador,
madrileño, tamén, como o primeiro, que lle proporcionaría os coñecementos impres-
cindibles para montar na bufarda da casa de Marqués de Valladares 15 o seu primeiro
obradoiro.

O éxito da técnica animouno a montar o seu primeiro obradoiro profesional, que
denominará Serigrafía Gallega, en Falperra 33, un dos baixos da Panificadora, situado
enfronte da taberna de Armando, frecuentada, tamén, polos traballadores de Edicións
Castrelos. Axiña realizará os primeiros encargos consistentes en felicitacións de Nadal,
autocolantes para os vehículos da Citroën ou bandeiriñas publicitarias para os que con-
taban co deseño de Urbano Lugrís, que precisaba daqueles traballiños para inventarse a
vida. Aínda emociona comprobar o enxeño desbordado do noso pintor do mar, que rea-
lizou os debuxos das bandeiriñas do Ano Santo de 1965, do restaurante El Mosquito ou
fermosísimas tarxetas de Nadal.

Aqueles traballos “comerciais” simultaneábanse coa impresión dos primeiros carteis
para festas e exposicións (preparados por Virxilio) ou para a celebración do 17 de maio
(obra de Xohán Ledo). A edición de milleiros e milleiros de autocolantes cos textos de
“Galego na escola”, “Falemos galego” e “Xa falamos”, promovidos por ensinantes gale-
guistas e distribuídos tamén por Castrelos, terá un grande impacto no lento agromar da
conciencia de uso público da lingua galega. Colaboracións con edicións Castrelos que se
estenderán á realización das portadas e dun expositor promocional da colección O Mou-
cho, ou de cubertas doutras obras, como logo sinalaremos.

Comezaba así, a finais dos sesenta, a comprometida contribución a prol da difusión
da cultura galega de Serigrafía Gallega, que tiña a Luis Ameijeiras Olañeta como encar-
gado do taller e que chegará a contar até con nove empregados.

Tras esta digresión necesaria sobre a técnica serigráfica e a colaboración entre os dous
editores da familia, recollemos o fío que deixamos no catálogo da colección O Moucho.

O catecismo do labrego (1967) de Valentín Lamas Carvajal, o primeiro título da editorial
e libro insignia da colección (chegou ás catorce edicións, vendeu 70.000 exemplares,
20.000 nun só ano) e a serie de “Chispas da roda” de Fernando Quesada foron os títulos
máis populares da edición en galego do seu tempo; así como Retorno a Tagen Ata (1971)
a noveleta de Xosé Luís Méndez Ferrín e moitos outros textos, resultado das colleitas do
editor no eido da literatura tradicional da súa querenza, como O refraneiro do viño e Can-
tigas do viño, por citar só dous casos.

A colección literaria Pombal, iniciouse en 1967, coa publicación de Cantos de Nadal,
Aninovo e Reis. Presentada cun formato e un deseño semellante aos libros da colección
Austral, pretendía ofrecer “ao leitor galego” obras tanto contemporáneas como outras
“nacidas no pasado, que pola súa fondura, calidade ou interés xeneral merezan saír do
cuasi anonimato da rareza bibriográfica” [palabras do editor na presentación da colec-
ción]. E abofé que o conseguiu, xa que os vinte e catro títulos de Pombal (moitos varias
veces reeditados) serviron para que toda unha xeración de mozos coñecésemos os clási-
cos galegos do Rexurdimento –Follas Novas (1968) de Rosalía de Castro, Queixumes dos
pinos e outros poemas (1970) de Eduardo Pondal, Aires da miña terra (1971) de Manuel
Curros Enríquez–, que por razóns políticas non quixo publicar ata entón a editorial
Galaxia. Pombal, ademais, publicou as primeiras edicións de libros claves como A fron-
teira infinda (1972), o libro de relatos de Celso Emilio Ferreiro; Contos da néboa (1973)
de Ánxel Fole; Adios María (1971) a novela de Xohana Torres; Dos anxos e dos mortos
(1977), a novela xeracional de Anxo Rei Ballesteros; O siñor Afranio ou como me rispei
das gadoupas da morte (1979) as estremecedoras memorias de Antón Alonso Ríos, coas
que don Xosé María iniciaba dentro da colección a serie “Alexandro Bóveda” coa que
se “pretendía esclarecer o pensamento do nacionalismo galego en tódalas súas lexítimas
vertentes” (a achega alboral de reivindicación da memoria histórica). Por último, Pom-
bal abriu outro vieiro, non menos decisivo, o de iniciar un proceso de diálogo da edición
en galego coa literatura universal, a través da tradución de títulos como Antígona (1976)
de Sófocles ou A Iliada (1977) de Homero.

Castrelos, ademais da edición de libros, foi un foco de activismo cultural. Dende a
oficina de Pi e Margall 14 alentábase a xa citada experiencia de Serigrafía Gallega, pro-
movida por don Álvaro Álvarez Blázquez, coa intención da popularización da arte gale-
ga contemporánea; como tamén se distribuían as míticas pegatinas (“Falemos galego”,
“Galego na escola”, entre outras), que constituíron a primeira campaña de promoción
de uso da lingua de noso que coñecemos.

PRIMEIRO EDITOR CONTEMPORÁNEO

Xosé María Álvarez Blázquez, na súa segunda etapa como editor, á fronte de Castrelos
utilizou criterios estritamente de mercado para facer viable o seu proxecto editorial.
Xosé María suplía o alto custe unitario de fabricación dos seus produtos e o pagamento

do 10% dos dereitos de autor (Darío Xohán Cabana acredita un custo de 28.000 pese-
tas para unha tirada de 3.000 exemplares de cada unha das novidades d’O Moucho, o
que supón, vendéndose a 30 pesetas, un custo unitario de máis de 9 pesetas, das cales 3
correspondían á carísima cuberta serigráfica, e, polo tanto, un índice multiplicador de
3,1, moi baixo para os criterios actuais de economía editorial) cun traballo teimoso de
visibilización dos seus libros e de novidosa rede de distribución, superando o tradicional
sistema de subscrición que caracterizara o libro galego dende o século XIX. Está acredi-
tado o rigor de don Xosé María na xestión dos depósitos nas librarías e na ampliación,
impresionante hoxe, dos puntos de venda que conseguiu, até chegar, segundo datos de
Cabana, en 1975 a máis de 220. A isto habería que engadir outras iniciativas como a
venda dos fondos, sobre todo d’ O Moucho e de Pombal polas vilas, festas e feiras, como
de grupos galeguistas con motivo do Día das Letras Galegas. Porén, menos éxito tivo o
proxecto de Castrelos na visibilización das súas novidades nas páxinas das revistas cul-
turais, como Grial, na que apenas aparecen seis reseñas durante o período de funciona-
mento do proxecto de don Xosé María.

Concluíndo. O labor editorial de don Xosé María en Castrelos foi o dun xigante do
que os editores galegos de hoxe nos sentimos tan abraiados como humildes herdeiros.
Impuxo os criterios dunha edición de catálogo, organizada por coleccións; renovou o
deseño e a diagramación das obras; creou o concepto do libro de peto na edición gale-
ga; respectou os lexítimos dereitos dos autores; renovou e ampliou a distribución comer-
cial... Puxo, en definitiva, os alicerces para o agromar da edición galega contemporánea.
Un testemuño recollido, afortunadamente, despois de Castrelos ser adquirida por Gala-
xia, por Edicións Xerais de Galicia, mais esa xa é outra historia.

XXOOSSÉÉ  MMAARRÍÍAA  ÁÁLLVVAARREEZZ  BBLLÁÁZZQQUUEEZZ,,  EEDDIITTOORR  RREEVVOOLLUUCCIIOONNAARRIIOO

Darío Xohán Cabana

É posible que me repita agora, e mesmo que repita cousas que dixeron aquí Manuel
Bragado e Víctor Freixanes, porque de Xosé María Álvarez Blázquez como editor xa
escribín e falei moitas veces, e desde hai moitos anos; pero iso non me preocupa se así
podo concibir a esperanza de contribuír a salientar e fixar o grande e decisivo papel que
na historia real da cultura galega cumpriu o home que en 1967, xa moi cocido na vida
e noutras aventuras editoriais, puxo en marcha un proxecto revolucionario que se cha-
mou Edicións Castrelos, proxecto único e asemade bicorne, coas dúas poderosas esgallas
que eran a colección O Moucho e a colección Pombal.

Sabemos que Álvarez Blázquez foi editor vocacional desde que era un raparigo,
pois, como nalgún sitio salienta belamente o seu fillo Xosé María Álvarez Cáccamo, xa
cando andaba aprendendo pra poeta preparaba os seus manuscritos con deseño librario
e, a falta de máquina de escribir, con letra de imprenta. Sabemos tamén que en 1932
fundou con outros poetas e artistas de Pontevedra a revista Cristal, en cuxa dirección
tomou parte importante. Esta dirección, xaora, non era só literaria, senón que implica-
ba tamén as tarefas técnicas da edición; e esta tarefas de edición tampouco non eran xa
novas pra el, pois aquel mesmo ano editara, en edición de autor probablemente sufra-
gada pola súa familia, o libro de poemas Abril. Anos despois, en 1935, escribiríalle unha
carta a Ánxel Casal, publicada este ano de Xosé María na excelente web do seu fillo
Celso, onde mostra uns bos coñecementos técnicos do mundo da edición e da impren-
ta. 

Pero en 1935 non só tiña eses coñecementos técnicos senón que xa tiña tamén plans
editoriais, e por certo ben ambiciosos. Co encabezamento de «insomnio dunha noite
esperanzada» , sen data expresa pero con características que segundo o seu fillo Pepe
apuntan sen dúbida cara ó 1935, consérvanse no arquivo familiar cinco cuartillas
manuscritas polas dúas caras que conteñen un proxecto editorial verdadeiramente ambi-
cioso, un proxecto que incluía dúas liñas.

Unha desas liñas, xa cerrada polo tempo, levaría o nome de Biblioteca Clásica Gale-
ga, e constaría de trinta tomos, cuxos contidos se enumeran detalladamente, en forma-
to cuarto maior e coa posibilidade de dobre edición, unha en papel ordinario e outra de
luxo. O proxecto editorial implica ó mesmo tempo un proxecto intelectual de amplo
folgo, e desde logo colectivo, pois Álvarez Blázquez postula edicións críticas dos Can-
cioneiros, da Crónica Troiana e da Historia Troiana, dos Miragres de Santiago, da Cró-
nica Xeral, e en xeral de todos os textos medievais en lingua galega, incluíndo un volu-
me cunha selección de documentos notariais, que sería o tomo XX. 

O proxecto é terriblemente medievalista: vinte volumes da Idade Media, un volume
prós séculos escuros ou de decadencia –outra obsesión súa do futuro–, e logo cinco pró
século XIX, tres prá literatura popular e un máis reservado pra un índice bibliográfico da
literatura galega. Na parte medieval pódense notar algúns erros de apreciación sobre
algunhas obras concretas, cousa que non hai que explicar co recurso a dicir que o autor
do proxecto era un rapaz de 21 anos, pois probablemente os máis vellos e curtidos eru-
ditos daquel tempo sufrisen tamén error nas mesmas ou noutras cousas... Pero o certo é
que aínda hoxe non hai ningunha colección orgánica, ningunha biblioteca clásica galega
que se poida comparar con aquel proxecto, pois aínda que moitas das obras relaciona-
das, daquela rigorosamente inéditas, fosen editadas despois, xamais chegaron a saír dos
estritos circuítos da filoloxía pra instaurarse na conciencia colectiva da nación, que era
o que Álvarez Blázquez pretendía co seu proxecto. Un proxecto inspirado, con certeza,
en realidades alleas tan ilustres coma a Biblioteca de Autores Españoles do gran editor
Manuel Rivadeneyra, de quen seguramente posuía algúns volumes, entre eles probable-
mente o Poema de Alfonso Onceno, cuxo suposto orixinal galego xa empezara a ser unha
das grandes obsesións da súa vida. Pra un profesor universitario quizabes pouco máis teña
onde estean publicados os Miragres de Santiago, a Historia Troiana, as Crónica Geral ou a
Corónica de Santa María de Iria; xa se arranxará pra atopalas cando lle fagan falla. Ora
ben, prás persoas normais, pró público culto non profesional, mellor sería que houbese
unha colección de referencia como foron no seu tempo a Biblioteca de Autores Españo-
les, ou logo Clásicos Castellanos, ou Clássicos Sá da Costa. Ben certo é que o enorme
aumento da edición nas últimas décadas fixo que, en linguas coma o castelán, o francés
e mesmo o portugués ou o catalán, haxa non unha senón varias coleccións referenciais
de clásicos; pero no noso desgraciado país aínda nos falta a primeira, global, referencial,
dignificante.

Moi notable é tamén a atención que neste proxecto recibe a literatura popular, ele-
vada por Xosé María Álvarez Blázquez ó máis alto rango da importancia clásica, e nisto
si que me parece orixinal. Reserva un tomo pró refraneiro, outro pró cancioneiro, e un
terceiro, que talvez quedaría curto, pra romances, contos, lendas, cantos de nadal e reis,
maias, adiviñanzas, etc. O interese do noso amigo pola literatura popular, outro dos
grandes amores da súa vida, estaba xa ben afirmado.

A quinta folla deste «insomnio esperanzado» está reservada á descrición dunha
Biblioteca Nova Galega cara ó porvir, na que se recollería, cito textualmente, «cun amplo
sentido crítico de selección o máis interesante da produción literaria galega actual». Esta
colección, de formato un pouco menor pero grande –en cuarto ordinario–, sería segun-
do Álvarez Blázquez «eminentemente popular», e a súa misión a de «facer chegar a todas
as terras de lingua galega este heraldo de resurrección que é a actual literatura galega».
O seu ámbito temporal sería o do século; nas súas propias palabras: «alternando coa
publicación de obras de autores actuais, iranse reproducindo aquelas outras de autores

xa falecidos, dende comezos deste século, que pola súa escaseza e merecemento for pre-
ciso ofrecer de novo, facendo revivir valores inxustamente esquecidos».

Unha cousa chama a atención neste proxecto editorial, cuxo borrador, por certo,
está redactado en castelán: o seu monolingüísmo galego. Porque nin sequera se fai unha
excepción pra publicar a obra en castelán do Padre Sarmiento, de tanto interese galego,
e cuxa importancia Xosé María non podía ignorar de ningunha maneira, sendo como era
neto de Emilio Álvarez Giménez e sobriño e afillado de Xerardo Álvarez Limeses, estu-
dosos ambos os dous do magnífico frade pontevedrés. É ben sabido que Xosé María Álva-
rez Blázquez foi dende o principio até o final da súa vida un escritor bilingüe. Sen embar-
go diso, como editor tivo unha práctica totalmente diversa –aínda que, naturalmente,
editou algo en castelán en tempos ou en circunstancias nas que non lle quedaba máis
camiño; o caso de Cuadernos de Arte Gallego é un pouco á parte, pois en realidade tráta-
se dun negocio que naqueles intres era comercialmente inconcibible en galego. Mais
Xosé María foi en esencia un editor monolingüe, e na segunda época de Castrelos non
quixo publicar por conta económica da editorial non xa os seus propios libros en caste-
lán, senón nin sequera os do seu propio fillo. Esta actitude parece contraditoria, pero ó
meu entender non o é: Xosé María Álvarez Blázquez, como individuo produto da súa for-
mación e do seu tempo, permitíase ser un poeta bilingüe, que era case o que lle cadraba
natural, porque iso era unha opción individual. Pero como editor sentíase executor
dunha necesidade pública, dunha vontade nacional, e como nacionalista que era, e par-
tidario dunha nación cunha única lingua nacional, en tanto que editor esixíase a si
mesmo puxar nesa dirección. Pero deixemos as lucubracións pra volvermos ó concreto.

Tanto Xosé María Álvarez Cáccamo, que me fixo fraternalmente sabedor deste docu-
mento, como eu mesmo, pensamos que tal proxecto non é o dunha empresa privada, é
dicir, non é que Álvarez Blázquez pensase en montar el mesmo unha editorial pra levar
adiante un programa tan dificultoso, tan custoso e tan evidentemente difícil de defen-
der no mercado do intre... Porque desde logo Álvarez Blázquez non ignoraba as enormes
dificultades que tiña Ánxel Casal, daquela editor único do galeguismo, pra vender os
seus libros.

Penso, pola contra, que o proxecto de Álvarez Blázquez en 1935 é, chamémoslle
como queiramos chamarlle, o dunha Editora Nacional. Naqueles intres o poder reaccio-
nario do bienio negro, frontalmente oposto a toda posibilidade estatutaria, estábase
esgotando xa, e a esperanza progresista estaría collendo corpo de cara ó triúnfo das
esquerdas e, naturalmente, cara á consecución do Estatuto. Sería cara a este «Estado
Galego» que Álvarez Blázquez formulaba o seu proxecto, tal vez pra presentalo, chega-
do o intre, diante do novo poder político, ou onde non pra canalizalo a través dunha ins-
titución nacional xa existente, que daquela non podería ser outra, paréceme a min, que
o Seminario de Estudos Galegos. E desde logo, dunha cousa estou seguro: Xosé María
non se limitaba a formular o proxecto, senón que a súa intención, o seu desexo, a súa

vocación, era tomar parte importante nel, e non digo xa como o erudito que quería che-
gar a ser, senón moi principalmente como editor, como o editor que foi por vocación
obsesiva durante toda a súa vida adulta, desde que na imprenta Antúnez de Pontevedra
dirixira a edición do seu primeiro libro, Abril, aló polo mes de maio de 1932. 

Pero en fin, xa sabedes o que pasou. Xosé María Álvarez Blázquez, que en 1935 se
preparaba pra tomar parte, ou mesmo pra montar e dirixir unha Editora Nacional Gale-
ga, en 1936 e nos anos seguintes bastante tivo con sobrevivir á traxedia persoal e colec-
tiva. Mais contarei tamén que do tenaz optimismo que Xosé María Álvarez Cáccamo
considera un dos trazos máis notables do carácter de seu pai, hai unha abraiante proba
asinada o 31 de agosto de 1938, cando Xosé María Álvarez-Limeses Blázquez redacta,
esta vez á máquina, un titulado Cuestionario de historia da literatura galega que é, ó meu
entender, o guión pra elaborar unha magna obra que, dito sexa de camiño, aínda nin-
guén realizou tampouco: unha historia da literatura galega desde as orixes ata daquela
mesmo. Álvarez-Limeses Blázquez: unha boa maneira de asinar, a daquel soldado forza-
do da Intendencia de Franco, proclamando «eu son o fillo do fusilado». Da lectura des-
tas oito páxinas e dos 38 capítulos que se enumeran, resulta claro que Xosé María ten,
se non os aínda imposibles coñecementos en profundidade prá busca dos cales este guión
é tamén un memorando, si unha excelente idea de conxunto do devir da literatura en
lingua galega dende o 1200 até os tráxicos días en que vive. E resulta tamén outra cousa
importante. Todos sabedes que a raíz da publicación da monumental Escolma de Poesía
Galega de Galaxia –realizada, por certo, metade por Xosé María e metade por Paco del
Riego–, e nomeadamente a raíz da saída do tomo IV dedicado ós Contemporáneos a prin-
cipios de 1956, suscitouse unha forte polémica sobre o que era literatura galega, se a
escrita por galegos ou a escrita en lingua galega. A cuestión resolveuse, como sabedes,
historicamente a favor da segunda definición, que foi publicamente defendida, se mal
non me acordo, por Gonzalo Rodríguez Mourullo e por Méndez Ferrín. Pois ben, esta
importante cuestión xa a tiña moi clara Álvarez Blázquez en 1938 no mesmo sentido:
nos 38 capítulos do seu proxecto de Historia da literatura galega non hai nin a máis míni-
ma regandixa pra que entre un só texto en castelán.

Pero o máis extraordinario deste documento –cuxo coñecemento debo tamén ó meu
querido Pepe Álvarez Cáccamo– é a súa data: 31 de agosto de 1938. Xosé María, solda-
do forzoso de Franco no Hospital Militar de San Caetano en Santiago, non podería
escribir estas páxinas se non estivese crendo no triúnfo da República, pois sobráballe de
saber que se gañaba Franco de ningunha maneira podería facer aqueles estudos nin
menos escribir e publicar aquela tremenda obra. Por outra banda, no plan da obra están
moi ben incluídos os inimigos da España negra, os leais republicanos, varios deles na
zona leal ou no apoio exterior á República –Castelao, Rafael Dieste, Delgado Gurriarán,
Carballo Calero, Blanco Amor–, e outros asasinados polos feixistas: Roberto Blanco
Torres, Xaime Quintanilla, Federico García Lorca. E o capítulo titulado Período actual

coróase co nome glorioso do Seminario de Estudos Galegos, suspendido desde o triúnfo
da rebelión en Santiago. É coma se non houbera ruptura, senón un simple intervalo de
guerra e terror despois do cal, na mente poderosa daquel mestre poeta, houbese de reco-
mezar a actividade cultural galeguista, temporalmente suspendida, cun «dicíamos onte»
pronunciado, excepcionalmente, en castelán, en homenaxe a Frei Luís de León: decía-
mos ayer...

E por que o 31 de agosto de 1938 Xosé María Álvarez-Limeses Blázquez tiña a espe-
ranza de gañar a guerra? Era debido ó seu descomunal optimismo, que o puidese chegar
a cegar? Pois non, querido Pepe Álvarez Cáccamo, agora voume chufar, pois de pronto
ocorréuseme revisar a cronoloxía da Guerra Civil e inmediatamente ficou resolto o pro-
blema que tanto nos intrigaba o outro día. O 25 de xullo de 1938 –xusto o Día da Patria
Galega, e talvez non totalmente por casualidade– o Exército Republicano, comandado
entre outros por Enrique Líster, lanzou unha gran ofensiva, a operación máis audaz de
toda aquela guerra, e atravesou o Ebro, cambiando as expectativas militares e abrindo de
novo a esperanza republicana, unha esperanza que en realidade só se gorou pola felonía
e a estupidez das chamadas democracias occidentais obstinadas en apazugar a Hitler e a
Mussolini coa entrega de España ás gadoupas do fascismo, e dito sexa de camiño, tamén
coa traizón a Checoslovaquia na cuestión dos Sudetes. Porque a cuestión dos Sudetes
puxérase candente, coas eleccións municipais de maio e a subseguinte preparación de
Alemaña para a intervención militar. E certamente en setembro, co ultimato de Hitler
a Praga, a guerra entre as democracias europeas e as potencias fascistas parecía inevita-
ble, pero foi aprazada cando Inglaterra e Francia baixaron os calzóns nos chamados acor-
dos de Múnich de 29 e 30 de setembro, que lle regalaron a Hitler 30.000 Km.2 dun esta-
do teoricamente inviolable, unha excelente posición estratéxica, e sobre todo un ano
máis pra prepararse. O exército alemán ocupou os Sudetes a principios de outubro, e
daquela tamén empezaban a cambiar as cousas no Ebro, onde a primeiros de novembro
os fascistas lanzaron a súa contraofensiva. Eu non sei, quen pode sabelo, a información
político-militar de que dispoñía Xosé María naqueles intres; pero o certo é que o 31 de
agosto de 1938 foi o centro case que exacto dun período no que a esperanza non só pare-
cía posible, senón obrigatoria, tanto pola nova situación militar que representou a ofen-
siva republicana como pola perspectiva dunha guerra europea que liberase España da
presión concentrada do fascismo internacional. 

Non era, pois, ningún aloucado aquel mozo de 23 anos que facía proxectos só posi-
bles na República; é certamente un optimista, mesmo un optimista compulsivo, pero
sempre sen perder pé na realidade1. Mais a realidade foi a que foi, e Álvarez Blázquez non
puido escribir a súa Historia da literatura galega, nin moito menos traballar no ambicioso
proxecto editorial da Biblioteca Clásica e a Biblioteca Nova. O editor vocacional tivo que
esperar, e cando puido exercer a vocación tivo que conformarse con empresas máis
modestas, polo menos ó principio.

O título desta conferencia, que por certo creo ben xustificado, é «o editor revolu-
cionario». Considero que este cualificativo se lle debe aplicar a Xosé María Álvarez
Blázquez sobre todo pola segunda etapa de Edicións Castrelos, pero aínda así parece
necesario, xa que tanto nos entretemos en prólogos, falar tamén da súa fermosa, e his-
toricamente importante aínda que non tanto, fermosa empresa de Edicións Monterrey,
que levou adiante en sociedade co bo Luís Viñas Cortegoso. Ora ben, teño que dicir
unha cousa: non me gusta esa visión xeral, tan parcial e tan esencialmente falsa, de
Álvarez Blázquez como editor de xoias bibliográficas, aínda que tamén o fose en Mon-
terrey, onde talvez unha boa parte desta ourivería tamén lla habería que atribuír ó Viñas
que, como dixo antonte o Ferrín, levaba tinta de imprenta nas veas. E teño que recoñe-
cer que unha pequena parte da culpa desta imaxe pode ser até miña, pois un vello rela-
to meu, puramente literario e mítico, titulado Anos de aprendizaxe, fala dun mestre que
é unha especie de ourive construtor de obxectos de poder especialmente fermosos que
algúns identificaron –e con toda a razón– co meu mestre Xosé María. Pero aínda que
Xosé María foi un bibliófilo e lle gustaba editar fermosos libros, a súa concepción xeral
do libro galego era diversa, como xa se viu e como seguiremos vendo.

En realidade, Edicións Monterrey foi unha editorial minoritaria, máis ou menos
«para bibliófilos», porque daquela tampouco non había sitio pra outra cousa. Pero antes
de meternos en 1949 imos volver un pouco atrás, a antes de 1936.

Quen hoxe se atope de pronto coa imaxe do poderoso florecemento, sobre todo cuali-
tativo, da literatura galega, e en xeral da palabra galega escrita, nos anos que van desde a
fundación das Irmandades da Fala a 1936, e especialmente na década anterior a esta data,
seguramente que imaxinará unha considerable industria editorial naqueles anos. Equivo-
carase gravemente, porque en realidade as coleccións Céltiga e Lar –pioneiramente mono-
lingües– foron empresas moi modestas, cunha vocación popular que non chegou a callar,
e cualitativamente bastante por baixo do que fora a Biblioteca Galega de Martínez Sala-
zar no cambio de século. Despois a cousa melloraría un pouco, grazas ó voluntarismo e
entusiasmo patriótico de Ánxel Casal, home providencial prá cultura galega naqueles
intres decisivos; pero a situación seguiu sendo, en realidade, de extrema pobreza. Dende
1927 ata 1936 en Galicia só hai unha editorial que mereza ese nome, as Edicións Nós do
Ánxel Casal, que publicaron case todo o mellor daqueles tempos nos que floreceron
Manuel Antonio, Amado Carballo, Cunqueiro, Vicente Risco, Rafael Dieste, Otero
Pedrayo, Castelao... Foron algo máis de setenta libros, o cal, na perspectiva da época, non
está mal. Pero as edicións eran ridiculamente pequenas, da orde dos douscentos e trescen-
tos exemplares, e raramente cincocentos ou máis. Neses dez anos de edición, Ánxel Casal
non fixo máis de 30.000 exemplares de libros, ou sexa, 3.000 por ano de media, ou sexa,
en total, nos dez anos, un libro –un exemplar de libro– por cada cen galegos. É dicir, unha
gota de auga no mar. E ademais, non se vendían nada ben. Imprimíanse centos e vendí-
anse ducias, iso é ben sabido, non insistirei agora. O pobo galego, que falaba galego, que

mesmo era bastante galeguista, vivía totalmente de costas á lingua galega escrita; e cando
digo pobo galego quero incluír nel non só os obreiros, os labregos e os mariñeiros, senón
tamén as xa amplas capas da pequena burguesía máis ou menos ilustrada, que eran mesmo
a maioría da base social do galeguismo político, que si sabían ler moi ben e que certamen-
te lían, e non pouco, pero que non lían nunca ou case nunca libros en galego. 

E mais era unha época, esta de antes do 36, fecunda, prodixiosa. O alzamento mili-
tar-fascista contra a República veu tronzar, entre outras tantas cousas, un movemento
cultural amplo e vigoroso cunhas impresionantes perspectivas de futuro, aseguradas polo
triúnfo das esquerdas e a aprobación do Estatuto. Baixo o poder fascista, coa lingua gale-
ga estigmatizada de republicana e separatista, con Ánxel Casal e as mellores cabezas da
cultura galega asasinadas, exiliadas, perseguidas, aterrorizadas ou forzadas ó ostracismo,
ningún libro en galego saíu no interior até 1947, cando se publicou –publicou é case un
dicir– Cómaros verdes, de Aquilino Iglesia Alvariño. Que en realidade é unha anécdo-
ta, pois o reinicio da edición en lingua galega no interior hai que situalo no ano 1949,
con dous nomes de gran importancia: Sabino Torres e Benito Soto; o poeta Sabino
Torres (poeta daquela só en castelán) que, solidario coa maior persecución dos poetas en
galego pola cuestión da lingua, publicou en pouco máis de dous anos, na colección pira-
ta Benito Soto, nove libros de poesía en lingua galega, o primeiro deles, por certo, de
Xosé María e Emilio Álvarez Blázquez. 

Tamén Bibliófilos Gallegos nace naquel mesmo ano 49 coa publicación de Camiños
no tempo de Ramón Cabanillas; e decontado, no 1950, entra en combate Edicións Mon-
terrei, que se estrea con outro libro de Xosé María, Roseira do teu mencer. E no ano
seguinte inicia o seu labor a Editorial Galaxia, coa Antífona da Cantiga asinada por Caba-
nillas. É dicir, que en tres anos reconstrúese un sistema editorial galego, que nesa déca-
da dos cincuenta tamén contaría coas meritorias actividades da colección Alba de
Ramón González-Alegre, da Editorial Celta de Lugo, da primeira colección Xistral, obra
se non exclusiva si principalmente debida a outro grande entusiasta, o noso Manuel
María; e xa ó final da década, da colección Brais Pinto, promovida polo grupo vangar-
dista do mesmo nome. Non esquezo as revistas de poesía, Alba e outras, tan importantes
en tempos tan miserables; é que non temos tempo agora, nin sequera tampouco pra ana-
lizar o labor editorial de Álvarez Blázquez e Viñas Cortegoso en Monterrey, do que só
apuntarei dous ou tres detalles que me parecen moi importantes.

Primeiro: Quen crea, seguindo unha certa historia canónica non expresamente escri-
ta –sería demasiado atrevemento– senón máis ben implícita en discursos que aparente-
mente falan doutra cousa; quen crea, digo, que a recuperación cultural galega nos anos
cincuenta e sesenta é obra única ou case única dunha editorial, non ten máis ca con-
sultar os datos, as datas e as cifras pra desenganarse. Galaxia foi unha empresa moi
importante, a máis importante, nesa recuperación; pero non única, nin moito menos, e
no aspecto da creación literaria nin sequera hexemónica.

Segundo: Nos anos 50, as edicións ordinarias seguían sendo de 300 exemplares, ou
de 500, en todas as editoriais, e non podían ser de máis. En realidade, os libros vendí-
anse bastante mellor ca no tempo de Ánxel Casal; o galeguismo burgués ou pequeno-
-burgués, liquidado como partido organizado e como grupo homoxéneo na resistencia
política –por razóns e con responsabilidades que xa teremos moitas ocasións de tratar o
ano que vén–, ese galeguismo en paro forzoso consolábase mercando e lendo e atesou-
rando libros en galego máis do que o fixera en tempos mellores. Ora ben, o sistema de
comercialización do libro seguía sendo, principalmente, o das subscricións –iso si, en
xeral máis numerosas e mellor xestionadas ca en Edicións Nós–, e a súa presenza nas
librerías era mínima e arrecullada. Neste sentido, quen tiña a mellor rede de subscrito-
res, e desde logo a máis fiel e militante, era sen dúbida Galaxia, que era percibida coma
unha especie de sucedáneo do Partido Galeguista ó que había que apoiar por patriotis-
mo. De feito, Galaxia era precisamente iso, e tiña unha clara estrutura de partido
–mesmo territorial2–, grazas á habilidade en tecer redes organizativas do seu secretario
xeral, digo director literario Ramón Piñeiro. Mais disto xa falaremos tamén pró ano que
vén.

Terceiro: O proxecto editorial de Monterrey non era só o dunha editorial pra biblió-
filos. Iso érao tamén, porque outro espazo case non había, e outra maneira de disimular
tampouco; pero entre os proxectos de Álvarez e Viñas estaba, aínda que despois a súa
realización non acabaría de callar, unha colección de vontade declaradamente popular,
Flor e Froito, que se iniciou cun libro de contos de Ben-Cho-Shey titulado Andrómenas.
No catálogo de Monterrey de 1954 aparece claramente definida a colección, e o anun-
cio de tres títulos máis que pensaban dar decontado; dous deles eran Un ollo de vidro de
Castelao e Dos arquivos do trasno de Rafael Dieste; ou sexa, recuperación de dous «clá-
sicos recentes». Mais eses libros non saíron daquela en Monterrey, senón, bastantes anos
máis tarde, en Galaxia: o de Dieste en 1962, o de Castelao en 1964. Por que non saíron
daquela en Monterrey? Preguntarémosllo o ano que vén ó espírito de Ramón Piñeiro.

Cuarto: Talvez un pouco por casualidade, pero probablemente con moita intención,
Monterrey apadriñou o nacemento de algo tan importante como a Nova Narrativa
Galega, publicando os dous libros fundacionais de Gonzalo Rodríguez Mourullo, Nasce
un árbore e Memorias de Tains. O fillo do Vázquez de Calo –así lle chamaba Piñeiro ó pai
de Mourullo nas súas cartas– acabou desaparecendo polo foro, pero antes diso, ampara-
do polo Álvarez e polo Viñas, púxolle un bo cartucho de dinamita á idea, xa circulante
e pouco despois formulada polemicamente, e programaticamente, de que a narrativa
galega só tiña ou debía ter dous camiños, a saber: a fantasía de Cunqueiro e o realismo
de Fole.

En resumo de contas: a fins dos corenta e principios dos cincuenta3 prodúcese de
pronto unha recuperación do sistema editorial galego que, mutatis mutandis, parece ter
unha potencia de fogo similar, ou mesmo superior, ó inmediatamente anterior á Guerra

Civil; aínda que, xaora, cunhas limitacións e baixo unhas ameazas que antes non sufría.
Durante os anos cincuenta, e primeiros sesenta, o libro galego é case clandestino, con-
siderablemente mal visto, e comercialízase sobre todo por subscricións. A editorial máis
importante é Galaxia, seguida de Monterrey, pero hai varias outras empresas, efémeras
ou non, que tamén contribúen á tarefa común, unha tarefa certamente común que, con
todo, non nos debe inducir a esquecer as fondas contradicións que existían entre os dis-
tintos grupos e persoas.

A principios dos anos sesenta as cousas empezan a cambiar. Unha nova xeración,
xa solidamente constituída no plano da creación literaria, comeza a intentar a recons-
trución do nacionalismo político no interior, ponteando as autoridades autoinstituídas
do, chamémoslle, «movemento galeguista», e establecendo contactos directos co exi-
lio: Antón Moreda, chegado de América, é unha figura esencial no Consello da Moce-
dade e na súa traumática ruptura que, en definitiva, dá orixe á creación da UPG, e pos-
teriormente, por camiños tortuosos, do PSG. Por outra banda, unha parte dos militan-
tes galegos do Partido Comunista de España, comprometidos co galeguismo cultural,
practican e promoven a lingua galega e inician o proceso que levará á creación dunha
organización chamada Partido Comunista de Galicia. Coa resistencia ó asolagamento
de Castrelo de Miño hai movementos agrarios e políticos de gran transcendencia que
falan galego. Comeza a formarse o que despois se chamou Fronte Cultural Galega, com-
posta por O Galo de Santiago, o Facho da Coruña, a Asociación Cultural de Vigo e
tantos outros grupos de cidades e vilas, legalizados ou non, duradeiros ou non. Unha
fronte que en realidade nunca existiu pero que, coma o cabaleiro inexistente de Calvi-
no, era aínda máis eficaz na guerra ca se existise realmente. Na Universidade de San-
tiago, xa a fins dos cincuenta, empeza a configurarse un movemento tan político coma
cultural que en febreiro de 1968 estouparía en grandes accións de masas nas que a lin-
gua galega empeza a conquistar as tribunas, convertida en lingua política, expresión de
fraternidade e de arela democrática, bandeira antifranquista. O mesmo sucede no
movemento obreiro, se non na súa totalidade, si nunha parte moi importante e cada
vez maior, até a lingua galega converterse na lingua sindical referencial. E un feito apa-
rentemente efémero como é a celebración do centenario de Cantares Gallegos en 1963
dá lugar á creación do Día das Letras Galegas, que sería moi importante pra romper a
absoluta invisibilidade do libro galego e empezalo a pasear, polo menos unha vez ó ano,
por algunhas prazas.

A situación política era moi diferente da dos anos cincuenta; e sen embargo, o
mundo da edición en lingua galega non parece que se inmutase gran cousa. Certamen-
te, aumentaba paseniño o número de títulos que se publicaba cada ano, pero o número
de exemplares permanecía estancado, como estancada estaba a distribución que, se ben
reforzara algo a súa presenza en librarías, aínda contaba cun número de puntos de venda
moi escaso. O libro galego permanecía alleo ás masas populares.

En 1967, Xosé María Álvarez Blázquez volve de Oviedo, a onde fora como repre-
sentante de Pescanova intentando mellorar os seus ingresos, cronicamente insuficientes
pra levar unha vida desafogada. A aventura ovetense rematou non por fracaso laboral,
senón por motivos moito máis dolorosos que non quero lembrar agora. Volto a Vigo, ó
aconchego amoroso do clan fraternal, achábase sen traballo bo nin mao, pois abando-
nara o que antes desempeñaba como secretario da Confraría de Pescadores. É entón
cando se xuntan a necesidade persoal dun home e a necesidade histórica dunha nación.
Xosé María necesitaba manter a súa numerosa familia, e Galicia necesitaba un editor á
altura dos tempos, pois os tempos estaban cambiando. Entón naceu Castrelos, a segun-
da etapa de Castrelos, a que reclama pró seu creador o título de editor revolucionario,
porque esta pequena empresa familiar representou unha auténtica revolución no libro
galego. Unha revolución que precisaría un volume enteiro, e talvez non moi delgado,
pra contala e analizala en todos os seus aspectos. Eu tratarei só de transmitirvos moi
esquematicamente a súa esencia.

Álvarez Blázquez creou en Castrelos dúas coleccións fundamentais, moi diferentes
pero complementarias: coma quen di, por enriostrar metáforas, as dúas follas dunha
tesoira, ou as dúas rodas dunha bicicleta, ou as dúas ás dun paxaro. Falarei primeiro da
colección O Moucho, aínda que as dúas naceron xuntas, no mes de novembro de 1967,
e aínda que as dúas camiñaron sempre coma as rodas dun carro, facendo o mesmo siste-
ma de rodeiras paralelas. Ou para lelas.

O primeiro título da colección O Moucho foi o agora famoso Catecismo do labrego de
Frei Marcos da Portela, ou de Valentín Lamas Carvajal. Daquela non o era tanto: pouco
antes de 1967, e isto seino por boca del mesmo, Xosé María propuxéralle a Galaxia facer
unha edición popular do Catecismo do labrego, e fóralle contestado, máis ou menos, que
se acaso poderíase facer unha edición para bibliófilos de trescentos exemplares, coma as
de Monterrey. En novembro de 1967, Xosé María fixo unha edición de 3.000 exempla-
res, e o éxito foi tan fulgurante que en febreiro do 68 tivo que facer a segunda, xa de
5.000, como a maioría das doce que aínda seguiron. Así a ollo, 70.000 exemplares ou
cerca, polo menos 60.000, que probablemente foron lidos por medio millón de persoas,
porque aquel era un libro que se prestaba seguido, sobre todo nas aldeas. O Catecismo do
labrego foi o primeiro libro que entrou, non o primeiro libro en galego senón o primeiro
libro, fóra dos escolares, que entrou en milleiros de casas de Galicia. E por que tal mila-
gre? Aínda que pareza mentira, por razóns en gran parte políticas. Como sabedes, o Cate-
cismo do labrego, publicado por primeira vez en 1888, é en substancia unha crítica do sis-
tema caciquil da Restauración borbónica; pero os lectores de 1967 e dos anos seguintes
líano coma se fose unha crítica do feo, canallesco, repugnante cacicato franquista; disto
son eu testemuña, porque vendín moitos centos de exemplares en vilas e feiras, e así era
como o recibían aquelas boas persoas que nolo quitaban das mans, non tan inxenuas
como poida parecer. En 1980, Xosé María dicía nunha entrevista: «Eu non botei a andar

o Tío Marcos da Portela por casualidade. Tiña unha idea premeditada e queríao como
unha declaración programática do que ía ser O Moucho, libros do pobo pra o pobo».

En efecto, ese era o lema da colección O Moucho, e ben significativo por certo.
Como xa dixen, un dos grandes amores de Xosé María foi a literatura popular, e unha
boa parte das cinco ducias de títulos d’O Moucho son escolmas temáticas de literatura
popular: Refraneiro do viño, O libro do porco, O libro do amor, O libro da caza, Cantigas
sociales, Romances de cego... Isto é realmente moi importante, porque o erudito Xosé
María Álvarez Blázquez tiña unha concepción da literatura oral tradicional que ía moito
máis aló do amor polo estudo etnográfico. Hai no programa d’O Moucho unha vontade
moi clara, e moi política, de poñer nas mans do pobo a cultura por el mesmo creada, dig-
nificada pola letra impresa, daquela aínda percibida como algo sagrado, de maneira que
contribuíse, espertando o orgullo, ó espertar da conciencia nacional. 

Pero tamén hai outras liñas cuantitativa e cualitativamente importantes n’O Mou-
cho. Por exemplo, a edición de obras novas –Ben-Cho-Shey, Manuel Casado Nieto,
Celso Emilio Ferreiro, Manuel María, Méndez Ferrín, Vázquez Pintor, Xoán Ignacio
Taibo, o propio Xosé María Álvarez Blázquez e este que vos fala. Cun criterio ecléctico,
que vai da literatura popularista dun Casado Nieto ou dun Ben-Cho-Shey ó chamé-
moslle vangardismo do Ferrín ou do Taibo. E quizabes sexa aínda máis significativa a liña
de recuperación de clásicos maiores e menores, cunha selección de intención moi popu-
lar, na que, ademais do propio Lamas Carvajal escondido detrás do sarmentiano pseu-
dónimo, aparecerían a cara descuberta Pintos, Curros Enríquez, Rosalía, Pardo de
Andrade, Labarta Pose, Leandro Carré, Lugrís Freire, Castelao... 

Mais aínda que a recuperación de clásicos sexa importante n’O Moucho, é a colec-
ción Pombal –moito menos citada– a que canga co peso principal desta liña transcen-
dental. E aquí convén pensar un pouco en como estaban as cousas no mundo da edición
galega, a finais da década dos sesenta, despois de case vinte anos de actividade editorial,
a respecto dos clásicos galegos, e nomeadamente dos tres que hoxe nolo parecen por
excelencia, Rosalía, Pondal e Curros.

Pois ben, parecerá mentira, pero o caso é que practicamente non existían, non xa os
clásicos menores, senón nin sequera os maiores. A súa proxección popular era practica-
mente nula. De Rosalía fixera Galaxia unha edición conmemorativa de Cantares galle-
gos en 1963, con ocasión do seu centenario e do primeiro Día das Letras Galegas. A
situación de Curros e de Pondal era aínda moito peor: relegados na práctica ó mundo
dos estudos eruditos, mal lidos e peor xulgados por algúns críticos, Aires da miña terra e
Queixumes dos pinos estaban se acaso nas bibliotecas, pero non nas librarías, onde só se
podían adquirir, como moito, as breves escolmas da Academia ou de Galaxia con oca-
sión da dedicatoria do Día das Letras Galegas... Dá a impresión de que os editores gale-
gos non crían nestes clásicos fundacionais máis ca como arqueoloxía, ilustre arqueolo-
xía se acaso, pero nada potencialmente operativo.

Álvarez Blázquez viu as cousas moito doutra maneira. En 1968 fixo, como número 2
da colección Pombal, unha edición de Follas novas, aumentada co longo poema Unha
voda na aldea. Unha edición de 3.000 exemplares, que era o ordinario en Castrelos, e
que Xosé María reeditou, creo, catro veces. Ou sexa, 15.000 exemplares en números
redondos.

En 1970 saíu a primeira edición de Queixumes dos pinos e outros poemas, da que se
farían logo tres reedicións. Total, 12.000 exemplares. 12.000 exemplares dun poeta mis-
terioso e etéreo, nebuloso e minoritario, polo que ninguén daba un peso e que resultou
chegar a ser un poeta popular.

En 1971, despois de negociacións nada fáciles nin baratas cos herdeiros de Curros,
puido por fin imprentar Xosé María a primeira edición de Aires da miña terra e outros poe-
mas, que incluía tamén O divino sainete4, e que menos dun ano despois sería reimpresa,
e así outras dúas veces polo menos.

É evidente que neses anos hai unha revolución no libro galego, unha revolución exe-
cutada por Xosé María Álvarez Blázquez, desde unha ideoloxía da literatura e da cultu-
ra galega escrita de carácter claramente popular, e dende logo contraposta á que infor-
maba a actividade da outra grande editorial da época, Galaxia. A actividade de Galaxia,
dende a súa fundación e mentres a gobernou Ramón Piñeiro, baseouse esencialmente
nunha concepción elitista da cultura, de alta cultura, decotío en procura da súa acepta-
ción polas minorías intelectuais tanto de Galicia como, case aínda máis, de fóra. Non
hai máis ca ler os «ecos de sociedade» da vella Grial pra decatarse de canto se buscaba a
aprobación de Piel, ou de Rodrigues Lapa, ou de Dámaso Alonso, ou de calquera gloria
universitaria que «recoñecese» o noso alto nivel intelectual. Nunha carta inédita de
xaneiro de 1973 a un escritor que non vou mencionar agora, e que eu posúo por pura
casualidade, Piñeiro dille: «o [seu] estilo expresivo non cadra co noso. Pode ser que a súa
literatura ‘prenda’ doadamente no pobo, cousa que eu celebrarei moito e que a todos nos
alegraría, pro a nosa batalla cultural pretende ouxetivos máis complexos e, mesmo por
eso, ten que manexar outros recursos». O intelectualismo de Galaxia foi, non o vou
dubidar a estas alturas, útil en moitos aspectos, ou polo menos nalgún; pero a empresa
editorial última de Xosé María Álvarez Blázquez, ademais de «dinamitar todos os teitos
do libro galego», como dixo o outro, foi tamén dinamita pura en si, ou «máquina de ace-
lerar mundo pra nós», como diría tamén ese mesmo outro. No fondo hai unha concep-
ción política de carácter democrático-popular, no fondo de Xosé María, radicalmente
contraposta á de Ramón Piñeiro. Pero isto que quede tamén pró ano que vén.

O feito de que Rosalía ou a lírica medieval poidan ser materia de estudo nas univer-
sidades do mundo é desde logo unha cousa que nos satisfai grandemente no noso orgu-
llo, e que mesmo nos pode ser útil na resistencia contra a destrución, ou polo menos con-
solarnos algo dela. Pero tamén parece que o minoritario estudo académico das glorias do
pasado, por moita altura intelectual que teña, será sempre moi limitado como arma de

combate pola construción nacional. Ora ben, que de pronto Rosalía, Curros e Pondal,
as Tres Coroas, a Trepia de Ouro do noso Rexurdimento, abandonen a fría gloria dos
estudos eruditos e os grandes recoñecementos teóricos pra meter de novo o seu canto en
combate, pra popularizárense de novo e camiñar canda a nós dándonos folgos e argu-
mentos na loita, iso xa é outra cousa; iso é revolucionario, e de feito tivo unha influen-
cia moi difícil de medir, pero desde logo importante, no pouco ou moito que chegamos
a ser e somos aínda. Porque de pronto Curros, Pondal e Rosalía xa non foron pálidas fan-
tasmas ilustres, senón soldados do futuro, camaradas nosos; e hai que recoñecer, en
punto de utilidade práctica, que nestas cousas a veteranía pode ser un grao, e a xeniali-
dade un bastón de mariscal. Ese foi un dos grandes méritos de Xosé María Álvarez Bláz-
quez, e eu estou convencido que sen Castrelos, que os reactualizou xusto a tempo, hoxe
Rosalía, Pondal e Curros non serían tan grandes, non cumprirían o papel inmenso que
cumpren no imaxinario nacional galego.

A colección Pombal era con todo bastante máis ca unha máquina de reactivación de
clásicos, e habería que falar dos libros de Celso Emilio, de Neira Vilas, de García Barros,
de Antón Alonso Ríos, de Rei Ballesteros, naqueles tempos de escasa edición nos que
un libro aínda era, ou podía ser, un feito importante, pois non se perdía, como acontece
hoxe con tantas obras de moito interese, na masa enorme de papel impreso que nos aso-
laga coma un maremoto sen fin. E tamén habería que falar das cousas que debían ser e
que non puideron ser. Por exemplo, lembro o intento de Xosé María de editar a obra
completa de Aquilino Iglesia Alvariño, que non puido levar adiante polas disparatadas
esixencias económicas que formularon os seus herdeiros. E lembro tamén a súa frustra-
ción por non poder dispoñer dos clásicos do Segundo Rexurdimento, os da época das
Irmandades e de Nós, vivos aínda algúns deles, que estaban vinculados a Galaxia por
razóns de herdeiros, ou de conselleiros de herdeiros, ou de si mesmos, pois unha boa
parte da xente daquelas xeracións estaba con Galaxia case coma cun partido, substi-
tuíndo o carné do Partido Galeguista pola obediencia ós «conviña facer» de Ramón
Piñeiro. Ora ben, o seu rigor e xenerosidade no pago de dereitos de autor –no que foi
tamén un auténtico precursor– valeulle a Xosé María conseguir dous libros de Fole; a
grandeza de alma de Otero Pedrayo levouno a darlle dous relatos pra publicar n’O Mou-
cho e a autorizalo a reeditar O desengano do prioiro, que xa saíra de primeiras en Monte-
rrey; e a propia intelixencia de Xosé María, a pór de trucos eruditos e de arriscarse a un
preito que afortunadamente non chegou, permitiulle incluso enxertar algunhas cousas
menores de Castelao, o máis desexado, no seu catálogo. 

É preciso ir pechando e deixar moitas cousas no aire. En resumo: cando Xosé María
Álvarez Blázquez volveu de Oviedo en 1967 e iniciou a segunda etapa de Edicións Cas-
trelos cun capital de 300.000 pesetas posto por seus irmáns, as edicións dos libros gale-
gos oscilaban normalmente entre os 500 e os 1.000 exemplares de tiraxe, e unha parte
considerable das vendas facíase aínda por subscrición5. Edicións Castrelos empezou a

editar 3.000 exemplares, 2.000 no caso do primeiro número da colección Pombal, Can-
tos de Nadal, Aninovo e Reis, e a facer reedicións continuas, algunhas das cales eran de
5.000 exemplares.

Xa dixen antes que as Edicións Nós de Ánxel Casal deberon facer, de 1927 a 1936,
un máximo de 30.000 exemplares dos seus setenta e pico títulos, dos cales non é posible
calcular os que efectivamente se venderon e cobraron no seu tempo, pero si afirmar que
non deberon pasar da metade; Ánxel Casal gañaba cartos como impresor e perdíaos
como editor. Nunha entrevista con Margarita Ledo publicada n’A Nosa Terra do 8-14 de
febreiro de 1980, Xosé María Álvarez Blázquez afirmaba ter vendido 800.000 exempla-
res. En números redondos, os 30.000 exemplares fabricados por Nós era un libro por cada
cen galegos; os 800.000 exemplares vendidos por Castrelos é un libro por cada catro gale-
gos, ou sexa, un libro por cada casa, que hoxe ó mellor non parece nada, pero que no seu
tempo representou prá cultura galega escrita un cambio enorme, o esnaquizamento do
gueto en que até daquela estivera recluída. Despois da incredulidade e da sorpresa ini-
cial, as outras editoriais puxéronse á tarefa de recuperar o tempo perdido; pero as que o
conseguiron –a que o conseguiu, que foi só unha– tardaron anos en poñerse á altura; e
despois de 1975, naturalmente, naceron outras que xa non tiveron máis remedio ca
nacer coma Castrelos ou morrer na infancia. 

Entre 1968 e 1975 inclusive, segundo datos da Axencia Española do ISBN, no Esta-
do Español publicáronse 293 libros en galego, dos cales Galaxia editou 94, Castrelos 54,
Ediciós do Castro 26, Sept 18, Akal 17, Xistral 12, Real Academia Galega 8, Editorial
Celta 8, Universidade de Santiago 4, Brais Pinto 3 e Edicións do Rueiro 3. O resto son
unhas 25 edicións de autor e outros tantos libros de editores ocasionais ou de fóra de
Galicia. Os datos non corresponden exactamente coa realidade, pois polas miñas contas
Castrelos editou 62, oito máis, pero é igual; imaxinemos que o erro é proporcional.

Ora ben, unha cousa é o número de títulos, e outra moi diferente o número de edi-
cións e de exemplares. Nisto último, naturalmente, non teño datos exactos, pero si afir-
marei, porque ninguén conseguirá xamais desmentirme con probas fidedignas, que cos
seus 54 títulos rexistrados Edicións Castrelos vendeu neses oito anos máis exemplares ca
todas as outras editoras xuntas. Moitos máis, e máis do dobre tamén. Se a principios do
1980 Xosé María fala de 800.000 exemplares vendidos, probablemente medio millón
deles despacháronse entre o inicio da xeira a finais de 1967 e ese ano fulcral que foi
1975, o da morte de Franco. 

Cousas así non suceden por casualidade. Desde logo, agora ben se ve, agora é moi
doado ver que os tempos demandaban algo coma Edicións Castrelos. Ora ben, unha
cousa é que os tempos demanden e outra que reciban o que lles fai falla. Neste caso, feliz-
mente, xa dixen que confluíra a necesidade histórica coa necesidade persoal do home
axeitado. Seguramente do único home axeitado, que podía habelo ou non habelo. Xosé
María Álvarez Blázquez reunía en si a sabedoría do erudito, a condición política do

nacionalista virado prá esquerda e amigo do pobo, a capacidade de interpretación, ana-
lítica ou instintiva, das súas necesidades, e ó mesmo tempo unha cousa que é ben difícil
atopar unida con estas devanditas calidades: a habilidade comercial.

Xa antes me referín á precaria distribución en librerías do libro galego nos anos cin-
cuenta e sesenta. Na segunda etapa de Castrelos, na d’O Moucho e Pombal, Xosé María
renunciou totalmente á venda por subscrición que viñera practicando coma os máis, e
creou unha rede de puntos de venta nunca vista nin concibida, que superou os 220 e tri-
plicou en número os de calquera outra editorial. Practicamente non había unha soa vila
en Galicia onde os libros galegos –os libros de Castrelos– non estivesen presentes. Natu-
ralmente, non todos os puntos de venda eran librarías, nin sequera quioscos: ó mellor
eran comercios xerais deses que había daquela polas vilas, ou estancos, ou calquera outro
establecemento que estivese disposto, por negocio ou por galeguismo –que de todo
había– a vender libros galegos. A distribución era, con pouquísimas excepcións, en
depósito: de cada novo título enviábanse ordinariamente seis ou dez exemplares; se o
libreiro –ou o que fora– pedía reposición, dábanse como vendidos, facturábase e xirába-
se unha letra de cambio. Se non, cada ano pedíase que cubrisen unha folla de existen-
cias, e facturábase pola diferenza. Isto daba, desde logo, moito traballo, porque ás veces
había que insistir, ou mesmo ir pola libraría e facer pacientemente o reconto. Pero non
había outro remedio, se se quería vivir do negocio. E non é só que se quixera, é que había
que. A administración, por outra parte, era dun rigor absoluto, e o control dos gasto, e
dos cobros, extremadamente severo.

Nos primeiros anos da editorial tamén tivo a súa importancia a venda ambulante en
feiras e vilas cunha furgoneta que levaba o rótulo de Amigos das Letras Galegas. Esta
aventura iniciouse, paréceme, nunha feira de mostras en Vilagarcía de Arousa, impulsa-
da entre outros por Gonzalo Bouza-Brei, que daquela era un rapaz, o fillo de Lucho
Bouza-Brei, que foi un dos máis queridos amigos de Xosé María. Eu estiven ó final
naquela louca andaina, antes de que estoupase de mala maneira por culpa dun cabrón
de Pontevedra e se liquidase totalmente o invento nos primeiros meses do 72. Pero isto
sería mellor que o contase o Gonzalo Bouza, e ogallá o queira facer. 

Eu teño que ir acabando. Mais non quero facelo sen repetir aquí, solemnemente,
unha idea que me parece moi importante: non se pode estudar ben a historia dunha lite-
ratura, a historia dunha cultura escrita, e especialmente a historia dun rexurdimento
coma o noso, que é produto dunha rebelión case imposible contra os ventos negros da
Historia, sen prestar moita atención á base material dese rexurdimento, desa literatura.
Se non se edita, non se escribe. A historia da edición en Galicia conta con importantes
subsidios eruditos, por exemplo os de Ernesto Vázquez Souza sobre as empresas de Ánxel
Casal, pero aínda está de facer un relato global e dialéctico de toda a aventura.

Con todo e con iso, creo que algo se sabe xa ben, e é o seguinte: no século longo que
vai dende o Primeiro Rexurdimento ata a morte de Franco houbo catro grandes edito-

1 Nestas alturas, a situación de Xosé María no
Hospital Militar de San Caetano tampouco non
debía ser de risco persoal inmediato, entre
outras cousas porque o director era o coronel
médico Juan Barcia Eleizegui, fillo de Xoán Bar-
cia Caballero, que colaborara con seu pai en
dúas novelas en castelán e gañara tamén algúns
premios en xogos florais. É moi probable que,
malia o seu dereitismo golpista, este señor se
sentise inclinado a protexer un intelectual coma
Xosé María, que sabía perfectamente quen era
Barcia Caballero e ó que talvez incluso lle pui-
dese dar algunha faterna poética.

2 “Desde este intre, o seu nome pasou a ser fami-
liar nos círculos literarios de Galicia a través
dos fíos nerviosos de Galaxia. En Vigo, en
Compostela, en Lugo, en Ourense...” Ramón
Piñeiro, carta-prólogo a As covas do rei Cintolo,
1956.

3 É case seguro que, de termos –de teren os nosos
devanceiros– máis forza e organización, ese
rexurdimento editorial puidese empezar dous
ou tres anos antes, coma en Cataluña. As con-
dicións políticas permitíano a partir de 1946,

pois os Estados Unidos e o Reino Unido, dese-
xosos da permanencia de Franco como aliado
anticomunista obxectivo, fixeron que o réxime
fascista español, sen deixar de selo, se empeza-
se a maquillar un pouco pra minguar o escán-
dalo perante as súas propias opinións públicas.

4 Cómpre dicir que d’O divino sainete si saíra unha
edición en 1969, en Ediciós do Castro, que tivo
unha difusión máis ben escasa.

5 Nesa mesma época hai outro gran éxito popular,
que constitúe case, ou sen case, un unicum den-
tro de Ediciós do Castro: Memorias dun neno
labrego, de Xosé Neira Vilas, publicado en Amé-
rica en 1961, é reeditado no interior en 1968, e
reeditado no 69, no 71, no 72, no 76, no 77...
En canto a Galaxia, o que mellor vendía era
Castelao, nomeadamente Cousas, que editou
por primeira vez en 1962 e reeditou en 1967, Os
vellos non deben de namorarse, en 1953 e reedi-
ción en 1968, e a serie de Cousas da vida. É pro-
bable que nalgúns daqueles anos Castelao repre-
sentase a metade das ventas de libros de Gala-
xia. O que podería facer con el Xosé María de
ter os dereitos non é pra pensalo!

res individuais en Galicia, catro persoas polo tanto de grande importancia prá nosa his-
toria: Manuel Soto Freire, o primeiro editor propiamente dito, que formou un catálogo
pola súa conta e publicou obras tan importantes coma a Historia de Murguía e a Gramá-
tica de Saco e Arce; Andrés Martínez Salazar, que a cabalo do 1900 creou coa súa Biblio-
teca Gallega o primeiro gran canon, recapitulación e base transcendental pró futuro;
Ánxel Casal, o editor heroico, que salvou a revista Nós da desaparición e imprimiu case
todos os libros fundamentais do Segundo Rexurdimento; e Xosé María Álvarez Blázquez,
que nos anos finais da ditadura franquista quitou o libro galego da miseria, multiplicán-
doo e popularizándoo e facéndoo entrar con vigor inesperado na etapa en que estamos. 

NOTAS

SSOOBBRREE  AA  NNAARRRRAATTIIVVAA  GGAALLEEGGAA  DDEE  XXOOSSÉÉ  MMAARRÍÍAA  ÁÁLLVVAARREEZZ  BBLLÁÁZZQQUUEEZZ

Manuel Forcadela
Universidade de Vigo

O principal afán destas páxinas non é outro que o de tentar mostrar algunhas das
complexas redes que se entretecen entre diferentes textos narrativos de ficción na tra-
dición literaria galega moderna. Empregaremos a obra narrativa de XMAB a xeito de
corpus do que extraer unha parte da nosa casuística. Estes textos, construídos ao longo
dun determinado período, entre 1935 e 1971, servirannos para comprendermos mellor
os trinta e seis anos que median entre a publicación de Os Ruíns e A pega rabilonga e
outras historias de tesouros, o primeiro e o derradeiro dos libros de ficción escritos por
XMAB. A tarefa que suxerimos tenta darlle prioridade sempre ao diálogo entre as obras
literarias, de maneira que o concepto de dialoxía tomado de Bakhtin1 (entendido aquí
de xeito restrinxido, ao ocupármonos, como dicimos, unicamente do conxunto de tex-
tos ficcionais da tradición nacional galega) emerxe fronte ao mesmo concepto de auto-
ría, cando menos tal e como ten sido entendido tradicionalmente. Este enfrontamento
entre a dialoxía e a autoría, entre os textos como resultado dun tecido que vai máis alá
da competencia e da vontade do autor e o propio autor en tanto que construción socio-
lóxica, especie de Deus redivivo que levaría a cabo o milagre de controlar todas as
potencialidades semióticas dos seus textos, lévanos a pór en suspensión a noción de
autor2 tal e como a historiografía romántica nolo legou e ten por obxecto afondar nunha
descrición social á que o texto literario achegaría a plasmación ficcional do consenso
ideolóxico. 

Quere isto dicir que o noso interese na obra e na figura de XMAB radica en seren
estas (a figura e a obra) síntomas de determinados momentos dese fluír conxunto, nun
modelo de lectura no que o comparatismo3 tenta enxergar con claridade os procesos
coincidentes que definen, máis alá da autoría, as tensións ideolóxicas perante as que o
texto se presenta como un enunciado de consenso. Dito doutro xeito e para que fique
ben clara a nosa principal conxectura: todo texto de ficción emerxe sempre como o
resultado dun consenso entre as tensións ideolóxicas do tempo en que foi escrito. 

Deste xeito, o labor que nos fixamos como obxectivo da nosa indagación, apela non
só á obra de XMAB senón ao conxunto da produción ficcional galega do período en que
XMAB escribiu, de xeito que as tensións perceptibles no interior da obra do escritor
tudense serán evidenciadas doutro xeito na obra dos seus coetáneos, podendo así proce-
dermos a unha mellor avaliación do seu significado cultural e historiográfico. 

Botaremos man para este percurso do modelo analítico que parte da semántica estru-
tural de Greimas e conflúe no que denominamos Crítica da Ideoloxía4 en F. Jameson,
entre outros autores. 

O interese que a obra de XMAB dispón perante a nosa ollada deriva fundamental-
mente do feito de ser unha obra que deambula ao longo dun período de tempo no que
teñen lugar transformacións sociais e políticas dunha enorme transcendencia. Efectiva-
mente entre 1935 en que se publica Os Ruíns e 1971 en que se publica A pega rabilonga
e outras historias de tesouros, media unha distancia moito máis ampla en termos de histo-
ria da cultura que aquela que puidésemos ver desde unha perspectiva meramente crono-
lóxica. Quen teña realizado semellante travesía, ou sequera unha parte dela, embarcado
na súa propia existencia, saberá con exactitude de que estamos a falar. 

Habería que comezar, por tanto, explicitando que a obra narrativa en lingua galega
de XMAB é o resultado de tres momentos históricos ben definidos na súa plasmación
histórico literaria:

• A Narrativa do Período Nós, na que convén situar os seus primeiros textos de fic-
ción, dispostos todos eles no volume de Os Ruíns.

• A Longa Noite de Pedra do franquismo onde cabe salientar o seu relato O Afi-
llado, de 1947.

• Os ecos do realismo máxico, en cuxa harmonía executa os acordes derradeiros de
A pega rabilonga e outras historias de tesouros, de 1971.

A contemplación do esquema desvélanos a existencia de tres grandes zonas (o Período
Nós, o franquismo e o final do franquismo) entre as que se sitúan as novelas en castelán,
dúas posteriores a 1935 e anteriores a 1947, e tres posteriores a 1947 e anteriores a 1971:

Os ruíns (relatos, 1936) Segunda República Española,
final do Período Nós

El crimen de la isla verde
(novela, 1941)

En el pueblo hay caras nuevas
(novela, 1944)

O afillado (relato, 1947)

Primeiro franquismo,
anterior ao remate
da Segunda Guerra Mundial

Una cabaña en el cielo (novela,
1952)

Las estatuas no hablan (novela,
1955)

Crecen las aguas (novela, 1956) 

A pega rabilonga e outras historias
de tesouros (relatos, 1971)

Segundo franquismo,
posterior ao remate
da Segunda Guerra Mundial

Tentaremos explicitar, por tanto, as condicións ideolóxicas en que esas obras e eses
movementos foron posibles, procurando ademais resolver as incógnitas derivadas das
transicións, das crises, das mudanzas que empurran o fluír da tradición nun determina-
do momento, establecendo abanos de multiplicidade temático estilística, como é o caso
da novela do Período Nós, fronte a outros momentos en que esa multiplicidade se nos
revela máis escasa, tal e como acontece, de feito, no Realismo Máxico. 

Chegados a este punto convirá explicitar as condicións en que a obra de XMAB
emerxe, no seu inicio, dentro do discurso contemporáneo dos autores que forman o Perí-
odo Nós, e, finalmente, entre aqueloutros que practican a estética do Realismo Máxico. 

Convén daquela que desvelemos a que será a nosa segunda conxectura: toda a lite-
ratura galega anterior, cando menos, a 1975 emerxe como resultado dunha dobre ten-
sión, aquela que polariza os conceptos de tradición e a modernidade, por unha banda, e
aqueloutra que leva a cabo a oposición entre o autóctono e o alleo, por outra. Mentres
a primeira é unha polarización de índole temporal, a segunda contrapón conceptos espa-
ciais. O escritor galego anterior a 1975 debátese entre ser fiel a unha idea de tradición
(en parte temática, en parte estilística) en contraposición á radical modernidade que
non sempre entende como propicia para a literatura do país. Ao mesmo tempo, a defen-
sa da lingua encontra a súa analoxía na defensa de todo canto é propio de Galicia,
encontrándose deste xeito no autoctonismo un certo rexeitamento (de maior ou menor
intensidade; unhas veces, explícito, outras, implícito) do alleo. Non quere isto dicir que
este tipo de polarizacións non teñan un rango universal e que, por tanto, non poidan ser
aplicadas a calquera literatura en calquera lugar e en calquera tempo, mais o certo é que,
nese momento, a súa pertinencia emerxe enmarcada de xeito especial. 

O cadro semiótico5 resultante permite a construción de catro vectores fundamentais:
o que relaciona o tradicional e o autóctono, o que vincula o moderno e o alleo. Ser tra-
dicional e autóctono era o afán dos enxebristas; ser moderno e alleo, a vontade dos van-
gardistas. Ambas as dúas posturas radicais estaban amortecidas polo que denominamos
posicións conciliadoras, aquelas que tentaban axuntar, por unha banda, o moderno e o
autóctono e, por outra, o tradicional e o alleo. Por poñermos un único exemplo, na lite-
ratura galega anterior á Guerra Civil encontramos tanto unha posición vangardista,
como a presente na obra de Manuel Antonio, fronte a unha posición enxebrista, como a
presente, por exemplo, en Leiras Pulpeiro ou no primeiro Noriega Varela. Porén, tanto o
neotrobadorismo como o imaxinismo ou hilozoísmo representan posicións conciliadoras
en que, mentres, por unha banda, se apela ao autóctono (medieval, nun caso, e popular,
noutro), por outro, apélase ao moderno (na construción das imaxes e na presenza dun
certo surrealismo implícito). Se nos detemos na novela do Período Nós, encontramos
textos como O Porco de Pé, que apostan directamente pola estética de vangarda a textos
como os relatos oterianos, escollamos, por exemplo, “Medicina Legal”, en que hai unha
opción clara en favor do enxebrismo, mentres que en Arredor de si se opta pola resolución

ficcional da contraposición real, isto é, polo ideoloxema, de maneira que Adrián Solovio
irrompe como o intelectual que é, a un tempo, tradicional e moderno, autóctono e alleo.

Estas dúas actitudes, levadas ao extremo, rematan por constituír, por unha banda, o
autóctono como un desiderátum definido pola vontade de autarquía literaria, isto é, o
desexo de constituír a tradición literaria desde si mesma, sen a inxerencia de elementos
externos, e, por outra banda, pasando por alto o elemento lingüístico definidor desa tra-
dición, o alleo como un desiderátum de inserir a propia tradición dentro dunha tradi-
ción máis ampla, universal, nunha concepción da literatura que asoma desde Goethe, o
primeiro en definila, entendida como a suma das achegas das distintas tradicións a un
conxunto común que sería a Literatura Universal ou Weltliteratur. Escribir para o país
ou escribir para o mundo sería outra maneira de enunciar o dilema. 

Deberiamos lembrar aquí que un dos elementos definidores da modernidade e da
posmodernidade, fronte ao romanticismo precedente, é, desde calquera punto de vista,
a progresiva globalización, a tendencia a superar as fronteiras culturais para chegar a un
novo marco das tradicións literarias onde o nacional ficaría reducido exclusivamente ao
emprego dun determinado vehículo lingüístico de comunicación, mentres que desde a
perspectiva dos contidos, das temáticas, das técnicas e dos outros elementos que inter-
veñen na constitución do texto literario, este tendería a presentarse como o resultado
dun diálogo máis amplo, resultado da internacionalización dos intercambios culturais,
da tradución de obras significativas, da influencia transnacional de determinados move-
mentos, visible na configuración dunha historiografía literaria que parte da sucesión

(sempre en clave eurocéntrica) dunha serie de movementos: clasicismo, barroco, neo-
clasicismo, romantismo, realismo, simbolismo, vangardas, etc. 

Como os restantes membros da súa quinta (Álvaro Cunqueiro, Celso Emilio Ferreiro,
Francisco Fernández del Riego, Aquilino Iglesia Alvariño, Xosé María Díaz Castro…)
XMAB, nado en 1915, roldaba os vinte anos cando comeza a redacción do seu primeiro
libro de relatos, Os ruíns (publicado fugazmente en 1936, aínda que no derradeiro núme-
ro da Revista Nós, secuestrado polos golpistas), sen dúbida imbuído do influxo maxistral
da Xeración Nós e dalgunhas das súas consignas. Eran estas a construción definitiva
dunha tradición literaria galega culta que sen esquecer os fundamentos tradicionais pre-
sentes na narrativa oral camiñase á procura da necesaria modernización e posta ao día da
nosa literatura. É o momento en que moi paseniñamente se poñen en marcha os meca-
nismos que conducirán a resolver as contraposicións semánticas entre a modernidade e a
tradición (no plano temporal) e o autóctono e o alleo (no plano espacial). Desa época
xorde un heroe literario que, aínda agora, segue a alumearnos: Adrián Solovio, o home
moderno e tradicional a un tempo; autóctono e alleo, por igual. Este personaxe da nove-
la de Otero Pedrayo Arredor de si encarna, como ningún outro, o esforzo por construír
unha cultura galega fóra da súa evidente subalternidade. O exemplo dos escritores e das
súas ficcións servirá como modelo ideolóxico a seguir por todas as xeracións posteriores.
O escritor resulta ser nesta época, acaso máis que en ningunha outra, un heroe, alguén
que asume o manexo da pena para escribir da mesma maneira que un soldado o faría do
fusil para defender unha posición estratéxica. Trátase dunha escrita ao servizo dun ideal,
un modelo de ficción literaria que prende na conciencia das persoas polas súas resonan-
cias máis graves, pola súa mensaxe non só estética, senón tamén ética. A universalidade
da galeguidade fica resolta para sempre. A disolución dese dobre conflito estaba xa no
programa da xeración que, moi nova, comeza a dispor as súas primeiras achegas literarias
nos prelos da esforzada industria cultural galega do momento. Non é de estrañar, por
tanto, que os mozos inmediatamente superiores en idade a XMAB, como Rafael Dieste
ou Manuel Antonio, ideasen obras literarias que, en actitude, representaban xa a culmi-
nación dese esforzo. E estou a falar de Dos arquivos do trasno e de De catro a catro. 

Esta posición será o punto de partida de XMAB e da súa obra narrativa. Certa con-
cepción surrealista do humor, un cronotopo de cidade, a presenza de personaxes (o estu-
dante, o erudito, o obreiro revolucionario, a policía) afastados do modelo social do Anti-
go Réxime, a historia construída sobre un modelo de memoria urbana e non de tradi-
ción popular (a destrución da ponte do ferrocarril no relato “O anarquista”), son algúns
dos trazos que poden servirnos como cartón de visita. E resultan, en conxunto, unha
declaración de intencións. 

Ademais, o emprego dun xogo alegórico a través do cal a historia que se nos relata
ben puidera ser entendida doutro xeito, máis abstracto, sen dúbida. Se o relato moderno
é aquel que, contando unha cousa, di tamén outra, na teoría de Ricardo Piglia, daquela

non cabe pensar que este conto poida ser vinculado con outra tradición que a propia-
mente contemporánea. As complexas relacións entre as causas e os efectos están sempre
rexidas, semella dicirnos o mozo escritor, polo aleatorio. Non existe posibilidade de saber-
mos o que acontecerá, porque dentro da lóxica do posible introducirase unha e outra vez
o erro e, daquela, o noso deseño de racionalidade e de perfección virarase ilóxico e obso-
leto. Esta mudanza do destino, que modifica por completo a situación dos personaxes,
non é unha crítica ao racionalismo senón á súa deturpación no mecanicismo, ao tempo
que establece conexións con outro dos temas caros á literatura contemporánea: a humil-
dade, necesaria para o home moderno, fronte aos avances tecnolóxicos e mecánicos. 

A sátira absurda, situada na liña da literatura expresionista e do mellor Kafka, conec-
ta o relato coa liña de Vicente Risco en O Porco de Pé, aínda que empregando recursos
ben diferentes desde o punto de vista formal. Aquí non é a linguaxe a que crea unha sen-
sación de realidade desoladora, en claro xogo alegórico coa crítica da burguesía que se
quere levar a cabo, senón que son os acontecementos e ás reaccións dos personaxes
perante eses acontecementos os que achegan trazos de percorrido onírico, de pesadelo a
un tempo liberador e opresivo. 

Os temas da falsidade e da aparencia concéntranse no cerne do relato, convertendo
o conxunto do libro nunha disquisición sobre a verdade, en tanto que forma da lingua-
xe, e a falsidade en tanto que desaxuste entre a linguaxe e o real. Hai cousas que pare-
cen e non son e outras que son e que non parecen.

O orixinal de Os Ruíns (obra que deberiamos reivindicar como un dos grandes textos
narrativos do Período Nós) reside, desde logo, na súa singularidade temática e conceptual
no contexto en que foi publicado. E, desde logo, demostra o que podería ter sido a tradi-
ción literaria galega de se poder desenvolver libremente fóra das circunstancias tráxicas
que a imposibilitaron. Hai algo aquí que apunta ao que será, a partir de finais da década
dos cincuenta a Nova Narrativa Galega. Algo que anticipa os relatos de Mourullo ou de
Camilo González Suárez-Llanos ou de Xosé Luís Méndez Ferrín. Algo que conecta co
antisentimentalismo e o antirruralismo defendidos por María Xosé Queizán, apostando
claramente por unha literatura moderna, desprendida dos seus tópicos seculares, amante
da tradición, mais disposta cunha man tendida perante os novos recursos da narrativida-
de (os xogos enunciativos e temáticos; a incorporación da temática do azar e do absurdo
na sucesión dos acontecementos…), ben lonxe da narración decimonónica e en sintonía
coas novidades que fermentaban e xa estralaban en toda a literatura europea. 

Se amplificamos o cadro semiótico anterior, incluíndo nel as principais correntes
perceptibles na narrativa galega de posguerra, entendendo por tal o período histórico
que vai desde mediados da década dos cincuenta a finais da década dos sesenta, daque-
la comezaremos a encontrarlle un maior sentido a todo o que estamos a explicar. 

Concibiriamos, por tanto, o Realismo Máxico como un movemento moi vinculado
ás posicións enxebristas, tal e como podemos encontralo, por exemplo, na obra de Ánxel

Fole ou, mesmo, na de Álvaro Cunqueiro6. Fronte a esta escola da narrativa galega dos
anos 50 emerxería un modelo de literatura que se caracterizaría por defender xustamen-
te as posicións contrarias (a modernidade e o alleo), mantendo unicamente a fidelidade
á lingua en tanto que eixo da identificación nacional. 

A N.N.G. emerxería, por tanto, e tal e como estamos a ver, como unha posición de
vangarda, fronte ao tradicionalismo do Realismo Máxico, aínda que non todos os textos
que incluímos dentro da Escola terían o mesmo potencial de modernidade e de inciden-
cia do alleo, xa que algúns deles inclinaríanse cara a posicións existencialistas7 como as
presentes na Esmorga de Eduardo Blanco Amor ou, mesmo no ámbito da poesía, en O soño
sulgado de Celso Emilio Ferreiro. Esta tensión está presente na obra de XMAB e, de feito,
permitiría achegar un pouco de claridade para comprendermos a oscilación que se produ-
ce entre “O Afillado”, relato máis inclinado cara ao existencialismo, e A pega rabilonga e
outras historias de tesouros, máis marcadamente situada no ronsel do Realismo Máxico.

Escrito no interludio que separa as súas novelas en castelán dos anos corenta e as dos
anos cincuenta, “O Afillado” está claramente inserto na tradición narrativa de posgue-
rra e niso que demos en chamar “narrativa existencialista” e que vai encontrar algúns
anos máis tarde unha obra exemplar en A Esmorga de Eduardo Blanco Amor. Ese mundo
duro e inhabitable, que procura dentro de si unha raiola de esperanza; os personaxes que
chegan a desprezar a propia vida ante a imposibilidade de darlle continuidade á exis-

tencia; o recurso aos sentimentos máis elementais (a tenrura, o amor, a amizade, a pie-
dade) como derradeira salvagarda perante a inxustiza. 

O libro A pega rabilonga e outras historias de tesouros, de 1971, sitúanos a XMAB no
ronsel da corrente narrativa do realismo máxico. Hai, para comezar, un desprazamento
espazo-temporal con respecto aos relatos que vimos de comentar. Unha Galicia máis
esencialista e antiga que se resucita sobre o fondo de pazos e personaxes fidalgas e cam-
pesiñas ao tempo que se abandona a contemporaneidade para situármonos en coorde-
nadas lixeiramente anteriores, mesmo pertencentes a un pasado tampouco excesiva-
mente remoto. Ademais aparece a maxia, a quebra das relacións causa-efecto e a apari-
ción de acontecementos misteriosos e enigmáticos. O entorno circundante vilego e
industrial ficou afastado, así como o pesimismo existencial, e agora o discurso alterna
entre a narración infantil (inxenua, simbólica, arquetípica, mesmo con certa inclina-
ción cara á transposición do discurso oral) e o discurso máis culto, entre o que cabe, se
acaso, percibir unha lixeirísima presenza ao fondo de Valle Inclán. Pasamos do cronoto-
po da cidade actual ao cronotopo do mundo rural precedente. 

O que certamente nos sitúa nunha época en que as circunstancias económicas e de
supervivencia eran ben diferentes das actuais. Algo asoma nestes relatos envellecidos
pola súa ubicación temporal, aínda que estean escritos na década dos sesenta e/ou dos
setenta, que reverbera nostalxia de tempos idos, nunha crítica non manifesta da socie-
dade desde a que se escribe. 

Deberiamos entender, por tanto, a evolución da narrativa de XMAB como unha
evolución que vai desde o modelo vangardista presente en Os Ruíns ao modelo máis
conservador, presente en A Pega rabilonga e outras historias de tesouros. As consideracións
que imos facer a seguir permitirannos comprender mellor estas afirmacións. 

A concepción da nosa literatura nacional ao longo da tradición contemporánea
móvese, desde ese momento, entre tres grandes modelos:

– A literatura como conxunto de textos que seguen un determinado modelo ima-
xinario. O que chamariamos criterio temático.

– A literatura como conxunto de textos escritos nunha determinada lingua. O que
chamariamos criterio filolóxico.

– A literatura como conxunto de textos que, queiran ou non, son promovidos e lidos
en base ao interese nacional ou, o que vén ser o mesmo, institucionalizados de xeito
autóctono. O que denominariamos criterio sistémico. E velaí que xorde unha afir-
mación que tamén debemos salientar e situar como a terceira das nosas conxectu-
ras de partida. Trátase da afirmación de Pascale Casanova (2001) segundo a que: “o
capital simbólico literario se amorea de xeito nacional”8. Esta conclusión da Esco-
la de Bourdieu resulta fundamental para a análise de literaturas como a galega toda
vez que permiten dirixir a ollada fóra dos obxectos de debate tradicional.

As dúas primeiras concepcións canxarían dentro do que Xoán González Millán
(1994) denominou “literatura nacionalista”; a derradeira dentro do que el mesmo cha-
maba “literatura nacional”. 

E reparemos, por un instante, na peculiar afirmación de Francisco Rodríguez (1990)
de que á literatura galega non lle chega con estar escrita en galego senón que, antes ben,
existirían uns criterios (que para o autor deberían ser os do realismo e o da plasmación
da realidade, sexa esta o que for) que permitirían outorgarlle a definitiva etiqueta de
galego a un produto literario. Non abondaría o criterio filolóxico senón que a este debe-
ría sumarse aínda o criterio temático9. 

É o ambiente literario do Período Nós o que establece o límite entre o criterio temá-
tico e o criterio filolóxico. Os Ruíns sería claramente unha mostra do abandono do cri-
terio temático, abandono que semella aínda dubitativo en Otero Pedrayo, máis nidio en
Vicente Risco e o seu modernísimo O Porco de Pé. A Guerra Civil e a posguerra signifi-
can o final dese proceso e volven situar a nosa tradición literaria en posicións anterio-
res a 1916, por sinalarmos unha data emblemática que nos sirva para situar historica-
mente o inicio deste proceso. O conflito posterior entre a N.N.G e o Realismo Máxico
non fará máis que manifestar a vivacidade desa mudanza, sen a cal a nosa tradición lite-
raria xamais entraría na modernidade.

De elaborarmos un novo cadro semiótico en base aos conflitos (lingüísticos e temá-
ticos) mencionados encontrariámonos co seguinte:

A

B C

D

Temática
galega

Lingua
galega

Temática
non galega

Lingua
non galega

Como podemos comprobar, ao opoñermos os criterios de Lingua e Temática galega
e os seus contrarios, aparecen catro vectores que definen catro posicións específicas.
Mentres o vector A define o Criterio Temático, a confluencia dos vectores A e B defi-
ne o Criterio Filolóxico. O vector C define o que nós denominamos Literatura Patois,
isto é, aquela que bota man da temática da nosa tradición pero exprésase en lingua allea.
É o caso de El Bosque Animado de Wenceslao Fernández Flórez, de Flor de Santidad de
Ramón del Valle-Inclán ou de La Saga/fuga de J. B. de Gonzalo Torrente Ballester, por
citarmos unicamente tres casos, ademais das novelas en castelán de XMAB. Finalmen-
te, o vector D definiría as literaturas estranxeiras. 

O Criterio Sistémico, en tanto que síntese dos criterios temático e filolóxico, oscila-
ría, como podemos observar, entre A, B e C, xa que a condición básica requirida para a
canonización sería a que é esencial ao Citerio Filolóxico e ao Criterio Temático: o feito
de as obras estaren escritas en lingua galega ou trataren temas de Galicia. 

Cabe sinalar aquí que, dalgún xeito, estas tensións non son alleas no ámbito da
narrativa a aquelas que Bakhtin (1989) teorizara para a modernidade na novela. Quere
isto dicir que a N.N.G. supón un novo e importante elo no proceso de normalización e
modernización da narrativa galega contemporánea, o que a seguir imos denominar cul-
minación da narratividade. Segundo o filósofo ruso, a novela tiña que ser diálogo, fron-
te á poesía que é monólogo; asociar o seu significante a un referente, fronte á poesía que
tende á autonomía do significante; ter como obxectivo a instrución, antes que o delei-
te, propio da poesía; presentarnos a heteroglosia, a pluralidade das voces da sociedade e
do mundo, fronte á poesía que presenta ao falante autor no seu propio idiolecto. E todo
isto como resultado dunha forza centrífuga, fronte á poesía que sería resultante dunha
forza centrípeta que tendería a borrar o significado social. Esta forza centrífuga, caracte-
rizadora da novela moderna, tería ademais a virtude de remarcar o significado social.
Deste xeito, a novela, fronte á poesía que tendería ao anonimato, sería o xénero social
por excelencia. O texto para todos, fronte ao texto para uns poucos. 

A N.N.G. debuxa un novo modelo de lector que se axusta ao que nese momento
demandaban as clases medias ilustradas, refugando o illamento da temática narrativa no
folclórico e no carnavalesco, tal e como nese momento estaba a ser definido polo bino-
mio Cunqueiro-Fole. 

E aínda que Bajtin non foi coñecido entre nós ata moito tempo despois, o certo é que
a coincidencia das propostas bajtinianas con aqueloutras que vai xerar a N.N.G. mere-
ce ser salientada, mesmo como fertilización dese “pole de ideas” do que ten falado Darío
Villanueva (1990). Diriamos, por tanto, que a transición do período romántico ao
moderno suporía na literatura galega unha culminación da narratividade, o que indica a
maduración definitiva da narrativa en tanto que xénero preponderante. A N.N.G. sig-
nifica, neste sentido, a formulación dunha vontade, a de situar os narradores no cimo do
protosistema literario galego, xerando daquela un salto cualitativo que leva implícito un

avance no proceso de consolidación dese incipiente sistema e da lingua e da cultura de
Galicia. 

Antón Figueroa (1988), ao sinalar as condicións en que a diglosia afecta ao texto
literario, sinalaba algunhas características que ben poden ser vinculadas á evolución da
nosa narrativa nesa época e á resolución das tensións que estamos a mencionar. O des-
prazamento do sentido carnavalesco do texto: no que se refire a unha situación de diglo-
sia onde hai unha lingua A oficial e oficializada, dende o punto de vista do ámbito socio-
cultural desta lingua A, a lingua B poderíase definir en termos moi xerais coma un car-
naval de A, desde onde é imaxinada como contraposición máis ou menos festiva. As
propostas narrativas que xorden a partir da N.N.G. tenden a corrixir este desprazamen-
to do sentido carnavalesco do texto. Como tenden a corrixir o desprazamento do senti-
do lúdico, outras das condicións enumeradas polo teórico compostelán. Ou a tendencia
ao monoloxismo ou ao épico. Ou o recurso a outros espazos e a outros tempos. Ou a acti-
tude de recluír o problema lingüístico e a propia lingua a un terreo do típico, do deco-
rativo, do marxinal. Ou a insistencia no ruralismo, etc., etc.

Cabe ver, como resultará evidente, moitas destas características enunciadas por
Figueroa entre as peculiaridades do Realismo Máxico. 

Digamos, como conclusión, que XMAB se moveu ao longo de toda a súa existencia
no mesmo centro dos conflitos culturais e estéticos da nosa tradición contemporánea, da
que foi un protagonista activo. A súa obra narrativa desvela estas tensións: tanto as que
atinxen á definición da nosa literatura nacional como aqueloutras que tentan esclarecer
o punto xusto de mesturas que, idealmente, e nun momento dado, debe ter esa literatu-
ra para ser universal sen deixar de ser galega, para estar viva sen deixar por iso de apelar
ao seu propio pasado. 

1 A dialoxía bajtiniana vai máis alá da intertex-
tualidade proposta pola semiótica na que o autor
soamente é un anel da cadea da comunicación e
o seu texto un proceso de interseccións nas que
ler outros textos. Todorov dedica toda unha sec-
ción do seu libro libro Mikhail Bakhtin: The Dia-
logical Principle, de 1984, ao concepto de dialo-
xía. Para Todorov, o concepto de dialoxía é tan
ambiguo que el prefire o de “intertextualidade”
de Julia Kristeva e limítase a usar “dialoxía” para
certos tipos de intertextualidade. Certamente,
na teoría do acto comunicativo que propón
Bakhtin, a dialoxía é demasiado xeral; tanto que
en última instancia non hai voces que non se
remitan a outras. Así que calquera texto dialoga
de certo xeito con calquera outro texto. A limi-
tación que se impón é, neste sentido, evidente:
textos ficcionais da tradición narrativa galega. 

2 Véxase ao respecto a magnífica obra de Burke
([1992] 1998).

3 Empregamos aquí o termo de comparatismo de
xeito non canónico, ao estarmos a comparar
textos provenientes da mesma tradición e non,
como sería obrigado, tomados de diferentes lin-
guas ou tradicións nacionais ou ben de xéneros
diversos. 

4 O que aquí denominamos Crítica da Ideoloxía,
partindo de Greimas e de Jameson, pretende
establecer os “ideoloxemas” existentes nos tex-
tos en tanto que solucións imaxinarias a confli-
tos reais. Estas solucións imaxinarias ou “ideolo-
xemas” serían propostas, polo tanto, como textos
de consenso, en tanto que a sociedade que as
recibe as asume como “mundos posibles”. Fronte
ao “ideoloxema”, solución imaxinaria a un con-
flito real, aparecería a “castración” ou imposibi-
lidade de encontrar unha solución simbólica a
un conflito imaxinario. Mentres o concepto de
“ideoloxema” está tomado de Jameson, o con-
cepto de “castración” provén da obra de Lacan.

O percurso que debería seguir unha Crítica da
Ideoloxía sería, xustamente, o de sinalar a pre-
senza de ideoloxemas e de castracións no interior
dos textos literarios. Jameson ([1981], 1989)
define o ideoloxema como “the smallest intelli-
gible unit of the essentially antagonistic collec-
tive discourses of social classes”. Pola súa banda,
Lacan, na súa reformulación da teoría freudiana,
define a castración como “a comprensión de que
os límites do corpo son sempre máis estreitos que
os do desexo” (Nasio, 1998).

5 Tomamos a figura do cadro semiótico da obra de
Greimas (1982). O cadro semiótico, tamén
coñecido como rectángulo de Greimas ou rec-
tángulo semántico, é unha forma de clasificar
conceptos entre os que ten lugar unha oposición
relevante, tales como os de masculino – femini-
no, fermoso – feo, etc. Deriva do cadro lóxico de
Aristóteles, tamén chamado cadro de oposición.
Unha documentación detallada ao respecto
pode encontrarse en
http://www.signosemio.com/greimas/a_carrese-
miotique.asp

6 Cabería salientar aquí as enormes diferenzas que
se establecen entre os modos de Cunqueiro e
Fole. Mentres o primeiro concibe a súa prosa
inicial como un texto neotrobadoresco, tal e
como xa temos sinalado (Forcadela, 2006), en
Fole a posición é claramente autoctonista e tra-
dicionalista. Se o neotrobadorismo sería máis
unha posición conciliadora, na medida en que
tenta resolver as oposicións sinaladas, porén, o
Realismo Máxico, en conxunto, en tanto que
movemento que ultrapasa o marco da obra cun-

queiriana, sería, na nosa opinión, unha posición
estética fundamentalmente enxebrista. 

7 A existencia dun influxo claro de existencialis-
mo na tradición literaria galega sería perceptible
non só n’A Esmorga de Eduardo Blanco Amor
senón, tamén en todos os textos poéticos da
chamada Escola da Tebra ou, fóra desta escola,
en obras como O Soño Sulagado de Celso Emilio
Ferreiro ou Nimbos de Xosé María Díaz Castro. 

8 A importancia da conclusión de Casanova é
especialmente relevante no marco das literatu-
ras periféricas e implica unha chea de reflexións
posteriores con respecto á institucionalización
dos textos. De feito, o que definiría unha tradi-
ción literaria nacional sería a existencia de
mecanismos de institucionalización propios.
Resulta evidente que isto abre unha nova vía de
comprensión do literario nacional, por riba dos
criterios temáticos ou filolóxicos. Porén, non
implica que os criterios de institucionalización
non inclúan tanto razóns de índole temática
como filolóxica á hora de construíren a “crenza”
do valor literario. 

9 En base ao que comentamos na nota anterior, o
que estaría promovendo, en realidade, Rodrí-
guez coa súa afirmación non sería outra cousa
que establecer os criterios de canonización, por
máis que no fío do seu discurso confunda cano-
nización con pertenza ou non á tradición litera-
ria nacional. Resulta evidente que os textos non
canonizados dunha tradición seguen pertencen-
do a esa tradición, mesmo cando as institucións
canonizadoras os rexeiten explicitamente nun
momento dado.

MMEEMMOORRIIAA  DDEE  DDOONN  XXOOSSÉÉ  MMAARRÍÍAA,,  EEDDIITTOORR

Víctor F. Freixanes

O meu compañeiro de edición e amigo, Manuel Bragado, deseña nas páxinas que pre-
ceden un retrato histórico e documentado de Xosé María Álvarez Blázquez, editor. Non
é cousa de repetir as informacións e noticias que na súa intervención debulla. Súmome a
elas. Nestas liñas, a xeito de complemento, quixera evocar a persoa do noso homenaxe-
ado e a súa significación no ámbito da actividade editorial, difícil de arredar da activida-
de cultural e mesmo política. Noutro lugar teño citado a Giulio Einaudi (1912-1999) o
editor italiano que entre as décadas dos anos 40 e os anos 70 do pasado século sobre todo,
marca un dos fitos da edición democrática en Europa. Einaudi distinguía a edición de cul-
tura da edición de mercado. A edición de mercado, que nos nosos días é a que domina,
caracterízase polo lucro económico: edición ao servizo case exclusivo da demanda, des-
prazando a un segundo ou terceiro lugar outras propostas, na procura do beneficio eco-
nómico e do negocio comercial. A edición de cultura, pola contra, concíbese como unha
proposta continua de ideas (mesmo de ideais), a prol dun compromiso intelectual e polí-
tico cara a construción das sociedades e dos imaxinarios colectivos, no discurso da tradi-
ción do pensamento e da intelixencia: lectores críticos, que é o mesmo que dicir cidadáns
libres e informados, enmarcados nun tempo histórico e nun país (nunha cultura). Nin
que dicir teño que Xosé María Álvarez Blázquez, que dende moi novo, en sendo estudante
de maxisterio, xa amosara a súa vocación non só polas letras (Abril, 1932), senón pola
industria da edición (Cristal, 1932), pertence a esta segunda categoría.

A revista Cristal, que nace en Pontevedra da man de Xosé María Álvarez Blázquez e
do seu amigo, tamén poeta, Xoán Vidal Martínez (1904-1994), forma parte da nómina
de publicacións literarias que, no marco da Segunda República sobre todo, pero tamén
dende antes, xorden en Galicia a prol das letras, o pensamento e a creación literaria:
Nós, Ronsel, Alfar, Yunque, Resol, Logos, Papel de color... O primeiro número de Cristal,
da que o Centro Ramón Piñeiro para a Investigación en Humanidades fixo edición fac-
similar en 1998, aparece o 25 de xullo de 1932. Tiña daquela Xosé María Álvarez Bláz-
quez dezasete anos, e Xoán Vidal Martínez, vinte e oito. Podemos supoñer que o peso
principal da publicación estaba máis no segundo ca no primeiro. Mais en calquera caso,
a vocación e os intereses do futuro editor, que publica ese mesmo ano o seu primeiro
libro de poemas (en castelán), empezaba a definirse. 

De Cristal saíron dez números, o primeiro de 8 páxinas, o derradeiro, que era dobre
(maio-xuño de 1933) de 24, ademais dalgunhas páxinas de publicidade a maiores, con

colaboracións moi diversas, en galego e castelán, no espírito das publicacións similares
da época. Autores novos e menos novos, como Noriega Varela, Juan Bautista Andrade,
Álvaro de las Casas, Ramón Otero Pedrayo, Luís Amado Carballo, Víctor Said Armes-
to, Xerardo Álvarez Limeses, Roberto Blanco Torres, Antón Losada Diéguez, Johan Car-
balleira, Evaristo A. Mosquera, Castelao, Manuel Antonio, Fermín Bouza Brey, Antón
Fraguas, Aquilio Iglesia Albariño ou os propios editores, entre outros, danse a man con
textos de Federico García Lorca, Rabindranath Tagora (tan querido por Vicente Risco),
Juan Ramón Jiménez, Juana de Ibarbourou, Antonio Machado, Gabriela Mistral, e cola-
boracións plásticas de Alejandro de La Sota, Xosé Sexto, Turas, Torres, Pintos Fonseca,
Maside, María Monteagudo, Jose Luis, Fernando Alonso, etc. Imprimíase a revista en
gráficas Antúnez.

Son os primeiros pasos do futuro editor, case un adolescente, mais embarcado xa en
empresas ambiciosas. Entre os papeis inéditos de don Xosé María, o seu fillo, Xosé María
Álvarez Cáccamo, coincidindo coa celebración das Letras Galegas, rescatou dous pro-
xectos nunca realizados, practicamente desta mesma época, que na miña opinión teñen
un grande interese. Darío Xohan Cabana, que compartiu co noso editor unha etapa
importante da súa vida no obradoiro da editorial Castrelos, na rúa Pi i Margall, en Vigo,
comentou estes documentos (vid. Grial 182) Trátase dun primeiro proxecto que Xosé
María Álvarez Blázquez concibe e planifica, con precisión admirable, seguramente con-
tra o ano 1935, segundo estimacións do seu fillo, para a edición en 30 volumes dunha
Biblioteca Clásica Galega, que vai dende o período medieval, que considera moi demo-
radamente, ata os prosistas do século XIX e tres volumes dedicados á literatura popular,
rematado cun índice bibliográfico da literatura galega. Tal como sinala Darío Xohán
Cabana o proxecto, quizais concibido para ser desenvolvido nunha posible Editora
Nacional, responde ás preocupacións dominantes da época, mais apunta un editor extra-
ordinariamente informado, documentado, mesmo especializado en ámbitos que moitos
anos despois desenvolvería: a produción en verso e prosa da chamada Decadencia (sécu-
los XVI, XVII e XVIII), por exemplo, ao que dedica un tomo específico.

Aínda máis sorprendente é o segundo proxecto que tamén rescata Xosé María Álva-
rez Cáccamo das carpetas do seu pai: un programa miúdo e debullado de ensino da lite-
ratura galega, dende as orixes ao Seminario de Estudos Galegos, estruturado en XXXVIII
leccións ou capítulos, documento redactado en agosto de 1938, en plena guerra civil
(acaso coa esperanza aínda de non perdela), mentres o noso editor realizaba o servizo
militar en Santiago de Compostela. Son os principios e, ao mesmo tempo, a sorpren-
dente madurez, frustrada polos acontecementos que logo viñeron.

Non podemos deixar en segundo plano o ambiente intelectual e político no que se
desenvolvía a vida e a iniciación intelectual de Xosé María Álvarez Blázquez nestes
momentos, que en gran medida explican a súa precocidade. Fillo do médico Darío Álva-
rez Limeses, daquela con consulta en Tui, e de María Blázquez Ballester, era o terceiro

de seis irmáns, algúns dos cales se dedicarían tamén ás letras e mesmo a labores de edi-
ción: Celso, Darío, Álvaro, Alfonso e Emilio, ademais de Xosé María. Nacera en Tui en
1915, pero a súa primeira formación foi en Pontevedra, onde primeiro se examina por
libre de bacharelato e despois estuda Maxisterio. 

En Pontevedra, a Pontevedra republicana do Partido Galeguista (1931), de Castelao
e Alexandre Bóveda, quen había de casar coa filla do seu tío Xerardo, a súa curmá Ama-
lia Álvarez Gallego; a Pontevedra dos Álvarez Giménez e dos Álvarez Limeses, de Juan
Bautista Andrade e Amado Carballo, da revista Logos e a Misión Biolóxica, dos edito-
riais de El País (que dende 1935 dirixe Roberto Blanco Torres) e as sesións da Polifóni-
ca, fórmase o mozo escritor e futuro editor, incorporado moi cedo á Federación de Moce-
dades Galeguistas, que vivía na casa, ademais, a consciencia dunha ilustre tradición
familiar.

A Saga dos Álvarez, á que tantas veces se fixo e se fai referencia, familia ilustre e
especialmente dotada para a creación intelectual e artística, rexamente comprometida
coa cultura galega, vén de atrás. Emilio Álvarez Giménez (1830-1011), que viñera da
Pobra de Sanabria, destinado en Pontevedra para exercer a cátedra de Estudos Clásicos
no instituto local, integrado no rexionalismo da época, autor dunha interesante peza
teatral de temática histórica escrita en galego, María Castaña, unha revolta popular
(1884), activo xornalista, que ocupou varios cargos de responsabilidade política e cultu-
ral, entre eles a presidencia da Sociedade Económica de Pontevedra, é o primeiro elo da
cadea. O seu fillo Xerardo Álvarez Limeses (1871-1940) foi escritor polifacético: poeta,
novelista, editor e crítico literario, membro da Real Academia Galega e do Seminario
de Estudos Galegos (sección Historia), preocupado tamén por cuestións pedagóxicas e a
política educativa da época. Era o tío de don Xosé María.

Neste ambiente formouse o futuro editor, animado polos seus, moi especialmente
polo seu tío Xerardo, coas preocupacións e as ansias propias súa xeración e dos seus con-
temporáneos, “aquel tempo de entusiasmo”, en palabras de Rafael Dieste. 

O levantamento dos militares contra a República coutaron traxicamente aquela flor
de esperanzas. O asasinato en Tui do seu pai, o médico don Darío, había de marcar moi
profundamente a personalidade e a memoria do fillo, da familia toda. A saga dos Álva-
rez continuou e é, certamente, vizosa: Álvarez Gallego, biógrafo de Alexandre Bóveda;
Álvarez Negreira, poeta e compañeiro de Cuña Novás, Sabino Torres e Celso Emilio
Ferreiro na andaina da colección Benito Soto (Pontevedra, 1949), os Álvarez Gándara
(Alfonso e Darío), os Álvarez Cáccamo (Xosé María, Alfonso, Celso, Berta), os Álva-
rez Basso..., sen esquecer os irmáns do propio editor, algúns deles, como Darío e Emilio,
vencellados tamén ás letras, e outros, como Álvaro, á industria das artes gráficas (Serie-
grafía Gallega), ao que fai referencia Manuel Bragado na súa intervención. 

Neste contexto, nesta tradición familiar, debemos enmarcar a vocación, a personali-
dade e as actividades de Xosé María Álvarez Blázquez. María Dolores Cabrera debulla

documentadamente a súa faceta de editor no seu libro Xosé María Álvarez Blázquez.
Ourive de libros, derradeira entrega da recuperación dalgúns títulos da colección O Mou-
cho que en 2008 fixemos dende a Editorial Galaxia en colaboración coa edición galega
do xornal El País. O seu fillo Alfonso Álvarez Cáccamo e o citado Darío Xohan Caba-
na tamén estudaron a súa personalidade e a súa biografía, entre outros autores, arredor
da onomástica da RAG. Xosé María Álvarez Cáccamo evoca a figura do pai nas páxinas
de Memoria de poeta (Galaxia, 2006) e en Tempo de pai (Galaxia, 2008). A eles remito
aos interesados, ademais do que se recolle nas páxinas deste volume. 

Souben do labor de don Xosé María bastante antes de coñecelo persoalmente. Había
ter eu dezaseis ou dezasete anos. No trinque do quiosco de Puga, na praza de abastos de
Pontevedra, entre as revistas e a prensa do día, entre as noveliñas de edición popular de
Corín Tellado, Silver Kane e Marcial Lafuente Estefanía (Editorial Bruguera), estaban
os libriños da colección O Moucho, “libriños do pobo para o pobo”, segundo rezaba o
seu eslogan promocional: O catecismo do labrego, o primeiro deles, Retorno a Tagen Ata
de X.L. Méndez Ferrín, o Ciprianillo, as Foliadas do gaiteiro de Xoán Manuel Pintos, Barri-
ga verde de Manuel María, o Pedro Madruga de Vasco da Ponte, Castelao, Ánxel Fole,
Ramón Otero Pedrayo, Vázquez Pintor, Lois Diéguez, o propio Darío Xohán Cabana, as
Chispas da roda de Fernando Quesada, os Rogos dun galego establecido en Londres... de
Manuel Pardo de Andrade, Leandro Carré, Ben-Cho-Shey, Celso Emilio Ferreiro,
Manuel Casado Nieto, Xoán Ignacio Taibo, Francisco Barxa, xunto con traducións ao
galego de Cervantes, Gil Vicente, Molière e Quevedo, ou de W. B. Yeats, recuperando
a versión que os irmáns Villar Ponte e Plácido Castro fixeran en 1934, as Romaxes da
Franqueira de Ramón Cabanillas, A Virxe do Cristal de Manuel Curros Enríquez... A
maiores, a xeito de complemento, varias e diversas entregas do cancioneiro e do refra-
neiro popular, noticias da terra, contos e cantigas, ordenadas tematicamente, unhas
veces sen asinar e outras veces cos variados pseudónimos do editor.

Os libriños eran inconfundibles, de pequeno formato, nunca máis de cen páxinas,
ilustrados na cuberta polo debuxante Pedro Bofill, co característico personaxe do Xan
Paisano, vestido de calzón e monteira. Nas romarías populares, nas rúas de Compostela
o Día das Letras Galegas, as asociacións culturais, movemento feliz que caracterizou a
década dos 70 sobre todo, promovían e vendían os títulos da colección O Moucho, pen-
sada para espallar o libro galego alén dos circuítos das minorías, estratexia de cultura
popular, accesibles (30 pesetas o exemplar), cunha distribución intelixente e aberta, que
distribuía eficazmente máis alá dos circuítos tradicionais das librerías. Ata 230 puntos de
venda chegou ter a colección no país, segundo información de Darío Xohán Cabana,
que daquela traballaba na editora de don Xosé María.

A achega de Xosé María Álvarez Blázquez á edición e á literatura galega é ben coñe-
cida. Manuel Bragado, na súa colaboración, dá conta miúda da mesma. Noutro lugar, eu
tamén teño feito referencia a un labor que, ollado dende a perspectiva do tempo, non

podo máis que cualificar de xigantesco, vizoso, riquísimo e variado nos contidos, extra-
ordinariamente intelixente nas estratexias de promoción e difusión. O libro galego
moderno é fillo deste precursor, que non foi o único, na mesma época traballan editoras
como Galaxia, Bibliófilos Gallegos, Ediciós do Castro, Celta, Xistral..., mais que ollado
con perspectiva, repito, e cos seus catálogos enriba da mesa (Monterrey, 1950; Castre-
los, 1963) é dunha forza, un pulo e unha sabedoría certamente senlleiras.

Saliento os libriños da colección O Moucho porque me parece especialmente valio-
sa, diría que excepcional. Recuperando o espírito histórico daquelas outras coleccións
populares das Irmandades da Fala (Céltiga, 1920; Lar, 1924) e a vocación de sementei-
ra do editor Ánxel Casal, asasinado tamén en 1936 pola insurrección fascista, igual que
Darío Álvarez Limeses, o pai do noso editor, e igual que Xaime Quintanilla, editor
tamén, señores todos das palabras, os libriños de O Moucho veñen anunciar en certa
medida o novo tempo, precursores da edición moderna dos nosos días, na construción
de públicos novos, animador de novas estratexias, combinando a iniciativa empresarial
(e o mercado) coa acción cultural que presidiu toda a súa vida. Cando o coñecín perso-
almente, na rebotica da rúa de Pi i Margall, na tenda de almoeda que rexentaba e dende
a que preparaba as edicións de Castrelos, descubrín tamén a súa intelixencia e a súa
xenerosidade, o seu interese polas novas xeracións, que nos incorporabamos ao libro
galego, ás veces sen sabelo, mais nunca esquecín o quiosco de Puga: os libriños aliñados
na vidreira de exposición, mentres as leiteiras de Xeve ordenaban nos seus carriños as
calderetas de reparto, que aparcaban na mesma beirarrúa, e os nosos pais compraban
Marca.

Brión. 2009

XXOOSSÉÉ  MMAARRÍÍAA  ÁÁLLVVAARREEZZ  BBLLÁÁZZQQUUEEZZ  EE  AA  AARRQQUUEEOOLLOOXXÍÍAA  DDEE  RREESSIISSTTEENNCCIIAA

Carlos García Martínez
Museo do Pobo Galego

Fernando Acuña Castroviejo
Universidade de Santiago

Afable, cabal e franco, de conversa cativadora, dono de variados e amplos saberes,
atal os dun humanista; esta foi a impresión primeira que nos causou Xosé María Álva-
rez Blázquez. En pouco tempo soubemos da súa xenerosidade, do circio compromiso con
Galiza e da súa cordial amizade coa que tivo a ben honrarnos.

Aínda que un de nós (FAC) sabía do noso autor dende 1967 por ter frecuentado a
almoneda Monterrey, na viguesa rúa de Pi y Margall, a nosa presentación formal ocorreu
á altura da primavera de 1968, no que fora Hospital Real de Peregrinos, de Santiago, na
grande e cívica homenaxe que se lle tributou a D. Ramón Otero Pedrayo co gallo do seu
oitenta aniversario. Fora naquel acto de afirmación galeguista, no que participaría a
intelectualidade do país e representacións doutros varios, entre os que destacaba Portu-
gal, onde, e pola mediación de Fermín Bouza Brey, coñecemos a moitos dos asistentes,
entre eles, Xosé María Álvarez Blázquez. Naquela patriótica xuntanza teriamos un
adianto do seu compromiso ao responsabilizarse da edición do orixinal de Xosé Ramón
e Fernández-Oxea, Santa Marta de Moreiras, monografía dunha parroquia ourensán (1925-
-1935), que o autor non conseguira publicar pese a varias tentativas. Para as cuartillas
orixinais e os deseños, amarelecidos xa polo tempo, concluía o ir e vir na procura da súa
impresión. Coa axuda dalgúns galegos da emigración, o Álvarez Blázquez editor tiraría
do prelo o libro escasamente un ano despois, en febreiro de 1969, baixo o carimbo de
Edicións Castrelos e do seu persoal coidado, como figura no colofón.

A partir daquel ano de 1968 mantivemos relación amical até o seu pasamento en
1985. Tempo para colaborar no eido arqueolóxico, que das varias disciplinas que culti-
vaba era á que lle profesaba unha especial querenza, con algunha que outra xeira na
redonda de Coruxo, na procura dos característicos petróglifos, entre eles o de San Lou-
renzo, ou de xacementos castrexos e romanos; con sesións discutindo materiais que tei-
maba en publicar conxuntamente (Acuña, 1987), na área arqueolóxica do Museo de
Castrelos, que porfiaba en ordenar e mellorar, sesións nas que a súa capacidade observa-
dora e perspicacia, con aquel seu modo de tocar as pezas, case aloumiñándoas coas súas
pequenas mans –actitude que tan ben caracteriza o seu fillo Xosé María no seu belido e
esencial libro Tempo do pai (Álvarez Cáccamo, 2008: 19)–, clarexaban dúbidas na súa

clasificación, emprego e interpretación; e ao cabo, senlleira, a cista de Atios, nas súas
queridas gándaras de Budiño, correspondente a unha das facies culturais da nosa prehis-
toria máis descoñecida, xácigo que fornecera interesante enxoval, e que viu a luz en
1970 (Álvarez Blázquez, Acuña Castroviejo, García Martínez, 1970). De par, o labor nas
institucións, na fundación e inicial andaina do Museo do Pobo Galego, do que foi Vice-
presidente, ou no Instituto de Estudos Galegos Padre Sarmiento, tentando proseguir no
ronsel marcado polo Seminario de Estudos Galegos.

Xosé María Álvarez Blázquez non chegou a formar parte desta última institución,
que tanto e ben fixo pola definición e modernización de Galiza, pese a que denantes do
alzamento, que ignominiosamente acabaría co centro, xa tiña publicado un breve arti-
go arqueolóxico sobre do castro da Guía, en Tui, na revista Tude do Instituto desta vila
(Álvarez Blázquez, 1935), realizando algunhas prospeccións, como as do castro de Cabe-
za de Francos, na vila natal en 1933 e a do castro de San Xoán de Baión, en Arousa, en
1934, cuxos textos redactados en 1948 e 1934, respectivamente, permaneceron inéditos
até este ano conmemorativo (Álvarez Blázquez, en Méndez Quintas, 2008: 245-252 e
209-218). Mención especial débese facer da recadádiva de útiles paleolíticos e mesolíti-
cos na comarca de Tui, baixo a dirección de D. Manuel Fernández Costas, útiles desti-
nados ao museo escolar que se instalara no Instituto de 2º Ensino. Pero se ben non ingre-
sou no SEG, o seu traballo inscríbese na tradición que caracterizou a moitos dos homes
que o integraron: levar a termo o seu labor abranguendo varios eidos do saber e que
Otero Pedrayo xustificaba, por razón do momento e da precariedade da investigación
precedente, na premente necesidade de estudar e desvelar a formación histórica de Gali-
za e a súa identidade, como elementos chave para toda reivindicación. A esta tarefa
dedicou o seu afán aquel centro benemérito e nesta liña o fixo o noso autor, quen habe-
ría traballar na arqueoloxía, historia, etnografía, biblioloxía, e tamén destacadamente na
creación literaria e no activismo cultural, igual que non poucos ilustres membros do
Seminario. O polígrafo que foi Filgueira Valverde, conspicuo representante desta tradi-
ción, fixo un acaído retrato:

Xosé María Álvarez Blázquez o mesmo andaba a excavar unha estación paleolítica ou
unha cista do Bronce, que salvaba do lume un arquivo, descubría un inédito trascen-
dente, rexía unha librería, montaba unha editorial, dirixía unha colleita de publica-
cións para o pobo como non houbo outra, escribía o guión dun filme, estrenaba unha
peza de teatro, lanzaba unha fermosa novela, daba unha lección maxistral, xogaba cos
nenos, parolaba con todos e cantaba na liña da nosa máis inxel tradición lírica, tan
afeito ó trato cos poetas dos “Cancioneiros” que podía compor “cantigas de amigo” que
graves eruditos tomaban por auténticos froitos de medievo (Filgueira Valverde 1987:
397).

Un quefacer polifacético, manifestado xa na xuventude e que foi conformando ao
longo da súa vida unha importante obra, que pode cualificarse de diversificada, que non
dispersa, como ten salientado con acerto Álvarez Cáccamo (2008: 176).

Desta poliédrica actividade é a materia arqueolóxica a que aquí nos interesa. A súa
inclinación por esta comezou axiña, segundo todas as referencias, cando mociño. No
libro referido, dise que aquela disciplina fora “unha paixón que prendeu nel nos días da
adolescencia tudense” (Álvarez Cáccamo, 2008: 17), paixón que non habería deixalo
até a morte. As propias palabras do autor, que naquel se recollen, son esclarecedoras: “O
gusto polo primitivo, a simpatía por todo o balbuciente, por todo o que comeza” (Álva-
rez Cáccamo, 2008: 176), contribúe a comprender ese afecto pola prehistoria e as arque-
oloxías, pola orixe das culturas, das antergas amosas da actividade do home nesta terra.
O que era algo inherente á súa personalidade, adquire logo unha dimensión de compro-
miso que encontra un campo de traballo idóneo nese estudo das orixes e formación da
realidade galega e do noso ser como pobo. En palabras de Álvarez Cáccamo, “Esa pul-
sión de regreso á semente nace da necesidade temperamental e política de camiñar na
procura das raíces de nós, do ser de Galiza, da matriz que nos explica e xustifica” (2008:
177).

En Tui terá un referente inmediato en D. Manuel Fernández Costas, un dos primei-
ros eruditos que se ocuparon da recollida e exame das industrias líticas prehistóricas
naquela zona (Fernández Costas, 1929 e 1930) e que, segundo testemuña o propio autor,
en 1934 foran “as agarimosas verbas de alento do meu querido mestre don Manuel Fer-
nández Costas” as que o convenceron para publicar na revista Nós o seu traballo sobre
do xa citado castro de San Xoán de Baión, en Vilanova de Arousa (Álvarez Blázquez, en
Méndez Quintas, 2008, 217). Non obstante, este artigo non chegou a ver a luz na devan-
dita revista, ficando inédito até este seu ano no que se lle dedica o Día das Letras Gale-
gas. Dedúcese do que antecede que Fernández Costas fose naqueles tempos de princi-
piante o seu valedor nestas angueiras. Os balbos pasos iniciais no mundo da arqueoloxía
acadan un punto de inflexión co traballo intitulado “A necrópole prerromana de Core-
ses” (vila zamorana á que fora desterrado a raíz da suspensión como escolante que lle
impoñen os sublevados), que escava en 1939 e cuxos resultados redacta en 1940. Este
escrito, inédito até 2008 (Álvarez Blázquez, en Méndez Quintas, 2008: 227-244), pon
de manifesto un meirande dominio da bibliografía e soltura na presentación, sendo o
máis interesante nesta súa primeira etapa arqueolóxica. É de subliñar que no escaso
tempo que permanece na escola de Coreses se preocupase polo coñecemento da cultura
protohistórica desta área, pertencente ao mundo ibérico, extremo que deixa albiscar esa
inclinación temperamental ás orixes, que se mencionou máis arriba. Di o noso autor con
respecto a este traballo que o fixo co propósito de contribuír “sequera sexa humilde-
mente ao esclarecemento do pasado histórico da provincia, á que nos ligan lazos de non
moi afastada oriundez” (Álvarez Blázquez, en Méndez Quintas, 2008: 227). Neste senti-
do lémbrese que o seu avó paterno Emilio Álvarez Giménez, destacado erudito que ini-
cia a preclara xinea dos Álvarez, que afinca en Pontevedra como profesor do seu Insti-
tuto, nacera na Pobra de Sanabria.

Xosé María Álvarez Blázquez, como a maior parte dos homes que levaron até os anos
sesenta do século pasado o peso do labor arqueolóxico en Galiza, non foi un profesional
desta ciencia. A súa formación será a dun autodidacta, que a partir dos primeiros anos
da década dos corenta se integra no grupo de investigadores, moitos deles procedentes
do Seminario de Estudos Galegos, e que dende o compromiso co país han continuar
nuns tempos de opresión a vizosa laboría desenvolvida ao longo do primeiro terzo do
século XX, que fora tan violentamente interrompido pola guerra.

Fóra dos traballos da súa adolescencia, algúns deles xa mencionados, será xa andados
os anos corenta do século pasado cando a súa tarefa arqueolóxica atinxa un especial rele-
vo. Por este tempo debeu estreitar a relación cos estudosos que denantes da conflagra-
ción salientaran neste eido, como López Cuevillas e Bouza Brey, e tamén Lorenzo Fer-
nández e Fraguas Fraguas, quen pese ás pexas e os riscos existentes, retomaran paseniño
o traballo coutado en 1936. A este núcleo hai que engadir os nomes de Taboada Chivi-
te, Ferro Couselo e Chamoso Lamas, así como os de Monteagudo García, Sobrino
Lorenzo-Ruza ou García Alén (Alfredo) e o propio Álvarez Blázquez, que se irán incor-
porando ao longo da década dos corenta e comezos dos cincuenta. 

O ermo cultural que se instala logo da guerra e a represión que se exerce marcarán
esta nova andaina no proceso de restauración da identidade de Galiza. Esta situación
afectará tamén á arqueoloxía, que debe ser caracterizada por eses anos como unha arque-
oloxía de resistencia. Desaparecido o Seminario de Estudos Galegos, a institución que
abeirara e impulsara todo o frutífero traballo feito na preguerra, unha Universidade na
que a arqueoloxía como disciplina académica non contaba (Armada Pita, 2003-2005) e
as propias circunstancias persoais dalgúns dos seus investigadores, que haberían aturar
represalias e o exilio interior, deseñaban un escenario no que o seu estudo se facía difi-
cultoso e nada favorable dende unha perspectiva galeguista (García Martínez, 2007: 53).
O desmantelamento do SEG suporá, de par da perda de vidas, a represión e estraña-
mento de moitos dos seus membros e a paralización de todo un intento de moderniza-
ción do país, no que a investigación ocupaba lugar fundamental. Tallábase tamén unha
forma de traballo interdisciplinaria, innovadora, en equipo, que comezaba a dar exce-
lentes resultados, e perdíanse as magníficas relacións establecidas con diversas universi-
dades e centros científicos da península e doutros países europeos, tan imprescindibles
para a actualización do coñecemento. O campo dos estudos de prehistoria e arqueoloxía
tivo na institución un lugar preponderante e abríronse novas perspectivas de análise e
sistematización (Prado Fernández, 1997).

A falla dunha cobertura institucional déixase sentir e o labor individual, de habelo,
desenvolverase nos primeiros anos da década dos corenta na máis absoluta precariedade
e baixo innumerables atrancos. Neste tempo non haberá traballos de campo e a escasa
produción bibliográfica aparecerá en revistas portuguesas, algunha en galego, ou nas
galegas que seguiron a publicarse, obviamente en castelán, tratándose con probabilida-

de de artigos preparados denantes de 1936. Cunha focaxe posibilista reanúdanse os tra-
ballos procurando o abeiro dalgúns museos, como o de Ourense a través do Grupo Mar-
celo Macías, que se funda en 1941, ou o de Pontevedra. Particular interese terá a crea-
ción en 1944 do Instituto “Padre Sarmiento de Estudios Gallegos, dependente do CSIC,
arremedo do SEG e do que recolle parte dos bens e fondos que lle foran espoliados, e no
que superadas non poucas e lóxicas reservas e desconfianzas, ingresarán parte dos homes
daquel. Alí atoparán un lugar para desenvolver a súa actividade intelectual e investiga-
dora.

O centro estruturarase en Seccións de nomenclatura semellante ás do Seminario,
pero excluíndo as de ciencias e a denominada de Ciencias Sociais, Xurídicas e Econó-
micas. As limitacións impostas reducen o campo de análise ás disciplinas de contidos
máis históricos ou etnográficos. Unha das Seccións máis activas será a de Prehistoria e
Arqueoloxía, que dirixirá Florentino López Cuevillas. 

Na reorganización da arqueoloxía vai xogar un destacado papel o mestre ourensán,
referente sobranceiro na súa investigación e sistematización, quen aglutinará ao seu
redor a maioría dos nomes atrás referidos. Pola súa banda, o Instituto Padre Sarmiento
dará, en certa medida, cobertura institucional ao labor que nesta nova xeira comeza a se
realizar. O recuperado da vella biblioteca do SEG, os materiais bibliográficos que veñen
incrementala, as relacións que ao seu través se restablecen ou se inician, e a revista,
órgano do centro, Cuadernos de Estudios Gallegos, que posibilitará os intercambios con
outras publicacións especializadas, conformarán un razoable esteo, que impulsará a
investigación, particularmente a arqueolóxica (García Martínez, 2007). 

Un outro factor ha ter a súa importancia nesta etapa na historia da arqueoloxía gale-
ga: a chamada Comisaría General de Excavaciones Arqueológicas que, dende a súa cre-
ación polo réxime franquista en 1939 e até o inicio dos anos sesenta, monopolizará e con-
trolará a práctica da arqueoloxía en todo o Estado. Por este organismo do réxime, orga-
nizado en Comisarías Locais, Provinciais e Insulares, e no que formaban dende profeso-
res universitarios e conservadores de museos até afeccionados, pasará toda a práctica da
arqueoloxía, o que obrigaba a ter a designación de Comisario para efectuar calquera tipo
de escavación, que incluso a propia Comisaría General podería financiar. Na práctica e
pola súa propia estrutura territorial e local, o seu funcionamento foi relativamente des-
centralizado. A situación non deixaba moitas opcións para proseguir no labor de estudo
das orixes da xénese histórica de Galiza, sen contar co devandito organismo. Nestas cir-
cunstancias e cun sentido posibilista foi aproveitada a organización zonal das Comisarías
para desenvolver unha importante tarefa de defensa e recuperación do patrimonio histó-
rico-cultural e a investigación, a través das escavacións arqueolóxicas, que dependían da
súa autorización e que, en casos, aquela patrocinaba (García Martínez, 2007: 56).

Ao grupo de Comisarios Provinciais e Locais –López Cuevillas, Bouza Brey, Filguei-
ra Valverde, Chamoso Lamas, Taboada Chivite, Vázquez Seijas; o Comisario Regional

era Carlos Alonso del Real, que se incorpora en 1955 á cátedra de Prehistoria e Histo-
ria Universal Antiga e Media da Universidade de Santiago e que xa desempeñara en
Madrid o cargo de Secretario da Comisaría General– sumaríase Xosé María Álvarez
Blázquez, que é nomeado en 1949 Comisario Local de Vigo. Como tal haberá desenvol-
ver unha sobresaínte acción na localización, salvagarda e estudo de diversos xacemen-
tos da área urbana e do alfoz da cidade, enriquecendo as salas de Arqueoloxía do Museo
Quiñones de León. Abonda neste punto mencionar as súas actuacións nas necrópoles
romanas da avenida de Beiramar e da rúa do Areal, co descubrimento das magníficas
estelas, datables no século III d. de C., na recuperación da ara de Panxón dedicada a
Mercurio, no castro de Vigo ou no significativo xacemento paleolítico das Gándaras de
Budiño (Aguirre, 1964).

As investigacións que se realizan neste período, que abrangue os anos corenta e cin-
cuenta do século XX, centráronse fundamentalmente na cultura castrexa, ben conti-
nuando os traballos encetados denantes da guerra, caso dos castros do Trega, San Cibrao
ou Cameixa, ben iniciando novas escavacións nos de San Millán, Medeiros, Outeiro de
Baltar, Elviña, Meirás, Torroso; na cultura megalítica, con intervencións novidosas en
túmulos da península do Morrazo; ou na arte rupestre, seguindo e actualizando a liña
aberta por Sobrino Buhigas. No que fai ás evidencias culturais máis antergas, paleolítico
e mesolítico, a primeira escavación cunha focaxe científica será a da estación das Gán-
daras de Budiño, en 1963. Non obstante, os traballos anteriores de Bouza Brey e Álvarez
Blázquez relativos aos materiais avulsos procedentes dunha ampla área do Baixo Miño,
han constituír un fito no coñecemento das industrias e do mundo paleolítico en Galiza,
e sen dúbida o noso autor haberá ser un dos seus máis sobranceiros investigadores.

En efecto. Na súa bibliografía arqueolóxica salientan os traballos dedicados ao pale-
olítico do Baixo Miño, que asina xunto co seu dilecto amigo Fermín Bouza Brey. En
1949 e 1953 darán ao prelo senllos estudos relativos aos achados líticos prehistóricos
recollidos en superficie; o primeiro deles corresponde á zona de Tui (Álvarez Blázquez e
Bouza Brey, 1949: 201-250), –materiais que foran recadados nos anos 1933 e 1934,
sendo Álvarez Blázquez estudante de bacharelato– e o segundo aos achados, tamén en
superficie, producidos ao longo dos anos corenta e inicios dos cincuenta, nos concellos
da Guarda, O Rosal, Oia e Tomiño (Bouza Brey e Álvarez Blázquez, 1953-54: 5-65). 

En ambos os dous procuran fixar a orixe e formación das amosas culturais máis
antergas das poboacións que ocuparon aqueles territorios no plistoceno. Dende unha
perspectiva actual, na que a investigación destas culturas progrediu substancialmente e
camiña por presupostos en parte distintos aos que deron sustento ás referidas pescudas,
hai que salientar que constituíron un notable avance no coñecemento da actividade
humana nos tempos do paleolítico e do mesolítico na Galiza. Da súa sinopse de evolu-
ción cronolóxica tiran algunhas conclusións que poden compendiarse como segue: no
que fai á tipoloxía constátase a existencia de industrias, con instrumentos fabricados

sobre de núcleos e sobre de lascas de cuarcita, que se corresponderían coas distintas
facies culturais do paleolítico inferior, e tamén do asturiense mesolítico, xuntamente
con formas de tradición paleolítica, protoasturiense. Suxiren unha secuencia cultural
sen solución de continuidade dende o paleolítico inferior, no plistoceno, até o astu-
riense, xa no holoceno, na que a ausencia na zona dos característicos complexos cultu-
rais do paleolítico medio e superior europeos, sería ocupada por unha cultura local
denominada camposanquiense, apoiando esta hipótese nas teorías que ao respecto
adiantara H. Breuil. Sobrancean as semellanzas cos materiais das veciñas estacións por-
tuguesas, na procura dunha identidade cultural na área galaico-duriense, e confirman a
continuidade dos achados cara ao curso alto do Miño que virán ratificar investigacións
posteriores. A ausencia de sílex neste territorio propiciaría a utilización do material
local de cantos rodados de cuarcita xerando, xa que logo, unhas industrias de caracte-
rísticas diferenciadas e xenuínas (García Martínez, 2001: 161,162). A metodoloxía
empregada nestes traballos non tiña ren que envexar a outras publicacións contempo-
ráneas; o estudo das pezas sitúase no seu contexto xeográfico e xeolóxico, coa análise
das terrazas cuaternarias, e faise tendo en conta a técnica da talla, a pátina, os sinais de
uso, etc.

Cómpre subliñar que estamos ante dúas investigacións que defrontan por primeira
vez estes complexos períodos da nosa prehistoria cunha óptica de análise de conxunto
dun territorio. Evidentemente, ao tratarse de achados avulsos as consideracións que se
tiran dos mesmos amosan unha serie de limitacións que hai que ter en conta á hora de
valorar estas achegas bibliográficas. Non obstante, podemos consideralas como das máis
importantes no estudo do paleolítico galego que se realizaron até a publicación das esca-
vacións das Gándaras de Budiño. 

No que atinxe a esta estación paleolítica, Álvarez Blázquez terá un protagonismo
destacado. Budiño converterase na primeira con materiais aparecidos no seu contexto.
Como Comisario Local de Escavacións Arqueolóxicas e unha vez que ten noticia dos
primeiros útiles recollidos, realizará varias visitas ao lugar no inverno do 1961-1962, nas
que recada, nas terras procedentes dos cortes da explotación de arxila e caolín que cau-
sou a descuberta, algo máis de douscentos artefactos, que despois de anos abondo se ins-
talarán na sala de Arqueoloxía do Museo de Castrelos, pola que tanto se tiña esforzado.
Será el quen lle amose a Emiliano Aguirre e a Desmond Collins, en setembro de 1963,
o xacemento que será escavado no verán do mesmo ano (Aguirre, 1964). En 1965 escri-
birá o noso autor sobre da importancia dos resultados obtidos: 

O panorama da nosa Prehistoria ábrese agora en perspectivas moito máis definidas que
deica ben poucos anos atrás. Permítasenos a inmodestia de decrarar o noso gozo pola
mínima parte que nos cadróu no descobrimento da estación de Budiño e, sobor de todo,
pola inmerecida confianza que o P. Emiliano Aguirre quixo dispensarnos coma colabo-
rador na crasificación dos útiles descobertos. (Álvarez Blázquez, 1953-1954: 375). 

Álvarez Blázquez saudou con ledicia a iniciativa do P. Aguirre de converter, co apoio
do concello do Porriño, parte do escavado nun museo de sitio, no que se podería con-
templar o taller de talla asoellado, xunto cos instrumentos del saídos, ao modo do que
se tiña feito no xacemento de Torralba, en Soria. Pronto a ledicia se trocaría en decep-
ción ao non realizarse o proxecto. 

Unha outra importante achega ao coñecemento da prehistoria galega na que parti-
cipou Álvarez Blázquez é, sen dúbida, a descuberta da cista e enxoval de Atios. Nesta
freguesía do Porriño e no lugar de Tunés, ao achanzar un terreo, no verán de 1967, deuse
cun enterramento en cista que acubillaba un interesante enxoval. Do achado dáse conta
ao noso autor, quen acomete a súa escavación de urxencia, que fornecerá dous puñais de
cobre, dous pequenos cilindros, de 2,9 e 2,3 cm de diámetro, de finísima lámina de ouro
con decoración ondulada en entrantes e saíntes horizontais e un arame espiraliforme en
cilindro, de sección romboidal, de prata, de 1,5 cm de altura e 2,1 de diámetro. A impor-
tancia do enterramento viña dada tanto polo espolio, como polo feito de estar aquel
intacto. No ángulo N.O. da cista situábase unha pedra de seixo, que podería indicar a
cabeceira do sepulcro. Con algúns paralelos en Galiza e na fachada atlántica, os mate-
riais e o xácigo poden enmarcarse nun horizonte cronolóxico correspondente ao Bron-
ce Inicial (1800-1500 a. de C.), momento no que as relacións con outras fisterras do
atlántico europeo son xa evidentes e darán lugar a interesantes afinidades culturais
(Álvarez Blázquez, Acuña Castroviejo, García Martínez, 1970).

No ámbito da cultura castrexa non son moitos os traballos de Xosé María, pero si sig-
nificativos, xa que proporcionan informacións sobre xacementos descoñecidos ou pouco
tratados nos que fixo intervencións a principios dos anos 30 e dos que nos deixou uns
diarios de escavación que, en parte, reflicten as normas de catalogación que por entón
o SEG promulgara (Nós 1927). 

Xa en 1933 intervén con Fernández Costas en Cabeza de Francos (Pazos de Rei,
Tui), un castro próximo ao monte Aloia que algúns autores quixeron identificar co
famoso monte Medulio. Alí recuperou un abondoso espolio, depositado daquela no Ins-
tituto de Segunda Ensinanza de Tui, que a partir dos debuxos e dos textos leva a unha
época romana. Por certo, este xacemento foi visitado por Mergelina, o que amosa os
contactos que tiña cos arqueólogos da época (Mergelina, 1944-1945).

No ano 1934 realiza unhas calicatas no castro da Guía, atopando algúns materiais dos
que pola descrición que fai non podemos saber a súa cronoloxía (Álvarez Blázquez, 1935).

E no mesmo ano intervén máis profundamente no castro de San Xoán de Baión
(Vilanova de Arousa) segundo se traduce dun informe, agora recuperado, no que xunto
a algún dos seus irmáns Alfonso, Emilio e Álvaro, e a Celso García de la Riega, fillo,
recupera un considerable conxunto de pezas líticas e cerámicas que polas descricións que
fai e ante a falla de debuxos, podemos considerar de época romana. Resulta interesante
comprobar como Xosé María leva o espírito do SEG cando amosa a súa disposición a

enviarlle a un veciño que traballara con el folletos do SEG (Álvarez Blázquez, en Mén-
dez Quintas, 216).

Non será ata os anos 70 cando o ilustre homenaxeado volva atoparse coa cultura cas-
trexa. Nesta ocasión nunha operación que tentaría salvar o posible do castro e a necró-
pole da illa de Toralla, ameazados pola inminente construción das torres que ao final
esmagarían todo o contorno. Alí Xosé María descubriu varias casas, un forno de cerá-
mica, un bo lote de cerámica cunha decoración moi rica e variada, unha agulla de coser
e un anzol de bronce. Na parte central da illa había varias cistas, que xa visitara Ober-
maier, e que pensaba escavar (Obermaier, 1923).

Nesta mesma época tamén traballaría no castro de Vigo, no que descubriría catro
construcións de planta circular e recuperaría moitos fragmentos de cerámica castrexa,
ánforas de distinta tipoloxía, sigillata, fíbulas e fusaiolas moitas delas decoradas. Todo
ese material foi depositado no Museo Quiñones de León.

Fóra do campo das escavacións, hai que salientar a súa preocupación pola recupera-
ción de pezas e materiais, cumprindo así o seu papel como Comisario. A este respecto
interesa aquí dar conta das novas que proporciona a Taboada Chivite co gallo da publi-
cación da Escultura celto-romana na serie Cuadernos de Arte Gallego dirixida por el sobre
os achados escultóricos en Tui e Gaxate (Acuña, 2007).

No que respecta ao mundo romano o seu labor foi notable e unha mostra deste é a
recuperación en épocas difíciles –para o que se valeu do seu cargo honorífico de Comi-
sario– de testemuños epigráficos da importancia do grupo de estelas da rúa de Ponteve-
dra, as aras de Donón, a ara de Panxón e algunha outra peza de non menor interese.

No ano 1953, con motivo dunhas obras na viguesa rúa de Pontevedra, sita no barrio
do Areal, descubriuse unha estela, o que ocasionou a pertinente escavación que permi-
tiu localizar trinta pezas enteiras ou fragmentadas dun grandísimo valor tanto pola súa
morfoloxía e riqueza decorativa como pola epigrafía, que constitúen un conxunto único
no ámbito de Gallaecia (Juliá, 1971).

A nova do achado foi presentada á comunidade científica no III Congreso Nacional
de Arqueoloxía que tivo lugar en Galicia e Norte de Portugal no mesmo ano (Álvarez
Blázquez, 1955: 462-475) e con posterioridade, xunto con Bouza Brey, foi obxecto dun
fascículo das Inscripciones romanas de Galicia no que se recollerían todas as inscricións de
Vigo e a súa comarca (Álvarez Blázquez e Bouza Brey, 1961: 5-42).

En ambos os traballos rexístrase un pormenorizado estudo do contexto, é dicir, do
que por aquel entón se sabía do Vigo romano, no que salientan a importancia tanto do
castro como do barrio do Areal, o que a arqueoloxía urbana desenvolvida nos últimos
anos vén confirmar. Non obstante, o máis importante é o estudo dedicado nas I.R.G. ao
conxunto das estelas, xa que os autores non se limitan a unha análise epigráfica como
era habitual na época, senón que fan unha serie de consideracións moi interesantes
sobre as estelas relivarias, a indumentaria e a simboloxía. Neste sentido amosan estar ao

Estudos e investigacións sobre Xosé María Álvarez Blázquez BOLETÍN DA REAL ACADEMIA GALEGA

141 Nº 369



día na investigación que se facía fóra de Galicia naquela altura, como se pode ver na
bibliografía utilizada (Balil, 1960), xa que son pioneiros en recoñecer a importancia do
conxunto para o coñecemento da escultura romana provincial de carácter popular.

Constatan a presenza de clunienses en Vigo (García Merino, 1973) e cren na súa
influencia sobre dos artistas indíxenas no que se refire á plástica funeraria, o que hoxe
en día non parece viable.

Por último, hai que destacar o estudo global que, xunto con Bouza Brey e Massó Bolí-
bar, realiza sobre as aras do santuario galaico-romano do Facho, en Donón, Ío, Cangas,
xa que non só estudan unha vez máis o contexto, senón que tamén analizan os aspectos
folclóricos xunto á epigrafía, cunhas lecturas que hoxe, cos novos achados tras as esca-
vacións levadas a cabo nos últimos anos, non son axeitadas no que se refire ás dedica-
cións a Baco mais si no resto das lecturas (Bouza Brey, Álvarez Blázquez e Massó Bolí-
bar, 1971). Temos que ter en conta a época na que escriben e o material que tiñan á
man, mais o fundamental é o recoñecemento da existencia dun santuario galaico roma-
no, até entón unha novidade na Galicia antiga. Anos despois desta publicación Isidoro
Millán publica o conxunto das aras do Museo Quiñones de León e mais as do Museo
Provincial de Pontevedra, chegando a unhas conclusións que hoxe en día están supera-
das pero que tiveron a súa importancia naquel momento (Millán González Pardo, 1978).

Nos últimos anos realizáronse escavacións no monte do Facho, que tiveron como
principais resultados o recoñecemento dun asentamento castrexo e a utilización poste-
rior, nunha área diferente, como santuario galaico-romano, xa en tempos serodios sécu-
los II-IV (Schattner, Suárez Otero e Koch, 2006).

Nunha recente exposición no Museo Quiñones de León púidose ollar toda a histo-
ria deste xacemento e os principais protagonistas da súa descuberta e divulgación
(VV.AA., 2005).

Completan este traballo a ara dedicada a Mercurio procedente de Panxón, tres ladri-
llos con signos zodiacais que destacan polo novidoso e unha pía hexagonal localizados
en Oliveira (Teis).

Por outra banda, como home inquedo que era, sempre andou á procura de docu-
mentos e notas que puideran reflectir a nosa historia. E así recuperou as notas manus-
critas do século XIX sobre os achados de Panxón, nas que se falaba da descuberta do
mosaico con temática mariña, que formou parte da Colección Blanco-Cicerón, das moe-
das atopadas e doutros restos romanos.

Como recapitulación final a estas consideracións sobre o papel de Xosé M.ª Álvarez
Blázquez na arqueoloxía galega hai que insistir en que foi un herdeiro do Seminario de
Estudos Galegos, que continuou o labor dos predecesores utilizando a mesma metodolo-
xía pero, como home do seu tempo, aplicando as novas liñas de traballo que se estaban a
producir. Aberto a todo tipo de colaboracións, procurou atraer a xente moza ao campo da
investigación, poñendo á súa disposición o que el tiña sen ningún afán de protagonismo.

O tempo da posguerra, no que realizou parte importante dos seus traballos, non era
nada propicio para aqueles que defendían a identidade nacional de Galiza. Con todo,
retomaron en circunstancias moi adversas, mesmo para o ámbito das disciplinas men-
cionadas, unha laboría que fora drasticamente coutada, e que pode cualificarse como
unha arqueoloxía de resistencia. Para desenvolver o seu quefacer naquela complexa
etapa resultou fundamental o ter desempeñado o comisariado local de escavacións, xa
que dende ese posto puido canalizar as súas inquedanzas investigadoras e grazas a estas e
ao seu prestixio intervir, escavar e axudar a recuperar materiais tan importantes coma os
das Gándaras de Budiño, Atios, as estelas funerarias de Vigo e tantas outras pezas que
hoxe figuran no Museo Quiñones de León en Vigo, que tanto lle debe.

Xosé María Álvarez Blázquez non foi un arqueólogo profesional, a súa formación foi
fundamentalmente autodidacta e, como outros moitos investigadores destas disciplinas,
moveuse na órbita de Florentino López Cuevillas, paradigmático expoñente da liña
galeguista no estudo e valoración dos feitos arqueolóxicos, tentando tirar deles aspectos
definidores dunhas específicas culturas, que contribuirían á conformación do feito dife-
rencial de Galiza, achándose naquelas o celme da súa identidade. En definitiva,o idea-
rio do Grupo Nós: historia e cultura xenuínas, substanciais para afiuzar a conciencia
colectiva como pobo.

OO  CCOOLLEECCCCIIOONNIISSMMOO

José Manuel González Troncoso

En primeiro lugar, quero agradecer a Don Xosé Luís Méndez Ferrín que me invitase
a participar nesta Mesa Redonda que pon fin ao ano dedicado a Don Xosé María Álva-
rez Blázquez. Agradézolle que pensase en min para achegar a miña experiencia como
amante do coleccionismo e tamén como profesional dedicado ás antigüidades durante
toda a miña vida. 

Dado o carácter deste ilustre acto, e, sobre todo, estando en presenza de tan impor-
tantes expertos sobre a vida e obra literaria de tan notable personaxe, non me corres-
ponde a min redundar sobre estes aspectos do escritor, pois pouco ou nada podería enga-
dir que non fose xa extensamente coñecido.

Gustaríame, iso si, manifestar que me sinto moi honrado de ser concidadán seu, por
ter nacido ambos nesta benquerida cidade de Tui, que enraíza tan fondamente nos seus
lares aos que gozamos do privilexio de ver a luz primeira no seu seo. 

Tamén me congratulo de ter en común con el a paixón polo coleccionismo, aínda
que a cada un de nós nos chegase por diferentes situacións persoais e profesionais. No
meu caso, pódese dicir que se me transmitiu na cadea xenética, pois veño dun pai que
era un gran coleccionista.

O coleccionismo é unha curiosa afección que fai que as persoas interesadas por tal
actividade dediquemos un tempo importante do noso día a día á busca de “posibles
tesouros”, sabendo que, nalgún lugar, nos está esperando a peza que nos falta. 

Por iso, ás veces, tómannos por seres un tanto diferentes da maioría.
Un coleccionista é unha persoa que “recolle” (Colectio-colectionis), como etimoloxi-

camente se define, e achega, a si mesmo ou a outros, retallos de Historia, actual ou pasa-
da, vestixios de civilizacións, culturas, modas, crenzas relixiosas, tendencias políticas,
etc., etc. Dalgunha maneira, o coleccionista, e en maior medida o anticuario, é unha
especie de “dicionario histórico”, xa que os vestixios, as pegadas que foron deixando os
pobos a través dos tempos, son testemuños para afianzar os coñecementos sobre a His-
toria da Humanidade. 

Eu participo das dúas vertentes, xa que, amais de gozar con cada nova “conquista”,
tamén son intermediario doutros afeccionados a través da miña actividade profesional.

Volvendo á figura de Álvarez Blázquez, parece ser que é a partir do ano 1950, no que
rexenta a Editorial Monterrei, cando comeza a desenvolverse a súa vocación de colec-
cionista ávido de todo aquilo que, escrito en lingua galega, ou pertencente a calquera

aspecto da evolución da nosa terra, achegue coñecemento e luz sobre a cultura e socie-
dade autóctonas, sobre todo no referente ao eido do periodismo: selos, medallas, revis-
tas, documentos, xornais…, todo lle servía para enriquecer os seus, cada vez máis
amplos, coñecementos, que publicaba con profusión, e tamén para confeccionar as súas
pequenas coleccións particulares.

Unha das máis importantes foi a de cantos rodados lascados, dos que chega a facer
unha gran recollida, para estudar o Paleolítico en Galicia, da man do seu amigo Don Fer-
mín Bouza Brey. 

Hoxe en día, os seus libros tan interesantes, eu diría imprescindibles, están esgotados
en todas as librerías “de vello”.

En xeral, e desde a miña propia experiencia de anticuario, podo dicir que os libros
antigos de escritores galegos son moi buscados e moi valorados. En canto aparece algún
exemplar, aínda con formato de folleto, sempre ten solicitantes aínda que o seu prezo
adoita ser elevado.

Posiblemente o traballo e divulgación que leva feito neste sentido A Real Academia
Galega, creou, ou acrecentou esta adicción ao coñecemento e coleccionismo neste sen-
tido.

O mesmo se pode dicir da Medallística, na que Galicia é tan prolífica dada a gran
cantidade de medallas que se crean para perpetuar os acontecementos relevantes na súa
historia. Precisamente estes días conseguín para a miña propia colección as que celebran
a batalla de Ponte Sampaio que amosan a ponte partida por unha cara e a efixie do heroe
pola outra, para min constituíu unha gran satisfacción facerme con elas. Hai pouco,
tamén conseguín adquirir a única medalla que se coñece no mercado conmemorativa
dos Primeiros Xogos Florais celebrados en Tui. Foi adquirida deseguida pola Real Aca-
demia Galega para o seu Museo e estudo.

Enumerarei aquí outras medallas dignas de mención, como son: a conmemorativa da
Reconquista de Vigo, a de Valle-Inclán, de Cristóbal Colón, a de Xosé Elduaien, Mén-
dez Núñez, e a que coñezo de 1810 (Vigo-Tui) dedicada ás forzas que participaron nos
combates co lema “La Patria agradecida”.

Existen outras moitas medallas que conmemoran certames de Música, Arte, Cáma-
ras de Comercio…, e iso soamente na provincia de Pontevedra.

En Tui houbo e hai grandes coleccións e coleccionistas. Citarei en primeiro lugar a
Xosé María, a Blanco Cicerón, José González García, Emilio Herranz e outros moitos
que non vou enumerar aquí, pero que veñen habitualmente ao comercio para engrosar
as súas coleccións.

Dentro dos obxectos que son máis solicitados direi: libros, postais, documentos his-
tóricos (estes últimos escasean). Os demais, repártense entre coleccións de radios, pran-
chas, muíños de café, cámaras de fotos, apeiros de labranza, e outros. Por último, citarei
os selos, as moedas e as revistas.

BOLETÍN DA REAL ACADEMIA GALEGA Estudos e investigacións sobre Xosé María Álvarez Blázquez

Nº 369 146



Coñecemos varios selos dedicados a Galicia, que teñen diferentes motivos, dende os
dedicados ao traxe típico, á bandeira, a santos, a catedrais, ao himno (con modestia direi
que tiven parte na súa creación).

En Numismática e referente ás moedas, existe un libro de Xaime Paz que as recom-
pila todas. Compútanse máis de 800, as primeiras datadas antes de Cristo, fabricadas
en Lugo baixo o mandato de Octavio Augusto. Ourense foi un centro importante de
cuñaxe na época visigótica. Na Coruña, Tui, e outras localidades importantes emití-
ronse moedas que mandaba acuñar El Rei para pagarlles aos nobres e vasalos que o ser-
vían. 

Só en Tui, citarei as que foron cuñadas baixo o dominio visigótico:
– Recaredo (586-603)
– Liuva II (Moeda ou Tremis: 601-603)
– Gundemaro (Tremis: 609-612)
– Sisebuto (Tremis: 612-621)
– Suintila (Tremis: 621-631)
– Sisenando (Tremis: 631-636)
– Recesvinto (Tremis: 
– Egica (Tremis: 687-702)
– Witiza (Tremis: 698-702)
Todas elas, fabricadas en ouro, son dun valor elevadísimo.

Un lugar moi importante constitúeno as revistas. Non me incumbe a min facer o
relatorio deste apartado, xa que excedería o ámbito do que é a miña experiencia profe-
sional e ademais xa están catalogas e rexistradas no lugar que lles corresponde.

O que si podo dicir é que en moitas destas revistas está a pegada de Álvarez Blázquez,
Xa que colaborou e publicou os seus prestixiosos escritos, artigos, ensaios, etc.

Como resultado do seu excelente traballo, comezan as distincións, como: O Pedrón
de Ouro, Membro da Real Academia Galega, Membro do Instituto Padre Sarmiento,
Cronista Oficial da Cidade de Vigo, esta última época súa é a que eu vivín máis de cerca,
lémbrome da Obra de Castro Viejo que imprimiu, así como a de Blanco Cicerón La esen-
cia de la Gastronomía.

Sisebuto (612-621) Witerico (603-608)

Dentro do apartado “Outros”, quero facer mención especial á muller coleccionista en
Tui, que accede á miña tenda con asiduidade para adquirir obxectos varios, tendo que
salientar aquelas que buscan pezas, abelorios e alfaias de acibeche (galegos e asturianos)
para confeccionar os traxes rexionais. En Tui pasan dos trescentos traxes típicos, todos
eles dunha vistosidade e riqueza indiscutibles.

Como remate da miña intervención, gustaríame implicar o Concello e a todos os
amadores e entusiastas desta fermosa afección, para levar adiante ese proxecto do tan
necesario Museo, que posibilitaría reunir os vestixios da historia da nosa cidade, aínda
que chegaría con bastante atraso, pois, no momento presente, a maioría das pezas de
interese atópanse espalladas por outros Museos e mais en coleccións privadas. De todos
os modos, temos que seguir adiante co proxecto no que confiamos con esperanzado entu-
siasmo.

Unha vez máis, o meu agradecemento por contar comigo para este entrañable acto
de honra a tan excelso Polígrafo como foi o noso tudense, homenaxeado como persoei-
ro das Letras Galegas 2008. 

Grazas por convidarme a este Congreso. 
En Tui, no mes de decembro de 2008

HHIISSTTOORRIIAA  PPOOSSTTAALL  TTUUDDEENNSSEE

Ernesto Iglesias Almeida
Cronista Oficial da Cidade de Tui

Posto que este ano se lle dedica o Día das Letras Galegas ao ilustre tudense, e amigo
da nosa familia naqueles anos tudenses, don Xosé María Álvarez Blázquez polo seu
amplo labor en pro da cultura galega, hoxe vou tratar sobre un deses aspectos que el
tamén o fixo, refírome ao da Filatelia, do cal temos unha curiosa obra que foi pioneira
no seu tempo sobre este tema. Trátase do libro, feito conxuntamente co filatelista vigués
don Manuel Lago Martínez, Presencia de Galicia en los sellos, saído do prelo en Vigo no
ano 1965.

Desde que existiron organizacións gobernamentais, para o seu bo funcionamento,
tiveron necesidade de comunicarse cos diferentes puntos da súa administración e para
iso tiveron que crear os correos. 

Tui, como camiño obrigado entre o norte e o sur da Gallaecia, importante núcleo de
poboación polo que pasaba a vía XIX, do emperador Constantino unindo as capitais de
Braga coa de Lugo, xa desde estes tempos dos Romanos deberon existir correos oficiais.

Para non arredarnos demasiado no tempo centraremos este noso traballo nas citas
históricas onde, con toda seguridade, sabemos da existencia dos correos na cidade de
Tui.

Non se ten constancia da data do ordenamento postal de España, ou sexa desde que
os correos estiveron a disposición de todo tipo de xentes. As primeiras marcas postais de
orixe coñecidas en Galicia, unhas letras Gª, parecen datar do ano 1728. 

A primeira cita tudense dos correos remóntase ao ano 1681, nunha das actas da
Xunta do Reino de Galicia1, nas que o deputado de Tui, Ponce de León, declaraba
nunha carta que acusaba recibo doutra que á súa cidade lle mandaran por man dunha
tal Rosa no correo que pasaba por Baiona.

Do 12 de xaneiro de 1754 é unha carta da cidade de Tui dirixida ao Alcalde Maior
da Audiencia da Coruña, quexábanse de que o correo se detivese nas cidades tan pouco
tempo, ¡soamente seis horas! Na resposta do 9 de febreiro indicábaselle que a queixa fora
trasladada ao administrador Xeral de Correos, morador en Santiago de Compostela, don
Xoán Francisco de Ence y San Pedro, o cal deu resposta á súa vez o 12 de febreiro, dicin-
do que as poucas horas que lles reservaban aos de Tui para contestar as cartas recibidas
de cada valixa dependía da irregularidade no andar dos correos debido ás inclemencias

do tempo. Os correos de Castela chegaban os venres pola noite e o máis cedo os xoves
pola tarde. Deseguida despachábase para Pontevedra. Argumentaba dicindo que se o
correo se detiña vinte e catro horas en Tui non podería chegar a Santiago con tempo
para remitilas na valixa de Castela. Engadía que se querían que se detivesen máis tempo
deberían remitilas eles mesmos directamente a Pontevedra ou Santiago, e indo directa-
mente ao correo chegaría moito antes.

O concello tudense non se conformou con esta resposta e, en 4 de setembro de 1756,
reclamou de novo diante do Capitán Xeneral de Galicia dicindo que estaban incómo-
dos porque a estafeta dos correos chegaba a Tui os sábados ás nove da mañá no verán e
aínda máis tarde no inverno, sempre con irregularidade, ademais de atrasar o reparto das
cartas, o domingo saía ás dez cara a Pontevedra.

Engadían que como en Tui había autoridades de toda clase e en Pontevedra non, non
obstante, alí detíñanse de xoves a venres, querendo os de Tui que se fixese ao contrario,
invertendo o tempo, pondo a saída de Pontevedra o xoves pola noite, pare eles ter máis
tempo para as respostas.

O gobernador mostrouse conciliador e mandou que o encargado da estafeta de San-
tiago enviase o condutor cun parte no que se puxese a hora á que saía, e que fixese o
mesmo o administrador de Pontevedra para que non se detivese máis do tempo necesa-
rio e chegando a Tui puxese a hora de chegada, todo isto para investigar a quen se debía
culpar polos atrasos.

Nun plano dunha parte das murallas de Tui do ano 1762, conservado no Arquivo
Histórico do Exército de Madrid, figura o nome de don Ventura Arias de Puga como
administrador dos correos na cidade, o caso foi porque usurpara un terreo que era do
rei, de servizo propio das defensas da muralla, que estaba tras e nun lado da súa casa
que era a antiga dos Correa no cabo da rúa Corredera, onde hoxe vemos unhas pal-
meiras.

Despois da guerra de independencia contra os franceses, nun manuscrito, datado no
ano 1810, reproducido por Fernández-Xesta2, e asinado polo secretario da Xunta de
Defensa de Galicia, señor Rivadeneyra, indícase a maneira en como era a organización
dun servizo de “corredores montados” a través da liña A Coruña-Betanzos-Guitiriz-
-Lugo, cunha nova instalación dunha liña que saía de Betanzos a Santiago e Tui, con
que os itinerarios de postas aseguraban xa dende entón unha comunicación norte sur
(Mondoñedo-Betanzos, Betanzos-Tui), (fig. 1). O documento contén toda sorte de pre-
cisións: que os que levaran as cartas terían que facer o servizo por quendas, e ao que lle
tocase debería ter o cabalo enselado día e noite para estar prestos a montalo, cando fose
preciso terían que facer uso da súa corneta para avisar dende lonxe que viñan correndo
e con moita présa.

Tui, pola súa situación na fronteira, sempre estivo irmandada a Portugal. O dito que
o Miño une e non separa sempre foi unha realidade entre as xentes das dúas bandas.

Figura 1

O gran tráfico que de sempre levou a centenaria Ponte Internacional, proporcións
gardadas, dános unha idea do que foran na antigüidade os portos fluviais de Tui e de
Valença do Minho a través das súas barcas de pasaxe.

Quixeramos resaltar a importancia que na antigüidade tiveron as vías fluviais como
medio de comunicación para o transporte de todo o tipo de mercadorías, precisamente
nos tempos en que as estradas eran poucas e de non bo tránsito. A súa seguridade e eco-
nomía seguen sendo, aínda hoxe en día, de grande utilidade na ampla rede de canais que
atravesan toda Europa.

Dos antigos portos tudenses, dous correspondían ás barcas portuguesa e galega. A pri-
meira, da cámara municipal de Valença, traballaba xunto a vella Ponte da Veiga na
parroquia de San Bartolomeu de Rebordáns; a outra barca, que era do cabido da catedral
de Tui, traballaba no chamado Porto de Santa Baia, na parte de abaixo do actual para-
dor de turismo. Entre as mercadorías que transitaban nelas tamén había as sacas dos
correos dos dous países, e tamén delas temos algunha noticia.

Nos mediados do ano 1837, e por motivo da ocupación de Valença polas tropas do
barón de Leiría, o tránsito entre as dúas orelas estivo seriamente restrinxido, ficando
soamente para os funcionarios e os correos que debían pasar. Deste xeito protestaba o
barqueiro, un tal Luís Teixeira, en carta dirixida ao cabido da catedral, como arrenda-
dor da barca de pasaxe, na súa demanda para que se lle fixese unha rebaixa no prezo do
arrendamento, pois desde o 18 de xullo ata o 7 de setembro do dito ano estivera sen
traballar e que as poucas persoas e os correos que por alí pasaran estaban exentas de
pago3.

O mesmo Luís Teixeira, en data de 27 de decembro de 1846, fai unha nova petición
de rebaixa ao cabido, nela expón as súas dificultades de semellantes circunstancias refe-
rentes ao peche da barca, pero nesta vez non podendo pasar nin os correos e comunica-
cións nacionais4. Este tempo de peche comezara o 21 de outubro ata o 5 novembro, e
cun pase pola retribución de oito reais de vellón, que poucos podían pagar, ata o 4 de
decembro.

Nos datos postais achegados por García Pascual na súa obra sobre as marcas postais
de Galicia5, na actual provincia de Pontevedra, as administracións de correos, como
tales oficinas principais, eran as seguintes: Pontevedra, administración subalterna de 3ª
categoría dependente da principal de Ourense. Correos por Santiago, Ourense e Vigo,
tres días por semana. Fora Caixa principal do Reino; Tui, administración subalterna de
4ª clase dependente da principal de Ourense. Correos por A Guarda, Ourense e Vigo,
tres días por semana. Fora Caixa principal do Reino; Vigo, administración subalterna de
4ª clase dependente da principal de Ourense. Correos por Ourense, Pontevedra e Tui,
tres días por semana. Fora Caixa principal do Reino.

Na carta de Correos e Postas das catro provincias galegas, trazada pola Dirección
Xeral de Correos no ano 1863, as postas que circulaban pola provincia de Ponteve-

dra facíano a cabalo a Tui, as cartas procedentes de Pontevedra e Vigo chegaban vía
Ponteareas, e desde este mesmo punto as que viñan de Ourense pasando pola Cañi-
za. Logo desde Tui ían ata A Guarda e desde esta, por
correo a pé ata Santa María de Oia.

AS MARCAS POSTAIS E MATASELOS

As primeiras marcas postais, das que xa temos feito
mención, son as letras Gª. Seguindo o xa citado traba-
llo de García Pascual esta marca da Gª de Tui (fig. 2)
impresa en negro, sería a primeira marca de orixe de
Tui, e está datada no ano 1758. Estas marcas eran as
que indicaban o lugar de onde saían as cartas. Neste
caso sería o de Galicia.

Outra marca co nome de Galicia xunto co de Tui
(fig. 3), feita en cor vermella, correspondería aos anos
1783-1798; en cor negra iría 1787-1806.

Figura 19

Figura 2

Figura 3

153 Nº 369



BOLETÍN DA REAL ACADEMIA GALEGA Estudos e investigacións sobre Xosé María Álvarez Blázquez

Freijanes Domínguez6 no seu traballo achega dúas
novas de Tui: unha co nome de GALICIA (fig. 4)
que circulou polos anos 1785-1787; a outra cos
nomes de TUY/ GALICIA (fig. 5) que circulou polos
anos 1787-1799.

Continuando co catálogo de García Pascual, outra
marca de GALICIA/ TUY cun tipo de letra un pouco
máis grande (fig. 6), marca en cor vermella usada nos
anos 1790-1811.

Outra nova marca cos nomes de GALICIA/TUY
dentro dun círculo (fig. 7), tamén en vermello, circu-
lou nos anos 1810-1825.

Outra derradeira marca de GALICIA/TUY, cunha
coroa enriba e unhas palmas debaixo, tamén dentro
dun círculo (fig. 8), primeiro en cor vermella circulou
nos anos 1827-1842, e despois en azul nos anos 1833-
-1841.

Xa para rematar con este tipo de marcas de orixe
que circularon antes da aparición dos primeiros selos
españois (1850), citaremos o tipo chamado “Baeza”,
polo nome do Director Xeral de Correos que o ideou
para toda España, era de forma circular, levando o
número correspondente á rexión, neste caso o 16 para
Galicia, e os nomes da oficina da vila e o da rexión,
logo no centro a data do día, mes e ano (fig. 9) este de
Tui circulou en cor vermella os anos 1842-1854, en
verde desde 1844-1845.

Outro tipo de marcas prefilatélicas son as chama-
das de “franquicia”. Nestes anos, normalmente as car-
tas pagábanas os que as recibían. Polos anos 1823-
-1848 apareceu a novidade de que a carta fora paga
polo remitente, entón a carta levaba o nome de
“Franca”, ou sexa que ía franca de porte. As corres-
pondentes a Tui son as seguintes: T/ FRANQUEA-
DO (fig. 10), era de cor vermella e circulou nos anos
1823-1824.

A mesma marca da coroa coas palmas e o nome de
FRANCO/ TUY dentro do círculo (fig. 11), circulou
en vermello e en azul os anos1834-1842.

Figura 4

Figura 5

Figura 6

Figura 8

Figura 7

Unha derradeira marca que foi común para moitos
sitios é a de FRANCO (fig. 12) que circulou en ver-
mello os anos 1842-1848 e en verde o ano 1845.

Outra das marcas era a de abono, establecida por
acordos entre os correos e outros estamentos oficiais.
Levaba sinxelamente un A, a correspondente a Tui é
a (fig. 13) en azul nos anos 1857-1860 e en negro
desde 1861.

Xa, para rematar con este tipo de marcas, dado
que Tui era posto fronteirizo por onde chegaba o
correo de Portugal tiña tamén as chamadas de tránsi-
to (fig. 14) que neste caso pon administración de
cambio co prezo no centro e o nome de Tui.

Soamente para coller os mataselos dos primeiros
anos da filatelia ata rematar o século XIX tomaremos
nota dos chamados Roda de Carreta e das marcas
xerais. A primeira, a roda de carreta, como o seu
nome indica eran circulares en forma de roda, levan o
número correspondente á cidade capital de provincia.
Na provincia de Pontevedra leva o número 39. Como
excepción á regra nesta provincia tamén tiñan roda
de carreta as cidades de Tui e Vigo dado que no pri-
meiro caso por ser oficina de cambio con Portugal, e
en Vigo porto de embarque e recepción de correspon-
dencia do exterior.

A roda de carreta de Tui leva o número 62, exis-
tindo impresa en negro e en azul (fig. 15), e a de Vigo
o número 60.

Do chamado “Fechador” de 1857, o de Tui tiña
dous modelos, un normal co nome da cidade e o da
provincia de Pontevedra, e outro levaba o da cidade e
o de España. Como exem-
plo do mesmo mostramos
unha carta con saída de
Tui, o 30 de decembro de
1859, pasando por Pontea-
reas, con destino a Ribada-
via, e chegando alí ao día
seguinte (fig. 16).

Figura 9

Figura 10

Figura 11

Figura 12

Figura 13 Figura 14 Figura 15

Figura 16

Dous exemplos curiosos do correo tudense son unha marca de certificado descuber-
ta por Lago Martínez7 co signo O (fig. 17). Trátase dun correo saído do xulgado de Tui
o 1º de xuño de 1852. O outro é unha desas tantas cartas que saían do bispado de Tui
cara a Roma (fig. 18) publicada por García Pascual8.

Figura 17

Figura 18

CCOONNGGRREESSOO  ÁÁLLVVAARREEZZ  BBLLÁÁZZQQUUEEZZ

Xosé Luís Méndez Ferrín

Se Xosé María Álvarez Blázquez (citarémolo predominantemente como Xosé María)
estivese hoxe aquí para falar dun tema calquera dos milleiros nos que era competente, de
seguro que comezaría por facernos sentir a todos as raíces históricas do lugar en que esta-
mos, que é Tui. No exordio da súa conferencia aparecerían os depósitos paleolíticos de
Budiño, o arcaísmo misterioso do camposanquiense, as murallas indescifrábeis do Aloia e
do Galiñeiro e os castros circundantes, coma o de Cabeza de Francos, para el tan queri-
do. Despregaría brillantemente o tapiz da memoria e, coma no de Bayeux, faría Xosé
María que se nos representasen na imaxinación os barcos viquingos noruegueses de Olaf
Haralson aproando o río entre Tabacón e Seixas e logo un Tui pillado e fumegante do que
non quedara pedra sobre pedra. Non deixaría o noso autor de nos lembrar a restauración
da diocese de Tui, logo de se librar do furor dos normandos de Santo Olaf, na figura do
Don Xorxe e favorecida polo noso Rei Don García quen lle outorga á mitra o próximo
Vilar de Mouros que nos nosos días foi famoso festival de rock and roll. Ávila y la Cueva
sería aquí mencionado, e Francisco Sánchez, o Escéptico, que estudara seu irmán Darío,
e o sabio e bo arcebispo Lago, e Prieto Coussent no instituto da República, o que o leva-
ría á triste acordanza dos días negros de 1936. Se cadra, neste intre Xosé María deixase
penetrar a saudade polas fendas do discurso o cal abriría, se cadra a billa do autobiográfi-
co. Pero ao mellor non facía tal cousa pola simple razón de que el era un home e un escri-
tor púdico e discreto. Toda a obra, erudita e literaria de Xosé María está impregnada da
vivencia e senso profundo da historia. Somos resultado do tránsito das cousas e dos con-
flitos entre os grupos de humanos que viviron esquí en Tui, en Vigo, en Turonio, en Gali-
cia antes de nós e que seguimos sendo nós. Esta emoción da historia actúa como motor
básico da vasta obra do noso autor, que reúne na mesma persoa a hipersensibilidade do
lírico e a arte de construtor de textos literarios sabios e complexos, a curiosidade sen lími-
te polos feitos e cousas do pasado, mesmo polas nimiedades, e o alento e a ambición para
comprender e ordenar e conceptualizar épocas e sucesos que el recibiu doutros historia-
dores en estado amorfo ou moutelados pola interpretación españolista. Xosé María Álva-
rez Cáccamo vainos falar mañá da “paixón das orixes” como motor da actividade inte-
lectual e emocional do sabio home de letras arredor do que viñemos reunirnos.

Unha vez evocados o “xenio do lugar” e as raíces que se afunden no pasado, Xosé
María pasaría a ditar a súa lección. Non tan valiosa vai ser esta miña sobre Xosé María
Álvarez Blázquez. Que parte da hipótese e da afirmación de Xosé María ser o principal
responsábel da idea de Historia da Literatura Galega comunmente aceptada e consen-
suada nos nosos días. A Historia da Literatura Galega é unha obra colectiva na que teñen

colaborado de xeitos diversos Murguía, Salaregui, Carré Aldao, Couceiro Freijomil,
Otero Pedrayo, Filgueira Valverde, Del Riego, Carballo Calero, X. L. Axeitos, Xosé
Ramón Pena, por traer agora a esta sala algúns nomes. A idea dunha Historia da Litera-
tura Galega coma a dunha Historia de Galicia, é en si mesmo contraditoria con certa idea
nacionalista e expansionista de España e co relato nacional que de si fan os portugueses.
Xosé María, co seu contributo múltiple, fixo máis nobre e sólida a idea dunha cultura lite-
raria en movemento no seo das correntes de transformación do corpo nacional galego.

Unha das fontes de traballo de Xosé María foi a de cazador de textos perdidos. Cobrou
moitos, aínda que ao seu Mobby Dick persoal, o orixinal galego ou portugués do Amadís
de Gaula, non lle dou chantado nunca o arpón. Non só descubría textos senón que, even-
tualmente, practicaba neles a difícil técnica da atribución dos anónimos e considerábaos
con criterios valorativos ou estéticos e así quedaron listos para robustecer os muros, nal-
gúns lenzos enfeblecidos ou derruídos, da nosa Historia Literaria. Poñamos dous exem-
plos: o da Oda de Belmiro e Benigno e o do Entremés famoso sobre da pesca do río Miño.

No seu trasfego permanente con vellos papeis foron caer nas mans do Xosé María uns
que contiñan un manuscrito do século XIX. Tratábase dunha égloga escrita en galego.
O noso erudito deu conta do descubrimento, publicouno e analizou os versos. Resulta-
ron ser de natureza básica clasicista e pastoral pero animados pola emoción romántica.
Logo veu a atribución autorial: foron escritos, ditamina Xosé María, pola man de Nico-
medes Pastor Díaz. E esta atribución foi xeralmente aceptada. Daquela Xosé María ensí-
nanos que hai produción galega anterior ao Álbum de la Caridad e que antes dos Precur-
sores había inequivocamente outros Precursores e, digo eu, tras destes, outros que, nos
sitúan, como acontece sempre que tratemos do Rexurdimento, no Coloquio e na paixón
das orixes do P. Sarmiento, precursor á súa vez de Xosé María Álvarez Blázquez. E así se
vai tecendo o pano da Historia da Literatura Galega.

En canto ao Entremés famoso sobre da pesca do río Miño do licenciado Feixóo de Ara-
úxo, peciña teatral do século XVII en galego e en portugués ambientada en Caldelas de
Tui e nas freguesías de Ganfei, Verdoejo, Fiestras e así, do Concello de Valença, non foi
Xosé María quen a descubriu. Sabíase do entremés e Salvador Cabeza de León xa o estu-
dara no manuscrito da Biblioteca Nacional de Madrid. Pero si foi Xosé María quen con-
venceu a Fermín Bouza Brey para que el establecese o texto, o anotase e prologase. Logo
sería o noso autor quen o daría á luz da imprensa por vez primeira na súa editorial Mon-
terrey en 1953, co cal e grazas á insistencia de Xosé María, agora en funcións de mestre
de obras ou fabriqueiro, os muros na nosa patria literaria, si un tiempo fuertes ya desmoro-
nados, progredían no seu programa de consolidación, de restauración e mesmo de
ampliación do recinto.

Ora como descubridor, ora como organizador, e sempre coa pena a punto para a per-
tinente nota crítica con criterios valorativos, Xosé María dá a luz en 1959, Galaxia, o
volume II da Escolma de Poesía Galega correspondente aos séculos XIV a XIX. Nesta obra

fundamental, pártese do principio implícito de que hai literatura e aínda grande litera-
tura neste período que chamamos “Séculos Escuros”. Non sei quen foi o inventor pri-
mixenio do lema Séculos Escuros. O que si sei é que Xosé María foi quen máis e máis
clara luz proxectou sobre esta escuridade; coma un facho. O moi difícil e enganoso terri-
torio dos chamados poetas galego-casteláns (Henry Lang) é visitado con proveito, eru-
dición e fortuna crítica. O universo dos vilancetes catedralicios en galego falso ou ver-
dadeiro, en todo caso convencional, que florecen en Tui, Mondoñedo, Lisboa entre os
séculos XVII e XIX, teñen na Escolma un tratamento que poderá ser completado, fun-
damentalmente desde unha perspectiva de sociolingüística histórica, pero que sentou
cátedra normativa ata os nosos días. A enumeración de tradicións cultas e a intersección
de sistemas literarios no poema de Pedro Vázquez de Neira “Respice Finem”, segura-
mente un dos máis altos textos poéticos da historia da literatura galega, merece un esco-
lio impecábel de Xosé María no que Horacio, Cabanillas, o Eclesiástés, Góngora, e ata o
simpático e minimalista autor do Pardillo liteario, se entrecruzan para facer brillar con
mellor coñecemento contextual aqueles versos únicos: “terribel, pois é o teu poder, Oh
Morte,/ pois diante de ti reis e señores / son néboa, sombra, pó, son vento e fume”. Con-
ceptos que foran enunciados poeticamente por outros pero en ningún caso coa elocuen-
cia contida da que usara Pedro Vázquez de Neira. Finalmente, aínda Xosé María, despois
de morto, é o xeneroso traballador que segue ampliando os muros abatidos da literatura
galega da decadencia coa publicación de obriñas, se ben menores, valiosas. Deste traba-
llo sobre o legado de Xosé María que conservan os seus fillos tense ocupado en diversas
ocasións Xosé Ramón Pena n’A Trabe de Ouro.

Non saiamos da serie das Escolmas de Galaxia (colección Pondal) que constitúen,
cos tomos da poesía contemporánea da autoría de Fernández del Riego, unha obra que
serviu de alicerce para toda a poesía escrita en galego a partir dos anos cincuenta do
século XX. Veñamos ao volume I, Escola Medieval galego-portuguesa de Xosé María
(1952). Os estudosos dos Cancioneiros, Carolina Michäelis, J. J. Nunes, Rodrigues Lapa,
Varnhagem, Teóphilo Braga, Pellegrini, Tavani, Celso Ferreira da Cunha, case só, se
non é pouco, traballaron na disciplina filolóxica, no estabelecemento textual, no terreo
da socialización histórica, na codicoloxía, na música, na xenealoxía, na métrica, pero
nunca se aventuraran (si un pouco Victorino Nemésio, Filgueira Valverde, José Régio)
na interpretación estilística e na lectura dos nosos trobadores medievais como autores
dotados de individualidade que deben ser sometidos a crítica valorativa. Cando Xosé
María, na década terríbel de 1940 a 1950, encerta o seu labor de revisar e escolmar a
poesía galega dos Cancioneiros encontra virxe, ou de ermo, unha touza: sente esta parte
das letras galegas como patrimonio que lle portén e decide facer a caracterización esté-
tica dos autores e das súas obras. É certo que, nun paso, cita o noso autor aquel persis-
tente tópico divulgado por García Solalinde e que se formula, a propósito de Afonso o
Sabio, así: la originalidad no es virtud medieval. Como sen querer, desde logo sen énfase,

Xosé María considera os nosos trobadores autores únicos dotados cada un de propieda-
des diferenciais diversas, comezando por ese Afonso o Sabio que o consenso necio pri-
vaba de orixinalidade. Naturalmente, a nova estilística, que era a ciencia da literatura e
a metódica que privaba na hora da redacción dos textos críticos que acompañan os auto-
res da Escolma, non é chamada en axuda por Xosé María e achamos que os seus xuízos
críticos son os dun impresionista, polo que agora lle estamos ben agradecidos, e teñen
unha frescura e contundencia que nos pon o corazón de pé.

Para Xosé María, as cántigas de amigo, popularizadas xunto con composicións líricas
a-xenéricas de Afonso o Sabio, conforman o conxunto máis nobre e alto da nosa lírica
medieval. Para el, o universo de escarnio e maldicir é de altísima importancia, pro de
nivel xerárquico menor o cal se deduce do reducido número de composicións deste tipo
recolleitas por el. As cántigas de amor nótanse, en xeral, non moi apreciadas polo noso
autor e consideradas distantes da nosa sensibilidade contemporánea.

Non me cabe a menor dúbida de que esta consideración valorativa de Álvarez Bláz-
quez está profundamente chantada na doxa común da crítica dos nosos días. Non penso
eu que poidan vir tempos nos que o lector vaia desvalorizar a cántiga de amigo, de nin-
gunha maneira. Pero si que está a moverse máis a percepción contemporánea no senti-
do de ter moi en conta a cántiga de amor. E desde logo, estamos nun tempo no que a lec-
ción apodíctica dun Rodrigues Lapa, seguida por Álvarez Blázquez e por toda a posteri-
dade, segundo a cal a cántiga de amor constitúe unha simple transposición galegoportu-
guesa da cansó provenzal deberá ser desbotada e destituída velozmente. É un erro. Neste
noso tempo, eu estou seguro, a crítica máis aguda achará que a cántiga de amor é moi
diferente da cansó occitana e non depende dela do mesmo xeito que o novo compara-
tismo vai achar concomitancias antes nunca advertidas entre a cántiga de amigo e a liña
máis paganizante dos Minnesänger alemáns contemporáneos dos nosos trobadores. Pro
volvamos á valoración dos autores galegos feita por Xosé María Álvarez Blázquez.

Afonso o Sabio, IX dos reis de Galicia do seu nome, tivo pouca fortuna crítica como
poeta. A súa obra foi moi estudada no que se refire aos temas mariais, á métrica e estro-
fa e ás relacións co zéjel árabe-andaluz, ás músicas, á plástica das ilustracións das Cánti-
gas de Santa María, e a outros extremos. Pro o poeta Afonso o Sabio ocupa nas historias
da literatura dita española un posto que non se sabe ben se é o dun invitado incómodo
e non agardado ou o dun intruso ou estranxeiro ao que non se sabe ben como tratar. Nas
historia da literatura portuguesa, como pode ser a de Óscar Lopez e Arnaldo José Sarai-
va, a mellor de todas, simplemente non existe. Son poucos os que se ocupan da súa poe-
sía en canto tal. Pois ben: Xosé María, en poucas liñas, define a riqueza e vivacidade do
seu galego, e, o que é máis importante, subliña o elemento sentimental subxectivo deste
Afonso inxustamente acusado de submisión á ditadura dos topoi e dos argumentos de
repertorio. A respecto da obra satírica de Afonso, Xosé María fíxase na vea censoria do
rei e di:

[...] o escrito irónico acádase nistas cantigas coa amenidade do discurso e a perfección
métric,a de sorte que resultan cicaves as máis escorreitas e graciosas composicións do
xénero.

Para Xosé María, a poesía Non vén al Maio, agora en boa compenetración crítica con
A. F. G. Bell “é unha descripción de loita impetuosa e aguda que somentes no Poema del
Cid se lle pode atopar paralelo”. En canto á cántiga do 63 CV di o noso autor que este
poemiña debería ser chamado Cantiga de dor e Cantiga de dor lle chamamos todos despois
de así tela titulado Álvarez Blázquez: “Oucense aquí os acentos precursores do noso fecun-
do romantismo, espresador do voandeiro afán, do desespero abraiante da saudade racial”.
A ousadía do crítico lévao a relacionar un poema medieval co espírito romántico e coa
saudade. E acerta en todo, descontado o adxectivo “racial” que tivo que desaparecer xa
hai moito tempo do noso vocabulario corrente por razóns que non son do caso.

A respecto de Pero Meogo, Xosé María rexeita con argumentación irrebatíbel a
hipótese Móogo que propuxera Dona Carolina, e así ficou Meogo para sempre. Logo nun
lóstrego de lucidez asocia a poesía de Pero Meogo con San Juan de la Cruz. Hai un ante-
cedente bíblico en ambos os poetas separados polos séculos, a lingua e as sensibilidades.
Filgueira xa identificara para Pero Meogo o antecedente dun salmo que comeza: “Que-
madmodo (ou sicut) cervus desiderant ad fontes acquarum ita desiderat anima mea ad
te, Deus”. En Meogo as fontes, os cervos, o amor, o monte, a herba, a morte. En San Juan
de la Cruz “que bien sé yo la fonte que manay corre /aunque es de noche”. E por algu-
nha razón ou non razón que Xosé María e Dámaso Alonso e quen queira que sexa igno-
ran, como nós ignoramos, San Juan de la Cruz escribe fonte en lingua que só pode ser
galega. As relacións misteriosas establécense, os fíos máxicos técense sen sabermos por
que, e a intuición de Xosé María sorpréndenos. Logo Xosé María non couta o seu entu-
siasmo e di: “se non sona a herexía diremos que Pero Meogo é o meirande lírico galego
de tódolos tempos”. Un aplauso para Xosé María.

Poeta tan multiforme e variegado coma é Airas Nunes semella moi do gosto de Xosé
María. Iso si, sobre a súa xesta paródica, sobre o sirventés en procura da verdade, sobre
as súas bailadas con ritmo de muiñeira (certamente) e sobre calquera outra composición
prefire aquel “engado sen nome” de Airas Nunes ao que chama “caixa de música” que
fai “resoanza á melodía inxel de escondidos cantares”. Refírese Xosé María á pastorela
na que a linda protagonista vai cantando até catro diferentes cántigas preexistentes e
talvez extraídas do fondo común do repertorio popular. Lembremos só o primeiro moti-
vo “so lo ramo verde florido / vodas forzem a meu amigo / e choran ollos de amor!”.
Aínda Xosé María sabe transmitirnos o seu entusiasmo pola poesía de Airas Nunes usan-
do xogorais e optimistas deste: “Amor for a mi amar tal señor... / e faz-mi alegre e faz-mi
trobador”.

Poetas que permanecían escurecidos no ventre dos Cancioneiros ou mal representa-
dos nas antoloxías son literalmente descubertos e enfocados para a contemporaneidade

por Xosé María. Caso de Roí Fernandes en cuxas trobas loce, seiscentos anos antes do
Werther o sentimento da paisaxe como resoador lírico dun eu poético dorido: “Quando
vejo las ondas / en las mui altas ribas, /al cor mi veen ondas / de amor porla velida. Mal-
dito seja el mare que mi faz tanto male”. Xosé María prende os foguetes e celebra a apa-
rición dun novo astro das letras patrianas, Roí Fernandes, e fala “da comparanza das
ondas do mar e as do corazón, ondas istas do sangue atropelado pola emoción amorosa.
Logo o refrán remata a ideia cunha maldición que leva o selo das frases inmorredoiras”.
Ondas e altos acantilados románticos de Roí Fernandes que nos levan á Cántiga de San
Simión que sempre estivo aí pro que Xosé María é un dos primeiros en descubrir e situar
no máis alto cumio da poesía lírica galega. Pese á corrección e nova lectura textual feita
por Tavani nos nosos días, este é o lugar que segue a ocupar o poema de Meendiño. E
logo Xosé María, na súa gameliña de soños, voga deica Martín Codax, o trobador dos
seus amores, da súa veciñanza, da súa vida en Vigo. O protagonista, para o noso autor,
dos poemas de Codax non é a rapariga ou raparigas, nin o amado afastado, nin o adro da
igrexa de Vigo. O centro do sistema de Códax é o mar, que Xosé María adiviña pre-cris-
tián, pagán e tamén modernamente cósmico e vivificante. Para el, “o mar non se pres-
ta tan soio de fondo da paisaxe poética senón que se aparez nela coma protagonista da
mesma paixón, consustanciado co home, ca natureza, co vicus veciño e cos montes lon-
xanos. Un mar que cicaves non teña parella nos Cancioneiros, pola súa esgrevia perso-
nalidade dramática”. E dun poeta do mar a outro poeta do mar, Xosé María estabelece
un sistema literario que ten o universo mariño como centro significativo. É o mar onde
hai debrocas ou acantilados (Roí Fernandes), construción naval (Joán Zorro), mariña de
guerra (Paio Gomes Chariño), lagos litorais (Fernando Esquío), ermidas mariñeiras
(Joán de Cangas, Meendiño), aínda que non, curiosamente, actividades pesqueiras.
Xosé María ve nas nosas rías, especialmente na de Vigo e na filla menor desta, a de
Aldán, o centro de tal poesía náutica que con Joán Zorro tende un tentáculo ou gaxo,
Reconquista abaixo, deica Lisboa. Algún destes poetas galegos do mar foron examina-
dos criticamente por importantes figuras, entre as cales podemos citar Ernesto Guerra da
Cal e, para Martín Codax, Roman Jakobson. A definición valorativa de Xosé María per-
manece substancialmente inalterada, e permanecerá.

Falaba antes de lagos litorais ou albufeiras pro pode ser que o que apareza nunha cán-
tiga de Fernando Esquío sexa un lago continental de auga doce. A rapaciña arquetípica,
nuns versos finamente eróticos, imaxina ou ve o seu amado a cazar aves no lago. Escribe
Xosé María: “Na fermosa cantiga das ribas do lago –unha das escasas pezas de tema laquis-
ta da nosa lírica medieval– descóbrese unha feiticeira emoción paisaxísitica, animada coa
escena viva da caza de aves e rematada cunha nota de sublime delicadeza ‘a las que can-
tavan leixos-las guarir/ a las que cantavan non las quer matar...’. Ten ben razón Xosé
María en non mirar poesía laquista na nosa Idade Media. Tamén non a hai nas nosas
letras contemporáneas, mesmo que o lago constitúa un escenario inseparábel da lírica do

Romantismo europeo. Se ben pequenos, en Galicia hai moitos lagos e lagoas, e en tem-
pos de Fernando Esquío había aínda moitos máis. Resulta tan raro que nun país coma o
noso cuxa imaxinación ancestral sitúa unha cidade no fondo de cada lago (Valverde,
Antioquía, Lucern) e onde hoxe os onomaticistas rexistran 18.908 compatriotas que
levan o apelido Lago, algún tan ilustre como Lago González, e sen ter en conta os e as
Lagoa, non exista practicamente poesía laquista tal como pon de relevo o noso Álvarez
Blázquez para a Idade Media. Ora si, Xosé María sinala a profusión de fontes, ríos, augas
mariñas e, con elas, dos elementos naturais, os vexetais, a paxarada e os animais que
enchen de vida a poesía dos Cancioneiros, e así o noso autor continúa unha tradición crí-
tica de valoración paisaxística da nosa cultura que inaugurara Filgueira (tamén Valverde,
coma a cidade asolagada) no seu opúsculo A paisaxe no Cancioneiro da Vaticana.

Miñas donas e meus señores: existe unha certa tendencia académica a enxergar a
literatura galega medieval como un todo compacto e sen evolución. Tal visión plana dos
Cancioneiros non adoita reparar en que estes son parte dunha literatura, nacional e
europea, e en que esa literatura tan unha historia. Vexamos un caso.

Na noite de finais do século XI, máis ben menos ca máis, viviu unha cantiguiña fran-
cesa moi elemental, inxenua e primitiva na que a Rapariga Eterna, de nome Aaliz, se
ergue á alba, fai a súa toilette e corre en procura do amigo que a agarda onda a Clara Fon-
tana dos Amores, non menos eterna: Belle Aaliz main se leva, / bein se vesti mieux se para.
/ À la fontaine est allée. E nese plan. Uns cen anos máis tarde (ou así) Pero Meogo reto-
ma o tema popular, implícase na tradición dos Salmos (como fixo Meendiño), e con-
verte o tópico do encontro erótico da mociña (a Rapariga Eterna nunca ten nome na
lírica galega) que se vai encontrar co seu namorado na fonte “que mana y corre” (lem-
bren San Juan de la Cruz). Agora o símbolo do acto sexual son os cervos que toldan a
auga. A maduración do tema convérteo en maxistral e o texto leva a sinatura dun autor.
Levou-se a louçana / levouse a velida, / vai lavar cabelos / na fontana fría / ... Passa seu amigo
/ que lhi ben quería / o cervo do monte / a augua volvía... Anos despois, don Denís, que é
neto de Afonso o Sabio e que se sitúa na fin dunha historia literaria, recolle este tema
ancestral e escribe a cántiga encantadora: Levantous-se a velida, / levantou-se alba, /e vai
lavar camisas / eno alto. / Vailas lavar alba... Para rematar o poema: O vento lhas as levaba
/ –levantou-se alba– / Meteuse alba en saña / eno alto. / Vailas lavar alba. Logo da inocen-
cia de Belle Aaliz, da poderosa plenitude de Pero Meogo, estes versiños preciosos de Don
Denís amosan un manierismo e o encerramento dun ciclo literario de longa duración. E
ben: Xosé María Álvarez Blázquez é consciente de o trobador Don Denís ser o marabi-
lloso ciño que canta para todos nós antes de morrer a literatura trobadoresca galega. E
escribe Xosé María este sombrío, solemne texto elexíaco: 

Nos tempos de Don Denís xa a maré, outrora bruante, do nosos lirismo comezaba a
devalar. Daquela, morreran os grandes mestres e os que arrodean o rei trobador son
figuras de segunda orde no cadro total dos Cancioneiros. A perda dunha primacía era

patente xa; somentes Don Denís tiraba da súa lira os sons ben concertados, armoño-
sos, quentes, de unha tradición poética que se ía esvaíndo manseliñamente sen reme-
dio. Don Denís inzouna aínda por uns anos, cos xigantescos folgos do seu tempo aman-
te; atrás dil, nin en Portugal, nin en Galicia, nin en Castrela, ficarían máis que som-
bras, ecos vagos, voces tristeiras, todo coma mergullado nunha brétema anterga, que
tarde esparexería pola forza dun novo sol.

Outra vez a intuición poderosa e a potencia evocadora da lingua de Xosé María
Álvarez Blázquez, veleiquí.

Podería eu turrar do fío do tapiz crítico que Xosé María tecera coa súa erudición e
perspicacia poética (rara alianza, abofé) ao longo da vida. O resultado do seu traballo e
da súa lealdade vital e intelectual a Galicia foi xurdio. Moito do sistema de valores e a
historia da literatura galega tal como son comunmente aceptados foi ideado por Xosé
María Álvarez Blázquez, singularmente no que se refire á poesía medieval e á literatura
dos anos da Decadencia, pro non só. Seguramente na comunicación de Xosé Ramón
Pena a este Congreso verase máis claramente o que eu defendo. Só quixera engadir que,
así no tempo medieval como no que se vén chamando o dos Séculos Escuros, Xosé María
non só cualificou e definiu literariamente senón que tamén, mediante un pertinaz e
escravo labor de investigación, fixo xurdir do esquecemento, do pozo piago da ignoran-
cia, da incuria producida pola colonización secular de Galicia, autores e textos dos que
non sabiamos nada ou que tiñamos menosprezados. A débeda que a nosa cultura con-
traeu con Xosé María é incalculábel.

No ano 1953 Xosé María publicou un libriño titulado Cancioeiro de Monfero, o cal se
presentaba ao lector como unha compilación recentemente descuberta de poemas gale-
gos medievais. O colofón databa a impresión no día dos Santos Inocentes e no título
rezaba moi claramente o topónimo Monfero. Coa mención dos Inocentes e co topóni-
mo castelanizado (Xosé María sabía ben e pensaba que os seus lectores eran coñecedo-
res de que o cenobio se chamaba na Idade Media Monfeiro) xa debían estar todas as
indicacións sinaladas para que ninguén caese en engano. Xosé María non podía ser
nunca un frívolo nin un mentirán. Iso si, da lectura de Cancioeiro de Monfero tírase a
conclusión de que o noso autor coñecía moi ben os recursos dos trobadores. Tanto, que
con este opúsculo lles rendía a máis requintada das homenaxes: o pastiche. Lido como
tal, o divertimento literario resulta toda unha delicadeza facturada para coñecedores.
Desde outro punto de vista, o Cancioeiro ou Cancioneiro de Monfero ou de Monfeiro, pola
depuración e verdade poética dos seus textos, leva a poesía neotrobadorista ao seu cume
máis alto e confórmase simultaneamente como o monumento fúnebre de tal tendencia.
Despois dese exercicio de feituría xa nunca ninguén podería escribir cántiga ningunha
neotrobadoresca sen que o sorriso do lector a invalide de xeito irremediábel. Outra lec-
ción, esta volta práctica, de Xosé María Álvarez Blázquez.

LIMIAR

No ano no que os galegos agasallamos a Xosé María Álvarez Blázquez co Día das Letras
Galegas, non temos máis que axeonllarnos ante o seu xenio creador e investigador.
Como poderemos comprobar noutras partes destas actas, Álvarez Blázquez destacou en
múltiples aspectos da cultura do país, entre a que destaca a Prehistoria e a Arqueoloxía.
Tendo en conta a calidade das súas investigacións e a importancia de moitos dos seus
descubrimentos, debemos considerar a Álvarez Blázquez como un dos arqueólogos gale-
gos de maior proxección da segunda metade do s. XX, e a figura fundamental, do desen-
volvemento moderno, da arqueoloxía de Vigo e a súa bisbarra.

Por todo isto, consideramos de xustiza eloxiar as investigacións arqueolóxicas de
Álvarez Blázquez, pero para poder valoralas na súa xusta medida primeiro debemos
coñecelas polo que pasamos a describilas máis polo miúdo1.

OS INICIOS EN TUI

Sabemos que as primeiras achegas de Álvarez Blázquez á arqueoloxía do país datan dos anos
1933-34. A súa estreita relación con Manuel Fernández Costas e o seu grupo Ultreia fruti-
ficaría na realización de diversas “exploracións” arqueolóxicas na bisbarra de Tui. Os mate-
riais recuperados formaron parte dun pequeno museo, que atoparía efémera sede, nas depen-
dencias do Instituto de 2ª Ensinanza de Tui. Desgraciadamente a súa vida foi bastante curta,
xa que coa barbarie asasina da Guerra Civil, en 1936, o Instituto foi clausurado e os mate-
riais arqueolóxicos foron “conservados” nunhas dependencias municipais. Tempo despois,
e como o propio Álvarez Blázquez nos narra, serían recuperados por el mesmo:

Os obxectos conservados no “Museo” puideron ser trasladados a unha ruinosa depen-
dencia propiedade do Concello. Autorizado amablemente polo Sr. Alcalde fíxenme
cargo un ou dous anos máis tarde daquilo que era posible recuperar; o piso do local,
cheo de buratos que daban a un soto insondable, tragara boa parte das pezas ata alí
levadas, pero aínda tiven a fortuna de recuperar a maioría e tamén as máis interesan-
tes. (Méndez Quintas 2008b: 247)

Deste museo sabemos da composición dos “estantes”, a partir do “Rexistros do Museo
de Tui” realizado por Álvarez Blázquez entre os anos 1933-35 (Sánchez Bargiela 2008:

Figura 1. Fotografía inédita dalgúns artefactos líticos procedentes da bisbarra tudense.
Arquivo Álvarez Blázquez.

Figura 2. Orixinal manuscrito do “Rexistro do Museo de Tui”. Arquivo Álvarez Blázquez.

53-65). Neste inventario recóllese, pormenorizadamente, o tipo e a procedencia dos
materiais que conformaban os fondos do museo, e expostos nos seus estantes.

Entre as actividades arqueolóxicas desenvoltas por Álvarez Blázquez e o grupo
Ultreia de Fernández Costas destaca a realización de intensas prospeccións pola bisbarra
de Tui e algunhas escavacións propiamente ditas, como é o caso do Castro de Cabeza de
Francos (Méndez Quintas 2008b: 245-252). Asemade, tamén é digna de mención outra
intervención arqueolóxica nun castro tudense, o da Guía (Álvarez Blázquez 1934; Mén-
dez Quintas 2008b: 133-136). Fóra da bisbarra tudense nesta época temos que mencio-
nar as escavacións desenvoltas durante o ano 1934 no castro de S. Xoán de Baión (Vila-
nova de Arousa), lugar onde Álvarez Blázquez pasaba os veráns en compaña da súa fami-
lia (Méndez Quintas 2008b: 209-218). 

Estamos en ambos os casos ante pequenas sondaxes, nas que se tentaba definir o
carácter de xacemento do lugar e caracterizalo a nivel cronolóxico. Desta época tamén
temos un pequeno texto titulado “Ideas alrededor de las mámoas” (Méndez Quintas
2008b: 219-226), onde recolle algunhas reflexións sobre as características construtivas e
o significado destas construcións.

Figura 3. Fotografía tomada no ano 1934 polo propio Álvarez Blázquez, que retrata un intre da escavación
do Castro de San Xoán de Baión. Arquivo Álvarez Blázquez.

169 Nº 369



BOLETÍN DA REAL ACADEMIA GALEGA Estudos e investigacións sobre Xosé María Álvarez Blázquez

Figura 4. Manuscrito ilustrado de “Ideas alrededor de las mámoas”. Arquivo Álvarez Blázquez.

O EXILIO DE CORESES

Dende o ano 1935 a súa situación persoal muda substancialmente, remata os estudos de
Maxisterio no ano 1934 e obtén o seu primeiro destino como mestre na escola da Guar-
da no 1935, aínda que posteriormente, no 1936, é destinado á escola das Olivas de Tui.
Neste intre tamén comeza os seus estudos por libre de Filosofía e Letras na Universida-
de de Santiago. O ano 1936 marcaríase a lume na vida de Álvarez Blázquez, como na

Figura 5. Orixinal manuscrito de “La necrópolis prerromana de Coreses”. Arquivo Álvarez Blázquez.

doutros miles de galegos. O alzamento fascista do 17 de xullo traerá consigo o encarce-
ramento e posterior asasinato do seu pai, Darío Álvarez Limeses en Tui, e traería funes-
tas consecuencias á súa familia. Por se non fora pouco, Álvarez Blázquez pasaría a engro-
sar a listaxe de mestres represaliados, sendo “destinado” á escola dunha pequena vila de
Zamora, Coreses. 

A pesar de todas estas desgrazas persoais, o xenio investigador de Álvarez Blázquez
non se detén e mentres se atopa en Coreses realiza varias “exploracións” curtas nunha
necrópole de época prerromana, da que coñecemos os seus resultados grazas a unha
pequena memoria de escavación titulada “La necrópolis prerromana de Coreses” (Mén-
dez Quintas 2008b: 227-243). Nestas investigacións puido estudar varias inhumacións,
que polas súas características, cre oportuno considerar prerromanas. Ademais, no seu
tempo libre, seguiría cultivando a súa afección a pasear polo campo, na procura dos anti-
gos vestixios da presenza do ser humano, o que o levaría a recoller algúns artefactos pale-
olíticos e abondosos fósiles de grande antigüidade. 

A COMISARÍA LOCAL DE ESCAVACIÓNS DE VIGO

Na traxectoria arqueolóxica de Álvarez Blázquez temos que destacar unha data, o ano
1949, xa que recibe o título honorífico de Comisario Local de Escavacións Arqueolóxi-
cas de Vigo, vila na que se asentara en 1941. Aínda que este “título” non traía aparella-
do ningún tipo de retribución económica, supuña un forte recoñecemento á súa traxec-
toria investigadora e que terá como resultado unha intensificación das súas investiga-
cións. 

Figura 6. Debuxo a lapis dun bifaz procedente do Teso de Coreses, setembro de 1940.
Arquivo Álvarez Blázquez.

A primeira intervención arqueolóxica en Vigo como Comisario Local de Escava-
cións data de setembro de 1952, onde a apertura dunha rúa nas proximidades do actual
colexio Picacho puxo á vista senllos enterramentos de tégulas de época romana. Unha
completa e unha parte da outra, que en ningún caso conservaban restos humanos no seu
interior, aínda que se puideron recuperar algúns anacos de ferros e restos de carbóns. A
noticia deste primeiro descubrimento publicouna nas páxinas do Faro de Vigo do 20 de
setembro de 1952 titulado “Nuevos hallazgos. Para el esclarecimiento del pasado de
nuestra ciudad” (Álvarez Blázquez 1952; Méndez Quintas 2008b: 255-258). Nese
mesmo ano, pero xa no mes de novembro realizaría unha intervención puntual no
Monte do Castro, no que escavaría unha estrutura circular que achegou un importante
número de restos arqueolóxicos, como “terras sigillatas”, cerámica pintada de tradición
ibera, elementos de bronce... Como en ocasións posteriores (caso da escavación de 1970
no propio Castro de Vigo e no da Illa de Toralla) Álvarez Blázquez nunca publicou, por
escrito, os resultados destes traballos, polo que chegaron ata nós mencionados en estu-
dos máis xerais, ou mencionados por outros investigadores.

AS ESTELAS ROMANAS DO AREAL
Se ben non tardaría moito en realizar un dos maiores descubrimentos da súa vida, e por
ende un dos máis importantes da arqueoloxía galega; estamos a falar do descubrimento
do conxunto de estelas funerarias romanas da rúa Hospital. Corría marzal de 1953, e
durante a preparación das cimentacións dun edificio na esquina da devandita rúa coa de
Pontevedra apareceu a primeira estela. Avisado polo contratista da obra, Álvarez Bláz-
quez visita o lugar e decátase da importancia do achado. Conseguido o permiso do pro-
pietario do terreo, solicita a axuda municipal, era alcalde o Sr. Tomas Pérez Lorente,
para emprender a escavación do lugar no procura de máis restos. Estes non se fan espe-
rar, e ao remate da escavación, o 28 de abril dese ano, o saldo era de 30 elementos, entre
estelas completas e fragmentos parciais, así como un cuantioso número de restos cerá-
micos de cronoloxía tamén romana. 

Álvarez Blázquez estaba ante o conxunto epigráfico romano máis importante de
Galicia, aínda non superado na actualidade. A noticia fíxose eco entre na prensa local,
caso do Faro de Vigo que o amosa en portada na edición do 24 de marzo de 1953.

Nese mesmo ano celebrábase en Galicia o III Congreso Nacional de Arqueoloxía, o
que foi aproveitado por Álvarez Blázquez para presentar unha noticia preliminar sobre o
descubrimento e unha primeira lectura epigráfica (Álvarez Blázquez 1955; Méndez Quin-
tas 2008b: 137-150). Como posteriormente el mesmo recoñecería, este artigo tiña erros,
sobre todo no eido das lecturas epigráficas, aínda que a importancia deste artigo, polo foro
onde foi publicado, supera con creces calquera dos erros cometidos. Tempo despois deste
primeiro artigo publica en 1961, en compañía do gran Bouza Brey, un novo estudo moito
máis traballado, no vol. XVI de Cuadernos de Estudios Gallegos, titulado “Inscripciones

Figura 7. Instantánea do intre no que Álvarez Blázquez amosa unha das estelas ao alcalde de Vigo,
Pérez Lorente.

Romanas de Vigo” (Álvarez Blázquez e Bouza Brey 1961; Méndez Quintas 2008b: 151-
-188). Neste traballo analiza pormenorizadamente non só as cuestións puramente epigrá-
ficas, senón que describe e contextualiza os aspectos decorativos das estelas. Entre os
aspectos máis sobresaíntes deste conxunto epigráfico, Álvarez Blázquez sinala como unha
parte destas estelas fan referencia a xentes procedentes doutras zonas da Hispania roma-
na, concretamente da poboación de Clunia, hoxe Coruña del Conde (Burgos).

Figura 8. Dúas das estelas funerarias procedentes da rúa Hospital de Vigo. Museo Quiñones de León de Vigo.

AS ARAS DE DONÓN E A CISTA
DE ATIOS
Ao longo da década dos 60 e 70 Álvarez
Blázquez, a pesar da súa intensa activi-
dade cultural noutros eidos, non “baixou
o ritmo” nos seus estudos sobre prehisto-
ria e arqueoloxía. Como mostra disto,
nesta época Álvarez Blázquez participa
do descubrimento e estuda o conxunto
de aras romanas do santuario romano do
Facho de Donón (Cangas). 

Descubertas a comezos dos anos 60
por Pedro Díaz e os irmáns Massó e tras
un “aparatoso” rescate, pasan a instancia
de Álvarez Blázquez, a formar parte dos
fondos do Museo Quiñones de León de
Vigo, onde se atopan actualmente. Este
conxunto de aras ten a particularidade
de estar dedicado a unha deidade chama-
da BREO ou BEROBREO de orixe indí-
xena, que perduraría en forma de santua-
rio en pleno período romano. A publica-

Figura 9. Portada das actas do III Congreso Nacional
de Arqueología de 1953, na que Álvarez Blázquez
publica a primeira noticia sobre o conxunto
epigráfico da rúa Hospital.

Figura 10. Instantánea do traslado das aras do santuario romano de Donón ao Museo de Castrelos.

ción das mesmas, asinada por Bouza Brey,
en compaña de Álvarez Blázquez e Enrique
Massó, faríase esperar ata o ano 1971, onde
vería a luz dende o vol. XXVI de Cuadernos
de Estudios Gallegos, co título de “Las Aras
del santuario galaico-romano de Donón
(Hío-Cangas)” (Bouza Brey; Álvarez Bláz-
quez e Massó Bolibar 1971; Méndez Quin-
tas 2008b: 189-206). 

No veciño concello do Porriño, Álva-
rez Blázquez volverá dar con outro gran
xacemento arqueolóxico, estamos a falar da
cista de Atios. Esta aparece por mor dunhas
obras de ampliación dunha das canteiras de
arxila da zona no verán de 1967. O seu des-
cubrimento debémosllo a outro dos nomes
importantes da arqueoloxía da comarca,
Pelayo Fernández, que, coma noutras oca-
sións, púxose en contacto inmediatamente
con Álvarez Blázquez. Trala visita ao lugar,
ao día seguinte, inician a pertinente esca-
vación. 

Estaban ante un descubrimento sensa-
cional, xa que se atopaban perante un dos
poucos enterramentos deste tipo que podía
ser escavado cientificamente. Os traballos
permitiron documentar un completo enxo-
val metálico, composto por unha espada
curta e unha puñal de cobre, dous cilindros
de ouro e dúas espirais (unha desaparecida)
de prata. O artigo, como non podía ser dou-
tro xeito, publicouse pouco tempo despois
(1970), en compaña de Fernando Acuña
Castroviejo e Carlos García Martínez dende
as follas do vol. XXV da revista Cuadernos de
Estudios Gallegos, titulado “Cista y ajuar fu-
nerario de Atios (Porriño)” (Acuña Castro-
viejo, Álvarez Blázquez e García Martínez
1970; Méndez Quintas 2008b: 115-132).

Figura 11. Fragmentos de ara procedentes do santuario
de Donón. Museo Quiñones de León de Vigo.

Figura 12. Fotografía da escavación da cista de Atios, na que observamos a Álvarez Blázquez ao pé da mesma.

O PIONEIRO DO PALEOLÍTICO GALEGO
O feito de deixar para o final as investigacións de Álvarez Blázquez sobre o Paleolítico
non foi casual. Entre todas as facetas da investigación arqueolóxica de Álvarez Blázquez,
a do Paleolítico é a que destaca por riba das demais, ben pola súa especial querenza por
este período da Historia da Humanidade, ben pola transcendencia que tiveron estes
estudos no contexto da historiografía arqueolóxica galega. Deste xeito, podemos afirmar
que Álvarez Blázquez inaugura os estudos modernos neste eido no País.

A súa relación con este “mundo” remóntase á súa xuventude. Xa dende a súa época
en Tui, sentía un especial interese, sen dúbida inhalado pola propia paixón de Fernán-
dez Costas, que xa traballara nas coñecidas estacións de Camposancos na Guarda. Este
gusto, polo coñecemento das pegadas máis antigas da presenza humana, duraralle o resto
da vida, xa que na compaña de amigos como Eliseo Alonso, Antonio Fernández, e espe-
cialmente de Pedro Díaz, agrandará as ansias por coñecer estes antigos poboadores. 

Se lugar a dúbidas, Tui e a súa comarca eran o lugar idóneo para achegarse a este perí-
odo, xa que a día de hoxe a conca do Miño é a área que agacha a maior e mellor con-
centración de xacementos paleolíticos do NW peninsular. Xa nos seus primeiros escri-
tos sobre arqueoloxía confirmamos como unha boa parte dos materiais recuperados
daquela eran útiles tallados, moitos deles de cronoloxía paleolítica. De feito, unha
importante parte desta colección será, tempo despois, a base do seu primeiro gran tra-
ballo sobre o paleolítico.

Figura 13. Enxoval funerario metálico da cista de Atios. Museo Quiñones de León de Vigo.

Figura 15. Debuxos de Álvarez Blázquez dun artefacto paleolítico (bifaz) recollido no artigo
sobre as industrias de Tui de Cuadernos de Estudios Gallegos.

Figura 14. Versión inédita do mapa de distribución de achados paleolítico, que ilustra o artigo
sobre as industrias da bisbarra de Tui. Arquivo Álvarez Blázquez.

O PALEOLÍTICO DO BAIXO MIÑO
No ano 1949 sairá á luz a súa primeira gran publicación no eido da arqueoloxía paleolí-
tica; estamos a falar do artigo titulado “Industrias Paleolíticas de la Comarca de Tuy”
publicado no fasc. XIII do núm. IV da revista Cuadernos de Estudios Gallegos (Álvarez
Blázquez e Bouza Brey 1949; Méndez Quintas 2008b: 43-76). Asinado en compaña de
Fermín Bouza Brey, neste traballo estudan a maior parte dos materiais de “filum” paleo-
lítico recuperados polo propio Álvarez Blázquez, durante as prospeccións do grupo
Ultreia de Fernández Costas na bisbarra de Tui.

Os materias publicados (26 pezas) non son todos os recuperados inicialmente, xa que
unha parte importante dos mesmos se perderon trala desaparición do museo do Institu-
to de Tui no 1936. Formalmente, o artigo consta dunha completa introdución á xeolo-
xía pleistocena da cunca baixa do Miño, na que se caracterizan os distintos tipos de
depósitos fluviais existentes na zona. A isto séguelle un completo estado da cuestión
sobre a investigación do paleolítico galego, onde queda patente o potencial da zona e a
“dependencia” con respecto ás investigacións desenvoltas polos investigadores lusos
(Abel Viana, Jalhay...) a comezos de século. 

Tras isto, introdúcese xa no estudo propiamente dito dos materias arqueolóxicos,
onde queda patente o amplo coñecemento da metodoloxía da época no estudo das
industrias líticas. Estes son agrupados en 5 períodos diferentes, con connotacións cultu-
rais e cronolóxicas propias: hachelense Antigo, hachelense Medio, hachelense Superior,
Camposanquiense e Ancorense-Protoasturiense. Para finalizar, atopamos un extenso
apartado, onde se discuten pormenorizadamente as particularidades cronolóxicas e as
relacións culturais entre os distintos complexos industriais diferenciados. Estamos pois,
ante unha das primeiras propostas de secuenciación do Paleolítico galego, que se mati-
zará en traballos posteriores, e que se mantivo en vigor en Galicia ata datas máis ben
recentes. 

Poucos anos despois, en 1952, verá a luz o outro grande artigo sobre arqueoloxía do
Paleolítico, semellante ao anterior no formal, pero cunha base xeográfica e un rexistro
arqueolóxico máis amplo. Este publicouse no fasc. 3-4 do volume XIV da revista portu-
guesa Trabalhos de Antropologia e Etnologia, co título “Industrias paleolíticas do Baixo
Miño (concellos de A Guarda, O Rosal, Tomiño e Oia)” (Bouza Brey e Álvarez Blázquez
1954; Méndez Quintas 2008b: 77-110).

Neste caso o artigo encabézao Bouza Brey e xa non se limita á bisbarra tudense, senón
que abrangue boa parte do Baixo Miño, aínda que a maior concentración de material pro-
cede da parroquia de Goián (Tomiño). A novidade con respecto ao artigo precedente
está no aumento substancial do conxunto material estudado, publicándose unha selec-
ción dos materias máis “interesantes” (unhas 73 pezas). Así mesmo, unha parte impor-
tante do lote agora publicado, non proceden xa da recollida directa de Álvarez Blázquez,
senón que son achegas dalgúns dos seus amigos e á vez colaboradores. Neste senso, temos

que destacar nomes como os de Antonio Fernández e Eliseo Alonso, que pacientemente
xuntaron a ampla colección estudada por Álvarez Blázquez e Bouza Brey. Nesta publica-
ción asistimos a unha puntualización das conclusións do artigo precedente, que vén rati-
ficar a secuencia de poboación paleolítica anterior, e de concretar os condicionantes xeo-
lóxicos que afectaron os depósitos con ocupacións do Paleolítico Medio e Superior. 

Figura 16. Portada da separata do artigo “Industrias paleolíticas do Baixo Miño”,
publicado na revista de Trabalhos de Antropologia e Etnologia do ano 1953-54.

Estes dous artigos foron as dúas grandes contribucións escritas que Álvarez Blázquez
deixou na investigación do Paleolítico galego, e que foron durante moitos anos referen-
cias ineludibles á hora de afondar nesta época. Con isto, debemos ir máis alá e podemos
dicir que o seu labor neste eido non se cinguiu unicamente a estes traballos. Ao longo dos
anos, Xosé María, seguiría procurando incansablemente polas beiras do Miño e nos arre-
dores da bisbarra de Vigo estas antigas pegadas da presenza humana. Neste afán, asistiría
a un dos grandes fitos da investigación arqueolóxica galega: estamos a falar do descubri-
mento e posterior estudo do xacemento paleolítico das Gándaras de Budiño (O Porriño). 

AS GÁNDARAS DE BUDIÑO
O xacemento das Gándaras de Budiño descubriuno o xeógrafo francés Henri Nonn no
ano 1961 durante a elaboración da súa tese de doutoramento. Este era un traballo emi-
nentemente xeolóxico, pero durante o estudo dos sedimentos da cunca do Louro, deca-
touse da presenza de materiais líticos de aspecto paleolítico (Nonn 1966). 

Posto en coñecemento de Álvarez Blázquez, e consciente da importancia do descu-
brimento e da oportunidade que se lle presentaba, decidiu emprender unha campaña de

Figura 17. Fotografía tirada do libro Vigo en su Historia na que observamos a Álvarez Blázquez (bastón
sinalando a posición dun bifaz no xacemento das Gándaras de Budiño).

prospeccións na zona, que se prolongaría durante os anos 1961-62, recuperando unha
inxente cantidade de materiais arqueolóxicos, tanto en superficie, como en posición
estratigráfica. 

Ante a potencialidade do xacemento, Álvarez Blázquez tomou unha posición de cau-
tela e en vez de escavalo directamente, ponse en contacto co eminente paleontólogo
Emiliano Aguirre. Por aquel intre Aguirre formaba parte do equipo internacional que,
baixo a dirección do arqueólogo americano F. C. Howell, escavaba nos xacementos
arqueopaleontolóxicos de Ambrona e Torralba (Soria). Trala visita de Aguirre ás Gán-
daras, proxéctase unha campaña de sondaxes que se desenvolvería durante o verán do
ano 1963 (coa axuda financeira da Wenner-Green Foundation americana).

Estes traballos documentarían importantes concentracións de ferramentas de pedra
(asociadas a zafras) que foron interpretadas como obradoiros (Aguirre 1964). Álvarez
Blázquez estivo en todo momento involucrado, tanto na escavación, coma na posterior
clasificación dos materias recuperados no transcurso desta primeira campaña. As expec-
tativas sobre o xacemento cumpríronse e Budiño erixiuse nun dos xacementos hache-
lenses máis importantes, e á vez controvertidos, da Península Ibérica2.

REFLEXIÓNS SOBRE AS SÚAS ACHEGAS Á ARQUEOLOXÍA GALEGA

Como puidemos comprobar nas liñas precedentes foron moitas e variadas as achegas de
Álvarez Blázquez á arqueoloxía galega. Ao bo facer de Álvarez Blázquez debemos descu-
brimentos tan sensacionais coma o das estelas da rúa Hospital, a cista de Atios ou o pro-
pio xacemento de Budiño. Estamos ante descubrimentos excepcionais que en moitos

Figura 18. Fotografía (Nonn 1967: 103) na que observamos a colección de materiais recuperados
por Álvarez Blázquez no xacemento das Gándaras de Budiño.

Figura 19. Mostra de útiles paleolíticos (bifaz e fendedor) procedentes das escavacións de Aguire en Budiño.
Museo Quiñones de León de Vigo.

casos aínda non foron superados. Agora ben, se analizamos os seus estudos dende unha
óptica máis xeral, tendo en conta a tradición historiográfica arqueolóxica galega, temos
que afirmar que as súas investigacións no campo do Paleolítico son moi importantes e
novidosas 

Estas investigacións teñen unha grande importancia, tanto pola orixinalidade no con-
texto académico galego, como pola aplicación da metodoloxía máis avanzada da época.
Nun contexto científico, no que a investigación sobre o Paleolítico espertaba poucas ou
ningunhas simpatías, é do máximo interese a iniciativa desenvolta por Álvarez Blázquez.
Sobre todo debemos destacar a valentía, á hora de artellar a primeira secuenciazión da
ocupación paleolítica galega, baseada nos materias recuperados no Baixo Miño. 

A maiores do anterior, temos que destacar outra das grandes virtudes de Álvarez
Blázquez: o seu afán por divulgar o coñecemento. Nun tempo no que a ciencia arqueo-
lóxica galega se atopa espertando dun longo período de “burocratización”, temos que
recordar e axeonllarnos diante de persoas coma Álvarez Blázquez que cuns recursos moi
reducidos, pero con gran convición, construíron e divulgaron a Historia máis antiga do
País. Pasados xa algúns anos, podemos afirmar que o volume de información acadado nas
últimas décadas, en función da relación entre recursos humanos e técnicos, é sensible-
mente inferior á obtida por Álvarez Blázquez e os seus coetáneos. Por iso debemos de
botar a vista cara a atrás, preguntarnos que é o que está fallando, e recorrer, na medida
do posible, ao espírito dos pioneiros da arqueoloxía galega, que coma Álvarez Blázquez
divulgaban incansablemente os seus descubrimentos para que estes reverteran na socie-
dade, ávida consumidora de todo o que teña que ver co pasado.

Figura 20. Conferencia a mediado dos 50, na que observamos a Álvarez Blázquez sostendo un bifaz e a Eliseo
Alonso en segundo plano. Arquivo Álvarez Blázquez.

Ramón Nicolás Rodríguez

Quero comezar agradecendo a invitación que recibín da Real Academia Galega para
participar neste Congreso e, concretamente, formar parte desta mesa redonda que ver-
sará sobre a poesía de Xosé María Álvarez Blázquez. Para non interferir nas exposicións
dos meus compañeiros de mesa optei por orientar a miña participación, nesta ocasión,
cara a un asunto que sempre me pareceu significativo como é o de pescudar a recepción
na prensa periódica das obras dalgúns autores e analizar os ecos críticos e valorativos que
as súas propostas literarias suscitaron. Agradezo, asemade, a xenerosa colaboración que
me prestaron para este efecto os profesores Ana Acuña e Xosé María Álvarez Cáccamo.

Convén tamén expor que esta intervención non está condicionada polo afán
exhaustivo, isto é, non cheguei a compilar a totalidade dos textos recepcionais que a
obra poética do escritor de Tui provocou, nalgúns casos por atrancos alleos a quen lles
fala no proceso de pescuda e que cada día me convence máis da perentoria necesidade
da posta en marcha dunha “hemeroteca nacional” que agrupase os fondos documentais
e xornalísticos para poñelos ao servizo dos investigadores e interesados, hemeroteca que
ben merecería levar o nome de Xosé María Álvarez Blázquez pois poucas persoas coma
el o merecerían tanto por traballar con tanto agarimo e atención nos papeis antigos. Por
outro lado, ocuparame o eco que os libros poéticos do autor en lingua galega suscitaron
ao pouco de se editaren ou en vida do autor, centrando a atención, polo tanto, nos títu-
los Poemas de ti e de min (1949), Roseira do teu mencer (1950), Cancioeiro de Monfero
(1953) e mais, finalmente, Canle segredo (1976), sendo conscientes de deixar fóra tanto
o Romance do pescador peleriño (1954) e mais a Escolma de epigramas (1968), por non ato-
par referencias críticas destes libros.

Antes de analizar esas referencias faise preciso subliñar algo que, non por obvio,
cómpre sempre ter ben presente, isto é, a limitada existencia de textos críticos sobre
volumes poéticos galegos e de todo xénero na prensa galega ao longo da ditadura fran-
quista. O ferrollo pechábase con forza contra as letras de noso e así se evidencia nesta
cala, na escaseza de textos recepcionais que tamén afecta, non podía ser doutra manei-
ra aos libros publicados por Xosé María Álvarez Blázquez. Navegamos, así pois, por augas
procelosas, onde só aparecían algunhas illas redentoras alicerzadas na vontade dunhas
poucas persoas que quixeron manter vivo o eco dos libros publicados en lingua galega.

Velaí como, no caso dos libros que nos ocupan, ofrecemos un total de sete textos crí-
ticos de diferente xorne que se ofrecen a xeito de apéndice neste relatorio, ordenados
todos eles polo criterio cronolóxico. Farase, así pois, unha breve descrición do contido

e da orientación de cada un deles sen valorar particularmente os poemarios, pois voces
moito máis autorizadas xa o realizaron tempo atrás ou este mesmo ano en numerosas
publicacións.

Respecto de Poemas de ti e de min (1949), malia apuntárense nalgúns lugares (Rabu-
ñal: 2008) a existencia de varias recensións como as subscritas por Borobó1, Augusto
Casas, Ángel Johán ou Ángel Sevillano, preséntase aquí a que subscribe este último.
Sevillano, non exento de certo sentido do humor no inicio do seu texto, apreciacións
que logo cualifica de “enredos”, apunta a singularidade da edición deste libro que vén da
man de “irmáns siameses do noso panorama literario” e sinala, asemade, a consideración
do seu traballo poético como pertencente ao “tótem tribal”. Intérnase, despois, na aná-
lise do volume nos termos de “limpeza”, “doada craridade”, “poesía xugosa”, “amábel” e
“sinxela”, “ben conxugada en rima e imaxe”, para logo advertir nela “entronques medie-
vais” e vinculala con certas pegadas da expresión poética de Amado Carballo, Noriega,
Bouza e aínda Aquilino Iglesia Alvariño para apuntar a curiosidade de que o libro pre-
sentaría a única referencia á Garda Civil que el coñece no seo da na poesía galega,
facendo votos para que estes traballos poéticos dos autores gocen de continuidade. 

No que atinxe a Roseira do teu mencer a primeira recensión debémola a un, daquela
moi novo, Manuel María. Nas páxinas do Faro de Vigo insire unha nota crítica certa-
mente ponderada na que comeza aludindo ao que denomina “decadencia” e “vaciedad”
da lírica castelá, en oposición ao “renacer da nosa poesía”. Máis adiante describe a fina-
lidade do poemario non exento de certo lirismo e guiado por unha visión impresionista
–“versos finos” [...] “con ritmo cadencioso y suave de las ondas del mar de Vigo”, salien-
tando tamén o peso da paisaxe, humana e íntima xunto con certo franciscanismo que o
autor de Catavento de neutrós domesticados advirte na poesía de Xosé María Álvarez Bláz-
quez, laiándose finalmente de non coñecer persoalmente o autor dos versos e tamén da
brevidade dos seus versos.

É, outra volta, será Ángel Sevillano, desde as páxinas de El Pueblo Gallego, quen se
responsabilice dunha nota crítica do devandito poemario, baixo o título de “Poemas de
nenos”, argumentando que estes son versos que nacen do propio corazón do poeta e
apuntando a emoción que os goberna e mais o seu bo acabamento para logo advertir que,
ao seu entender, a lírica de noso non reparou como debería no tema dos nenos e dos
fillos como asunto poético aínda que tamén describe os perigos que poden beirear esta
escolla, obrigando ao autor a fuxir da simpleza e do pueril para concluír, por último, que
este libro sabe manter o “ton” e o que denomina “mensura”, manifestando que se hou-
bese máis versos deste modelo o mundo “levaría certamente outros camiños”, engadin-
do outra anotación ben curiosa, case pasmosa, do traballo poético que desenvolve o
“raio” de Mao-Tse-Tung, mentres “tumba exércitos na Corea”.

E damos xa un salto no tempo nesta recepción da súa obra poética nos xornais e
situámonos no ano 1971 cando Miguel González Garcés subscribe, que coñezamos, a pri-

meira revisión íntegra e de carácter xeneralista arredor da obra poética do noso autor
baixo o título de “La poesía de Xosé María Álvarez Blázquez”, malia que nela prescinde
de citar o Cancioeiro de Monfero e outros textos arriba amentados. Neste artigo, ben
documentado e informado, tras aludir aos seus títulos en castelán, ás pezas teatrais, ás
escolmas realizadas e ás obras históricas e estudos arqueolóxicos levados a cabo polo
autor de Tui vai debullando algunhas notas verbo das súas obras poéticas en galego; así
pois, respecto de Poemas de ti e de min subliña a influencia que se percibe do Cancionei-
ro na súa estética, o “trobadorismo”, ao seu xuízo impregnado de imaxinismo aprecian-
do, ao tempo, a pegada da estética lorquiana; tamén consigna, como concepto escasa-
mente referenciado noutros lugares, o feito de que o autor puido crear escola sinalando,
así, a poesía de Faustino Rey Romero como debedora ou seguidora do modelo que el for-
neceu. Por último, non esquece a Roseira do teu mencer cualificándoo como libro de gran
tenrura, sinxeleza e de “voluntaria y aún trabajada ingenuidad”, un libro, en definitiva,
“sutil, inxel y musicalmente humano”.

Sete anos despois áchase a recensión de Canle segredo que Carlos Casares subscribe
nas páxinas de La Voz de Galicia, dentro da sección que polos setenta e oitenta mantiña
naquel xornal ao abeiro da epígrafe “A ledicia de ler”. Aludindo, en primeiro lugar, a
cuestións de carácter contextual e remarcando a distancia entre as datas en que foi escri-
to e a da publicación real, sistematiza algúns datos bibliográficos e sitúa o autor do poe-
mario no que denomina o lugar dos “virtuosos” para, logo, salientar os valores do volu-
me, ao seu xuízo, gobernado pola “emoción sobreposta ao virtuosismo formal”, sobran-
ceando a evocación da infancia, feita con tenrura, e o amor cantado con palabra máis
humana que literaria. A continuación analiza as tres partes do libro, salientando a
segunda como, ao seu entender, a mellor de todo el, para concluír cunha valoración
xeral que sitúa Canle segredo como o mellor da súa obra poética coñecida no que o “bo
oficio” e a “finura expresiva” se impón ao que denomina “voz interior”.

Celso Emilio Ferreiro, nos anos do seu período vital final, mantiña unha sección nas
páxinas do ABC baixo a epígrafe de “Escrito en gallego” na que informaba da produción
literaria galega contemporánea, proxecto recollido e estudado, até onde eu sei, por Ana
Acuña e Manuel Pereira e que agardamos ver axiña publicado. Pois ben, o 19 de xanei-
ro de 1978 subscribe unha nota crítica breve, pero celmosa, arredor de Canle segredo;
nela, tras a introdución de carácter bibliográfico respecto do autor e o apuntamento da
peripecia editorial, mesmo ecdótica, que sufriu o volume poético, engade que non por
iso perdeu a súa frescura debido á temática “intemporal” que exhibe e por estar tratada
coa sinxeleza do auténtico; logo cede o espazo a unha análise sincrética e coido que moi
atinada, das tres partes do libro apuntando o máis esencial que paira nelas: na primeira
entende a existencia dun poema de amor co concepto da maternidade e o deslumbra-
mento do primeiro fillo como focos de atención; na segunda salienta a procura da infan-
cia e o encontro co amor á terra nai e a saudade e, finalmente, na terceira, consigna a

modulación dos poemas vernizados polo ton elexíaco e o acento social que conclúen o
poemario.

Xa por último, o catro de xaneiro de 1981, o profesor Xesús Alonso Montero, no
suplemento cultural do Faro de Vigo, coordinado por Álvaro Cunqueiro, publica un arti-
go baixo o título de “O ‘Cancioeiro’ de Monfero: un cancioneiro medieval de 1953”.
Como se viu até o de aquí este libro publicado en 1953, unha fermosa brincadeira lite-
raria suscitou, ao que parece, unha escasa atención crítica, aínda que non, por exemplo
epistolar, que é outra forma de recepción e da que se falará moi brevemente despois.
Neste artigo amentado, redactado bastantes anos despois da publicación do Cancioeiro,
alén dun íncipit de carácter académico arredor da tradición trobadoresca medieval gale-
go-portuguesa salienta o labor de espallamento que significou a Escolma de poesía medie-
val do ano 1952. Na segunda parte do artigo desvela algúns datos de interese como a
ledicia con que acolleu a publicación, por exemplo, Florentino López Cuevillas, alén de
sinalar que: “Sei por Xosé María que recibíu cartas de xente moi erudita –mesmo algún
catedrático de Universidade– con noraboas alborozadas”. Liñas máis adiante, tras se
referir a algunhas palabras no prólogo que lidas con atención talvez apuntarían á lectu-
ra coherente que del se debería facer como textos apócrifos, conclúe que a familiarida-
de cos textos medievais constituía unha “faceta importante nun intelectual que sabía e
sabe facer, entre outras importantes cousas, erudición de verdade e poesía verdadeiras”.

A devandita afirmación do profesor Alonso Montero verbo do corpus epistolar que
suscitou a publicación do Cancioeiro de Monfero viuse confirmada coa publicación, por
parte do seu fillo Xosé María Álvarez Cáccamo, dun interesante artigo nas páxinas da
“Revista das Letras” d’El Correo Gallego baixo o título de “O cancioneiro inocente de
Xosé María Álvarez Blázquez”, con data de 18 de decembro de 2003, ao que engade un
bo número de cartas e a onde remitimos o interesado para coñecer o seu contido. Nese
artigo o seu fillo deixou dito:

A min cónstame que o meu pai, Xosé María Álvarez Blázquez, non só non se arre-
pentiu nunca daquela súa estupenda brincadeira, poesía de altura ademais de simpáti-
ca, hábil, enxeñosa ocorrencia que fixo felices durante algún tempo á maioría dos seus
destinatarios, inocentes ou non –enténdase a palabra en toda a extensión dos seus sig-
nificados– senón que ten participado con leda espontaneidade noutros xogos apócri-
fos familiares de certa repercusión pública. Sospeito que mesmo entre as cartas aquí
reproducidas, que eu topei nun único mangado so o epígrafe “Correspondencia sobre
o Cancioeiro de Monfero”, hai algunha tamén apócrifa. Brincadeira de Xosé María
destinada aos inocentes do nadal de 2003. (Álvarez Cáccamo, 2003).

Máis acó no tempo, nun libro que ao meu ver pasou inxustamente desapercibido
tanto pola súa orixinalidade como pola enorme cantidade de documentación que mane-
xa exposta nunha prosa extraordinariamente suxestiva e rica, e refírome a Tempo do pai,
Xosé María Álvarez Cáccamo explica con palabras certeiras:

A través dunha información xornalística asinada por Borobó en días inmediatamente
posteriores á publicación na que se insinuaban claves sobre a orixe do cancioneiros,
sóubose ben cedo que se trataba dun apócrifo de intención lúdica. Xosé María encar-
gouse ademais de desenganar aos que permanecían en estado de ilusión. Pero houbo
un par deles, integrantes da escola dos solemnes maiestáticos, da triste tribo dos caren-
tes de sentido do humor, que, en carta dirixida ao verdadeiro autor do cancioneiro,
manifestaron con vehemente acritude a dimensión da súa ofensa, mancados coa agu-
lla inocua de onde pendura o moneco de papel da inocencia [...] (Álvarez Cáccamo,
2008: 43-44).

Conclúo. No ano 1964, un xornalista chamado Xosé Los, entrevista a Celso Emilio
Ferreiro, grande amigo, de sempre e para todo o sempre, de Xosé María Álvarez Blázquez,
por certo a primeira persoa do mundo intelectual e cultural galego que o saúda, xunto con
Darío Xohán Cabana, cando o de Celanova retorna a Vigo logo do seu periplo de exilia-
do político en Venezuela. O xornalista amentado cuestiónao arredor da diferenza que
Celso acha entre O soño sulagado e Longa noite de pedra e o poeta responde, nunhas decla-
racións que, fóra da curiosa coincidencia no sintagma “canle segreda”, estou certo que
Xosé María Álvarez Blázquez subscribiría na súa totalidade: “A poesía é un feito vital e,
por ende, variável coma propia vida. E coma un río, sempre o mesmo, e sempre distinto.
As diferencias, pois, serán de matiz ou de tema, pero a canle segreda do río é a mesma”.

Ata aquí a miña modesta achega verbo da recepción –parcial– dos volumes poéticos
de Xosé María Álvarez Blázquez na prensa galega, escasa, abofé, pero espello das dificul-
tades que o labor da crítica literaria sorteou en anos escuros, nun contexto xa non desfa-
vorable senón refractario e que sempre se desenvolveu en clave de resistencia, tamén no
ámbito da crítica literaria, tan deostada máis tan precisa e necesaria, sempre. Dixen.

CANLE SEGREDA1

José María ÁLVAREZ BLAZQUEZ
Ed. Castrelos. Vigo, 1977.

El autor de este libro tiene en su haber de hombre de letras una extraordina-
ria labor, desarrollada en distintos campos de la cultura gallega (ediciones, inves-
tigación literaria y arqueológica, narrativa, etc.), pero en cambio la tiene escasa,
cuantitativamente hablando, en el quehacer poético, no obstante ser un alto poeta
de voz cálida y entrañable, como lo ha demostrado ya en otras –y escasas– oca-
siones, y como lo confirma ahora en este libro que comentamos.

«Canle segreda» («Cauce secreto») fue escrito entre 1951 y 1953, año éste en
que ganó el premio «Eduardo Pondal» del Centro Gallego de Buenos Aires, texto
que por diversas razones que el autor explica en un breve prólogo permaneció
hasta ahora inédito, no obstante lo cual, y pese a los veinticinco años transcurri-
dos, mantiene su frescura y actualidad intactas, sin duda porque su temática es
intemporal, o mejor dicho, de cualquier tiempo, y está tratada con la sencillez de
lo auténtico.

Tres son las partes de que consta este pequeño-gran libro. Una, que le cede su
título al libro; otra, Camiños de sol, y una tercera, As mágoas («Las pesadum-
bres»). La primera parte es un delicado poema de amor, escrito desde el sosiego,
una vez traspasados los linderos de la pasión juvenil, cuando la fervenza da iauga
manantía se remansa en la quietud y en él están involucrados el milagro de la
maternidad y el deslumbramiento del primer hijo: Ninguén sabe qué cousa / é ise
cativo ser que nos rebule / polos rincóns da ialma.

La segunda parte se abre con un hermosísimo breve poema en el que el autor
manifiesta no sentir ya dolor ni ansiedad por nada de este mundo, salvo por aquel
niño que yo he sido: aquil neno que eu fun, sempre perdido. En esta búsqueda de
la infancia (la patria del hombre es su infancia, dijo Rilke) el poeta se encuentra
con el amor a la tierra natal y con el temblor de la saudade: Iste delor da terra que
me aruña / na outa cova dos soños onde teño / o meu segredo amor. Evocación
del tiempo y de los lugares por donde transcurrió la purísima edad primera: A terra
estaba virxe e nos, os nenos / lle íamos pondo nomes, a brincare. / a cousa mais
cativa tiña un nome / da nosa fantasía... 

La parte final se cierra con cinco poemas de tono elegíaco y de acento social,
en los que el verso avanza con ritmo lento y tono profundo de canto gregoriano,
para darnos el retrato de una mujer del campo, de un niño que pide limosna, de
un hombre «importante» y de la soledad de una aldea donde llueve sobre el
viento moribundo, chuvia de soedad e de miseria.

Celso Emilio Ferreiro
ABC, 19-I-1978

1 O correcto sería Canle segredo.

XXOOSSÉÉ  MMAARRÍÍAA  ÁÁLLVVAARREEZZ  BBLLÁÁZZQQUUEEZZ,,
CCAANNOONNIIZZAADDOORR  EE  IINNVVEESSTTIIGGAADDOORR  DDAA  LLIITTEERRAATTUURRAA  GGAALLEEGGAA

Xosé Ramón Pena

Por decisión dos membros da Real Academia Galega, naquela altura presidida por D.
Francisco Fernández del Riego, o homenaxeado con motivo da celebración anual das
Letras Galegas en maio de 1998 non foi un único autor, como viña sendo, e é aínda,
norma habitual, senón tres: Meendinho, Johán de Cangas e Martín Codax, todos eles
vinculados co mar de Vigo, foron as figuras seleccionadas nese momento. Sen dúbida,
con eles, e desde eles, o que se buscou foi render unha tan necesaria como oportuna esti-
ma, xeira en relación coa obra concreta dos tres xograres-trobadores xeira tamén referi-
da ao conxunto desoutros que o conforman acercado lirismo medieval galego-portugués:
máis de dúas mil composicións, xa de carácter profano –a maioría das mesmas– xa dedi-
cadas á figura da Virxe María, e que chegan onda nós desde a autoría de cento sesenta e
un poetas de nome coñecido.

Naquel ano de 1998, quen lles está a falar agora, recibiu o encargo, por parte de Edi-
cións Xerais de Galicia, de levar a cabo determinados labores en relación cos poetas do
mar de Vigo, e que constituían o obxecto da conmemoración das nosas Letras. Entre esas
gratas tarefas que me foron encomendadas, unha delas veu destacar axiña de maneira
singular: tratábase de volvermos editar –sinalando os criterios precisos de tal edición,
engadindo as correspondentes notas a pé de páxina, fixando os textos…– un traballo que
xa vira a luz con anterioridade: para sermos exactos, trinta e seis anos atrás; isto é en
1962, cando, a través dun volume presentado polas Publicacións da Asociación da Pren-
sa viguesa, fora tirado do prelo dentro da colección “Mar de Vigo”. Semellante texto
non vén ser outro que o que leva por título Martín Codax, Cantor del Mar de Vigo, e que
fora redactado catro anos antes –ao tempo que premiado no certame “Álvarez García”–
por D. Xosé María Álvarez Blázquez.

Non foi esa a única ocasión, porén, en que tiven a honra de ser convidado a partici-
par en traballos que entrasen en relación co quefacer de D. Xosé María. Por unha amá-
bel decisión dos seus fillos, no seu día fóronme confiadas algunhas carpetas da súa pro-
piedade a conteren materiais inéditos, especialmente textos en forma de diálogos, parra-
feos… procedentes da primeira metade do século XIX, e coa intención de que eu os fose
dando a coñecer oportunamente: algo que, na medida das miñas cativas posibilidades si
fun amosando á luz pública ao longo dos anos 90 do pasado século. 

Mais non se trata, evidentemente, de vir falar aquí e agora dese labor meu, senón da
presenza de Xosé María Álvarez Blázquez como canonizador e investigador da nosa lite-
ratura, aínda que sexa coa brevidade que a ocasión impón.

Pois ben; ao meu ver, son precisamente as páxinas dese volume que lles estaba a
comentar, Martín Codax, Cantor del Mar de Vigo, –Martín Codax, Cantor do Mar de Vigo,
xa na noso idioma (1998)– as que configuran unha mostra viva, un exemplo realmente
paradigmático para podermos percibir con toda nitidez o esforzo de Xosé María Álvarez
Blázquez no traballo da investigación –histórica, arqueolóxica e, desde logo, literaria–
asemade que no desenvolvemento dunha perspectiva canónica para unha etapa esencial
das nosas letras como é o Medioevo.

Iníciase aquel texto redactado en 1958, e publicado por vez primeira en 1962, cun
breve limiar no cal Álvarez Blázquez non deixa de anotar a fortuna que lle cabe á cida-
de de Vigo –e que un ten a dúbida, ás veces, de que sexa apreciada como lle cómpre– de
contar co privilexio de ser cantada de maneira tan fermosa como o fixera Martín Codax
hai setecentos anos. Pois ben; xustamente, unha escintilante viaxe a esa etapa histórica
é o que imos atopar decontado de parte de D. Xosé María, quen nos conduce a través da
paisaxe da bisbarra viguesa no século XIII: un tempo e un espazo nos que sitúa a infan-
cia e mais a mocidade do trobador:

Vigo naceu nun castro, como tantas vilas galegas, pero aquel destino de orde estática
habería de ser éfemero, como truncado por secretas forzas vitais, que tamén os pobos
–como os homes– rexen, con ineludíbel fatalidade (Álvarez Blázquez 1998: 13)

Nas palabras, na análise que leva adiante Álvarez Blázquez ao longo das páxinas
dedicadas a presentar diante dos ollos dos lectores do século XX a imaxe do Vigo medie-
val, vimos considerar algo que non por coñecido –e, desde logo, subliñado arreo, e con
razón, por parte de todos os que estudaron o seu legado– é preciso, non obstante, reite-
rarmos máis unha vez. Dito coas palabras de Darío Xohán Cabana, procedentes do seu
excelente estudo sobre a Vida e Obra de quen estamos a falar:

Xosé María era un erudito, pero era tamén un poeta e un galeguista apaixonado; o que
el quería era presentar diante dos ollos abraiados da nación unha poesía vella de sete
séculos que conservaba o poder de conmover e de seducir con emocións sentimentais
e estéticas (Cabana 2008: 121)

Escribe palabras certas Cabana. Nese capítulo titulado “Vigo no século XIII” obser-
vamos, certamente, os saberes rigorosos do arqueólogo, a escrupulosidade do historiador.
Desde as primeiras noticias procedentes da xeira romana, X. M.ª Álvarez Blázquez con-
dúcenos con man mestra e segura até mediados do século XIII, cando a futura cidade
non viña ser máis que unha vila semi-clausurada a procurar unha sorte de acubillo arre-
dor da igrexa de Santa María. O amplo arco costeiro que vai desde o Berbés deica ao
Areal, para dar coa colindante freguesía de Santiago de Vigo, é descrito con puntual pre-
cisión nas liñas que seguen así como é descrito tamén con precisión o templo no adro
do cal bailaría a súa danza sensual e feliz a amiga das cantigas de Codax.

Mais se tal devén dese xeito, comprobamos aínda que, á canda do historiador, cami-
ña sempre a paixón, a forza imaxinativa do literato:

Martín Codax tería contemplado esta fermosa imaxe –refírese D. Xosé María a unha
talla en mármore de Cristo, gardada no Museo Arqueolóxico Nacional– nos anos da
súa infancia e mocidade, e aínda tocado coas súas sensíbeis mans de tanxedor as dobras
harmoniosas daqueles roupaxes, como chamas, que parecen elevarse cara ao rostro
sereno do Señor. (Álvarez Blázquez 1998: 16)

En fin, de certo, que a erudición e a voz do poeta van da man e de certo que dialo-
gan, en fermosa parola, con esoutros versos xurdidos nas beiras do areal:

Mia irmana fremosa, treides comigo
a la igreja de Vigo u é o mar salido.
E miraremos las ondas!

Pero se proseguimos na nosa pequena andaina nos vieiros de Martín Codax, Cantor
do Mar de Vigo, veremos que o novo capítulo que agora principia titúlase “O home e o
nome”. Nin que dicir ten, tal epígrafe fai relación ao que podemos de veras coñecer
–realmente, aínda hoxe e a pesar de todos os esforzos, non moito– arredor das circuns-
tancias vitais e tamén do apelido –ou alcume– Códax ou Codax.

Alguén observará que, desde esoutros coñecementos actuais arredor non só da lírica
codaciana, senón aínda en relación ao conxunto do noso lirismo medieval, é verdade
que podemos discrepar aquí e acolá, que podemos anotar isto ou aqueloutro, matizarmos,
subliñarmos… determinadas apreciacións de Álvarez Blázquez; e, desde logo, tamén
podemos levar adiante unha lectura que parece máis fiábel das cantigas compostas polo
xograr-trobador do mar vigués. Porén, o que sorprende, o que abraia de veras, é com-
probarmos como por volta de 1962 –é dicir, cando estamos no medio e medio da inaca-
bábel longa noite de pedra–, nunha cronoloxía na cal non tiña outra opción máis que pan-
dar con todos os atrancos e dificultades, mentres desde as institucións oficiais non se
proxectaba moitas –demasiadas!!– veces outra cousa que non fose a ignorancia, o des-
prezo e/ou a hostilidade cara á lingua e a cultura galegas… cando tal era o panorama que
xurdía arredor, D. Xosé María non deixa de citar en todo momento, non deixa de
comentar, de analizar –e, ademais, amosando acerto no labor– o que naquela xeira con-
formaba a bibliografía máis avanzada arredor do noso lirismo medieval. E é que aconte-
ce que nas liñas da súa obra, Álvarez Blázquez cita desde logo a Armando Cotarelo
Valledor e tamén a Dna. Carolina Michaëlis de Vansconcelos –concretamente o traba-
llo da gran filóloga titulado “A propósito de Martim Codax e das suas cantigas de amor”
publicado na Revista de Filología Española, 11, 1915–; pero é que igualmente fai unha
exacta referencia doutros títulos moi próximos no tempo: velaí, xa que logo, o Cancio-
neiro de Martin Codax, de Celso Ferreira da Cunha, publicado no Río de Xaneiro en 1956

ou aínda o artigo de Silvio Pellegrini “Ancora sul nome di Martin Codax” aparecido nos
Studi mediolatini e vulgari, tomo II, 1954.

Mostrar tan decidida atención pola obra de Martín Codax, en particular, e pola lite-
ratura medieval galega, “in partibus infidelium” –e tal era, de veras, o país que habitaba
naquela altura cronolóxica–; facelo, ademais, amosando un coñecemento directo e pun-
tual daquilo que a filoloxía moderna estaba a fornecer…, penso que vén constituír de
veras toda unha auténtica demostración: desde logo, dos saberes, da erudición de D.
Xosé María, pero tamén do seu espírito aberto, da capacidade da ilusión que lle daba
alento, das altas miras dun intelectual de ben e, como non, do ánimo patriótico –fami-
lia e patria, aqueles dous amores que xa declarara o patriarca Murguía– que sempre ins-
pirou a Álvarez Blázquez no seu roteiro vital. E talvez é certo que “verba volent”. Pero
non é menos –por seguirmos o adaxio clásico– que, fronte a iso, “scripta manent”. Per-
manecer, si que permanecen as liñas de Martín Codax, Cantor do Mar de Vigo no tempo,
redactadas como foron con xusteza e teimoso afecto: tal e como permanecen outras moi-
tas coas que nos agasallou D. Xosé María para exemplo humano, vivencia de galeguis-
mo e memoria fiel do noso pasado.

…No coidado verxel triunfan arreo as plantas ventureiras, que a man do pobo semen-
tou e alí agromaron silandeiramente deica abrochar en acios de farturentos froitos.
Non podemos negar que foi nesta seara de florecer popular onde nós quixemos facer o
mellor da colleita, pois é cousa sabida que alí están as esencias líricas da terra, cuxa
seiva preciosa asómase ao mundo da poesía nos beizos da amiga que canta, tal que se
fosen pétalas vermellas da vella roseira tradicional. (Álvarez Blázquez 1959: 7)

Evidentemente, as palabras que vimos de reproducir están tiradas do prólogo da
Escolma de poesía galega I. Escola medieval galego-portuguesa, publicada pola Editorial
Galaxia en 1952 e logo revisada e ampliada na Escolma da poesía medieval, da colección
“Pombal”, da editorial Castrelos en 1975.

Desde logo, para todos aqueles que nos iniciamos no coñecemento do noso lirismo
trobadoresco nos anos 70, a Escolma de D. Xosé María Álvarez Blázquez conforma algo
máis que un simple libro, que unha ferramenta de traballo coa que demos os primeiros
pasos entre as cobras de Pero da Ponte, Fernando Esquío, Pedro Amigo de Sevilha ou
Johán García de Guilhade, xa na aulas universitarias xa aínda nos círculos político-cul-
turais ou culturais-políticos, todos aqueles, entón, rapaces e rapazas que nos queriamos
comprometer dalgún xeito coa nosa nación. 

Alguén con moita maior autoridade ca min comentábao nos pasados días nun fer-
moso e oportuno artigo de xornal. Maior en idade que quen lles fala, X. L. Méndez Ferrín
viña sinalar algo que comparte, porén, coa miña xeración: e é que foi, en efecto, por
culpa –por feliz culpa– de Xosé María Álvarez Blázquez –e, todo cómpre dicilo, de quen
nos recomendou a súa obra; no meu caso, os profesores e logo amigos Ricardo Carballo
Calero e Xosé Luís Couceiro– ter traspasado as portas dun mundo máxico do que xa

nunca máis saín, nin quero saír: ese país chamado lirismo trobadoresco galego-portugués
que nunca cansan os ollos de contemplar nin os pés de transitar. 

De novo, como acontecía con Martín Codax, Cantor do Mar de Vigo, haberá acaso
quen sinale que a escolla de textos obedece a criterios controvertíbeis e/ou froito da cir-
cunstancia histórica: tal é o caso, por exemplo, desa especial querenza polas cantigas de
amigo –consideradas como representantes xenuínas dunha suposta tradición autóctona
fronte a esoutra “importada” dos cantares de amor, algo discutíbel e discutido coa pers-
pectiva de hoxe– ou tamén da ausencia de determinada tendencias, certas temáticas da
cantiga de escarnio e maldicir, en todo caso dificilmente compatíbeis –para alén do pro-
pio xuízo moral de D. Xosé María– cos criterios da censura imperante.

Mais aínda así, admitíndomos mesmo tales apreciacións, novamente sorprende, real-
mente abraia que xa fose en 1952, ou aínda en 1975 –e convén lembrar sempre as datas
da historia, dado que ás veces ben pode semellar que aquilo que apenas vive entre nós
desde hai moi pouco tempo sexa considerado como algo que vén de forma gratuíta, que
se manifesta perenne–, causa verdadeira admiración que nesa cronoloxía Xosé María
Álvarez Blázquez levase adiante, con rigor e con paixón galeguista, un proxecto de tal
calidade que, nin por asomo, procedía desoutro lugar onde supostamente debería residir
o espírito investigativo e científico: isto é, a universidade.

As acertadas Introducións a cada un dos poetas elixidos, a calidade dos textos anto-
logados, o breve –pero ben organizado– glosario, a información bibliográfica… por dici-
lo de vez: como foi quen D. Xosé María de nos ofrecer, de nos legar semellante agasallo?
De certo que tan só no celme do bo lector, do apreciador certo dos exquisitos praceres
da palabra, pero tamén no afán de servizo a un país e mais a unha cultura pode radicar,
pode caber un labor de tal signo e entendidade como o que Xosé María Álvarez Blázquez
manifesta nas páxinas que estamos agora a analizar.

Nin que dicir ten, todo o que vimos de sinalar para a Escolma medieval ten doada apli-
cación no caso desoutro magnífico esforzo que configura o tomo II da Antoloxía edita-
da por Galaxia e que leva por título A poesía dos séculos XIV a XIX , por máis que sexa
habitualmente coñecida como “A Escolma dos Séculos Escuros”.

Trescentas páxinas de versos: velaí o que D. Xosé María viña ofrecer para un tempo
no que se consideraba –e aínda hai quen considere, e de aí o rótulo de “escuros”: un eti-
quetado realmente efectivo, se xulgamos polo éxito acadado, pero que acaso non sem-
pre veña ser axustado– que as nosas letras enmudeceran por completo. “Os derradeiros
trobadores”, “Cantigas paralelísticas e vilancentes anónimos”, “Os vilancicos de Nadal
e Reis”, “Poesía anónima e de circunstancias”, “Os poetas académicos”: eis as diferentes
epígrafes que compoñen a escolma. Unha Escolma que, digámolo de vez, non foi aínda
superada nos nosos días: nin na cantidade nin, evidentemente, na calidade.

O labor dos poetas eruditos galegos, escolares e homes de letras, que escribiron desde
pormediado o século XV aos comezos do XIX, teríase perdido na meirande parte por-

que apenas foi impresa. Mais a tal perda compénsase dabondo: é, precisamente, nesta
longa xeira de silencio académico cando agroma, frutifica e madurece o pomar delei-
toso, longal e fresqueiro, da poesía popular galega. É o tempo dos vellos romances,
belidos e saudosos, como un falar de namorada; é o tempo das cantigas, coas súas infin-
das motivacións e formas, coa súa milagreira sinxeleza; é o tempo dos contos, das adi-
viñas, dos refráns… (Álvarez Blázquez 1959: 8)

Dixemos antes –e tamén o subliña Darío Xohán Cabana no seu traballo ao que xa
fixemos alusión– que a fórmula “séculos escuros” non semella cadrar adecuadamente co
pensamento de D. Xosé María e, desde logo se volvemos ler o contido de liñas como as
anteriores, tal parece que así sexa, admirador como foi Álvarez Blázquez, por riba de
todo, do xenio creativo popular –ou, acaso, digamos nós, popularizante. De todos os xei-
tos, cando as últimas achegas ao que se viña denominando como “decadencia”, “escola
galego-castelán”… significan que o final do lirismo trobadoresco non se produciu por
ningunha sorte de repentina ruptura, por mor dun único feito de fatais consecuencias…
cando observamos tal, temos de retornar ao “Limiar” deste volume II da Escolma de Poe-
sía Galega e reparar en treitos como: 

Mais na arte non é doado, nin quizais sexa lícito, afastar as tempadas unhas das
outras, con cortes ou sulcos, cando é ben sabido que as escolas e modas se interfiren
mutualmente, polo menos en intres tanxenciais, ao xeito que acontece cos muda-
mentos progresivos da flora e fauna nunha terra de chan ascendente. (Álvarez Bláz-
quez 1959: 7)

Non obstante, consciente das dificultades, da ausencia de marcas canónicas ou tan
sequera de sinais que iluminen o traxecto, Xosé María Álvarez Blázquez particípanos
tamén, con humildade que:

Recollendo con teimosa unción cando aínda é posíbel recuperar nas areas do ignora-
do, desde a lamentosa morte de Macías ao amencer inaugural de Pastor Díaz, enche-
mos este tomo de poesía galega escrita. Máis que unha escolma, no senso selectivo que
unha colleita ricaz imporía, é un corpus poético de varios séculos, sen pretensións
exhautivas, pero froito, si, de demoradas esculcas e dedicacións. (Álvarez Blázquez
1959: 8)

Dito ás claras: o produto do traballo do erudito paciente, desde logo; o resultado do
esforzo do filólogo –de filólogo afeccionado, haberá quen retruque: pois que xeito tan
profesional de levar a cabo unha afección!, habería que lle responder decontado–, en fin,
traballo arreo, arreo traballo.

Coido que se queremos efectuar, ou continuar efectuando, unha efectiva homenaxe
ao quefacer investigativo de D. Xosé María, é tempo de retomarmos o labor dese tomo
II da Escolma de Poesía Galega e, partindo do moito que alí temos, tentar, se tal é posí-
bel, ir máis adiante aínda. Emprazo –e emprázome a min mesmo, na medidas das miñas
posibilidades– a todos os que si teñen os medios, a vocación, o coñecemento precisos

para tan importante, como necesario, labor. Sen dúbida que, dalgunha maneira, Xosé
María Álvarez Blázquez agradecerá semellante teima.

En fin; o dito para os tres volumes brevemente comentados tería que prolongarse,
desde logo, noutras moitas achegas. Desde elas, Xosé María Álvarez Blázquez deseña a
súa imaxe de investigador, pero tamén de canonizador da historia da nosa literatura.

Rigor, preocupación por estar sempre ao día, afán intenso por coñecer… pero tamén
bo gusto, celme de poeta, amor polo seu, amor a Galiza… tales foron as calidades que o
acompañaron. Ben está que hoxe, neste Congreso organizado pola institución da que foi
membro, e membro activo, lle ofertemos a X. M.ª Álvarez Blázquez unha máis que mere-
cida homenaxe; unha estima na cal, co seu beneplácito, quixen, da miña parte, achegar
tamén as breves palabras que viñen pronunciado e que agora chegan ao seu necesario
final.

Moitas grazas.

TTUUII  AA  TTRRAAVVÉÉSS  DDAA  FFIILLAATTEELLIIAA,,
UUNNHHAA  PPAAIIXXÓÓNN  DDEE  DDOONN  XXOOSSÉÉ  MMAARRÍÍAA  ÁÁLLVVAARREEZZ  BBLLÁÁZZQQUUEEZZ

Carlos Pérez-Fonterosa Antón
Secretario do Grupo Filatélico de Tui

Como secretario do Grupo Filatélico de Tui desta cidade, ao comezo da miña parti-
cipación nesta mesa redonda, quero agradecer á persoa ou persoas que se lembraron de
min para facer parte dela, neste congreso que se pecha en Tui, a cidade natal de don
Xosé María Álvarez Blázquez, a quen este ano a Real Academia Galega lle dedicou o Día
das nosas letras.

Síntome moi honrado con esta distinción, por que xa desde os meus anos mozos sen-
tín unha profunda admiración polo talento artístico-literario dos irmáns Álvarez Bláz-
quez, e de maneira especial polo hoxe homenaxeado e tamén polo seu irmán, o doutor
don Darío Álvarez Blázquez, do que tamén tería que lembrarse a Real Academia nalgúns
dos anos vindeiros.

Non tiven a sorte de coñecer persoalmente a don Xosé María. Cando se foi para
Vigo, por motivos xa coñecidos, eu era un rapaz, pero coñecía a súa faceta como filaté-
lico. Si falei persoalmente con el en Vigo, no ano 1963, cando acompañado do amigo
Manolo Lago, destacado filatelista vigués, e mais do cónsul de España en Valença do
Minho, Xosé Luís de la Peña, lle fomos propor formar parte do xurado da primeira expo-
sición filatélica de Tui. Na nosa cidade estabamos os filatélicos tudenses moi animados
pola obtención, por parte do noso amigo Pepiño González García, do gran premio “Ins-
tambul-63”, que por aquelas datas era a maior distinción filatélica do mundo, polo que
decidimos constituírnos en asociación. Nomeamos presidente ao avogado don Ildefon-
so Baquero Fortes, que tamén era Tenente Alcalde do Concello, o cal faleceu de súpeto
un mes despois de ser nomeado, pasando eu a ocupar o seu lugar, e este era o motivo da
miña presenza en Vigo. Lembro que tiña na rúa Xeneral Aranda, hoxe Pi i Margall que
xa era con anterioridade, o seu establecemento, de nome Almoeda Monterrey, nun local
cheo de libros vellos, material de escola para rapaces e outras moi curiosas cousas. Reci-
biunos unha señora, despois soubemos que era súa curmá, e foi o señor cónsul o que se
deu a coñecer e preguntou por don Xosé María. A señora foi deseguida na súa procura
nunha sala interior, e unha vez feitas as presentacións fixémoslle a nosa proposta, que el
aceptou moi compracido. Como anécdota quero facer constar que ao coñecer don Xosé
María a miña descendencia da familia Fonterosa lembroume a fonda amizade dos seus
pais coa miña familia, especialmente co meu tío Bieito Fonterosa, que fora varias veces

209 Nº 369



BOLETÍN DA REAL ACADEMIA GALEGA Estudos e investigacións sobre Xosé María Álvarez Blázquez

alcalde de Tui, e que todos eles foran clientes do seu comercio da Corredera. E –dixo–
por outras cousas máis...

Volvendo ao noso tema, fixemos a devandita mostra filatélica, a primeira de máis de
corenta que levamos xa desde case cincuenta anos de andadura, nas instalacións do Club
Náutico San Telmo, cuxo presidente era o xa citado Pepiño González, mostra que para
aqueles tempos fora a admiración de propios e estraños. Infortunadamente, unha reu-
nión extraordinaria, nas mesmas datas, da Real Academia Galega da que era membro,
impedíronlle formar parte do dito xurado, o que lamentou moi sinceramente, delegan-
do en Manolo Lago a súa representación e ofreceunos o máximo apoio á nosa recente
nacida asociación.

Por aqueles anos a Filatelia era ao que máis se dedicaban os coleccionistas, a cha-
mada Pre-Filatelia (cartas sen selos xa que estes comezaran a súa andadura anos máis
tarde), as coleccións de selos facíanse por países, as marcas postais ou mataselos, denta-
dos, erros, etc. etc., e así eran postos nos álbumes, selos que hoxe en día teñen moitos
deles un elevado valor. E a partir de mediados do pasado século, cando comezan na Fila-
telia as coleccións temáticas, feito motivado pola excesiva proliferación de países emi-
sores de selos e os prezos das primeiras emisións dos países chamados clásicos. E entra-
mos na Filatelia moderna. Selos dedicados a flores, barcos, literarios, menciña, animais,
trens, monumentos, etc. onde a figura representada é obxecto dun fondo estudo que fica
reproducido ao pé de cada selo e posto no correspondente álbum. Eu, que son amante
das viaxes, a Arte e a Historia, decidinme polos anos cincuenta por un tema non moi en
boga naqueles intres, pero hoxe dunha palpitante actualidade. Leva por título “Camiño
de Santiago Patrimonio da Humanidade” e con el, sen saír da miña mesa de traballo,
tiven un maior coñecemento sobre os diferentes camiños que levan a Compostela, a his-
toria de pequenas vilas medievais, as súas xentes, as súas casas brasonadas sobre os pór-
ticos das fachadas, rolos xusticeiros, igrexas románicas, pontes, fermosos pazos que enfei-
tizan ao longo dos camiños, Xaca, Logroño, Santo Domingo da Calzada, Burgos, León,
Astorga, Oviedo, Lugo, Santiago de Compostela... por soamente citar algunhas. E non
me esquezo da nosa catedral de Tui, punto de partida do verdadeiro e xenuíno Camiño
Portugués a Santiago, agora que saen camiños por todas as partes. Por certo que dous
selos dedicados a Tui: a Ponte vella de ferro e a Catedral, os comezos en Galicia deste
Camiño, son os únicos selos que Correos dedicou a Tui, despois de 150 anos de selos
emitidos en España. O noso grupo tivo moito que ver con iso.

Ben entendeu a Filatelia temática don Xosé María cando puxo os textos aos selos,
modernos naquel tempo, no libro que no ano 1963, coa colaboración do antes dito
Manolo Lago, outro coleccionista temático cuxos selos de cabalos foron premiados no
mundo enteiro, editou na editorial La Corneta, de Barcelona, un libro escrito en caste-
lán. O referido libro leva o título de Presencia de Galicia en los sellos, e ao facer referen-
cia ao selo número 1033 de España dedicado ao rei Fernando III o Santo, di o seguinte: 

No se conoce a ciencia el lugar de nacimiento de este preclaro monarca de Castilla y
León (1217-1252), pero los historiadores más autorizados aceptan, cuando no defien-
den con acopio de argumentos, que la cuna del Rey Santo ha sido la antigua ciudad
de Tuy (provincia actual de Pontevedra), sede episcopal, famosa corte algún tiempo
de la monarquía visigoda y patria de ilustres varones. Fernando III, hijo de Alfonso IX
y doña Berenguela, demostraron a lo largo de su glorioso reinado una gran predilec-
ción por la iglesia tudense, concediendo importantes ayudas para la fábrica de la Cate-
dral-fortaleza e inclinándose en favor de la Mitra y el Cabildo, en diversos pleitos
habidos con el Concejo.
A los 13 años de edad, tras su nacimiento y educación en Galicia, fue llevado a Bur-
gos, donde en 1217 recibió de su madre doña Berenguela la corona de Castilla, que
intentó usurparle su propio padre, Alfonso IX de León, apoyado por la poderosa fami-
lia de los Laras. Alfonso penetró en territorios de su hijo en son de guerra, pero Fer-
nando logró vencerle y obligarle a que se retirase a sus dominios leoneses. A la muer-
te de Alfonso IX, acaecida en 1230, Fernando III fue proclamado también rey de
León, uniendo así en su persona las dos coronas.
Fernando III realizó una intensa campaña en la Reconquista del suelo peninsular,
especialmente en Andalucía, cuyas principales plazas ganó definitivamente. Destaca
la conquista de Sevilla (23 noviembre 1248), proeza bélica en la que se conjuraron los
esfuerzos de la armada y los ejércitos de tierra. Allí se dieron cita numerosos nobles
gallegos y una nutrida corte de trobadores y juglares galaico-portugueses, que siempre
acompañaban al monarca, protector decidido de las letras y las artes. Cabe citar, entre
tantos nombres famosos, el almirante-trovador don Payo Gómez Charino, señor de
Rianxo. El propio Fernando III era poeta; se le atribuye con fundamento una cantiga
en lengua gallega dedicada a la Virgen, precursora de las muchas que se deben a la
pluma de su hijo, Alfonso X el Sabio, Fue confesor del Rey Santo, San Pedro Gonzá-
lez Telmo que residió en Tuy, de cuya diócesis es Patrono.
Fernando III falleció en Sevilla el 30 de mayo de 1252.

Desde aquel xa lonxe 1963 en que en Tui se realizou a primeira mostra de selos na
que ía ser xurado don Xosé María e que foi considerada naqueles intres como unha das
mellores de Galicia, o Grupo Filatélico de Tui segue vivo. No ano 2000 foi distinguido
coa medalla de ouro ao mérito filatélico pola Federación Galega de Sociedades Filatéli-
cas que fora presidida por don Xosé Freijanes Domínguez, polo seu historial, difusión da
cultura filatélica e xestión de amizade protocolaria entre institucións filatélicas de Gali-
cia e norte de Portugal. Preto de 50 mostras, a do ano 2000 presidida pola súa Alteza
Real o Príncipe don Felipe de Borbón, e a do ano 2004 polas súas Maxestades os Reis de
España, e medio centenar de mataselos especiais que espallaron polo mundo o nome da
cidade de Tui, son a mellor proba da nosa existencia e da categoría das nosas mostras,
moi superiores a moitas outras realizadas por cidades de maior número de veciños e supe-
rior capacidade económica ca a nosa. Precisamente, a última delas, a que fixemos neste
ano, dedicada ao Día das Letras Galegas e ao personaxe que foi homenaxeado, o noso
don Xosé María Álvarez Blázquez, está aínda na memoria de todos.

A Filatelia é unha ciencia apaixonante e fermosa. Eu penso que por outras moitas
novidades tecnolóxicas que vaian saíndo (con permiso dos Correos), xamais se dará
cabo dela. É coma unha facultade universitaria onde se estuda e investiga a Arte, a His-

toria, a Economía, a Política e a Técnica. En resu-
midas contas, a Cultura.

Todo isto sabíao moi ben don Xosé María, ao
que unía a súa faceta de escritor –que lle deu
fama–, contar con ela como un dos seus moitos
entretementos.

Aproveito agora a ocasión que se me brinda
para facer unha pequena lembranza das activida-
des que, xa preto dos cincuenta anos de andadura,
vén realizando o Grupo Filatélico de Tui.

Cando falaba da mostra do ano 1963, da cal
reproducimos a portada do seu catálogo (fig. 1) –e
todas, mellores ou peores, tiveron o seu correspon-
dente–, había menos de seis meses que o noso
grupo comezara a súa andaina. A acta textual-
mente dicía: “[...] a súa finalidade é fomentar na

cidade de Tui e seus contornos a nobre afección, bela e cultural, que os que fan colec-
cións de selos de correos [...]”. 

Estiveron naquela xuntanza os señores Ildefonso Baquero Fortes, Xosé Luís de la
Peña y Aznar, Xosé González García, Abrahan da Costa e Xeixas, Alberto Estévez
Piña, Pilar Saracho Urtiaga, Luís Rodríguez Silva, Miguel Anxo Vidal Álvarez, Xavier
Vila García, Xoán Álvarez Caramés e mailo que isto escribe. Escusou a súa asistencia
por motivos profesionais Alberto Esteves de Figueiredo (Albertito), do Bazar Alberto,
un experto coñecedor e comerciante filatélico. Desta xuntanza saíu unha xunta xesto-
ra que presidiu Ildefonso Baquero Fortes e como secretario, o que escribe. Nomeáron-
se tamén catro vogais. Adoptouse como emblema o escudo de Tui dentro dun selo e
este no interior dun círculo (fig. 2) coa lenda: Grupo Filatélico Tudense-Tuy, que foi o
nome en principio adoptado. A efectos legais pasou a formar parte do Centro de Ini-
ciativas e Turismo, que presidía don Xosé Casal Aboy, como sección filatélica do
mesmo. 

Xa ao segundo ano celebramos unha nova mostra, esta
si coa primeira marca especial que Correos concedía a Tui
(naquel tempo ás primeiras mostras non se concedían mata-
selos, máis ben era unha proba da capacidade de organiza-
ción e da calidade das mesmas). E a tal fin, fixemos en Bar-
celona un luxoso sobre conmemorativo (fig. 3) cun debuxo
da nosa catedral fortaleza, e como lenda os títulos de Moi
Nobre e Moi Leal Cidade, que a Tui concedera o rei Felipe
IV, co resto das outras cidades que foran capitais do Antigo

Figura 1

Figura 2

Reino de Galicia, no ano 1623, aínda que era recoñecida como tal cidade desde tempos
moi antigos. O mataselos ten a lúa en minguante e as tres estrelas que figuran no escu-
do de Tui.

No ano 1966 imos xa pola terceira mostra. Era Tui, naquelas datas, a sensación fila-
télica de Galicia e onde máis mostras se celebraban. O sobre conmemorativo (fig. 4)
leva o deseño do Pórtico Occidental da catedral tudense, coa lenda da turística e monu-

Figura 4

Figura 3

mental cidade de Tui. E no mataselos, outra vez a catedral que, a fin
de contas, é o monumento máis emblemático e polo que máis se
coñece Tui. 

Ata o ano 1972 estivemos sen celebrar novas mostras. Foi por
estas datas cando se fixo cargo da presidencia Xosé Manuel González
Troncoso e cando trocamos o noso distintivo (fig. 5).

O noso grupo acadaba autonomía propia e pasou a nomearse
Grupo Filatélico e Numismático de Tui. Finalizou entón, despois de
máis de nove anos, a miña xestión provisional como presidente, para

a que fora nomeado tras o falecemento do anterior presidente, para pasar de novo ao
meu cargo, o de secretario e comisario das exposicións. A mostra deste ano 1972 foi
dedicada ao turismo e a figura do sobre foi a do Túnel das Monxas Clarisas (fig. 6), que
neste ano 2008 vén de cumprir 500 anos de existencia. O mataselos ten como deseño o
Parador Nacional de Turismo San Telmo, situado na orela do río Miño.

Podería ir mostrando, unha a unha, todas as mostras filatélicas celebradas, pero farí-
ase moi longo este traballo. No seu lugar mostrarei aqueles mataselos considerados máis
importantes. Eles son, digamos o “caramelo” dos coleccionistas.

No ano 1977 o mataselos da mostra foi dedicado á Festa do Meixón (fig. 7), unha
das festas gastronómicas galegas de máis antigüidade, que agora, debido á escaseza e alto
prezo desta cría da anguía, non se pode celebrar.

Figura 5

Figura 6

No ano 1980, a filatelia tudense estivo presente con este mataselos (fig. 8) conme-
morativo do primeiro centenario da Ponte Internacional sobre o río Miño de estilo Eif-
fiel.

No ano 1987, con motivo dos 25 anos do noso grupo, dedicouse a mostra á filate-
lia moderna e de noveis (fig. 9). A primeira que se celebrou en España nesta modali-
dade.

No ano 1992 a mostra dedicouse a San Telmo, padroeiro da cidade de Tui e dos
Navegantes (fig. 10) coas tres carabelas símbolo do V centenario da descuberta de Amé-
rica, e os aros olímpicos alusivos á presenza dos deportistas tudenses nas Olimpíadas,
onde un deles, Henrique Míguez, acadou a medalla de bronce en piragüismo. 

En Tui, o 24 de xuño de 1891, celebráronse os primeiros Xogos Florais de Galicia,
onde Alfredo Brañas no seu discurso, falando da nosa cidade, dixo: “Tui, a máis antiga
cibdade d’a terra galega”. Conmemorando este primeiro centenario o mataselos da mos-
tra foi unha obra do pintor Laxeiro (fig. 11).

Non podiamos esquecer a figura de Xosé González García, o noso socio de honor, un
filatelista que percorreu o mundo acadando medallas de ouro en exposicións interna-
cionais. Na nosa mostra de 1996 o mataselos leva o seu retrato, como a noso derradeira
homenaxe aos cinco anos do seu pasamento (fig. 12).

No ano 1997 a mostra dedicouse ao Camiño Portugués de Santiago, por ser Tui a pri-
meira etapa galega. O mataselos mostra o mapa galego do camiño (fig. 13).

Con motivo de facerse en Tui a Exfigalicia 2000, o mataselos da mostra leva o edifi-
cio da chamada Área Panorámica, o antigo Hospital e hoxe Casa da Cultura (fig. 14),
onde nos atopamos.

Figura 11 Figura 12 Figura 13 Figura 14

Figura 7 Figura 8 Figura 9 Figura 10

No ano 2002 a mostra foi dedicada ao escultor tudense de cabalos, Xoán Oliveira,
cuxa obra se atopa espallada polo mundo enteiro. No mataselos figura o monumento
tudense da súa autoría (fig. 15). Nel pídese para Tui e Valença do Minho a declaración
de Patrimonio da Humanidade, o que facemos en toda a nosa correspondencia.

No ano 2004 festexamos os 40 anos de existencia da nosa asociación. O mataselos
(fig. 16) representa o emblema do noso grupo.

Tamén neste mesmo ano 2004, con motivo dunha homenaxe á Mariña Española,
con presenza en Tui desde o século XIX coas patrulleiras Segura, Perla e as dúas Cabos
Fradera, celebramos tamén unha mostra co mataselos (fig. 17) que leva os escudos de Tui
e o da Escola Naval Militar de Marín, baixo unha mesma coroa e sobre as ondas do mar.

No ano 2005 a mostra foi dedicada ao monte Aloia, o primeiro parque natural que
se fixo en Galicia. O mataselos (fig. 18) leva a Cruz monumental que coroa o seu cume.

Neste mesmo ano 2005, rendeuse unha homenaxe en Tui á irmá Lucía, a vidente de
Fátima, lembrando os 20 anos da súa estadía en Tui, onde tivo unha das aparicións da
Virxe. O mataselos (fig. 19) representa a aparición dos tres pastoriños de Fátima.

O emblema da Federación Galega de Sociedades Filatélicas, que foi precisamente
creada na cidade de Tui, foi o tema deste novo mataselos (fig. 20) co que se conmemo-
ra os 40 anos de existencia e que na actualidade ten a súa sede en Tui.

Xa, neste ano 2008, a nosa mostra tiña forzosamente que ser para o noso ilustre pai-
sano, mestre, escritor, investigador e filatélico don Xosé María Álvarez Blázquez, con
motivo de ser o personaxe a quen está dedicado o Día das Letras Galegas 2008. O sobre

conmemorativo (fig. 21), co matase-
los, leva o seu retrato (fig.22).

Todos os sobres levan no reverso
unha lenda alusiva ao tema. O de don
Xosé María leva un pensamento seu
que di así: “No medio, sempre, unha
esperanza teimosa, que a voz dos mor-
tos encirra acotío: o futuro da terra.
Metido no meu mundo, nos meus
libros, na miña ansia de saber, a terra é 

Figura 15

Figura 19 Figura 20

Figura 16 Figura 17 Figura 18

o fito chantado no centro xeométrico do meu horizonte”. Tamén, salvando as distancias,
este é o meu pensamento. 

Deixo para o final os dous selos que correos dedicou a Tui: o da catedral (fig. 23) e o
da vella Ponte Internacional de ferro (fig. 24). Pobre bagaxe para unha vella e histórica
cidade coma a nosa. Precisamente, nestas datas, foinos negado o terceiro, que deman-
daramos para conmemorar o V centenario do Mosteiro das Clarisas. Tui non tivo sorte
nisto, como tampouco noutras moitas cousas. E nada máis. 

Moitas grazas.

Figura 21

Figura 22 Figura 24Figura 23

OOSS  ÁÁLLVVAARREEZZ  EENN  TTUUII..  UUNN  CCOORRAAZZÓÓNN  AABBEERRTTOO  NNAA  VVEELLLLAA  CCIIDDAADDEE

Rafael Sánchez Bargiela

Tui, unha das antigas capitais do reino de Galicia, vivía nos inicios do século XX
nunha dinámica nova e certamente esperanzadora. A apertura da ponte internacional
de ferro –todo un símbolo de modernidade– no 1886 abrira novas expectativas á tradi-
cional vida de fronteira, os serradoiros de madeira dinamizaban o tecido económico
–que dende 1907 contaba cunha Cámara de Comercio e Industria– namentres que con-
tinuaba conservando o seu carácter de cidade administrativa, comercial e episcopal.

Naqueles anos a dinámica política estaba marcada pola detentación de poder que a
familia Ordóñez realizaba. Ezequiel Ordóñez e o seu fillo Mariano conservaron as actas
de deputados por este distrito do Baixo Miño varias décadas, ata a chegada de Primo de
Rivera. O caciquismo ordoñista detentaba pois os resortes do poder na vida municipal,
pero agromaban novos sectores con novas dinámicas sociais e políticas. Por unha banda,
o movemento agrario prendía con intensidade no campo ao abeiro do problema foral;
por outra parte, o novo proletariado urbano atopaba na CNT o seu elemento organiza-
tivo. Estes novos sectores políticos reclaman a súa presenza na vida do Concello e favo-
recen a aparición de grupos de oposición ao ordoñismo, que usarán a prensa local como
privilexiado vehículo de opinión. Completaba este panorama un sector, vencellado a
certos núcleos clericais e que terá, en diversos períodos, ao xornal La Integridad como
voceiro, e que podemos definir como herdeiro do vello carlismo ou integrista, e que tive-
ra nalgúns momentos de finais do XIX veleidades galeguistas.

A presenza da familia Álvarez na vella cidade tudense percorre boa parte do século
XX. A súa pegada, de xeito directo ou indirecto, está presente en numerosos acontece-
mentos da vida social (no seu máis amplo sentido) de Tui ao longo de moitas décadas.
Primeiro coa chegada a Tui do médico Darío Álvarez Limeses, exercendo o seu labor
asistencial ao longo de tres décadas, paralelamente ao seu labor periodístico, social e
político. Nos anos da República terán xa presenza destacada os seus fillos maiores Darío
e Xosé María. A traxedia do seu fusilamento, co seu ronsel de dor pero tamén de espe-
ranza, marcará tamén esta cidade á que abandona fisicamente a familia pero á que nunca
esquecerán nese corazón aberto que os Álvarez manteñen en Tui.

Darío Álvarez Limeses foi o segundo fillo de Emilio Álvarez Giménez e Amalia
Limeses, e naceu na cidade de Pontevedra o 10 de novembro de 1877. Emilio Álvarez
era natural de Puebla de Sanabria (Zamora) e tras cursar a carreira de Filosofía e Letras,
obtivo, con apenas vinte e sete anos, a cátedra de Clásicos Latinos y Castellanos no Ins-
tituto de Segunda Enseñanza de Pontevedra, onde residirá ata a súa morte. Vencellado

ao Rexurdimento, posúe unha ampla obra xornalística, ensaística e literaria, pero espe-
cialmente unha egrexia personalidade de caracter galeguista na Pontevedra finisecular.

O seu primeiro fillo, Xerardo Álvarez Limeses, inspector de Educación, foi poeta (e
gañou, por exemplo, en 1925 co poema “Cantando la eterna gloria del Señor” o con-
curso poético convocado en Tui co gallo do milenario do martirio de San Paio), escribe
tanto en galego coma en castelán, autor do tomo dedicado á provincia de Pontevedra da
Geografia General del Reino de Galicia, dirixida por Carreras i Candi, xornalista, impul-
sor de diversas sociedades de carácter cultural, fundador do Museo de Pontevedra, etc.
Xerardo Álvares Limeses, terá unha decisiva influencia na formación de Xosé María
Álvarez Blázquez, pois durante os seus estudos en Pontevedra residirá na súa casa e alí
coñece a Alexandre Bóveda, casado cunha filla do seu tío, coa súa curmá Amalia.

Darío Álvarez Limeses, pola súa banda, cursa os estudos de Medicina na Facultade
de Santiago de Compostela, e licénciase no ano 1901. Ingresa posteriormente no Corpo
de Médicos Titulares, tras unha dura oposición, con “nota suprema”. No ano 1905 acada
a praza de “médico hixienista” creada polo Concello de Tui, sendo designado para ocu-
par tal posto, con carácter interino e cunha retribución de 500 pesetas, o 20 de decem-
bro daquel mesmo ano. Logo será médico titular do Concello, mantendo a súa consulta
privada e mesmo realizando outras funcións profesionais na alfándega tudense, durante
algún período temporal.

A familia Álvarez Blázquez. Tomada da páxina web de Celso Alvarez Cáccamo, http://www.udc.es/dep/lx/cac

Dende a súa chegada a Tui, Álvarez Limeses foi un destacado persoeiro da vida social
e política da cidade. A pouco da súa presenza en Tui xa participaba na actividade polí-
tica tudense aliñándose coa oposición ao réxime ordoñista, ao Partido Conservador.
Colaborador en numerosos xornais e revistas, mantendo algunhas sonadas polémicas,
entre as que salienta a que o enfrontou, polo traslado do cemiterio tudense, a outra egre-
xia personalidade, o cóengo penitenciario da Catedral, Antonino Cerviño, que co pseu-
dónimo “El espectador curioso”, arremeteu dende o diario La Integridad contra Darío
Álvarez, que comprobou como este xornal lle negou as súas páxinas e tivo de acollerse
ás linotipias da Correspondencia Gallega de Pontevedra. Andando os anos foi redactor
xefe daquel mesmo diario católico La Integridad que abandona para participar na crea-
ción e vida do semanario La Opinión, xurdido en oposición ao semanario ordoñista El
Aloya que dirixía Venancio Lorenzo. Neste semanario participaba tamén o médico do
Porriño Paz Varela ou o avogado tudense Manuel Cela. Xa nos anos de estudante fora
un dos fundadores do Boletín de Medicina e Cirugía, e andando os anos foi tamén cola-
borador doutras publicacións como La Correspondencia Gallega, de Pontevedra, El Ven-
cejo de Tui, Caza y pesca ou España cinegética de Madrid, El Pueblo Gallego, de Vigo, etc.

D. Darío participou moi activamente na vida social tudense sendo, entre outras cou-
sas, promotor do Orfeón da Sociedade Artística, fundador da sociedade de caza La Vena-
toria, directivo do equipo de fútbol Racing Club, animador de innumerables actos,
como, por exemplo, os conmemorativos do milenario do martirio do neno mártir San
Paio, impulsor da chegada do teléfono a Tui... e de moitas actividades sociais, culturais
e humanitarias.

Mantivo sempre a súa condición de católico. No político era militante de Izquierda
Republicana, de Manuel Azaña, e aínda que foi sempre un afervoado republicano non
ocupou cargos públicos. Era sempre un destacado participante nas actividades do Centro
Republicano tudense, especialmente nas celebracións conmemorativas do 14 de abril. 

Esta dimensión pública da súa actividade: compromiso político, divulgación perio-
dística, a súa xenerosa colaboración con numerosas iniciativas de carácter social... foi

unha constante tamén her-
dada polos seus fillos

Tras o golpe militar do 18
de xullo de 1936 Darío Álva-
rez Limeses colaborou co
Comité de Defensa da Repú-
blica que encabezaba o alcal-
de, e correlixionario seu,
Guillermo Vicente de San-
tiago. Tras a derrota e a con-
seguinte entrada das tropas

Banquete homenaxe a Darío Álvarez Limeses polas súas xestións
para a chegada do teléfono a Tui. Vida Gallega,15 de outubro
de 1910.

sublevadas o 26 de xullo, foi detido e sufriu un consello de guerra que culminou co seu
fusilamento o 30 e outubro de 1936, xunto con outros cinco compañeiros. Unha traxe-
dia que marcará a vida da familia Álvarez.

Darío casou en Tui, o 15 de xuño de 1907, con María Blázquez Ballester que nacera
en Cárdenas (Cuba) en 1881, filla do albaceteño Francisco Blázquez Parra e da cubana
Ignacia Ballester, e que tras o retorno da familia da illa caribeña pasara a residir na casa
duns familiares na cidade de Tui. Tiveron seis fillos: Darío (1910), Celso (1913), Xosé
María (1915), Alfonso (1917), Emilio (1919) e Álvaro (1921). 

O labor amoroso da súa nai, escribe seu neto Alfonso Álvarez Cáccamo, capaz de dedi-
carlles horas aos pequenos despois das duras e longas tarefas do fogar, narrándolles,
como pan de cada día, contos e historias da súa nenez vividas nas plantacións dos seus
avós na lonxana Cuba, a gracia con que debullaba as verbas, o seu sentido intelixen-
te do humor que arrincaba os anacos positivos das vivencias cotiás e as recreaba máxi-
camente, estimularon decisivamente no(s) fillo(s) a capacidade de fiar palabras, de
relatar feitos, de poetizar a vida nos aspectos que puidesen ser poetizables, e de enfron-
tarse aos acontecementos, terribles moitas veces, con valentía cando así o cumpría
facer.

Velaí as dúas decisivas influencias dos seus pais: a militancia social e a sensibilidade
poética que xorde en todos os irmáns Álvarez Blázquez.

DARÍO ÁLVAREZ BLÁZQUEZ

O primeiro dos irmáns Álvarez Blázquez nace na nosa cidade o 30 de setembro do ano
1910, tras estudar en Tui e facer o bacharelato por libre examinándose en Pontevedra
cursa a carreira de medicina en Santiago, acadando a licenciatura no ano 1932, como
médico especialista do aparato circulatorio e do aparato respiratorio. Tras establecerse
como médico en Tui, accede a unha praza como tisiólogo por oposición no Patronato
Nacional Antituberculoso; dende 1933 a 1936, ocupa a praza de tisiólogo no Centro
Secundario de Hixiene Rural da Guarda. Médico con consulta propia en Tui entre 1932-
-42, asistía tamén a varias comunidades de pobres e colectivos como as Madres Dorote-
as, Hermanitas do Asilo de Ancianos Desamparados, as Encerradas, etc. Tamén ao
pouco de licenciarse foi profesor auxiliar da cátedra de Ciencias Naturais no Instituto de
Segunda Enseñanza tudense. Tras a súa marcha a Vigo en 1942, onde logo será médico
en Pescanova, mantivo moitos anos a súa consulta tudense. Cómpre lembrar que estaba
casado coa tamén tudense Carmiña Gándara e os seus fillos Darío e Alfonso naceron
nesta vella cidade.

Dende os anos mozos foi membro do Partido Galeguista e será o promotor da crea-
ción da agrupación local tudense, como anuncia o xornal A Nosa Terra en varios núme-
ros da primavera de 1936, aínda que semella que dita agrupación non chegou a concre-
tizarse. Non esqueceu a súa militancia política e en 1947 foi detido na cidade de Vigo
xunto a varios profesionais por pertencer a U.I.L. (Unión de Intelectuais Libres), en

1974 funda o Movemento Socialista de Galicia (M.S.G.), fusionado máis tarde co
P.S.G. (Partido Socialista Galego), abandonando o partido en 1979. 

Darío foi quen sostivo economicamente a familia tras a traxedia do fusilamento do
pai e foi sempre o elemento de unión e catalizador de moitas das actividades dos seus
irmáns. Foi tamén quen mantivo unha presenza física máis constante en Tui onde tivo
consulta moitos anos e casa ata ben andados os anos sesenta.

Tui foi unha constante nos seus anceios e mesmo nas súas achegas de investigador.
Así en 1964 publica o libro Francisco Sánchez, El escéptico. Un gallego precursor en que
reivindica a orixe tudense deste médico e filósofo do século XVI fronte ás pretensións
do seu nacemento nas terras portuguesas de Braga. A este mesmo autor está dedicada a
súa tese de doutoramento na Universidade de Santiago de Compostela cualificada con
“sobresaliente cum laude” no ano 1960.

Conservou tamén a vocación xornalística do seu pai e colaborou en numerosos
periódicos e revistas de Galicia e España: Galicia Emigrante, El Pueblo Gallego, La Noche,
Faro de Vigo, La Voz de Galicia, Papeles de Son Armadans, Jornal de Noticias, etc. Final-
mente foi autor de dúas novelas en castelán: El fracaso de Clayton (1938) –traducida ao
galego– e A las cinco en punto (1939), asinadas co pseudónimo de Lázaro Evia.

Tras a chegada da democracia publica numerosos traballos sobre a época da guerra
civil na nosa bisbarra: sobresaíndo “Historias de la retaguardia nacionalista” que logra o
2º premio nun concurso de relatos convocado pola revista Historia y vida no ano 1975,
e por aquelas datas publica unha serie de artigos en La Voz de Galicia, xornal no que era
colaborador habitual, tituladas “Historias de fuxidos” nas que recolle moitas das súas
vivencias e experiencias naqueles anos mouros, emocionantes polas traxedias que reco-
lle e pola solidariedade que xorde fronte ao drama da guerra e a represión.

Darío Álvarez Blázquez foi un humanista na amplitude do termo, mantivo toda a súa
existencia acesa a súa condición tudense a pesar dos desacougos vividos na vella cidade
episcopal, participando en diversas actividades e iniciativas sociais e culturais. Foi pre-
goeiro das festas patronais de San Telmo no ano 1972 e co gallo desta festividade era un
habitual colaborador da prensa diaria con artigos sobre a súa cidade natal.

EMILIO ÁLVAREZ BLÁZQUEZ

Nado en Tui no 1914, foi estudante de bacharelato no Instituto de Segunda Enseñanza
de Tui, cursando neste centro o quinto curso no ano 1935, xunto ao seu irmán Alfonso,
logrando a cualificación de “sobresaliente con derecho a matrícula de honor” en “Psi-
coloxía e lóxica” e en “Fisioloxia e hixiene”. No ano seguinte, ao cursar sexto curso, os
alumnos de Ética e Dereito realizan un ciclo de conferencias, que abre Emilio Álvarez
Blázquez cunha disertación sobre “Federalismo”. 

Emilio naquel Instituto participa xunto co profesor Xesús Ferro Couselo na funda-
ción e vida de Tude: revista editada por los estudiantes de Bachillerato del Instituto de Tuy,

na que figura como subdirector. Nos tres números desta revista publica diversos traba-
llos: “Camino de Santiago, crónica dunha excursión a Compostela”, “Un apóstol tuden-
se – El P. Salvado, evangelizador de Australia”, “Sobre el concepto de filosofía” e un
breve relato en galego titulado “Brétema”.

Instalado en Vigo coa súa familia en 1942, aos cinco anos ocupa o cargo de Chan-
celer do Consulado do Uruguai ata a súa morte. Impulsor de numerosas iniciativas cul-
turais como a fundación –cos seus irmáns– da editorial Castrelos ou a colección de
poesía Salnés, en editorial Galaxia, que dirixía xunto a Celso Emilio Ferreiro e Fran-
cisco Fernández del Riego. Habitual colaborador nos medios escritos (Galicia Emigran-
te, Nordés, Alba, Logos, Numen, Grial...) en numerosas oportunidades empregando o
pseudónimo de Ronsel. Moitos destes traballos sobre todo en Galicia Emigrante estarán
dedicados a Tui e ao Baixo Miño (e aborda temas como a lamprea, o meixón, contos,
etc.).

Autor dun poemario co seu irmán Xosé María, Poemas de ti e de min (1949) editado
na colección Benito Soto, onde figura un belísimo poema dedicado ao rural tudense ou
dun espléndido pregón das festas de San Telmo, que acreditan a súa querenza cara á cida-
de do Miño.

ÁLVARO ÁLVAREZ
BLÁZQUEZ

Nado en 1921, o máis cativo
dos irmáns será tamén alum-
no do Instituto Segunda
Enseñanza, creado en 1933
pola II República en Tui, e xa
destaca naqueles anos polo
seu traballo creativo, sendo
un dos alumnos avantaxados
do profesor daquel centro,
Benito Prieto Coussent, que
na súa aula de debuxo leva
adiante un significativo labor
educativo e cultural. No
curso 1934-35, Álvaro, que
cursa segundo ano, acada
“Sobresaliente con derecho a
matrícula de honor” en debu-
xo. As aulas de modelado e
debuxo realizan senlleiras

Alumnos de modelado do Instituto co busto de Valle Inclán,
no centro o profesor Benito Prieto Cousent. Tomada
de http://www.prietocoussent.com/archivos/biografia.html

Casa natal de Xosé María Álvarez Blázquez, no actual Paseo da Corredoira.

obras que chegaron a ser expostas nunha exposición celebrada nos salóns do Faro de Vigo
na cidade de Vigo na segunda quincena de maio de 1935. Unha mostra que estivo patro-
cinada pola sociedade viguesa Amigos del Arte, que presidía o artista tudense Eduardo
Padín. A súa habelencia na combinación dos vellos deseños do románico galego coas
novas sensibilidades do mundo moderno é unha das características deste traballo que logra
unha especial proxección exterior, como recolle a revista Tude:

Actualmente el profesor y artista D. Benito Prieto Cussent, auxiliado por alguno de
sus alumnos, se halla labrando un busto en granito del insigne literato D. Ramón
María del Valle Inclán, para ser colocado en Santiago el próximo mes de mayo [de
1936]. Para esta fecha, en uno de los jardines de la Avenida del Instituto, se colocará
un busto de Sócrates, también en granito, a cuyo acto se procurará dar el debido real-
ce. Las revistas madrileñas Crónica y Oasis se han ocupado elogiosamente y con
extensión de la labor que el profesor Prieto realiza con sus alumnos.

Unha aprendizaxe que logo lle serviu a Álvaro para promover dende a Serigrafía
Galega, fundada en 1971, unha singular achega á difusión da arte contemporánea de
Galicia. Pois tamén Álvaro colaborou, dende unha nidia vocación galeguista, na pro-
moción da nosa cultura, especialmente, polo que nos atinxe agora, na súa participación
na fundación da editorial Castrelos. Do mesmo xeito, a súa condición de tudense foi
sempre mantida con especial orgullo a pesar das tráxicas circunstancias que lle reme-
moraban a vella cidade miñota.

A casa do Rollo, residencia familiar en Tui.

XOSÉ MARÍA ÁLVAREZ BLÁZQUEZ

Finalmente ocupémonos da figura colosal de Xosé María. Grazas á celebración deste ano
dedicado a súa memoria, alomenos dende Tui, podemos afirmar que temos recuperado
un vello tesouro –coma aqueles dos que fala o Libro de San Ciprián que el editou na
colección O Moucho– que lles soaba a moitos tudenses pero que era unicamente un
pequeno rumor, unha afastada voz que se ten agrandado de tal xeito co tempo, que pode-
mos afirmar que estamos diante dun dos grandes referentes da cultura tudense.

1.- A SÚA BIOGRAFÍA TUDENSE:
Nunha libretiña manuscrita de Darío Álvarez Limeses, que conserva a familia, relátase
o nacemento do pequeno Xosé María:

A las ocho de la mañana del día 4 de febrero de 1915, nació mi hijo José María en la
casa número 11, piso 1º, de la calle de Elduayen, en la ciudad de Tuy, siendo asistida
por mi y estando presente mi madrina Carmen Iglesias. Como sus dos hermanos
nació el niño muy robusto y después de lavado quedó dormido hasta las tres de la
tarde [...]

Foi inscrito no Rexistro Civil ao día seguinte cos nomes de José María Amalio
Gerardo Ignacio e bautizado na Catedral tudense o día 11 de febreiro, foron os seus
padriños, o seu tío Gerardo Álvarez Limeses e a súa avoa Amalia Limeses, representada
por Carmen Iglesias.

Fica pois confirmado que a data de nacemento foi o 4 de febreiro e non o 5 como se
recolle erroneamente en moitas publicacións, e o lugar foi un piso alugado pola familia
na rúa Elduayen ou Paseo da Corredoura, onde o pai tiña tamén instalada unha consul-
ta médica, de carácter privado.

Andando os anos Darío Álvarez adquire unha casa no arrabalde do Rollo, na deno-
minada daquela rúa El Pilar, hoxe Irmáns Maristas, núm. 4 que foi xa para todos a casa
familiar, a Casa do Rollo. E alí, na planta baixa, instalou o seu consultorio médico.
Residían nela, segundo recollen os padróns municipais, o matrimonio e os seus seis
fillos, xunto con Carmen Iglesias Torrado, tía paterna, e as serventas Joaquina Moro-
ño Seijo e Pilar Sarmiento. Naquela casona e na súa finca transcorre a nenez e a ado-
lescencia de Xosé María e dos seus irmáns, sendo lembrada como o verdadeiro fogar
familiar.

Andando os anos, no seu poemario Sonetos del alba insomne o propio Xosé María
rememora as vivencias vencelladas a esta casa familiar nun sentido poema (do que saca-
mos o subtítulo deste traballo):

La vieja casa al corazón abierto
aún envía mensajes escondidos;
vienen de noche y andan encogidos,
como gatos sin madre en el huerto.

Todo estaba seguro, todo cierto,
era para mis ojos sorprendidos;
olían a membrillo los vestidos
y estaba yo para el amor despierto.

Teníamos un hórreo y una viña,
un pozo oscuro, con el agua quieta,
y un potro galopando la campiña.

Teníamos la paz... ¡Que extraña cosa
tenerla así, minúscula y secreta,
como un ala fugaz de mariposa!

A Casa do Rollo foi o escenario da nenez de Xosé María e dos seus irmáns Emilio,
Alfonso e Álvaro. Daquela vida infantil atopamos nas memorias de Camilo José Cela
diversos relatos. Cela realizou algunha estadía infantil na casa do seu avó, que estaba
situada fronte á dos Álvarez Blázquez. 

Frente a la casa de mi abuelo vivían mis amigos José María y Emilito. José María era
quince meses mayor que yo, y Emilio, tres años menor. Andábamos siempre juntos y
hacíamos, a veces, emocionantes excursiones por los más hondos recovecos de la huer-
ta, en pos del misterioso mundo de las uvas de náparo o en busca de los escondidos
tesoros que jamás llegamos a encontrar [...]

Naquel fogar burgués realizaron Xosé María e os seus irmáns a súa formación huma-
na e así sempre o tiveron presente. Emilio Álvarez no epílogo que escribe para o libro
Poesía completa de Xosé María sinala:

Tivemos tódolos irmáns un aire propicio na casa familiar para endereita-la vida cara ó
ameno campo da lectura, cara ó amor dos libros, porque de tradición nos viña ese
abano da alma, esa inclinación marcada, sen severidade, senón con gracia e alegría.

O propio Xosé María Álvarez Blázquez nas respostas que dá, en 1936, a un “Inqueri-
to” que lle envía Xosé Filgueira Valverde para a edición dunha “Escolma da lírica gale-
ga contemporánea” que preparaba o Seminario de Estudos Galegos para conmemorar o
centenario do nacemento de Rosalía de Castro, insiste neste ambiente familiar que o
conduciu ao mundo literario: 

Meu pai (pontevedrés), periodista, polemista sobre todo; miña nai (cubana) deume un
pouco da melancolía das Antillas, e moito do seu amor â poesía. Meu abô paterno,
Álvarez Giménez, poeta, meu tío Xerardo tamén. Un tío materno, Alfonso, morto xa
tamén poeta nos anos mozos.

Velaí a conciencia dunha longa tradición familiar que os Álvarez Blázquez recibían
con consciencia e que ben souberon ao longo da súa vida transmitir ese facho á seguin-
te xeración.

Xosé María recibe a instrución primaria na escola graduada de Tui, á que andando os
anos volverá como mestre. A casa, a escola, o ambiente dunha pequena cidade coma Tui

van conformando a súa personalidade, como reflicte o seu irmán Emilio no xa citado
epílogo:

Á hora de sentar á mesa, sempre faltaba Xosé María. Había que chamalo pola horta
adiante, pola galería arriba e ás veces saír fóra da casa para recadalo nun camiño, falan-
do cun vello que tomaba o sol como quen toma a derradeira cunca do viño da vida.
Xosé María sempre andaba un algo retrasado, por mor dun libro sen rematar de ler, por
mor dunha palabra que non atopaba rexistrada, ou –porque toda a curiosidade non lle
cabía no peito– por olla-lo despacioso traballiño dunha araña que estaba rematando o
seu bordado entre ponla e ponla do camelio [...]

Así non nos pode estrañar a precocidade coa que com-
pón versos. Consérvase o que se ten como o seu primeiro
poema, “Queixas”, datado en Tui o 24 de decembro de
1927, cando Xosé María contaba con só doce anos de
idade. Como ben anota Darío Xohán Cabana, este poema
“non pode ser o seu primeiro intento, porque os seus hen-
decasílabos son absolutamente correctos”. Tamén el
mesmo no “Inquérito” escribe: “Lin na miña vida dúas
novelas de aventuras, pero en troques dinme enchentas
de versos malos na miña nenes. Eu mismo fixen o pirmei-
ro aos 10 anos”. O seguinte poema conservado data do 22
de xuño de 1928, “A campana da miña igrexa” onde xa
evidencia a súa querenza pola lírica popular, o seu coñe-
cemento dos versos do pobo. En moitas biografías afírma-
se que ten publicado versos dende 1928 en xornais de Tui e Pontevedra, se ben, na
actualidade, carecemos de referencias concretas que xustifiquen esta afirmación.

Ao non existir Instituto en Tui, Xosé María Álvarez Blázquez matricúlase en 1926
como alumno por libre no Instituto de Pontevedra. Aproba a reválida en letras en
setembro de 1931 e deseguido supera o exame de ingreso na Escuela Normal de Magis-
terio Primario de Pontevedra; estudos que remata satisfactoriamente en xuño de 1934,
ficando quinto na “lista de mérito para a súa colocación provisional”.

Xosé María, pois, con 16 anos ao iniciar os seus estudos comeza a vivir na casa do seu
tío e padriño Xerardo Álvarez Limeses. A estadía en Pontevedra será decisiva para a súa
formación. A través do seu tío coñece a Alexandre Bóveda, noivo da súa curmá Ama-
lia Álvarez Gallego, co que rapidamente simpatiza e que o levará á militancia nas Moce-
dades Galeguistas, integrándose no grupo pontevedrés. Nun acto conmemorativo do
aniversario dos mártires de Carral, Xosé María é encargado de realizar o discurso, logo
editado co título de Berro en lembranza dos herois de Carral (1934).

Grazas ao seu tío Xerardo conecta cun grupo de poetas, e xunto ao seu amigo Xoán
Vidal Martínez funda a revista Cristal, da que saen dez números e na que colaboraron ata

Manuscrito do seu primeiro
poema “Queixas”,
24 de decembro de 1927.

229 Nº 369



BOLETÍN DA REAL ACADEMIA GALEGA Estudos e investigacións sobre Xosé María Álvarez Blázquez

55 escritores (dende Federico García Lorca
a numerosos nomes galegos: Amado Car-
ballo, Bouza Brey, Castelao, Losada Die-
guez...). Nesta revista publica Xosé María
doce poemas, que camiñan entre o neopo-
pularismo e o hilozoísmo, e un texto en
prosa. No ano 1932, con dezasete anos
acabados de facer, publica en Pontevedra o
seu primeiro libro de versos, en castelán:
Abril, cun delicioso limiar do seu tío Xerar-
do e unha preciosa portada modernista de
José de Castro Arines, tamén tudense, e
cunha ilustración que rememora os xar-
díns da Media Lúa (hoxe de Troncoso) en
Tui. No libro figuran poemas realizados
entre 1929 e 1932, entre eles varios de
temática tudense entre os que cómpre
salientar o titulado “Tyde”:

Serena, tranquila,
silenciosa, plácida,
la tarde se esfuma,
se aleja, se escapa...
Desde la Alameda,
tendida a sus plantas,
veo ensimismado
la grey que trabaja.
Serpentea el Miño
por la vega vasta
y la fecundiza
con sus tibias aguas.
El Aloya, altivo, 
gallardo, se alza
ante el fértil valle
como una muralla.
¡Que misterios sabe,
que secretos guarda,
ese franciscano
de túnica parda!...

Paralelamente á súa estadía pontevedresa na súa cidade natal Xosé María leva adian-
te tamén diversas actividades e, nomeadamente, os seus primeiros pasos no mundo da
arqueoloxía. Nos anos 1933 e 1934, ao tempo que comeza o funcionamento do Institu-
to de Segunda Enseñanza tudense e, posiblemente, logo dunha visita que realiza ao cen-
tro educativo Álvaro de las Casas, profesor tamén no acabado de crear Instituto de Noia

Portada do seu primeiro libro Abril (1932).

e fundador do grupos xuvenís Ultreya, inicia na nosa cidade a actividade esta agrupa-
ción.

Os Ultreyas eran grupos de mozos de carácter nacionalista e ideados a semellanza
doutros grupos europeos, especialmente os Palestra de Cataluña ou os Mendigotxales no
País Vasco. Os Ultreyas medran baixo a acolledora sombra dos homes do Seminario de
Estudos Galegos e o seu obxectivo era coñecer e amar Galicia, organizando visitas,
excursións, viaxes culturais e docentes, conferencias, exposicións artísticas, etc.

O propio Álvaro de las Casas cita a conferencia impartida no Instituto de Tui en
1933 e, de seguro, que a súa presenza influiría decisivamente na creación da agrupación
de Ultreyas de Tui. O animador deste grupo tudense será Manuel Fernández Costas (que
dende 1947 usará o nome de Manuel Fernández-Valdés Costas). Nado en 1887 foi admi-
nistrador de aduanas, membro do Seminario de Estudos Galegos, colaborador da revista
Nós onde publica senllos artigos sobre o paleolítico nos anos 1929 e 1930, convertén-
dose no máximo especialista galego neste período, cun alto coñecemento das investiga-
cións europeas. Fernández Costas será o impulsor dos traballos destes mozos, estudantes
de bacharelato ou de estudos superiores como é o caso de Xosé María Álvarez Blázquez.
Nunha carta de 1963 o propio Xosé María chámalle 

[...] mi inolvidable amigo, mi querido maestro que me enseñó a amar estas cosas de
nuestra ciudad y que hubiese gozado conmigo al arrancar del misterio un trozo de ánfo-
ra romana.

A figura de Fernández Costas, logo cronista oficial da cidade, reclama unha investi-
gación que nos achegue ao seu importante papel na cultura tudense ao longo de tantas
décadas.

No primeiro número, de abril en 1935, da revista Tude, que editaban os alumnos do
Instituto, figura unha noticia breve que avanza os traballos dos Ultreyas:

Para los primeros días del próximo mes de mayo se está organizando por el grupo
Ultreya una gira de profesores y alumnos de este centro al Castro de Cabeza de Fran-
cos, con el fin de reanudar en él las excavaciones interrumpidas en los últimos
meses.

Estas visitas arqueolóxicas ao xacemento de Pazos de Reis dirixidas por Manuel Fer-
nández Costas están realizadas con poucos medios e moita ilusión e onde o mozo Xosé
María traballa arreo:

En la primavera de 1933 un grupo de estudiantes tudense, capitaneados por el entusias-
ta y culto prehistoriador Don Manuel Fernández Costas, iniciamos los trabajos de exca-
vación del castro, seducidos por su magnifica situación, su singular factura de atalaya y
el hecho evidente de haber sido poblado, como lo mostraba su doble muralla posterior.
El trabajo era penoso, más no contando apenas con aportaciones económicas habíamos
de manejar nosotros la azada y el pico. En algunas ocasiones cuando el trabajo del deses-
combro se hacía pesado, el Sr. Fernández Costas, pagaba de su peculio particular el jornal 

de uno o dos peones. Aquella primavera y el verano siguiente trabajamos con intensi-
dad [...]. Durante el 1934 nuestro trabajo se limitó casi en exclusiva a la práctica de cali-
catas, que dieron por resultado conocer que la total superficie de la meseta había sido
habitada. Otras veces exploramos las laderas y, en fin, no proseguimos la sistemática
excavación, convencidos de que ello no estaba ya encomendado a nuestras flacas fuer-
zas, nuestro objetivo se limitara apenas a comprobar aquello que a simple vista se adver-
tía [...]. Proseguimos aún durante el año 1935 la búsqueda superficial [...]. Pero al surgir
la guerra española en 1936 aquel haz de estudiantes se desperdigó.

Directamente relacionadas coa actividade do grupo Ultreya son as pescudas de carác-
ter arqueolóxico que realiza no Nadal de 1934 Xosé María Álvarez Blázquez en dous cas-
tros da Guía – Randufe, en concreto os xacementos de Cotarel e Bicavaca, publicando
na revista Tude un breve diario das escavacións. Acompañaban a Álvarez Blázquez os
mozos Ignacio Díz Rodríguez, Eloy Fernández Rodríguez e Alberto González Varela.

Unha nova cita, algo longa, do propio Xosé María, no traballo titulado “Industrias
paleolíticas de la comarca de Tuy”, explica outras das facianas deste labor arqueolóxico
dos Ultreyas tudenses:

Durante las vacaciones estivales de 1933 y 1934 un grupo de entonces estudiantes del
que formaba parte bajo la acertada dirección del distinguido prehistoriador don
Manuel Fernández Costas, se empeñó en la búsqueda, a través de la comarca de Tuy,
de útiles prehistóricos, con que nutrir un Museo que al efecto se organizó en el Insti-
tuto de 2ª Enseñanza de aquella ciudad. Aparte de las someras excavaciones en los
castros de Cabeza de Francos y A Guía, nuestro objeto principal fué explorar las pro-
ximidades de los depósitos fluviales de cantos rodados, en busca de posibles instru-
mentos líticos, que esperábamos no faltarían en una zona tan fértil y bien definida
como aquella y estimulados por la vecindad de las pródigas estaciones de La Guardia
y Camposancos. Y, en efecto, recorriendo los caminos aldeanos, orientándonos espe-
cialmente hacia aquellos de pronunciada pendiente, fáciles al arrastre de las aguas
invernales, hemos tenido la fortuna de reunir hasta un total de 61 instrumentos pale-
olíticos, todos ellos en cantos rodados de cuarcita, único material lítico apropiado
existente en la zona.

Cómpre salientar, nunha pequena digresión, o feito de que Xosé María describa, anos
despois, con detalle os traballos realizados pero prescinda en todo momento de identifi-
car co nome propio o grupo dos Ultreyas; a censura do franquismo, a persecución polí-
tica ao galeguismo explicarían un feito coma este.

Xosé María Álvarez Blázquez realiza estas actividades nas súas estadías vacacionais
en Tui e logo no curso 1934-935 cando realiza as prácticas de Maxisterio na escola de
nenos. Daquela xa era membro activo da Federación de Mocedades do Partido Gale-
guista e coma outros compañeiros militantes, por exemplo Francisco Fernández del
Riego ou Xaime Illa Couto, participaba activamente nos grupos Ultreyas aínda logo das
diverxencias políticas que xorden entre o partido e Álvaro de las Casas.

Pero o principal froito deste fecundo labor é a creación do Museo de Tui nunhas
dependencias cedidas polo Concello de Tui ao grupo Ultreya no antigo convento de San

Domingos, onde estaba instalado o Instituto de Segunda Enseñanza. No semanario
tudense Tribuna infórmase, en 1934, sobre este novo Museo: 

Llega a nosotros la noticia de que esta agrupación local de jóvenes bajo la dirección de
nuestro distinguido amigo Manuel Fernández Costas está organizando un notable
museo de arte y prehistoria. En él figuran ya curiosos útiles de piedra de las edades
prehistóricas recogidos en La Guardia y Tuy por esta entusiasta agrupación ávida de cul-
tura y saber, que tan bien dice de nuestra ciudad. Su labor es hasta ahora desconocida
del pueblo tudense, que muy en breve podrá admirar el fruto de sus constantes excur-
siones y excavaciones, que por diversos lugares de este distrito vienen llevando a cabo.

A descrición dos contidos deste Museo figura nun traballo ata agora inédito, edita-
do no libro Xosé María Álvarez Blázquez e Tui. Este inventario aproxímanos á importan-
cia dos materiais, especialmente, de carácter arqueolóxico que este centro reuniu e orga-
nizou. Este Museo foi pechado cando o estoupido da Guerra Civil, ao ocupar as tropas
militares as dependencias do Instituto no antigo convento de San Domingos. Posterior-
mente foron trasladados os materiais a un inmoble próximo. No ano 1937, Xosé María
Álvarez Blázquez obtén permiso do alcalde tudense para revisar os materiais, compro-
bando que, pese á desaparición dunha parte, se conservaban daquela case integramente. 

Los objetos contenidos en el Museo hubieron de ser trasladados a una ruinosa depen-
dencia propiedad del Ayuntamiento. Autorizado amablemente por el Sr. Alcalde me
hice cargo uno o dos años más tarde de aquello que era posible recuperar; el piso del
local, lleno de agujeros que daban a un sótano insondable, se había tragado buena
parte de las piezas hasta allí llevadas, pero aún asi tuve la fortuna de recuperar la mayo-
ría y también las más interesantes.

Sospeito que parte deses materiais foron devoltos aos seus propietarios, pois eran
depósitos realizados ao Museo, e logo chegaron a outros museos da nosa zona como o
Museo Municipal de Vigo Quiñones de León, ao que tantos desvelos entregou Xosé
María Álvarez Blázquez, e onde hoxe podemos contemplar parte destes materiais doados
polo propio Xosé María así coma no Museo Diocesano de Tui que exhibe outra escolma
de fondos líticos entregados polo propio Álvarez Blázquez.

A personalidade de Xosé María Álvarez Blázquez e o seu traballo consolidáno naque-
les derradeiros anos da II República como unha voz tudense autorizada e así comeza a
colaborar habitualmente en xornais e revistas sobre temas tudenses: Tribuna, El Pueblo
Gallego, Faro de Vigo, etc. con artigos case sempre de corte histórico ou de opinión, pero
que evidencian o importante papel que tiña recoñecido na nosa cidade.

No curso 1935-1936 vai destinado, nun primeiro momento, á escola graduada da
Guarda e a inicios do 1936 asume a escola de nenos do barrio das Olivas, en Tui, moi
preto da casa familiar do Rollo. Participará activamente, como el rememorará andando
os anos, na campaña para o referendo de aprobación do Estatuto de Autonomía para
Galicia, celebrado a finais do mes de xuño.

O estoupido da Guerra Civil trouxo á vida de Xosé María e á súa familia a moura e per-
manente sombra da traxedia, coma a tantas outras xentes... A resistencia de Tui ao Alza-
mento militar, dirixida por un Comité de Defensa da República do que forma parte o seu
pai, só logra ser vencida o 26 de xullo comezando daquela unha terrible represión dos afec-
tos á causa republicana. Darío Álvarez Limeses ingresa en prisión o mesmo 26 de xullo. O
sufrimento e a dor da familia, e especialmente de Xosé María, aumenta grandemente cando
saben a nova do asasinato do seu querido Alexandre Bóveda en agosto. Álvarez Limeses é
sometido a un consello de guerra e é condenado a morte por ter prestado unha “plena y
prefecta adhesión entusiasta y voluntaria a la rebelión militar comunista en España por los
partidos políticos del Frente Popular”. A sentenza foi executada o 30 de outubro de 1936 e
D. Darío morre fusilado, na Alameda tudense, xunto a outros cinco compañeiros: o médi-
co Alejo Díz Jurado, o industrial Serafín Fernández Costas, o seu fillo Julio Fernández Fer-
nández, Juan Felipe Muñoz e Manuel Domínguez León. Hoxe un monumento do escultor
Silverio Rivas testemuña perennemente a memoria dos que sufriron a represión.

En novembro de 1936 é mobilizado e debe incorporarse ao servizo militar, que cum-
prirá ao longo de tres anos, sendo destinado aos servizos auxiliares de Intendencia (pois
tiña librado do servizo militar por padecer miopía) no hospital militar de San Caetano,
en Santiago de Compostela, onde primeiro traballa nunha oficina para continuar logo
como enfermeiro, onde aplicaría os coñecementos logrados na clínica paterna. Pola súa
banda, o seu irmá Celso foi á fronte de Asturias, onde enfermará, polas condicións nas
que vivían, dunha tuberculose pulmonar que o levará á morte en 1941.

Paralelamente, Xosé María é sometido a un expediente depurador como mestre. For-
múlanlle cargos por: militancia en organizacións afectas á República, nacionalista/separa-
tista e actitudes contrarias á “Causa Nacional”. Aínda que un primeiro expediente pare-
ce paralizado polos informes positivos do reitor da Universidade de Santiago (onde se
matriculara por libre en Filosofía e Letras en 1936, aínda que logo non se presentará aos
exames de xuño nin de setembro, será en xuño de 1939 cando aprobe as materias do pri-
meiro curso sen que posteriormente continúe os estudos universitarios), en decembro de
1936 resólvese o expediente depurador: suspensión temporal de emprego e soldo por seis
meses, traslado fóra da rexión e inhabilitación para o desempeño de cargos directivos.

Cando no 1939-1940 se incorpore de novo ao maxisterio non poderá ocupar a praza
que lle correspondía, dende 1936, en Coia (Vigo) e é desterrado como mestre ao pobo
de Coreses (Zamora).

A traxedia familiar, incrementada coa morte de Celso, vai acompañada dun ambien-
te certamente duro que nunha pequena cidade coma Tui resulta especialmente opresi-
vo; mesmo a familia será sancionada cunha multa de 2.500 pesetas (unha fortuna daque-
la) por ter falado mal do “Glorioso Alzamiento Nacional”. A familia vive dos ingresos
de Darío, o fillo maior, médico en exercicio dende 1932, casado coa tudense Carmiña
Gándara. Este trasladarase a Vigo onde monta unha pequena clínica e leva consigo á súa

nai e aos seus irmáns, que deixan Tui o 21 de abril de 1941, vendendo aos herdeiros de
Serafín Fernández Costas, compañeiro nas ilusións republicanas e na morte, a casa do
Rollo, “a vella casa ao corazón aberto”. 

En 1942 Xosé María solicita a excedencia voluntaria, deixa Coreses e trasládase a
Vigo coa súa familia. Inicia logo unha nova e fecunda xeira na súa vida, que non é o
obxecto deste traballo. Unicamente salientar que Tui seguirá sendo unha referencia
vital irrenunciable na vida da familia e na traxectoria de Xosé María Álvarez Blázquez.

2.- AS SÚAS ACHEGAS SOBRE TUI

Na prolífica obra de Xosé María Álvarez Blázquez, tanto a publicada como a que estaba
inédita ata este ano, hai un significativo número de estudos e traballos referidos a Tui e a
súa bisbarra que evidencia as súas raizames, ás que nunca renunciou. Sinalaremos a con-
tinuación catro liñas de traballo vencelladas de xeito directo coa súa cidade natal:

a) A creación e a investigación literaria:
A casa do Rollo tiña unha boa biblioteca que o pequeno Xosé María emprega con asi-
duidade, pero xa con criterio, coma cando sinala no xa citado “Inquérito” (1936) a súa
afección dende neno pola poesía engadindo que dende os dez anos compón versos inin-
terrompidamente

A influencia do ambiente familiar, e nomeadamente da súa nai, a súa sensibilidade,
a súa capacidade creativa agroman precozmente. Conservamos hoxe o que temos como
o seu primeiro poema “Queixas” datado en Tui no 24 de decembro de 1927, cando Xosé
María contaba con doce anos de idade! Consérvase outro poema infantil, asinado en Tui
o 22 de xuño de 1928, que evidencia novamente a precocidade deste neno de trece anos,
pois desta volta o poema amosa xa unha constante da obra de Xosé María Álvarez Bláz-
quez, a súa querenza pola lírica popular, polos versos do pobo. Titúlase, como xa apun-
tamos anteriormente, este poemiña “A Campana da miña igresia”.

Xa en Pontevedra, pero precozmente, en 1932, publica o seu poemario Abril, no que
figuran os poemas “Tyde”, “Vesper” e outros versos que reflicten a presenza tudense, das
súas xentes e paisaxes. Nese mesmo ano, 1932, Xosé María inicia outra aventura litera-
ria neste caso a fundación xunto ao seu amigo Xoán Vidal Martínez da revista literaria
Cristal. Nela publica doce poemas e un texto breve en prosa. No número 2 publica o seu
primeiro texto literario en galego “O merlo poeta” e, cómpre non esquecer, pola súa cali-
dade, o publicado en 1933 “Inmensidade”, dedicado aos mariñeiros da Moureira ponte-
vedresa. No número 7 publica Xosé María uns sinxelos versos, de raizames populares,
titulados “Semblanzas de santos” que encabeza cos seguintes:

San Pedro González Telmo:
caballero de los mares
sin armadura ni yelmo.

Paralelamente publica noutros xornais e revistas varias pezas de creación como o
poema titulado “Emigrantes” en El Pueblo Gallego en 1934 ou o relatiño “Envexas”
publicado no semanrio tudense Tribuna en 1933.

Cómpre salientar que a capacidade literaria de Xosé María Álvarez Bláquez quedou
patente cando, en 1945, logra coa súa novela En el pueblo hay caras nuevas quedar como
finalista na primeira edición do Premo Nadal que gañou Carmen Laforet con Nada.
Transcorridos os anos, o propio Xosé María Álvarez Blázquez converterá a cidade de Tui
en protagonista principal dalgunha das súas obras de creación, singularmente de Las
estatuas no hablan (1955), cuxa acción transcorre en Valmiñán pero que calquera lector
pode identificar doadamente con Tui: a descrición da paisaxe, das vellas rúas, mesmo das
personaxes dunha poboación que, en boa parte, vivía do contrabando... unha referencia
constante á cidade episcopal.

Nas páxinas desta novela os tudenses atopamos nomes, xentes, lugares, vivencias...
que resultan enormemente familiares, unha descrición da vida –repousada para uns,
tediosa para outros– da tradicional cidade miñota. A ironía é sempre unha constante
nesta obra certamente engaiolante.

Tamén no mesmo ano, 1955, publica Crecen las aguas, que logra o premio de novela
“Pérez Galdós”, que se desenvolve nos arredores de Tui, na bisbarra do Baixo Miño,
cunha entrañable descrición da paisaxe miñota. Tamén haberá referencias a esta terra
no seu libro A pega rabilonga e outras historias de tesouros (1971).

Podemos destacar como tamén na súa obra poética Cancioeiro de Monfero, editada en
1953, figura un poema dedicado á romaría de San Xoán Terson, que se celebraba na igre-

Xosé María Álvarez Blázquez nos xardíns da Media Luna de Tui. Tomada da páxina web de Celso Alvarez
Cáccamo, http://www.udc.es/dep/lx/cac

Nº 369 236



Estudos e investigacións sobre Xosé María Álvarez Blázquez BOLETÍN DA REAL ACADEMIA GALEGA

xa de San Xoán do Porto, no extramuros tudense, que el atribúe ao trobeiro tamén tuden-
se Golparro:

Outra das cantigas anónimas, aquila fermosa de amigo con que remata o manuscrito,
e na que o trobeiro matina que a nomorada vai á romeria de San Treeçon a se bañar
no río, sitúanos, axiña de finada a lectura, no camiño do autor. Pra min, ten de ser o
xograr Golparro, deica agora coñecido por unha senlleira cantiga do mesmo feitío,
onde fai enmenta da romaxe de aquil santo. Sabido é que a ermida de San Treeçom,
ou Tirso, era a que no século XIII ocupaba o lugar que logo tivo a de San Xohán do
Porto, nos arrabaldos de Tui, e precisamente á beira do Miño. A vecindade da ermida
e do río, xa de primeira feita patente nista nova composición, vén dar a meirande
seguranza á localización que se tiña postulado. Golparro, cuio alcuñe de gran raposo
desdícese da súa non rouba inspiración, sería cicais nado en Tui, a carón da famosa
ermida e do río que canta. Unha íntima convinción díceme que o autor dista cantiga
é tudense; ninguén me poderá afastar dela.

Dado o seu coñecemento da historia da nosa literatura é significativo o seu traballi-
ño, conservado mecanografado no seu arquivo ata este ano, titulado “Don Fernando
Arias, obispo de Tuy ¿fue trovador?”, asinado no ano 1949 no que analiza o papel que
este bispo desenvolveu na corte lusitana de D. Dinis.

Xosé María Álvarez Blázquez polo seu traballo na librería anticuaria Monterrey coma
polas súas pescudas na historia da literatura de Galicia posuía un amplo coñecemento
dos nosos escritores. Tampouco nesta materia foi allea a cidade tudense. Así publica no
Suplemento dos sábados do vespertino compostelán La Noche, entre outras colabora-
cións, unha serie de catro traballiños agrupados baixo a denominación de “Tuy en la
novela” onde analiza a presenza da cidade miñota en diversas obras literarias de autores
como Leopoldo Martínez Padín, Teodosio Vesteiro Torres, Benito Vicetto, Camilo Bar-
giela, Mauricio Bracarisse ou o Dr. López de la Vega:

Los pueblos viejos, los que tienen historia, suelen tener también su novela. Santiago,
Tuy, Monforte ofrecen al escritor los rasgos firmes de sus fisonomías acusadas, que el
tiempo ha ido dibujando con duros trazos de piedra [...]. Son los pueblos como las gen-
tes; y ser pueblo del montón equivale a renunciar, como las gentes anodinas, al canto
de los poetas y al doloroso análisis de los novelistas. También las ciudades y las villas
pueden ser ‘todo un carácter’, con recia psicología que los singularice o perderse des-
dibujados en el triste anonimato de la masa. Santiago, Tuy, Monforte, son pueblos de
aquellos, y es grato ir recontando las evocativas páginas donde el latido urbano ha
quedado preso a través de la pluma de los novelistas.

E así dedica esta xeira de catro artigos (e algún máis anunciado e nunca publicado)
a documentar a presenza de Tui na literatura. Artigos cheos de erudición e coñecemen-
to dos recunchos da historia literaria de Galicia. En concreto son os seguintes:

—“Tuy en la novela (I). Los precursores” (15 de outubro de 1949), onde trata do
libriño Suspiros del corazón (1845) de Leopoldo Martínez Padín no que figura o relato
histórico “La tea de la discordia”, sobre as liortas de Witiza en Tui, e outros dous rela-
tos publicados en 1878 nun folletón no xornal vigués La Concordia, o primeiro de Teo-

dosio Vesteiro Torres sobre Pedro Madruga e o outro de Benito Vicetto titulado “Flo-
ralba”. 

—“Un hombre del 98. Camilo Bargiela, novelista de Tuy” (12 de novembro de
1949) no que analiza o conto “Pavesas” do libro Luciérnagas (1900).

—“Tuy en la novela. El romántico Dr. López de la Vega” (3 de decembro de 1949)
dedicado á novela La perla del valle que este autor publicou como folletón no xornal
coruñés El Comercio Gallego en 1877.

—“Tuy en la novela. “Las tinieblas floridas” de Mauricio Bocarisse” (18 de decem-
bro de 1949) e que era a primeira parte dun artigo mecanografado, e incompleto, que se
conserva no seu arquivo e titulado “Tuy en la novela. IV los contemporáneos”. Fala do
libro Como nace el amor publicado por Luciano de Provenza, que el identifica con Mau-
ricio Bacarisse erroneamente pois trátase de Manuel Dominguez Benavides (Ponteare-
as, 1895 – México, 1947), que tamén fala de Tui noutras das súas novelas.

Finalmente cómpre apuntar que Xosé María Álvarez Blázquez emprega o pseudóni-
mo de “Pepe do Rollo” sobre todo para asinar diversos epigramas que edita no libro Sal
e pementa, escolma de epigramas publicado en 1968 na colección O Moucho. No seu
sobrenome atopamos noutra oportunidade unha referencia tudense, emprega o topóni-
mo do emprazamento da casa familiar tudense do arrabalde do Rollo para asinar estes
poemiñas satíricos, que na recente edición da súa Poesía completa, en 2008, podemos
coñecer na súa integridade.

b)- O labor arqueolóxico:
Anteriormente xa enunciamos o labor arqueolóxico de Xosé María Álvarez Blázquez
dirixido por Manuel Fernández Costas e realizado co grupo de rapaces Ultreyas de Tui.
Froito deste traballo de pescuda e investigación son diversos artigos e traballos que des-
criben as diversas campañas de escavacións e/ou prospeccións realizadas no territorio
tudense e a súa bisbara. Cronoloxicamente son:

—“Rexistro do Museo de Tui: campaña 1933-34 - Tomo III, Campaña 1934-35, tomo
IV”. Manuscrito inédito ata este ano e publicado no libro Xosé María Álvarez Blázquez e Tui:

Un fato de mozos e mozas “Ultreyas”, âs ordes do mestre D. Manuel Fernández Cos-
tas, rubimos unha serán ao Monte de Cabeza de Francos, c-unha eixada na man i-un
pouco de romanticismo no miolo. Ao empardecer baixamos cos petos ateigados de tes-
tos de barro. De entón para adiante os nosos folgos, remataban no castro, i-o segredo
do castro remataba en nos. D-iste xeito fumos faguendo una morea de materiais reco-
llidos, que era perciso organizare i-eispoñer. E entón xermolou a ideia de un museo, no
que xa se tiña matinado e onde se ofresceran, non soilo aquiles ouxetos apañados no
Castro, senón tamén todo o que fora merescedor de tal honra.
O Claustro do noso Instituto, sempre aberto e cobexento, ofresceunos local e mobles
i-o Concello d’entón deunos dous centos de pesetas. I-eisí temos vivido un ano. Agora
ollade o que se ten feito e decide dimpois se o noso “Museo” non merezce unha axuda
que ninguén debia de lle refugar.

Nas páxinas seguinte realiza un minucioso traballo de descrición dos obxectos inte-
grantes deste museo procedentes especialmente do xacemento de Cabeza de Francos, das
pescudas polas terrazas fluviais do Miño e doutras achegas vencelladas, na súa gran maio-
ría, a Tui:

A coleizon de asturiense do “Museo de Tuy” e sen dúvida a máis intresante de
Hespaña, pois ainda na mesma Guardia se non teñen recollido no “Museo”
pezas tan caraiterísticas nin en tan outo número a mais que ali adoecen de falla
de crasificación. N-isto a man do devandito Sr. F. Costas ten feito todo.

O Museo enriquecíase especialmente cos materiais procedentes dos traballos de
investigación daqueles mozos ilusionados polo descubrimento da terra, con todo ao
medraren en idade e ocupacións o crecemento do museo reséntese:

Fechado o pirmeiro rexistro do noso Museo na data de 24 de Nadal de 1934, compre
agora ao cabo de un ano rexistrare os seus progresos na campaña de 1934-1935. Pouco,
certamente, é o que hoxe imos anotar, pois espallados pol-a terra adiante a maioria dos
que traballamos na súa orgaizazón, non poidemos ista anada facer como o devanceiro
unha boa colleita. Nen embargantes, ainda algunha cousa medrou o noso Museo, e a
leda espranza de o levar a un termo que encha os nosos degaros, danos azos e empres-
tanos forzas.

O inicio da guerra, como quedou apuntado anteriormente, botara por terra todo este
proxecto certamente novidoso na nosa cidade.

—“Castro de A Guia” (1935) na revista Tude do Instituto de Segunda Enseñanza,
onde relata as prospeccións efectuadas en senllas xornadas nos xacementos de Cotarel e
Bicavaca, inspeccionando o terreo, recollendo materiais e procurando testemuñas na
tradición popular:

Unha serán d-iste inverno fúmos aló [...] Igancio Diz Rodríguez, Eloy Fernández Rodrí-
guez e máis eu. Cuns picos e uns sachos dispuñamonos a viral-o monte de patas ao ar [...]

O resultado das pescudas non é abondoso pero fica descrito neste artigo.
—“El Castro de Cabeza de Francos”, datado en 1948, ata agora inédito e publicado

no libro Xosé María Álvarez Blázquez e Tui no que realiza unha achega aos traballos desen-
volvidos naquel xacemento polos Ultreyas cun inventario dos materiais atopados, logo
depositados no Museo e que tras a súa desaparición, “me eregí en custodio de los objetos
de Cabeza de Francos y gracias a ello me es posible hoy ofrecer esta noticia que, la ver-
dad, llega con quince años de retraso”. Tras a descrición minuciosa dos materiais conclúe:

Por su posición avanzada e inexplugnable ante una vega feraz, el Castro de Cabeza de
Francos debió haber sido habitado desde muy remotas épocas. Los hallazgos de instru-
mentos líticos tallados en toda la comarca de Tuy demuestran su antigua población.
Francos era un lugar ideal de habitación a resguardo de toda amenaza y también a
cubierto de las frecuentes avenidas del Miño.

El falo de granito hallado a media altura en la falda del monte, constituye un precio-
so dato para su catalogación. Pero Francos no pudo sustraerse al destino de la mayoria
de los castros gallegos: fue romanizado; si no bastasen otros datos lo demuestran la
moneda allí encontrada y también el fragmento de esenciero de vidrio. Podemos
incluso afirmar que es un castro muy romanizado, porque sus excepcionales condicio-
nes le habran en sido en campamento largamente.
Algo hay, no obstante, digno de ser advertido. El original dibujo de las palmas y las
cruces, que parece alcanzar una época posterior. Apuntemos solo tres datos: el nom-
bre del castro, Cabeza de Francos; su inmediata proximidad a Pazos de Reis, donde la 
tradición señala el emplazamiento del palacio de Witiza, y, en fin, la autorizada opi-
nión del Sr. Mergelina que, en ocasión de visitar el castro, hizo observar el carácter
bárbaro de aquel curioso dibujo de las palmas y las cruces.
Todo hace aconsejable un urgente y sistemático estudio del castro, una excavación
inteligente y demorada, que nos permita desentrañar los muchos misterios que cree-
mos atesora.

—“Industrias paleolíticas de la comarca de Tuy” en colaboración con Fermín Bouza-
-Brey, publicado en Cuadernos de Estudios Gallegos de 1949, e no que realiza un inven-
tario dos materiais recollidos nos anos da II República e posteriormente nas terrazas flu-
viais do Baixo Miño e posteriormente unha análise pormenorizada dos atopados na zona
de Tui. É un traballo notable o que realizan ambos os autores pois adoptando a metodo-
loxía de Breuil e Zbyszewski para o paleolítico portugués realizan unha tentativa de datar
cronoloxicamente estes materiais líticos

Una rápida ojeada al mapa del municipio de Tuy nos revela la equilibrada distribución
de los hallazgos, hasta el punto de que no hay apenas parroquia donde no se registre
alguno. No obstante, se presta a consideraciones el hecho de que la mayor densidad
corresponda a los lugares cercanos a la orilla del río (Santa Eufemía, San Bartolomé,
A Eiriñia, As Bornetas, etc.), mientras otras estaciones importantes como A Bouza y
O Marquiño, se hallan a las faldas mismas del Aloya o sus estribaciones. [...] Pueden
así mismo apreciarse las localizaciones en plano descendente, desde las estribaciones
montañosas –altas terrazas–, hasta las mismas márgenes de los ríos Miño y Louro
–bajas terrazas–, correspondiendo a los puntos intermedios, la proximidad de las terra-
zas medias. [...] En la margen derecha del río Miño, y a la altura de Tuy, tienen repre-
sentación las industrias del paleolítico inferior (Acheulense y Camposanquiense)
hasta ahora descubiertas en la orilla portuguesa. Los hallazgos de una y otra margen
confirman la unidad de culturas paleolíticas en el bajo Miño y en este sentido con-
vendrá dirigir los futuros estudios.

Unha continuidade deste traballo foi “Industrias paleolítcas do Baixo Miño” (con-
cellos da Guarda, O Rosal, Tomiño e Oia)” publicado en Porto en 1953-54 no que
continúan afondando ambos os autores na investigación sobre os materiais atopados
nesta bisbarra. Cómpre lembrar como colaboradores na laboura de prospección a
Pedro Díaz Álvarez (tudense, alumno do Instituto e daquela mestre nas Eiras, e lo-
go destacado investigador do noso pasado máis remoto), o seu sobriño Silvino Díaz
Paz, Eliseo Alonso Rodríguez, “notable poeta”, e o pintor de Goián, Antonio Fernán-
dez.

c) As achegas de investigación etnográfica:
A etnografía foi tamén unha preocupación na súa obra, seguro que a influencia de
Manuel Fernández Costas non foi pouca xa que el tamén traballou e publicou sobre esta
materia. A investigación arqueolóxica atopou sempre na etnografía e no folclore unha
ferramenta básica, que en Xosé María se vencella á súa querenza, dende neno, pola lite-
ratura popular, polas cantigas do pobo. 

Froito dese interese é un manuscrito de xaneiro de 1935 inédito ata este ano titulado
“Algunhas verbas sen recoller da comarca de Tui”, no que inventaria 87 palabras, coa súa
descrición, centradas especialmente nos xogos infantís. Completa este labor coa publica-
ción en Portugal dun traballiño sobre “Os tratos dos nenos na bisbarra de Tui” de 1959, que
está en relación directa con outros traballos xa publicados por Manuel Fernández Costas

É preciso resaltar tamén como a súa obra Las romerías gallegas encargada e editada
polo Centro Galego de Bos Aires contén unha ampla descrición das características das
festas populares de Galicia, exemplificado neste caso na romaría do monte Aloia tuden-
se, concretamente a de Nosa Señora das Angustias no primeiro domingo de xullo. Xa o
libro está dedicado “a la venerada memoria de mis padres” e podemos atopar nas súas
páxinas parágrafos coma o seguinte: 

Y llegan por todos los caminos las procesiones parroquiales. Tras la Cruz y el pendón, el
sacerdote resopla cánticos piadosos que el pueblo corea; se adivinan las risas de la moce-
dad entre las inarmonías del canto. Como en el mundo todo camino tiene su encruci-
jada, a veces coinciden en el camino dos procesiones de distintos lugares. Cuando esto
sucede detiénense ambas al avistarse, y los portadores de los pendones avanzan graves,
para abatir por tres veces sus enseñas en mutuo ofrecimiento de ritual respeto. Después
prosiguen aunadas la ascensión y el redoblado coro se acerca a la cima, serpenteando
entre regatos, perdiéndose a trechos bajo la fronda de los pinares y robledas. El obser-
vador experimentado puede ir nombrando las comitivas desde la cúspide, con solo girar
la vista a la redonda: Malvas, Pexegueiro, Tebra, Randufe, Vincios, Mougás [...]

d) Traballos de investigación histórica:
Xa nun artigo xornalístico en El Pueblo Gallego titulado “Índice” e publicado en xullo
de 1936 amosa a súa preocupación polo coñecemento da historia tudense, a súa difu-
sión e valorización reclamando a edición de catro manuscritos sobre a historia da cida-
de que “hoy duermen la siesta del abandono en los archivos de Tuy”. Sinala, en con-
creto, a historia de Avila y Lacueva, hoxe felizmente editada, pero aínda agardamos que
as obras de Antonino Cerviño (El cerco de Tuy e Hijos ilustres de Tuy) e Xosé María Ruy-
bal (Apuntes sobre la Guerra de la Independencia en Tuy) esperten daquela sesta “y digo
siesta, –engadía–, porque me resisto a pensar en una noche ártica de olvido, helada e
interminable.”

Unha importante achega á historia tudense foi a edición, en 1958, das “Memorias de
un menestral curioso” manuscrito das memorias de Pedro Santos Fernández, un artesán
tudense, que ilustra a historia da cidade no tránsito entre os séculos XVIII e XIX:

Todo hiere la espabilada sensibilidad del tejedor tudense Pedro Santos Fernández,
quien en lenguaje vivo y sencillo –como quien escribe para su propio contentamiento-
nos da una estupenda visión demótica del latido vital de Tuy entre 1777 y 1826. Una
página cualquiera de este curioso manuscrito, aún aquello de más intrascendente apa-
riencia, encierra mayor suma de verdad histórica que muchas historias de verdad [...].
La historia desde arriba, resulta una de las más torpes posturas que el hombre pudo
adoptar para estudiarse. A ese historiador con título jamás se le ocurriría decirnos a 
cómo corría el “cabazo” de vino o el “ferrado” de maíz de determinada sazón, ni tam-
poco parará mientes en consignar el luctuoso suceso acaecido en las aguas traidoras del
río. Y, sin embargo, la vida está hecha con tales ingredientes, que la historia no puede
ignorar.

Un documento lamentablemente desaparecido na actualidade e que coñecemos gra-
zas ao traballo de Álvarez Blázquez e “a la gentileza de la señora viuda de D. Joaquín
Senra –veciña súa no arrabalde do Rollo– debemos la posibilidad de haber transcrito el
Libro de memorias de Pedro Santos Fernández”.

Al publicarlos ahora no quitamos ni
ponemos tilde, pero ayudamos a la
comprensión del texto con algunas
notas que hemos juzgado oportunas.
Otros sabrán extraer de aquellas pági-
nas el sabroso jugo histórico que sin
duda contienen, cuando, de una senta-
da, degusten la exquisita gama de sabo-
res que guarda esta sencilla prosa de
buen paladar. 

As notas desta transcrición son unha
importante obra de erudición e de coñe-
cemento da historia de Tui. Cabe salien-
tar como nunha das notas o noso autor lle
dá carta de autenticidade ao “troveiro
tudense Golparro”, que tiña creado no seu
Cancioeiro de Monfero.

Un anticipo destas memorias foron
unhas décimas publicadas nun artigo en
El Pueblo Gallego en 1949, titulado
“Honra y hacienda...”.

Cómpre, finalmente, lembrar outra
interesante achega de carácter histórico.
Xosé María Álvarez Blázquez foi respon-
sable de que Antón Alonso Ríos, o vello
deputado agrarista do Baixo Miño exilia-
do en Buenos Aires, redactase as súas
memorias publicadas logo por edicións

Cartel oficial do Ano Xosé María Álvarez Blázquez
editado polo Concello de Tui.

Castrelos en 1979 co título de O Siñor Afranio, ou cómo me rispei das gadoupas da morte.
Memorias dun fuxido co prólogo e as notas do propio editor. Especialmente estas notas
fornecen moi interesantes datos sobre a época da República e a Guerra Civil que o pro-
pio Xosé María coñeceu persoalmente.

Destacamos, tamén, como no arquivo familiar existe material para outros traballos
relacionados con Tui que non foron publicados: sobre Camilo Bargiela, os poetas de El
Eco del Miño, etc. Non esquezamos o que o mesmo Xosé María escribiu no xa menciona-
do “Inquérito”:

Proieictos infinitos. Xeito de traballo, deslabazado, como todo eu. Non teño aínda
plan trazado, porque unha vez que o fixen dimpois xurdiu o contrario. Eisi, déixome
levar pol-as circunstancias e van xurdindo as cousas asegún o tempo quer. 

As numerosas follas manuscritas que se conservan, os numerosos papeis, recollidos
aquí e acolá, sobre Tui e mil temas galegos máis acreditan a capacidade de traballo do
noso autor e como é precisa unha análise devagar desta documentación que ofrecerá
novas sorpresas para todos os tudenses. 

Por último, cómpre mencionar dous discursos pronunciados en Tui. O primeiro rea-
lizado no salón de actos do Seminario tudense no decurso do acto que a Real Academia
Galega organizou en Tui co gallo da dedicación a Manuel Lago González, o arcebispo
Lago, do Día Das Letras Galegas de 1973. E finalmente o pregón das festas de San Telmo
de 1979 pronunciado cando a democracia fora recuperada na vida municipal, un pregón
en forma de poema, cheo de graza, elegancia e ironía.

CONCLUSIÓN

Esta apresurada achega ás contribucións dos Álvarez permítenos calibrar a medida da súa
querenza por Tui, o seu corazón xeneroso que todos tiñan cara a esta cidade e as súas
xentes... un corazón aberto na casa familiar do Rollo e que irradiaba a diversos ámbitos
da nosa sociedade. Pero un corazón que en outubro do 1936 é rachado, aberto, polos dis-
paros do pelotón de fusilamento do seu pai e os seus compañeiros na alameda tudense.
Aquel corazón agora aberto pola violencia fratricida manará sangue, sufrimento e sen-
razón... que non serán abondo para que, no futuro, continúe ofrecendo froitos de sensi-
bilidade poética, de investigación, de ilusión colectiva pola construción da nosa cultura
e do noso país. Esta dupla realidade acompañará dende aquel infausto 1936 a relación
dos Álvarez con Tui, aos que neste ano 2008 que agora remata tentamos recuperar e dig-
nificar para a memoria colectiva desta cidade.

OO  PPOOEETTAA  AAMMIIGGOO

Darío Xohán Cabana

Puidera ser que noutras ocasións, con outros celebrados, os académicos chamados a
falar en tal día coma este soñasen as noites anteriores con apreixar nun breve discurso
afortunado o miolo e a esencia do literato que lles tocaba examinar. A min, a nós, non
nos foi dado soñar un soño tal, porque sabemos moito ben que nos tocou quen excede
medida. A nós tocounos felizmente aquel que non se deixa abranguer en breves alocu-
cións, en miúdos artigos ou medianos ensaios, e nin sequera en libros monográficos, que
por moi amplamente que contemplen a figura de Xosé María Álvarez Blázquez sempre
deixan en sombras extensos territorios da súa actividade, tan variada e numerosa que
parece unha rosa de cen follas, ou onde non certo carballo de enormes e endexamais
contadas pólas que hai no sitio que chaman de Luxís, preto da casa onde naceu aquel
doce poeta Xosé Crecente Vega que o cantou belamente.

Coma un carballo chantado na terra: así foi se queredes Xosé María Álvarez Bláz-
quez, que tanto amou a Terra Nosa. Imposible é facer en tres alocucións, e moito menos
nesta miña, nin tan sequera un pálido resumo da inmensa obra de quen foi poeta gran-
de, narrador feliz, filólogo poderoso, arqueólogo fundador, historiador fecundo, editor
revolucionario, e ademais diso, que é talvez o principal, aínda ben máis cousas: antro-
pólogo, filatélico, bibliófilo, etnógrafo, infinito curioso e infinito amador de todos os
saberes, pólas maiores ou ramallas menores do carballo que dixen de Luxís e debín dicir
Álvarez, nacido en Tui e transplantado en Vigo, terra fecunda, terra de Castrelos.

E que caudalosa cachoeira iniciou a unánime proclamación académica do Día das
Letras Galegas do 2008! Nunca tal pasara. En primeiro lugar, no exército mobilizado pra
escribir e disertar sobre Xosé María Álvarez Blázquez, por privilexio único de estirpe
fecundísima, tres fillos escritores e oradores: Xosé María, Alfonso e Celso Álvarez Các-
camo. Despois, críticos literarios, eruditos e estudosos xerais da literatura entre os cales
só cito por agora Xavier Rodríguez Baixeras, Clodio González Pérez, Ana Acuña, Hen-
rique Rabuñal, Carlos Bernárdez, Irene Pérez Pintos, María do Cebreiro, Anxo Tarrío,
María Xesús Nogueira, Manuel Forcadela, Blanca Roig, Ramón Mariño, Gonzalo Nava-
za, Ramón Nicolás, Malós Cabrera, e tantos que foron e serán... Ou eu mesmo, eu
mesmo, que aínda que me digo de último, no fondo do corazón póñome inmediatamen-
te despois dos tres que dixen de primeiros. E son tamén os arqueólogos e historiadores
Acuña Castroviejo, García Martínez, Pilar Barciela, Carlos Méixome, Barreiro Fernán-
dez, Rafael Sánchez Barxiela...

Pero pra que seguir... Xosé María Álvarez Blázquez non cabe todo en todo o que dici-
mos e escribimos coa urxencia da celebración, e polo menos cumpriría, pra termos unha

imaxe suficiente da verdadeira dimensión da súa obra múltiple, un gran congreso multi-
disciplinar que infelizmente non se convocou. Que aínda non se convocou. Nalgunhas
outras ocasións, e non direi que con razóns menores, a Consellería de Cultura da Xunta
de Galicia promoveu e organizou congresos ó redor doutras figuras que centraron Días
das Letras Galegas do pasado. Talvez hogano, por razóns que ignoro ou que non sabería
adiviñar, non sexa posible que a Consellería de Cultura, ou a Xunta de Galicia a través
dalgún outro ministerio ou organismo, convoquen e organicen un congreso sobre a figu-
ra múltiple de Xosé María Álvarez Blázquez. Pero hai outras institucións capaces de face-
lo. Que fermoso sería por exemplo que a poderosa Universidade de Vigo, e digo pode-
rosa polo seu poder intelectual, convocase e organizase cara á fin deste ano, como cumio
do ano Álvarez Blázquez, un congreso onde os escritores e os poetas, os estudosos da lite-
ratura, os medievalistas, os bibliófilos, os especialistas en literatura popular, os editores
e os estudosos da edición, os historiadores xerais e locais, os cronistas oficiais e extraofi-
ciais de vilas e cidades, os filatélicos, os xornalistas e radiofonistas, os etnógrafos, os
antropólogos, os arqueólogos, acudisen a falar e a poñer en común as súas múltiples
visións de quen foi seu colega, e a miúdo seu mestre, en todas esas materias e aínda
algunha máis que esquecería. 

Pero mentres tanto, na miseria do tempo e das palabras, direi que o nobre pobo e o
concello de Vigo teñen con Xosé María Álvarez Blázquez unha gozosa débeda que nunca
será paga enteiramente, nin cómpre que o sexa. Comisario de Escavacións Arqueolóxi-
cas desde 1949 –cargo, todo hai que dicilo, honroso e traballoso, mais sen retribución–,
foi Xosé María Álvarez Blázquez quen dirixiu en 1953 o desenterramento das laudas ou
estelas funerarias romanas do Areal, aquel descubrimento portentoso. El conduciu esca-
vacións e estudos, en Vigo e tamén fóra, e sendo como era fillo espiritual do Seminario
de Estudos Galegos e discípulo ideal de Florentino López Cuevillas, converteuse a pór
de estudo e de perseveranza nun dos máis importantes arqueólogos de Galicia, xunto con
Fermín Bouza-Brey ou Xesús Taboada Chivite. Arqueólogo non de hoxe, non do tempo
feliz en que o arqueólogo xorde da Universidade, senón un dos esforzados fundadores da
arqueoloxía científica en Galicia, e especialista por si mesmo forxado en todos os perío-
dos, pois non debemos esquecer, seducidos polo brillo dos achados romanos e castrexos,
que foi Xosé María Álvarez Blázquez quen iniciou realmente os estudos do noso paleo-
lítico, a raíz dos seus achados na comarca de Tui e logo nas Gándaras de Budiño, ante-
riores e suscitadores dos traballos de Emiliano Aguirre. E foi, non o esquezamos pois que
estamos en Vigo, Xosé María Álvarez Blázquez o gran creador persoal da sección arque-
olóxica do Museo de Castrelos, un dos lugares imprescindibles da prehistoria e mais da
historia antiga de Galicia.

Moita débeda é esta do pobo de Vigo, mais o historiador que foi Xosé María non se
detivo só nos silenciosos testemuños dos restos materiais dos devanceiros. Home que
tanto amaba a escrita, a historia baseada no documento escrito era o seu destino inevi-

table. O seu labor de bibliófilo, tanto por gusto como por negocio –comerciante de libros
foi, nobilísimo oficio que exerceu con tenda aberta en Vigo, rúa de Pi i Margall–, ese
labor de procura de papeis manuscritos e impresos levouno, entre outras tantas cousas,
a xuntar unha extraordinaria colección da prensa viguesa do século XIX que, cerca xa
da fin da vida, lle entregou ó Concello, e cuxa situación presente vos confeso ignorar. E
xornais, relacións, documentos notariais, cartas privadas, libros vellos, crónicas e poe-
mas medievais, xunto cunha curiosidade sen cancelas e unha habilidade natural e culti-
vada pra interpretar as fontes, converteron a Xosé María Álvarez Blázquez no maior e
mellor historiador local que houbo en Galicia. En 1959 nas páxinas diarias do Faro de
Vigo; en 1960 en forma xa de libro, grande e belo volume, apareceu La ciudad y los días,
A cidade e os días, ou Calendario histórico de Vigo, libro senlleiro, incomparable, armado
con todo o rigor científico do historiador honrado, escrito con toda a beleza de estilo do
grande escritor, e adornado ademais por unha calidade única e conmovedora: o amor
republicano polo pobo, polos mariñeiros e os obreiros e as xentes de vida traballada, que
son presentes neste libro como nunca o son –que eu saiba– en obras semellantes. Moi-
tos anos despois d’A cidade e os días, Xosé María Álvarez Blázquez aínda lle daría á súa
cidade de adopción e de amor outro gran libro: Vigo en su historia, obra monumental
tamén, coordinada e dirixida exclusivamente por el –aínda que Álvaro Cunqueiro figu-
rase ó seu lado de cara á galería–, e escrita por el mesmo en grande parte: o precioso capí-
tulo da Idade Media, o soberbio relato histórico do gran século XIX vigués, o exhausti-
vo estudo do xornalismo local. Estes dous libros, o de 1960 e o de 1980, por non falar-
mos dos innumerables artigos e traballos menores, son a enorme contribución de Álva-
rez Blázquez á historia de Vigo, pero non tan só: tamén son importantes achegas á his-
toria de Galicia enteira, na medida en que o Vigo que xorde co liberalismo é peza esen-
cial, motor potente da nación. 

Vigo é hoxe, entre outras moitas cousas, a capital indiscutida do mundo editorial
galego; mais isto non foi sempre así, a pesar de que o gran símbolo do Rexurdimento
noso, os Cantares gallegos de Rosalía de Castro, foron impresos en Vigo por Xoán Com-
pañel, como aínda hai ben poucos días puiden ler, paseando pola cidade vella, en meri-
toria placa que lembra e celebra aquel milagre. A primeira pedra desta hodierna condi-
ción editorial viguesa débese xustamente a Xosé María Álvarez Blázquez e ó seu socio
Luís Viñas Cortegoso, que en 1950 iniciaron a aventura de Edicións Monterrey no baixo
de Pi i Margall 14, daquela, oficialmente, General Aranda 18. E empezou a aventura
editorial de Monterrey cun libro de Xosé María, Roseira do teu mencer; era Xosé María
un home «in mezzo del camin», e tiña unha filla de dous anos que era o mencer do libro
galego contra a noite de pedra do franquismo. Monterrey publicou fermosas cousas
maiormente en galego, e sempre referidas a Galicia, importantes autores do pasado e
daquel traballoso rexurdir. En 1951 sae o primeiro libro da Editorial Galaxia, a Antífona
da cantiga de Ramón Cabanillas, e naquela década difícil a maior parte do pouquiño que

era a lingua galega en letras de imprenta era xa Vigo, Monterrey e Galaxia, rúa de Pi i
Margall e rúa Reconquista...

Pero Xosé María Álvarez Blázquez aínda había de iniciar, en 1967, outra aventura
editorial viguesa e nacional, a de Castrelos, a das coleccións Pombal e o Moucho... Diso
vai disertar outro colega, como editor que el é; de xeito que eu, que fun obreiro de Xosé
María nas Edicións Castrelos, obreiro e axudante del durante catro anos en Pi i Margall
14, non debo falar máis. Mais si quero dicir que as Edicións Castrelos de Xosé María
Álvarez Blázquez, as coleccións Pombal e O Moucho, foron pura enerxía revolucionaria
no mundo da edición daqueles anos derradeiros da Ditadura franquista, respondendo
con eficacia case milagrosa a unha nova necesidade histórica que ninguén percibiu a
non ser el; digo, no mundo heroico da edición. Os tempos estaban cambiando, como
dicía o outro. O nacionalismo galego organizábase de novo politicamente: Unión do
Pobo Galego en 1964, e despois, noutros eidos, PSG. Os militantes galegos do Partido
Comunista de España camiñaban cara á constitución da sección galega chamada PCG,
informada en gran parte polos principios do galeguismo lingüístico e cultural. Nacía un
movemento agrario, forxado no combate local e nacional contra o encoro de Castrelo
de Miño. O movemento obreiro, os xaramolos sindicais, adoptaban, e isto era cousa
nova, o galego como lingua formal e de irmandade. En febreiro de 1968 estoupaba en
poderosa folga e movemento asembleario o que fora callando nos anos anteriores entre
os estudantes universitarios de Santiago; e estoupaba en galego...

A estas novas condicións obxectivas respondeu con suprema intelixencia Xosé
María Álvarez Blázquez, e as edicións Castrelos dinamitaron, como dixo o outro, todos
os teitos de difusión do libro galego e marcaron o camiño a seguir, camiño que, por certo,
tarde ou cedo, todas as editoras, as que había e as novas que xurdiron, acabaron seguin-
do dialecticamente e transformando no que hai hoxe, como mellor dirá seguramente o
noso querido e admirado colega Víctor F. Freixanes. Empresa comercial xenial, Castre-
los foi realmente o maior dos innumerables servizos que Xosé María Álvarez Blázquez lle
rendeu á súa patria, e o seu nome debe ser escrito con letras de ouro entre os dos nosos
grandes editores: canda o de Soto Freire, querido Presidente, o primeiro impresor que se
converteu en verdadeiro editor por conta propia e inventou un catálogo orgánico; canda
o de Andrés Martínez Salazar, que canonizou na súa Biblioteca Gallega o corpo litera-
rio e cultural do Primeiro Rexurdimento; canda o de Ánxel Casal.

E sen embargo, talvez todo isto que dixen chegue a verse esvaído polo tempo, e de
aquí a cen anos sexa pouco máis ca un dato a pé de páxina na historia. O arqueólogo, o
historiador, o filólogo, o antólogo e divulgador, o mesmo editor revolucionario que qui-
tou o libro galego dos seus minoritarios círculos e o fixo gloriosamente popular por pri-
meira vez na Historia, serán case esquecidos, ou se non esquecidos, convertidos tan só
en materia para esculcadores e eruditos apaixonados como o propio Xosé María foi. Pero
de aquí a cen anos, se esta lingua que hoxe nos enche a boca enteiramente segue

enchendo as boquiñas dos nosos bisnetos e trasnetos, o que vai ser lembrado, e lido e
gozado e recitado, vai ser Xosé María Álvarez Blázquez o poeta, o grande e fermoso poeta
que nos deixou a herdanza de moitos dos máis nobres versos da nosa lingua, destinados
a prevalecer mentres a lingua prevaleza, mentres Galicia prevaleza.

Poeta desde neno, como é ben sabido Xosé María non publicou o seu primeiro libro
de versos en galego ata o ano 1949, compartindo volume –pero non portada– con seu
irmán Emilio, tan fermoso poeta nesta familia de poetas que conta xa con catro xera-
cións. Poemas de ti e de min, aquel tomo bifronte composto por dous libros siameses,
inauguraba a aventura galega da Colección Benito Soto de Sabino Torres, bravo editor
pirata contra as tebras franquistas, e a parte de Xosé María recollía versos maiormente
de antes do 36, con outros poucos máis recentes. Libro cheo de graza, e ás veces dunha
fonda dor, contén poemas excelentes, pero con todo non o xulgo obra de gran poeta,
senón tan só de bon poeta.

Mais en maio de 1948 nacera María Luísa Álvarez Cáccamo, que foi chamada
Colorín, porque tiña ollos azuis, fazulas coloradas e cabelos dourados. E polo agosto do
49, na casa de Coruxo, mesmo á beira do mar, cando Colorín xa andaba tralas bolbo-
retas e acariñaba as flores e encomezaba a falaricar, a Xosé María abríronselle as com-
portas da alma, e os papeis empezáronlle a florecer cos marabillosos poemas do seu pri-
meiro gran libro, Roseira do teu mencer, escrito naquel ano e no seguinte. Roseira do teu
mencer si que vos é unha cousa de poeta grande. Na nosa literatura hai dous libros de
poesía infantil que eu teño polos máis fermosos: un deles é Roseira..., e outro Os soños
na gaiola, do noso bon Manuel María. Pero Manuel María non tivo fillos propios; el
escribiu prós nenos en xeral, ou todo o máis prós fillos e as fillas dos amigos, coma tal
Xela Arias, que xa non é con nós tampouco... Xosé María non; Xosé María era un
home no medio do camiño que de pronto se viu diante do grande milagre da vida: unha
meniña do seu sangue que se ría cara a el e lle chamaba papá. Por iso Roseira do teu
mencer, ademais de ser un fermosísimo libro de poesía infantil, é o libro enteiro onde a
emoción paternal está do xeito máis intenso e máis conmovedor que se ten dado na
nosa lingua. A emoción, propiamente, non se expresa; el non a di. Hai un veo de pudor
que envolve estes poemas coma un cendal de luz e branca brétema; mais os seus versos
aletexan coma bolboretas, ou por mellor dicir, latexan coma un paxariño encerrado
entre unhas mans que o reteñen un intre, antes de devolverlle a liberdade. E algúns
destes poemas –moitos deles– obran tamén outro milagre: o dun poeta culto facendo
poesía popular auténtica e non popularista... Son eses poemas que parecen cancións de
roda-roda, esas enriostradas do folclore infantil que se transmiten, ou mellor dito, se
transmitían entre os nenos –sobre todo entre as nenas– de diferentes grupos de idade,
aínda que seguramente foron compostas por persoas maiores que logo se esqueceron
delas. Se algún erudito cun sentido do humor un pouco atravesado –tal coma o propio
Álvarez Blázquez– escribise un circunspecto ensaio sobre literatura popular, e dentro

del metese de contrabando, a maneira de exemplos, algúns destes versos da Roseira...,
con certeza os seus cultos lectores, etnógrafos moitos deles, tragarían o engado e mais
o anzol.

Iso mesmo fixeron, xustamente, os primeiros lectores do Cancioneiro de Monfero,
antes de Xosé María os avisar pra que non se mancasen con algunha erudita recensión.
Os oito poemas que Edicións Monterrey lles enviou ós seus subscritores co seu colofón
datado o 28 de Nadal de 1953 –«sinalada festa que a todos, máis ou menos, toca»– foron
unha preciosa bomba de alegre burla e bon humor. Pero esta argallada xenial, esta falsi-
ficación feliz, esta «sangrante facecia» como o propio autor lle chamaba, é algo máis ca
iso: son poemas auténticos. Se os consideramos dentro da chamada escola neotrobado-
resca –do que eu me confeso pouco partidario–, serían sen dúbida o seu cume. Pero en
realidade estas oito cántigas, produto das noites de insomnio que atormentaron o Xosé
María en xaneiro de 1953, xusto inmediatamente despois de entregar á imprenta o tomo
I da Escolma de poesía galega dedicado ós trobadores, son moito máis có cume dunha
escola, son moito máis ca unha trasnada erudita: son o produto dunha especie de pose-
sión diabólica, cando o espírito daqueles trobadores que tanto tratara e coñecía, apro-
veitando as horas da alta noite, se apousentou no seu cerebro e o obrigou a trobar coma
Pero Amigo, coma Fernando Esquío, sen por iso deixar de ser Xosé María Álvarez Bláz-
quez. Por iso dixen: son auténticos.

Tamén en 1953, ano ben fecundo, ficou rematado Canle segredo; a maior parte dos
poemas que o integran –seino por Pepe Álvarez Cáccamo– foron escritos en novembro
dese ano: unha nova enxurrada. En 1954, o libro así composto foi premiado co premio
Pondal do Centro Galego de Bos Aires. Seis poemas do Canle segredo que coñecemos
entraron nel despois, tres deles no 54. Porque o libro non foi publicado ata 1976: Xosé
María Álvarez Blázquez, que no entrementres editou cen libros doutros, non achou oca-
sión de publicar o seu. Xosé María amaba, sen embargo, este libro; en 1955, na autopo-
ética incluída no tomo IV, preparado por Del Riego, da Escolma de poesía galega, dicía o
seguinte: «Da miña poesía prefiro a derradeira, aínda inédita, que enche en parte o libro
Canle segredo... Coido que é a miña maneira –de versos brancos– máis auténtica e
madurecida». Certamente, Canle segredo é un libro de «alta sabedoría e madurez», no
que predominan os hendecasílabos brancos asociados con heptasílabos, mais onde hai
tamén algúns poemas en octosílabos rimados en estruturas populares. É un gran libro en
conxunto, do que Méndez Ferrín ten tamén dito que «se fora editado no seu tempo, fora
seguramente sinal para un cambio de rumbo da poesía galega». Deixando á parte as con-
sideracións históricas, direi que en Canle segredo latexa un excelso poeta do sentimen-
to familiar, unha emoción intensísima da terra e da infancia perdida –a miúdo asocia-
das no mesmo poema–, e un amor polos pobres do mundo que acada altísimos cumes de
beleza e verdade na elexía a Pepa de Cascallar ou no titulado «Soedá», que pecha o
libro.

Despois da década dos 50, Xosé María xa non é un poeta de libros de poesía, senón
de poemas soltos, ou todo o máis de breves series... Pero nos inéditos e dispersos da nova
edición Xerais asinada por Xavier Rodríguez Baixeras figura máis de media ducia de poe-
mas de altísimo valor que hai que contar por forza entre os mellores da nosa lingua. Un
dos derradeiros é Solpor, escrito o 29 de agosto de 1982, talvez o máis conmovedor
poema de amor conxugal que temos lido na nosa xa non curta vida. 

A obra poética galega de Xosé María Álvarez Blázquez non será moi extensa se lle
aplicamos os desmesurados criterios de hoxe, influídos pola fecundidade, ás veces un
pouco irreflexiva, de moitos poetas posteriores; pero entre os do seu tempo –enten-
dendo por tales os vinte e nove agrupados por Méndez Ferrín baixo o rubro de Xera-
ción do 36– non é precisamente dos menos abundantes, pois en pura extensión é supe-
rado por moi poucos. E se atendemos ó que máis importa, é dicir, á calidade poética, e
consideramos unicamente a flor e a tona de Xosé María –eses quince poemas, ou qui-
zabes vinte, que son ouro puro–, entón o noso xuízo está moi claro: el é igual dos mello-
res.

Eu creo que na nosa lingua non houbo nunca un poeta que cos seus versos se faga
tan amigo do lector. O falar confidencial, a frase clara e elegante, a música suave, a capa-
cidade de evocación e suxestión, a emoción latexante, a beleza da alma que transparece
nos conceptos, nos sentimentos, nas iras e nas melancolías, fan de Xosé María Álvarez
Blázquez un poeta incomparable, un poeta que lemos e lembramos pra sempre, que vai
levedando na memoria e que cada vez que o volvemos visitar nos parece máis nobre,
máis conmovedor e agarimoso, máis amigo noso. E isto non o digo eu, que fun amigo
del; isto é o que senten os lectores que nunca o coñeceron en persoa.

E cómpre ir acabando; mais non quero facelo sen dicir que eu era un rapacete de
dezanove anos cando el, home de cincuenta e seis, me recibiu na súa empresa e no seu
corazón; fun guiado e ensinado e reprendido por el, patrón e compañeiro, amigo e irmán
maior; el e María Luísa foron padriños da nosa filla, nacida o 14 de abril de 1975, e puxé-
ronlle o nome de Alexandra en homenaxe silandeira ó mártir Alexandre Bóveda. Agora
teño exactamente os mesmos anos que tiña el cando o encontrei, e sinto que a miña vida
culmina falándovos aquí en Vigo, en pública sesión solemne da Academia que el moito
ilustrou coa súa persoa. E quero tamén congratularme de algo que vai ser seguramente a
máis bela coroa e monumento desta celebración tan xusta e necesaria, deste ano do Xosé
María: hai moi poucos días a súa viúva e os seus fillos manifestaron publicamente a
intención de crear unha fundación que recolla o legado da inmensa obra e a riquísima
documentación atesourada por seu pai. Bendito sexa este propósito, que con toda segu-
ranza vai recibir o máis eficaz apoio das autoridades e as institucións, como xa o ten, ínti-
mo e cálido, da inmensa maioría dos militantes de base da nosa cultura, os cales sen
dúbida saúdan con xúbilo a que debe ser e chamarse Fundación Xosé María Álvarez
Blázquez, destinada a acoller entre outras cousas un fondo documental importantísimo

prá historia cultural e xeral da nación, que debe estar aberto a todos, ó servizo do pobo
e da verdade, e sempre baixo o nome ilustre de quen tan ben serviu a patria. Porque é
preciso que quen foi un faro de luz pura na longa noite de pedra, un artesán e un enxe-
ñeiro e un sagaz e arriscado capitán do Terceiro Rexurdimento, brille prás xeracións
futuras co seu nome honrado e glorioso escrito en letras de ouro na memoria dun pobo
agradecido. 

AARRTTEE  DDEE  PPAAQQUUEETTEERRÍÍAA

Víctor F. Freixanes

Permítanme que lle pida prestado o título desta intervención ao meu amigo e com-
pañeiro de corporación Darío Xohán Cabana. Darío iniciouse nas artes do libro, en
sendo un mozo, da man precisamente de don Xosé María Álvarez Blázquez, na librería
Monterrey, máis coñecida como librería Almoneda, na rúa viguesa de Pi i Margal, onde
daquela, cando Darío empezou, estaba instalada a Editorial Castrelos e onde, xa que
logo, se producían os famosos libriños da colección O Moucho. Empezaba Darío a tra-
ballar e, segundo algunha vez declarou, iniciouse tamén daquela, entre outras habilida-
des, na arte de facer paquetes: a arte da paquetería, que disque o noso amigo e compa-
ñeiro académico mesmo domina arestora bastante ben. 

Esta referencia á paquetería no eido da edición non é nova. Hai unha fotografía de
Xosé María Álvarez Blázquez, na compaña da súa muller, María Luísa Cáccamo Frieben,
debo supoñer que dos primeiros anos 50, na que se ve o matrimonio camiñando por
unha rúa de Vigo, se cadra a rúa de Príncipe, con ese aquel elegante das fotografías de
antano, e don Xosé María leva na man un paquete: un paquetiño de libros, moi ben
atado, moi ben aquelado. 

Francisco Fernández del Riego, que por aquelas datas xerenciaba a Editorial Galaxia
xa na rúa Reconquista, gusta de falar tamén dos paquetes: sempre facendo paquetes,
arredor da mesa do fondo da editorial, para enviar por correo aos subscritores das colec-
cións, porque entón había subscritores das coleccións de libros, e para enviar tamén aos
libreiros. ¡Memoria de libreiros que nos anos 50 apoiaban o libro galego: o vello Arenas
na Coruña; González, Porto e Galí en Santiago; Souto en Lugo; Tanco en Ourense; Mar-
tinez Gendra e Antúnez en Pontevedra; Elios en Ferrol; Cervantes e os irmáns Buceta
en Vigo...! Poucos máis. Pero ¿que sería de nós sen os libreiros? Con moitas dificultades,
ás veces con moitos medos –“déixeos aí”, en depósito naturalmente– chegaban os libros
galegos ás librerías: os primeiros libros galegos, despois da desfeita terrible do 36. 

Sabino Torres, fundador xunto con Cuña Novás e con Álvarez Negreira (tamén da
saga dos Álvarez, curmán de Xosé María), fundadores os tres, digo, da colección de poe-
sía Benito Soto na Pontevedra de 1949, falaba igualmente da arte de facer paquetes: un
ou dous libriños de cada vez, ben anoados con fío de fogueteiro, no almacén da rúa Fili-
berto. 

Entre os papeis inéditos (e inacabados) de Xosé María Álvarez Blázquez tivemos a
oportunidade de acceder a un orixinal, dous ou tres folios, principio dun ensaio que non
chegou rematar nunca, pero iniciado contra finais dos anos 80, que leva por titulo: “Arte
da envoltura”, e que ten que ver, xa que logo, co que aquí comentamos: envolver coñe-

cemento, aquelando o cordel, administrando o papel, calculándolle o peso, o espazo
axeitado para a etiqueta do destinatario e do remitente.., mais arte tamén para envolver
nubes, versos, paxaros, soños, entusiasmo, fantasías... 

O texto está escrito con humor, mesmo con certa saudade do oficio e algunhas licen-
zas de poeta, pero, aínda que apenas é un bosquexo, repito, ten o aquel da intuición inte-
lixente e mais un alustro de metáfora. A arte da paquetería aparece vencellada á arte da
edición, ou cando menos da distribución e da comercialización dos libros: arte non
industrial, senón de minorista, individualizada, non en serie, aloumiñada co amor das
cousas importantes, das cousas queridas. Pero tamén algo máis. Hoxe falamos de empa-
quetar información, por exemplo, organizada en paquetes cando falamos da internet: a
tecnoloxía de distribución de contidos globais a través da rede. Empaquetamos progra-
mas para a televisión. Empaquetamos datos e documentos para organizalos despois
segundo determinados protocolos. E falamos de empaquetar cando deseñamos estrate-
xias de márqueting e de publicidade. Empaquetar é envolver, presentar, ordenar o dis-
curso e o coñecemento segundo uns principios, segundo uns procedementos e uns
obxectivos, pensando nuns destinatarios, nunhas audiencias, no caso de Xosé María
Álvarez Blázquez pensando nun público lector: calidade necesaria no proceso básico da
comunicación. Moitos seguimos, xa que logo, nesta arte de empaquetar, de distribuír, de
organizar, de preparar o discurso, aínda que non todos coa mesma intelixencia nin coa
mesma sabedoría. 

Lembro a don Xosé María, que era como o chamabamos todos, sentado diante dunha
vella máquina de escribir, rodeado de papeis e de libros, case diría que de cartapacios, no
fondo do seu establecemento da rúa Pi i Margall: a librería Monterrey, como xa dixen
antes, pois en realidade o oficio iniciouno don Xosé María como libreiro. 

De feito, podemos afirmar que Xosé María Álvarez Blázquez participou e implicouse
activamente en todos e cada un dos elos da cadea de valor do libro, e esta é unha das súas
grandes contribucións á cultura galega da segunda metade do pasado século, non a única,
por suposto. Xosé María Álvarez Blázquez participou, dun xeito innovador, no proceso da
recuperación do libro galego moderno: dende a creación á distribución; dende a investi-
gación e a descuberta de orixinais e de autores (novos e menos novos) á comercialización
de fondos e a administración dos mesmos; dende a redacción, a corrección de probas, o
deseño das cubertas, a selección de caixas e de tipografías, etc., á administración dos
recursos, o márqueting e a venda, incluído o pago de dereitos, ao que puntualmente sem-
pre procedeu, e incluída a axitación cultural e a sementeira, dimensión política de com-
promiso coa nación á que non renunciou nunca e que caracteriza e define a toda a súa
xeración. Alí, no fondo da librería de Pi i Margall, foi onde o vin por primeira vez. 

Pasaron máis de trinta anos. A Real Academia Galega acordou dedicar a presente
edición do Día das Letras ao poeta, ao narrador, ao estudoso da nosa literatura, ao arque-
ólogo, ao erudito local, ao publicista, ao editor... En Xosé María Álvarez Blázquez encár-

nanse moitas cousas. Como nos grandes prismas, ou mellor: como nos grandes poliedros,
a luz reflicte en variadas caras que, aínda que distintas e situadas en diferentes ángulos
de visión, configuran un conxunto equilibrado, homoxéneo, extraordinariamente ricaz.
Seguramente ningunha se entende nin se explica sen as outras. Xosé María Álvarez
Blázquez non é só unha figura sobranceira das nosas letras, cunha obra poética excelen-
te, se cadra non abondosa, pero intensa, e cunha intelixencia especial para a crítica e a
organización da nosa memoria literaria; Xosé María Álvarez Blázquez, a quen hoxe lem-
bramos, é un capítulo da nosa historia contemporánea, da historia contemporánea da
nosa cultura e da historia do galeguismo do noso tempo, membro do grupo de precurso-
res, resistentes e esperanzados predicadores do Novo Rexurdimento (o terceiro rexurdi-
mento) que se produce a partir de 1978. Todos somos fillos deles, consecuencia deles,
resultado deles. 

Non é cousa de dar conta en tan pouco tempo do inxente labor de Xosé María Álva-
rez Blázquez como editor, como empaquetador de soños e coñecemento. A guerra civil
abriu unha tráxica fenda na cultura e na edición galega. O asasinato en Compostela de
Ánxel Casal, creador da Editorial Nós (1927-1936), tronzou un proceso que viña
medrando dende as Irmandades da Fala (1916) cara á construción do que é fundamen-
tal para calquera cultura: a dispoñibilidade de estruturas de produción, difusión e comer-
cialización das súas formas de expresión, neste caso a expresión literaria: o libro. Neste
eido, coma en tantos outros, houbo que empezar practicamente de cero.

Na fotografía da asemblea fundacional de Editorial Galaxia no hotel Compostela de
Santiago (xullo de 1950), están os irmáns Álvarez Blázquez, Emilio e Xosé María, mar-
cados (eles tamén) polo asasinato do seu pai en Tui, o médico Darío Álvarez Limeses.
Un par de anos antes (1948), Xosé María, xunto co seu amigo Luis Viñas Cortegoso,
botara a andar a librería anticuaria á que fixemos referencia, e na que nacerán as Edi-
cións Monterrey. De feito, o primeiro libro da nova editora é do nadal dese ano 1950,
algúns meses antes da aparición do primeiro libro de Galaxia (Antífona da cantiga, de
Ramón Cabanillas, 1951). Trátase de Roseira do teu mencer, poemario que Xosé María
Álvarez Blázquez dedica á súa filla Colorín, que acababa de nacer. Imprimíronse 125
exemplares daquel texto primeiro, cincuenta de carácter venal.

Edicións Monterrey é a primeira empresa ambiciosa de Xosé María Álvarez Blázquez,
na compaña como dixemos de Luís Viñas Cortegoso. O seu nome evoca a vella vila
ourensá, a acrópole dos Zúñiga, onde por primeira vez aparece a imprenta en Galicia en
1485. 

Ao longo da década dos 50, os títulos de Monterrey, ollados agora coa perspectiva do
tempo, configuran un catálogo de extraordinario interese, tanto en galego como en cas-
telán. Nalgúns casos son auténticas descubertas. Refírome á Égloga de Belmiro e Benigno
(1951), autógrafo atribuído ao escritor romántico Nicomedes Pastor Díaz; o Entremés
famoso sobre da pesca do río Miño, de Gabriel Feixoo de Araúxo, primeira composición

teatral na nosa lingua, de finais do século XVII; El búho gallego con las demás aves de Espa-
ña haciendo Cortes, atribuído a Pedro Fernández de Castro, vicerrei de Nápoles, VII
conde de Lemos; documentos medievais, escritos inéditos do padre Martín Sarmiento;
ou as famosas Décimas ao Apóstolo Santiago, do abade Martín Torrado, en edición críti-
ca do propio Xosé María… 

Do prelo de Monterrey, primorosamente presentadas, saen obras como o Teatro vena-
torio y coquitario gallego... (1958), por salientar algúns outros casos, da autoría dos seus
amigos Álvaro Cunqueiro e Xosé María Castroviejo, ou a edición en volume das súas
colaboracións xornalísticas, La ciudad y los días. Calendario histórico de Vigo (1960). E
contra o final desta etapa, co mesmo selo editorial, dúas entregas literarias de Gonzalo
Rodríguez Mourullo: Nasce un árbore (1954) e Memorias de Tains (1956), principio do
que logo se denominará a Nova Narrativa.

Subliño estes dous títulos de Rodríguez Mourullo porque en certa maneira anuncian
a seguinte xeira do editor, xa nos anos 60: a Editorial Castrelos, que inicia a súa activi-
dade en 1963.

Fronte á experiencia de Monterrey, máis de carácter erudito e de bibliófilo, con
achegas certamente decisivas, Castrelos alterna xa moi decididamente creación e divul-
gación, vellos e novos autores, consciente de que acaso chegou a hora de abrir espazos
novos. A colección Cuadernos de Arte Gallego constitúe un exemplo de deseño e pul-
critude, malia os escasos medios da época. En Pico Sagro publica só dous textos: o seu
poemario Canle segredo e Romanceiro da Terra Cha, de Darío Xohán Cabana. A colec-
ción Mogor intentaba ser unha canle de expresión para a xente nova. Pero na colección
Pombal reúne títulos que acabaron converténdose tamén en referencia. Dos anxos e dos
mortos, de Anxo Rei Ballesteros, en 1977, foi un deles. Esta novela anuncia, na miña
opinión, a promoción de autores que empezan a expresarse xa no marco das liberdades
democráticas e a saída da ditadura, do mesmo xeito que no seu día os textos de Mouru-
llo anunciaban a Nova Narrativa. Velaquí a ollada do editor. A súa capacidade para
explorar novos mundos, mesmo para adiviñar futuros, á par que para rescatar tesouros
que outros daban por perdidos para sempre. A rebotica da librería-editora Monterrey,
agora Castrelos, agarimaba a curiosidade dos mozos que se achegaban para saber da cul-
tura e do galeguismo, a pegada dos tempos difíciles, o Partido Galeguista, a Segunda
República, o soño dos devanceiros, dos que Xosé María, igual que Francisco Fernández
del Riego en Galaxia ou Ramón Piñeiro na rúa Xelmírez de Compostela, tiñan a memo-
ria viva.

Mais a grande achega do editor Álvarez Blázquez á historia do libro galego, sen des-
merecer as anteriores, é algo moi específico, extraordinariamente orixinal, un auténtico
acontecemento na época. Baixo o lema “Libriños do pobo pra o pobo”, comezan a publi-
carse en novembro de 1967 os primeiros títulos da colección O Moucho. A humilde,
popular, eficacísima colección dos libriños de O Moucho.

O primeiro de todos foi a recuperación dun clásico polo que poucos apostaban: o
Catecismo do labrego, de Valentín Lamas Carvajal, publicado por primeira vez nas páxi-
nas de O tío Marcos da Portela (1876) e en forma de libro en 1889. A acollida foi espec-
tacular. Non é doado concretar cifras, pero entre 70.000 e case 100.000 exemplares pui-
deron venderse das 15 edicións do Catecismo..., que axiña empezou a circular non só
polas librerías, senón polas festas, os rueiros, as feiras, os quioscos, de man en man,
mesmo nas ferraxerías se vendía. Darío Xohán Cabana salienta que os libriños de O
Moucho chegaron a distribuírse ata en 230 puntos de venda de Galicia, cando a cifra
habitual para o libro galego naqueles anos non sobordaba o medio cento. Ben os lem-
bro, con dezaseis e dezasete anos, no trinque do quiosco de Puga, na praza de abastos de
Pontevedra, por exemplo, entre os xornais que viñan de Madrid e as noveliñas baratas
de Marcial Lafuente Estefanía, coma unha festa de cogomelos, mais tamén nos tendere-
tes da feira de Santiago despois, e nas mesas das asociacións culturais que saían á rúa o
Día das Letras Galegas, agora coma unha explosión de pampullos…

En total publicáronse 64 títulos: inconfundibles, entre 40 e 70 páxinas, cun deseño
do debuxante Pedro Bofill. Alternaban asuntos populares, rescatados da tradición no
obradoiro da propia editora, con textos de autores vellos e novos: dende o Retorno a
Tagen Ata de X.L. Méndez Ferrín a Otero Pedrayo e Ánxel Fole, dende a recuperación
de Yeats da man dos irmáns Villar Ponte e Plácido Castro no 34, as obriñas de Manuel
María, Lois Diéguez, Vázquez Pintor ou o propio Xohán Cabana, pasando polo Cipriani-
llo e as Chispas da Roda de Fernando Quesada, do que se venderon 80.000 exemplares.
Literatura popular, na tradición dos clásicos.

O segredo do éxito da colección, que ten os seus precedentes naquelas outras empre-
sas inspiradas nos anos 20 polas Irmandades da Fala, Céltiga e Lar, hai que enxergalo no
contexto do momento: os derradeiros anos 60 e os anos 70, tempo de forte axitación cul-
tural, cunha rede activa de asociacións e grupos a prol da difusión da cultura, rexa mili-
tancia de base á procura de novos espazos para a lingua, alén dos necesariamente limi-
tados circuítos de carácter culto e do prestixio intelectual nos que viña centrando a súa
estratexia a Editorial Galaxia que dirixía dende Compostela Ramón Piñeiro. Xosé María
Álvarez Blázquez empata coa acción directa e intenta o seguinte paso: romper o círculo,
abrir novos territorios. A selección de temas populares, a meirande parte deles prepara-
dos na redacción da editora, busca un público diferente, sen renunciar aos creadores, que
teñen na colección un punto de referencia sempre que se axusten á dimensión das obri-
ñas e o número de páxinas. O prezo (30 pts. unidade) e mais a distribución son outros
factores determinantes. A caracterización do deseño, recoñecible entre calquera outro,
identifican a colección e definen o novo público ao que quere dirixirse. 

As tiraxes andaban entre 2.000 e 3.000 exemplares, con 5.000 nalgúns casos. Nunha
nota dos editores, datada en 1976, que tiramos do documentado estudo de María Dolo-
res Cabrera no Caderno Especial que dedicamos a don Xosé María na revista GRIAL,

dicíase: “Co presente título a colección acada o número 50 (...) Medio cento de títulos,
cun total até o momento de 106 edicións, expresan sen lugar a dubida a cálido favor que
o público nos veu prestando ao longo destes oito anos e medio”.

Velaquí, pois, a obra dun precursor. 
A edición galega de hoxe, asentada nunha realidade ben distinta, ten na súa persoa,

no seu saber e no seu esforzo un referente impagable. 
Louvor e admiración a don Xosé María, o noso editor. 
Louvor e gabanza aos que fixeron posible o milagre que agora somos. 
Beizóns infinitas para o empaquetador, o distribuidor, o axitador, o descubridor de

tesouros, sementador da esperanza, da que nos sentimos continuadores, capitán da inte-
lixencia, obreiro da memoria e da palabra, dende a humildade e a constancia, cuxo
exemplo chega a nós, patrimonio que debemos saber administrar e que oxalá poidamos
e saibamos transmitir ás novas xeracións, arrequecido e mellorado, adaptado aos novos
tempos e ás novas linguaxes, coma eles antes ca nós fixeron. A vida é un río que nos aca-
riña e que nos continúa.

AA  EEMMOOCCIIÓÓNN  DDAA  HHIISSTTOORRIIAA  NNAA  OOBBRRAA
DDEE  XXOOSSÉÉ  MMAARRÍÍAA  ÁÁLLVVAARREEZZ  BBLLÁÁZZQQUUEEZZ

X. L. Méndez Ferrín

Calquera estudoso da obra de Xosé María Álvarez Blázquez se decata da presenza na
súa obra do alento da emoción da historia que actúa como motor básico e que reúne na
mesma persoa a hipersensibilidade do lírico e a arte de construtor de textos literarios
sabios e complexos, a curiosidade sen límite polos feitos e cousas do pasado, mesmo polas
nimiedades, e o alento e a ambición para comprender, ordenar e conceptualizar épocas
e sucesos que el recibiu doutros historiadores en estado amorfo. 

A primeira pegada que deixa na obra do noso autor este alento historicista é que
Xosé María se mostra como o principal responsábel da idea de Historia da Literatura
Galega comunmente aceptada e consensuada nos nosos días. A Historia da Literatura
Galega é unha obra colectiva que Xosé María, co seu contributo múltiple, fixo máis
nobre e sólida achegando a idea dunha cultura literaria en movemento no seo das
correntes de transformación do corpo nacional galego. Neste senso construtivo, Álvarez
Blázquez foi facendo achegas que amplificaron os horizontes cronolóxicos e valorativos
da nosa historia literaria: non só descubriu textos senón que, eventualmente, practicaba
neles a difícil técnica da atribución dos anónimos e considerábaos con criterios valora-
tivos ou estéticos e así quedaron listos para robustecer os muros, nalgúns lenzos enfeble-
cidos ou derruídos, da nosa Historia Literaria. Son bos exemplos o da Oda de Belmiro e
Benigno e o do Entremés famoso sobre da pesca do río Miño, textos que publica, estuda e
atribúe o primeiro a Nicomedes Pastor Díaz con criterios de xeral aceptación pola críti-
ca. Con estas obras, o noso autor ensínanos que hai produción galega anterior ao Álbum
de la Caridad e que antes dos Precursores había inequivocamente outros Precursores e,
digo eu, tras destes, outros que, nos sitúan, como acontece sempre que tratemos do
Rexurdimento, no Coloquio e na paixón das orixes do P. Sarmiento, precursor á súa vez
de Xosé María Álvarez Blázquez. 

Ora como descubridor, ora como organizador, e sempre coa pena a punto para a per-
tinente nota crítica con criterios valorativos, Xosé María dá a luz en 1959 (Galaxia) o
volume II da Escolma de Poesía Galega correspondente aos séculos XIV a XIX. Nesta obra
fundamental, pártese do principio implícito de que hai literatura e aínda grande litera-
tura neste período que chamamos “Séculos Escuros”. 

Ata o traballo de Xosé M.ª Álvarez Blázquez, os estudosos dos Cancioneiros, Caroli-
na Michaëlis, J. J. Nunes, Rodrigues Lapa, Varnhagem, Teóphilo Braga, Pellegrini, Tava-
ni, Celso Ferreira da Cunha, traballaron na disciplina filolóxica, no estabelecemento tex-
tual, no terreo da socialización histórica, na codicoloxía, na música, na xenealoxía, na

métrica, pero nunca se aventuraran na interpretación estilística e na lectura dos nosos
trobadores medievais como autores dotados de individualidade que deben ser sometidos
a crítica valorativa. Coma sen querer, desde logo sen énfase, Xosé María considera os
nosos trobadores autores únicos dotados cada un de propiedades diferenciais diversas,
comezando por ese Afonso o Sabio que o consenso necio privaba de orixinalidade. Natu-
ralmente, a nova estilística, que era a ciencia da literatura e a metódica que privaba na
hora da redacción dos textos críticos que acompañan os autores da Escolma, non é cha-
mada en axuda por Xosé María e achamos que os seus xuízos críticos son os dun impre-
sionista, polo que agora lle estamos ben agradecidos, e teñen unha frescura e contunden-
cia que nos pon o corazón de pé.

Para Xosé María, as cántigas de amigo, popularizadas xunto con composicións líricas
a-xenéricas de Afonso o Sabio, conforman o conxunto máis nobre e alto da nosa lírica
medieval. Para el, o universo de escarnio e maldicir é de altísima importancia, pro de
nivel xerárquico menor o cal se deduce do reducido número de composicións deste tipo
recolleitas por el. As cántigas de amor nótanse, en xeral, non moi apreciadas polo noso
autor e consideradas distantes da nosa sensibilidade contemporánea.

Poetas que permanecían escurecidos no ventre dos Cancioneiros ou mal representa-
dos nas antoloxías son literalmente descubertos e enfocados para a contemporaneidade
por Xosé María. 

Miñas donas e meus señores: existe unha certa tendencia académica a enxergar a
literatura galega medieval como un todo compacto e sen evolución. Tal visión plana dos
Cancioneiros non adoita reparar en que estes son parte dunha literatura, nacional e
europea, e en que esa literatura ten unha historia. 

Podería eu turrar do fío do tapiz crítico que Xosé María tecera coa súa erudición e
perspicacia poética ao longo da vida. O resultado do seu traballo e da súa lealdade vital
e intelectual a Galicia foi xurdio. Moito do sistema de valores e a historia da literatura
galega tal como son comunmente aceptados foi ideado por Xosé María Álvarez Blázquez,
singularmente no que se refire á poesía medieval e á literatura dos anos da Decadencia,
pro non só. 

Só quixera engadir que, así no tempo medieval como no que se vén chamando o dos
Séculos Escuros, Xosé María non só cualificou e definiu literariamente senón que tamén,
mediante un pertinaz e escravo labor de investigación, fixo xurdir do esquecemento, do
pozo piago da ignorancia, da incuria producida pola colonización secular de Galicia,
autores e textos dos que non sabiamos nada ou que tiñamos menosprezados. A débeda
que a nosa cultura contraeu con Xosé María é incalculábel.

AA  AACCAADDEEMMIIAA  NNAA  AACCTTUUAALLIIDDAADDEE  ((AANNOO  22000077))

Directiva da Real Academia Galega
Desde o 17 de decembro de 2005, a Executiva da RAG está formada polos seguintes mem-
bros:

• Presidente: D. Xosé Ramón Barreiro Fernández.
• Secretario: D. Manuel González González.
• Vicesecretario: D. Salvador García-Bodaño Zunzunegui.
• Arquiveiro-Bibliotecario: D. Xosé Luís Axeitos Agrelo.
• Tesoureiro: D. Andrés Fernández-Albalat Lois.

Relación dos actuais académicos numerarios

1. Excmo. Sr. D. Francisco Fernández del Riego. Ingreso: 26 de novembro de 1960.
2. Excmo. Sr. D. Antonio Gil Merino. Ingreso: 13 de decembro de 1975.

Faleceu o 18 de outubro de 2009.
3. Excmo. Sr. D. Miguel Anxo Araúxo Iglesias. Ingreso: 27 de maio de 1980.

Faleceu o 22 de xullo de 2007.
4. Excmo. Sr. D. Andrés Torres Queiruga. Ingreso: 20 de xuño de 1980.
5. Excmo. Sr. D. Constantino García González. Ingreso: 12 de marzo de 1982.

Faleceu o 23 de outubro de 2008.
6. Excmo. Sr. D. Francisco Xabier Río Barxa. Ingreso: 25 de xuño de 1983.
7. Excma. Sra. Dna. Olga Gallego Domínguez. Ingreso: 15 de novembro de 1986.
8. Excmo. Sr. D. Manuel González González. Ingreso: 7 de febreiro de 1992.
9. Excmo. Sr. D. Salvador García-Bodaño Zunzunegui. Ingreso: 25 de novembro de 1992.
10. Excmo. Sr. D. Xesús Alonso Montero. Ingreso: 30 de outubro de 1993.
11. Excmo. Sr. D. Xesús Ferro Ruibal. Ingreso: 4 de maio de 1996.
12. Excma. Sra. Dna. Luz Pozo Garza. Ingreso: 29 de novembro de 1996.
13. Excmo. Sr. D. Xosé Ramón Barreiro Fernández. Ingreso: 14 de febreiro de 1997.
14. Excmo. Sr. D. Xosé Luís Franco Grande. Ingreso: 3 de xullo de 1998.
15. Excmo. Sr. D. Antón Santamarina Fernández. Ingreso: 24 de outubro de 1998.
16. Excmo. Sr. D. Xaime Illa Couto. Ingreso: 29 de xaneiro de 1999.
17. Excmo. Sr. D. Ramón Lorenzo Vázquez. Ingreso: 7 de maio de 1999.
18. Excmo. Sr. D. Andrés Fernández-Albalat Lois. Ingreso: 28 de maio de 1999.
19. Excmo. Sr. D. Francisco Fernández Rei. Ingreso: 25 de setembro de 1999.
20. Excmo. Sr. D. Xosé Luís Méndez Ferrín. Ingreso: 30 de setembro de 2000.
21. Excma. Sra. Dna. Xohana Torres Fernández. Ingreso: 27 de outubro de 2001.
22. Excmo. Sr. D. Xosé Neira Vilas. Ingreso: 17 de novembro de 2001.
23. Excmo. Sr. D. Francisco Díaz-Fierros Viqueira. Ingreso: 28 de setembro de 2002.
24. Excmo. Sr. D. Camilo González Suárez-Llanos. Ingreso: 14 de decembro de 2002.

Faleceu o 9 de novembro de 2008. 
25. Excma. Sra. Dna. Rosario Álvarez Blanco. Ingreso: 6 de xuño de 2003.
26. Excmo. Sr. D. Víctor Fernández Freixanes. Ingreso: 27 de febreiro de 2004.
27. Excmo. Sr. D. Xosé Luís Axeitos Agrelo. Ingreso: 30 de outubro de 2004.
28. Excmo. Sr. D. Darío Xohán Cabana Yáñez. Ingreso: 22 de abril de 2006.
29. Excmo. Sr. D. Ramón Villares Paz. Ingreso: 24 de novembro de 2006.

Relación dos actuais académicos correspondentes:

1. Ilmo. Sr. D. Francisco Mayán Fernández. Ingreso: 16 de xaneiro de 1944. 
2. Ilmo. Sr. D. Manuel Fraga Iribarne. Ingreso: 26 de marzo de 1950.
3. Ilmo. Sr. D. Benito Varela Jácome. Ingreso: 26 de marzo de 1950.
4. Ilmo. Sr. D. José Luis Varela Iglesias. Ingreso: 26 de marzo de 1950.
5. Ilmo. Sr. D. Carlos Pereira Amil. Ingreso: 4 de maio de 1952.
6. Ilmo. Sr. D. Manuel Lucas Álvarez: Ingreso: 4 de marzo de 1955.
7. Ilmo. Sr. D. Manuel Fernández Rodríguez. Ingreso: 25 de marzo de 1956.
8. Ilmo. Sr. D. Baldomero Cores Trasmonte. Ingreso: 5 de xuño de 1958.
9. Ilmo. Sr. D. Luís Santiago Sanz. Ingreso: 1 de marzo de 1960. Faleceu no ano 2007.
10. Ilmo. Sr. D. Antonio Iglesias Álvarez. Ingreso: 23 de abril de 1961.
11. Ilmo. Sr. D. José Ignacio Carro Otero. Ingreso: 22 de outubro de 1967.
12. Ilmo. Sr. D. Xosé López Calo. Ingreso: 22 de outubro de 1967.
13. Ilmo. Sr. D. Alejandro Campos Ramírez, “Alejandro Finisterre”. Ingreso: 17 de 

decembro de 1967. Faleceu o 9 de febreiro de 2007.
14. Ilmo. Sr. D. Carlos Compairé Fernández. Ingreso: 10 de marzo de 1968.
15. Ilmo. Sr. D. Basilio Losada Castro. Ingreso: 26 de xaneiro de 1969.
16. Ilmo. Sr. D. Francisco Guitián Ojea. Ingreso: 19 de abril de 1970.
17. Ilmo. Sr. D. Daniel D. Vidart. Ingreso: 5 de xullo de 1970.
18. Ilmo. Sr. D. Carlos A. Zubillaga. Ingreso: 25 de outubro de 1970.
19. Ilmo. Sr. D. Manuel Carlos García Martínez. Ingreso: 30 de xaneiro de 1972.
20. Ilmo. Sr. D. Xosé Manuel González Reboredo: Ingreso: 30 de xaneiro de 1972.
21. Ilmo. Sr. D. Manuel Cecilio Díaz Díaz. Ingreso: 17 de decembro de 1972.

Faleceu o 4 de febreiro de 2008.
22. Ilmo. Sr. D. Fernando Acuña Castroviejo. Ingreso: 30 de xaneiro de 1972.
23. Ilmo. Sr. D. Manuel Remuñán Ferro. Ingreso: 11 de decembro de 1983.
24. Ilmo. Sr. D. Ramiro Fonte Crespo. Ingreso: 17 de xuño de 1995.

Faleceu o 11 de outubro de 2008.
25. Ilmo. Sr. D. Francisco Xavier Carro Rosende. Ingreso: 17 de novembro de 2001.
26. Ilmo. Sr. D. Fernando López-Acuña López. Ingreso: 17 de novembro de 2001.
27. Ilmo. Sr. D. David Mackenzie. Ingreso: 17 de novembro de 2001.
28. Ilmo. Sr. D. Ivo Castro. Ingreso: 9 de febreiro de 2002.
29. Ilmo. Sr. D. Santiago Daviña Sáinz. Ingreso: 9 de febreiro de 2002.

Faleceu o 5 de decembro de 2007.
30. Ilmo. Sr. D. Dieter Kremer. Ingreso: 9 de febreiro de 2002.
31. Ilma. Sra. Dna. Teresa Barro Muñoz–Ortiz. Ingreso: 22 de xuño de 2002.
32. Ilmo. Sr. D. Xosé María Lema Suárez. Ingreso: 22 de xuño de 2002.
33. Ilmo. Sr. D. Ramón Lugrís Pérez. Ingreso: 22 de xuño de 2002.
34. Ilmo. Sr. D. Fernando Pérez-Barreiro Nolla. Ingreso: 22 de xuño de 2002.

Faleceu o 4 de xaneiro de 2010.
35. Ilmo. Sr. D. Xulio Ríos. Ingreso: 22 de xuño de 2002.
36. Ilmo. Sr. D. Luís Daviña Facal. Ingreso: 28 de setembro de 2002.
37. Ilmo. Sr. D. Johannes Kabatek. Ingreso: 28 de setembro de 2002.
38. Ilmo. Sr. D. Xoán Babarro González. Ingreso: 14 de decembro de 2002.
39. Ilmo. Sr. D. Xoán Bernárdez Vilar. Ingreso: 22 de febreiro de 2003.

40. Ilmo. Sr. D. Francisco Calo Lourido. Ingreso: 22 de febreiro de 2003.
41. Ilmo. Sr. D. Benigno Fausto Galdo Fernández. Ingreso: 12 de xullo de 2003.
42. Ilmo. Sr. D. Augusto Pérez Alberti. Ingreso: 7 de febreiro de 2004.
43. Ilmo. Sr. D. Xosé Xove Ferreiro. Ingreso: 7 de febreiro de 2004.
44. Ilmo. Sr. D. Modesto Aníbal Rodríguez Neira. Ingreso: 27 de marzo de 2004.
45. Ilma. Sra. Dna. María Dolores Sánchez Palomino. Ingreso: 27 de marzo de 2004.
46. Ilmo. Sr. D. Marcos Valcárcel López. Ingreso: 19 de xuño de 2004.
47. Ilmo. Sr. D. Francisco Antonio Cidrás Escáneo. Ingreso: 27 de marzo de 2004.
48. Ilmo. Sr. D. Ernesto Xosé González Seoane. Ingreso: 27 de marzo de 2004.
49. Ilmo. Sr. D. Domingo Frades Gaspar. Ingreso: 9 de outubro de 2004.
50. Ilmo. Sr. D. Felipe Lubián Lubián. Ingreso: 9 de outubro de 2004
51. Ilmo. Sr. D. Héctor Manuel Silveiro Fernández. Ingreso: 9 de outubro de 2004.
52. Ilmo. Sr. D. Carlos Xesús Varela Aenlle. Ingreso: 9 de outubro de 2004.
53. Ilmo. Sr. D. Manuel Caamaño Suárez. Ingreso: 18 de decembro de 2004.
54. Ilmo. Sr. D. Jorge Arbeleche. Ingreso: 20 de setembro de 2005.
55. Ilmo. Sr. D. Nicandro Ares Vázquez. Ingreso: 22 de abril de 2006.
56. Ilmo. Sr. D. Craig Patterson. Ingreso: 13 de xaneiro de 2007.
57. Ilmo. Sr. D. Luís Manuel García Mañá. Ingreso: 28 de abril de 2007.

Relación dos actuais académicos de honra:
1. Excmo. Sr. D. Giuseppe Tavani. Ingreso: 22 de maio de 2004.
2. Excmo. Sr. D. John Rutterford. Electo: 30 de xuño de 2007.

CCRRÓÓNNIICCAA  DDAA  AACCAADDEEMMIIAA  ((AANNOO  22000077))

XUNTAS CELEBRADAS

O Pleno da Real Academia Galega reuniuse en Xunta ordinaria e extraordinaria nas
seguintes datas:

— Xunta ordinaria: 13 de xaneiro de 2007
— Xunta ordinaria: 28 de abril de 2007
— Xunta extraordinaria: 17 de maio de 2007 (Día das Letras Galegas)
— Xunta ordinaria: 30 de xuño de 2007
— Xunta ordinaria: 28 de setembro de 2007
— Xunta ordinaria: 22 de decembro de 2007

A Comisión Executiva da Real Academia Galega, reuniuse nas seguintes datas:

— Xunta de goberno: 3 de xaneiro de 2007
— Xunta de goberno: 8 de febreiro de 2007 
— Xunta de goberno: 2 de marzo de 2007
— Xunta de goberno: 12 de marzo de 2007
— Xunta de goberno: 19 de abril de 2007
— Xunta de goberno: 3 de maio de 2007
— Xunta de goberno: 29 de maio de 2007
— Xunta de goberno: 21 de xuño de 2007
— Xunta de goberno: 5 de xullo de 2007
— Xunta de goberno: 13 de setembro de 2007
— Xunta de goberno: 25 de setembro de 2007
— Xunta de goberno: 22 de outubro de 2007
— Xunta de goberno: 27 de novembro de 2007

INGRESO DE ACADÉMICOS

De honra
Non ingresou ningún académico de honra.

Numerarios 
Non ingresou ningún académico de número.

Correspondentes
— Ilmo. Sr. D. Craig Patterson — Ilmo. Sr. D. Luís Manuel García Mañá

Ingreso: 13 de xaneiro de 2007 Ingreso: 28 de abril de 2007

IN MEMORIAM

A Real Academia Galega quere lembrar con afecto a Xosé Luís Martínez Allege
“Chelís”, traballador do Seminario de Lexicografía desta Institución, que faleceu na
Coruña o día 18 de marzo de 2007.

Amaches fondamente Galicia, a súa lingua e a súa natureza

DÍA DAS LETRAS GALEGAS 2007

O Día das Letras Galegas foi dedicado á ilustre escritora e poetisa galega María Mariño
Carou (1907-1967). Os actos conmemorativos transcorreron no concello de Folgoso do
Caurel (Lugo), na antiga escola de Seoane.

Orde dos actos
11:30 horas 
Ofrenda floral e recital poético no cemiterio parroquial de San Xoán de Seoane.

12:30 horas 
Sesión plenaria extraordinaria e pública da Real Academia Galega na antiga escola de
Seoane, coa intervención dos Excmos. Sres. Académicos: 
D. Darío Xohán Cabana Yanes
Dna. Rosario Álvarez Blanco
D. Xosé Luís Méndez Ferrín
Peche do acto polo Excmo. Sr. Presidente da Real Academia Galega, D. Xosé Ramón
Barreiro Fernández

A Real Academia Galega decidiu dedicar o Día das Letras Galegas á poetisa María
Mariño Carou, nacida en Noia en 1907, cunha obra inspirada na tradición popular
e de difícil acceso para o gran público. Foi pouco tempo á escola, xa que as dificul-
tades económicas obrigaron a familia a trasladarse a Boiro, onde coñeceu ao que foi
o seu marido, Roberto Posse, con quen se instalou en Parada do Courel en 1947.
En 1963 editou o seu primeiro e único libro publicado en vida: Palabra no tempo,
que foi prologado por Ramón Otero Pedrayo e ilustrado por Reimundo Patiño.
Nesta época, María Mariño relacionouse con personaxes do mundo literario gale-
go como Manuel María, Uxío Novoneyra, Domingo García-Sabell e Ramón Piñei-
ro, entre outros.
Verba que comeza, a súa obra póstuma, mostra a angustia da poetisa ante a inminencia
da morte, escribiu estes versos cando enfermou de leucemia. María Mariño morría en
Parada do Courel en maio de 1967, só dous meses despois de finalizar o poemario.

SECCIÓNS DA REAL ACADEMIA GALEGA
I. Sección de Lingua: componse dos seguintes seminarios:

• Seminario de Lexicografía creado en 1983.
Director: D. Manuel González González.
Financiamento: Consellería de Educación e Ordenación Universitaria da
Xunta de Galicia.

Traballos desenvoltos:
1. Dicionario da Real Academia Galega

Neste período do ano 2007 realizáronse para a nova edición do Dicionario da Real
Academia Galega os seguintes traballos:

a) Introducíronse as variantes en –bel de todos os adxectivos acabados en
–ble, para adaptar o traballo realizado ás distintas posibilidades que ofrece
a actual normativa lingüística. Do tipo seguinte:
abarcábel adx. (pl. abarcábeis) Abarcable. Este carballo ten o tronco tan
fino que resulta facilmente abarcábel. A paisaxe é vasta, mais abarcábel desde
o alto do monte. Penso que as tarefas que che encomendei seranche sen dúbida
abarcábeis.
accesíbel adx. (pl. accesíbeis) Accesible. O lugar por onde cruzaron non era
moi accesíbel. A información da base de datos está organizada de maneira que
sexa facilmente accesíbel. Estivo moi accesíbel con todos nós. Comeron un
prato de prezo accesíbel.

b) Ampliouse o número de acepcións dunhas 600 entradas para manter o
paralelismo no tratamento coas entradas novas, e con outras entradas
revisadas anteriormente. 

c) Modificouse a redacción dunhas 950 acepcións para facelas máis precisas
e máis naturais, tendo en conta a posibilidade que nos ofrece o poder dis-
poñer dun léxico máis variado, ao se incrementar o número de entradas e
o número de acepcións de cada entrada.

d) Produciuse unha redistribución de acepcións entre voces emparentadas ou
entre variantes alotrópicas, que estaban mal asignadas. Por exemplo, na
entrada padrón, con respecto á entrada patrón:
padrón s.m. (f. padroa) 1. Persoa máis vella dunha familia. O padrón goza-
ba do respecto de todos os seus fillos. // m. 2. Lista oficial cos nomes dos
habitantes dunha poboación. Se cambiamos de residencia, temos que darnos
de baixa no padrón. 3. Modelo a partir do que se fan cousas semellantes. O
xastre tomoulle as medidas e despois fíxolle o padrón do pantalón. 4. Aquilo
que se toma como modelo para medir ou avaliar algo. Axustáronse todo o
que puideron ás características do padrón para que os resultados fosen bos. 5.
Planta na que se fai un enxerto. Unha maceira brava pode servir de padrón.
SIN. portaenxertos. 6. Econ. Metal a partir do que se establece o valor
dunha moeda. Padrón ouro.

e) Actualizouse a indicación dos SINÓNIMOS, ANTÓNIMOS e FOR-
MAS COMPLEMENTARIAS, de acordo coa incorporación de novas
entradas, de novas acepcións, e tendo en conta a nova distribución de
acepcións. Por ex.:
paduán -ana adx. 1. De modos rústicos, pouco refinado ou delicado. Ai,
que paduán es, meu neniño! Tamén s. Non quero ver eses paduáns por aquí.
SIN. badoco, paifoco, pailán, pailaroco, paiolo. 2. Que non é moi listo
ou que non ten malicia. Non sei como anda con ese mozo tan paduán.
Tamén s. Sodes uns paduáns e engánavos calquera. SIN. apaiolado, paiolo,
papán, parvo, paspán. 3. Lacazán. Non te xuntes con ese paduán, que
non fas nada en todo o día.

f) Pasóuselle a un grupo de especialistas, para a súa revisión e corrección
desde o punto de vista conceptual, un grupo de entradas de carácter cien-
tífico e técnico.

g) Espérase poder enviar o dicionario para a imprenta a finais do mes de
marzo, unha vez rematada a revisión que se lle está dando, e despois de
introducir as suxestións realizadas polos especialistas das palabras referidas
a campos de especialidade.

2. Baleirado do Dicionario da Real Academia Galega ao programa EDIC
A idea é transvasar os datos da nova edición do Dicionario da Real Academia

Galega da que se falou anteriormente a unha base de datos, que facilite a estrutura-

ción da información, a revisión no futuro, a edición electrónica e a súa posta en rede.
Para isto elaborouse o software necesario, que permite:

– traballar na propia redacción do dicionario
– levar a cabo a súa actualización
– a visualización do lemas para a súa consulta en Internet

Os pasos dados neste proxecto durante o ano 2007 foron: 
– instalar o programa EDIC
– testar o seu funcionamento e adaptalo ás características específicas do

dicionario da RAG
– comezouse a envorcar os datos do dicionario da Real Academia Galega a

este sistema.
O proceso de baleirado realizouse en varias fases:

a) Nun primeiro momento procedeuse ao transvasamento das entradas
redactadas ata o 31 de decembro de 2006.

b) A segunda fase consistiu na depuración e corrección dos datos introduci-
dos antes do ano 2007.

c) A terceira fase consistiu na introdución neste sistema das entradas redac-
tadas ata outubro do ano 2007, e na corrección das entradas xa incorpora-
das na etapa anterior, que sufriron algunha modificación no curso deste
ano, como consecuencia de: nova distribución de acepcións, engádega dal-
gunha nova acepción, ou modificación dos sinónimos e antónimos como
consecuencia da incorporación de novas entradas ou de novas acepcións.

d) Neste momento continúase coa incorporación de novas entradas e novas
acepcións.

3. O proxecto de Dicionario bilingüe galego-alemán a través da web: primeira fase.
Comezouse a redacción e a posta en rede dun produto “beta” provisional do

dicionario bilingüe galego-alemán, redactado por un equipo dirixido polo catedráti-
co da Universidade de Heidelberg Jens Ludtke.

Comezouse pola redacción no sentido galego-alemán, de acordo cos seguintes cri-
terios:

a) En primeiro lugar procedeuse á selección de entradas que se ían redactar
nesta primeira fase para a elaboración da versión beta, e que se irán incre-
mentando en anos sucesivos.

b) A estrutura básica de cada artigo lexicográfico, dependendo da súa natu-
reza e características é a seguinte:
1. Lema ou entrada do artigo lexicográfico.
2. Superíndice, no caso de entradas homógrafas, para distinguilas. 
3. Pronunciación, cando pode haber algunha dúbida pola existencia de

grafemas que poden representar fonemas distintos (casos de e, o, x, etc.).

4. Acepcións. Cada acepción vai separada por unha barra oblicua e leva:
4.1. A categoría gramatical en galego
4.2. Un indicador semántico que a identifique, cando é pertinente
4.3. Os equivalentes en alemán
4.4. A categoría gramatical de cada equivalente en alemán
4.5. As constricións gramaticais en alemán.

5. A fraseoloxía relacionada coa entrada. 
6. Cando é necesario, introdúcense observacións de distinto signo, sexan de

carácter gramatical ou de carácter semántico.

• Seminario de Sociolingüística creado en 1990.
Director: D. Manuel González González.
Financiamento: Consellería de Educación e Ordenación Universitaria da
Xunta de Galicia.

Traballos desenvoltos:
1. Publicación do vol. 1 da actualización do MSG
Publicouse o primeiro volume da actualización do Mapa sociolingüístico de Gali-

cia, referido ao estudo da lingua inicial e da competencia lingüística en Galicia:
GONZÁLEZ GONZÁLEZ, M. (dir.); M. RODRÍGUEZ NEIRA (coord.), et al.:

Mapa Sociolingüístico de Galicia 2004. Vol. 1: Lingua inicial e competencia lingüística en
Galicia. A Coruña: Real Academia Galega. 

2. Análise dos datos do Mapa Sociolingüístico de Galicia 2004 (MSG-04)
Realizáronse análises estatísticas univariantes, bivariantes e multivariantes sobre
as variables referidas á lingua habitual, lingua da escrita, lingua da lectura e lin-
gua interna. Ademais afondouse no cambio de lingua, nos usos lingüísticos na
familia, nos usos lingüísticos na escola e no ámbito laboral. Elaboráronse gráficas,
táboas de resultados e comentarios dos mesmos. Tamén se compararon os resul-
tados obtidos no MSG-04 cos do MSG-92, co obxecto de analizar a evolución
destas variables sociolingüísticas nesta duodécada.
3. Redacción do segundo volume do MSG-04: Mapa Sociolingüístico de Galicia

2004: Usos lingüísticos en Galicia
Despois da análise e reflexión sobre estes datos procedeuse á redacción do segun-
do volume do MSG-04: Mapa Sociolingüístico de Galicia 2004: Usos lingüísticos en
Galicia tendo en conta os datos e resultados máis significativos.
4. Creación, deseño e posta en rede dunha páxina web sobre a base de datos do

Mapa Sociolingüístico de Galicia do 1992 (MSG-92)
Deseñouse unha páxina web de consulta interactiva na que se pon á disposición
de todos os internautas os datos do MSG-92. Os usuarios poderán facer consul-
tas dinámicas referidas a todos os aspectos estudados no MSG-92. 

5. Informe sobre a situación sociolingüística do concello de Redondela
Ante a petición realizada polo concello de Redondela sobre unha análise da súa
situación sociolingüística, o Seminario de Sociolingüística da RAG realizou un
informe centrado no datos do volume I do MSG 04 referidos ao tramo de
20.001 a 50.000 habitantes (Redondela foi un dos concellos nos que se realiza-
ron enquisas dentro dese tramo). Tamén se lle adiantaron datos referidos aos
usos lingüísticos. 
6. Informe sobre a situación sociolingüística do contorno do CEIP A Rúa (Cangas)
Respondeuse ao pedimento realizado polo ENL do CEIP A Rúa (Cangas), verbo
dos datos sociolingüísticos dispoñibles sobre o seu contorno. Elaborouse un infor-
me cos datos do MSG-04 sobre o conxunto de Galicia. Este centrouse na situa-
ción do grupo de idade de 15 a 24 anos, e nas dimensións da lingua inicial e das
competencias bilingües.
7. Informe para a Mesa de Normalización Lingüística.
Este organismo fixo unha solicitude de datos máis detallados relacionados cos
aparecidos no volume I do Mapa Sociolingüístico de Galicia: Lingua inicial e compe-
tencia lingüística en Galicia 2004. A demanda centrábase nos datos urbanos da lin-
gua inicial no tramo de idade máis novo. 
8. Informes para La Voz de Galicia/Axencia Efe
Estes medios de comunicación interesáronse nos principais datos que se podían
extraer do volume I do Mapa Sociolingüístico de Galicia 2004: Lingua inicial e com-
petencia lingüística en Galicia.
9. Participación en libro colectivo
Realizouse o estudo “Language Use and Language Attitudes in Galicia” para o
libro: D. Lasagabaster and A. Huguet, Multilingualism in European Bilingual Con-
texts. O estudo foi realizado por X. Loredo Gutiérrez, A. Fernández Salgado, I.
Suárez Fernández e H. Casares Berg.

• Servizo de Terminoloxía Científico-Técnica en lingua galega
(TERMIGAL), creado en 1996.
Director: D. Manuel González González.
Financiamento: Consellería de Educación e Ordenación Universitaria da
Xunta de Galicia.

Traballos desenvoltos:
1. Informes, traducións e revisión de traballos.

1.1. Elaborouse un informe solicitado pola Comisión de Seguimento e
Impulso do Plan Xeral de Normalización da Lingua Galega sobre: a) os
materiais e textos existentes de linguaxes de especialidade; e b) as nece-
sidades que existen neste campo. Informe que consta de catro partes:

1. Publicacións terminolóxicas con participación de Termigal.
2. Áreas de especialidade nas que se está a traballar en Termigal neste

momento.
3. Áreas de especialidade de traballo terminolóxico que parecen prioritarias

para o galego.
4. Recursos bibliográficos de carácter terminolóxico existentes en Termigal.

1.2. Realizouse un amplo número de traducións, correccións e revisións
de obras técnicas, de divulgación, vocabularios de especialidade,
localización de produtos informáticos, etc., como: 

Tradución dos números 16, 17 e 18 da publicación “A voz do Porriño”.
Tradución de documentos de índole diversa (contratos, documenta-
ción interna, etc.) vinculados á empresa AstraZeneca e á Academia
de Farmacia. 
Revisión lingüística de diversos documentos do Colexio de notarios.
Revisión lingüística e terminolóxica da versión galega do sistema
operativo Windows Vista e do paquete ofimático Office 2007, que
consistiu na elaboración dun glosario inicial de termos, creación
dunha base de datos terminolóxica baseada nas referencias utiliza-
das na versión anterior e na revisión e corrección de aproximada-
mente 1.000 capturas de pantalla, 50.000 cadeas de texto e 290.000
palabras. A partir dos datos obtidos na revisión realizouse unha
avaliación do produto atendendo á calidade lingüística, terminoló-
xica, ortográfica e á coherencia interna e externa do produto.
Revisión e corrección dos vocabularios realizados e editados por
TERMIGAL co obxectivo de poñelos en rede como base de datos
terminolóxica. Esta tarefa consistiu na corrección ortográfica e adap-
tación aos cambios na normativa do Vocabulario multilingüe de acui-
cultura, Vocabulario multilingüe de organismos acuáticos, Vocabulario de
artes gráficas, Dicionario galego de televisión, Léxico panlatino do comer-
cio electrónico, Léxico de transporte turístico, Léxico do medio, Vocabula-
rio de telecomunicacións, O nome e o símbolo dos elementos químicos, e
do glosario recollido en Formularios notariais. Analizouse a estrutura
informática requirida, adaptouse cada formato orixinal ao dunha
base de datos, unificáronse os campos e as abreviacións de linguas,
fontes e categorías utilizadas, engadíronse as categorías gramaticais
nos vocabularios que faltaban e redactouse a información de presen-
tación.
Revisión e corrección dos vocabularios realizados por terceiros co
obxectivo de darlles visibilidade tamén a través de Internet como

base de datos terminolóxica. Esta tarefa consistiu na revisión orto-
gráfica de certo número de vocabularios baleirados.
Segunda revisión do Léxico de avaliación de linguas, do proxecto de
Avaliación e aprendizaxe de galego do Centro Ramón Piñeiro.
Revisión dun Dicionario galego de termos económicos, que consistiu
na corrección lexicográfica das definicións introducidas polos espe-
cialistas.
Revisión lingüística dunha colección de léxicos do Servizo de Nor-
malización Lingüística da Confederación de Empresarios de Galicia
(CEG), que inclúen: Glosario para negociacións colectivas, Glosario de
prevención de riscos laborais, Glosario da construción e Glosario secto-
rial de pesca.
Revisión lingüística e terminolóxica de termos pertencentes ao
campo da medicina procedentes do proxecto IANUS.

2. Resolución de consultas lingüísticas
Este servizo continuou co ofrecemento de axuda na resolución de consul-
tas terminolóxicas que chegan por vía telefónica, por fax ou por correo
electrónico diariamente. 
O volume de traballo desta sección de terminoloxía puntual continúa cre-
cendo cada ano máis, e durante o 2007 foi a tarefa que esixiu unha maior
dedicación de recursos humanos por parte de Termigal.
A orixe destas consultas é variada, algo que se xustifica pola condición
pública deste servizo. Os principais usuarios do servizo foron, por orde
decrecente, diversos organismos dependentes da Xunta de Galicia, tradu-
tores particulares e empresas de tradución, Servizos de Normalización Lin-
güística, tanto de concellos como de institucións privadas, etc.
Os ámbitos científicos que presentaron un maior volume de traballo
foron a Botánica e a Zooloxía, as distintas Industrias (madeira, metalur-
xia, artes gráficas), as Ciencias da Terra e do Medio (Ecoloxía, Medio,
etc.), a Alimentación, gastronomía e hostalaría e a Economía e a
Empresa.
Enviáronse distintos informes sobre a bibliografía existente en determina-
dos campos temáticos, como por exemplo, deportes, mecánica, empresa,
alimentación, etc.
Continuouse a reorganización da base de consultas coa creación dunha
lista definida de categorías gramaticais, corrección de tecnolectos, unifi-
cación de versións anteriores da base e recuperación de fichas antigas que
non estaban introducidas na base. Tamén se revisaron fichas terminolóxi-
cas antigas co obxectivo de mellorar a súa calidade e adecuación.

3. Documentación.
Realizouse un inventario exhaustivo do fondo bibliográfico existente na
biblioteca de TERMIGAL, que ascende a 2.000 libros, co obxectivo de
crear un repertorio informatizado que permitise axilizar tanto a elabora-
ción de informes bibliográficos como a catalogación dos termos da base de
datos de consultas. Tamén se actualizou o fondo bibliográfico con novas
publicacións terminolóxicas que saíron ao mercado.

4. Elaboración de léxicos específicos.
No ano 2007 as bases de datos traballadas como embrión de futuros léxi-
cos e vocabularios bilingües e plurilingües foron as seguintes:
Elaboración da parte galega do Vocabulario multilingüe da SIDA, realizado
dentro da Rede Realiter, e coordinado por Termcat. Este vocabulario con-
tén 430 termos especializados. 
Colaboración no proxecto de harmonización de sinais de tráfico europeos
realizados no marco do proxecto IN-SAFETY, coordinado por INFO-
TERM.
Elaborouse a adaptación ao galego das unidades físicas do sistema inter-
nacional.
Continúa o proceso de elaboración terminolóxica do Léxico da empresa. 
Realizouse o Vocabulario da restauración, practicamente concluído e pen-
dente de revisión por parte da Comisión de validación. 
Continúa o proceso de elaboración do Léxico de oficios e profesións, que
consta actualmente con 2.800 entradas.
Continúan os traballos de elaboración da terminoloxía do automóbil.
Continúase traballando na elaboración do vocabulario da música.
Continúa o baleirado dunha base de datos de Taxinomía de coníferas, que
consta actualmente de 4.300 termos e equivalentes nas principais linguas
peninsulares xunto con inglés, francés e alemán.
Preparáronse diversos trípticos referidos a áreas temáticas concretas
(comidas do mundo, especias e condimentos, utensilios de cociña, froitas
exóticas e tropicais) co obxectivo de difundir a terminoloxía específica
destes campos.

5. Participación en Congresos
Participación de dous bolseiros no congreso: Terminología, Traducción y
comunicación especializada. Homenaje a Amelia de Irazazábal en Verona
(Italia) os días 11 e 12 de outubro de 2007, no que presentamos a comu-
nicación: “Colocaciones y diccionarios terminológicos”.

281

• Seminario de Gramática, creado no ano 2000.
Directora: Dna. Rosario Álvarez Blanco.
Financiamento: Consellería de Educación e Ordenación Universitaria e
Real Academia Galega.

Traballos desenvoltos:
Durante o ano 2007 continuaron os traballos de redacción da Gramática
Galega, co mesmo equipo e na liña descrita en anteriores informes. Os crite-
rios foron expostos en “Entre o uso e a norma. O proxecto de Gramática da
Real Academia Galega”, en R. Álvarez / H. Monteagudo [2004]: Norma lin-
güística e variación. Unha perspectiva desde o galego. Santiago de Compostela:
CCG/ILG. As eloxiosas recensións dese programa anímannos a pensar que
esa é a liña correcta (véxase, a modo de exemplo, a recensión de M. A. Pra-
dilla Cardona, Estudis Romànics XXIX, 2007, 303-399); por iso, ademais de
avanzarmos na redacción das distintas partes, nalgúns casos cumpriu reorien-
tar anteriores redaccións para darlles unha formulación máis descritiva do uso
e máis enfocada á resolución de dúbidas respecto da aceptabilidade, adecua-
ción ou corrección.
Como se di máis arriba, a Gramática da RAG, descritiva do galego estándar,
debe informar asemade sobre a corrección lingüística e orientar o uso oral e
escrito do galego máis axeitado a cada situación lingüística. Diríxese a un
público amplo con certo nivel cultural, como correspondente aos usuarios de
gramáticas en todas as sociedades, ao que debe informar sobre novas formas
de expresión e sobre a corrección lingüística, ao tempo que explica como é e
como se comporta a lingua. Por iso, cómpre tratar con frecuencia con varian-
tes lingüísticas e non de raro pronunciarse, seleccionando ou acollendo por
igual, entre as máis coñecidas. A falta de estudos previos sobre os que basear
pronunciamentos delicados fai que os membros do equipo dedicasen unha
grande parte do seu tempo á realización de estudos particulares, con córpora
de datos reais, do tipo “distribución e posición no sistema de acó/acá, aló/ala”,
“uso de a no CD en distintos tipo de construcións verbais”, “morfoloxía dia-
lectal do diminutivo”, “distribución de con nós e connosco”, “uso de eu/n in
tras entre, na fala e na literatura”, “cara a arriba ou cara arriba”, “condicións
de uso de grande ante substantivo”, “estatus de elo”, etc.
O equipo participa no desenvolvemento dunha base de datos que contén a
descrición semántica e sintáctica dos verbos galegos máis frecuentes, que foi
arrequentada en 2007 coa análise do corpus de novos verbos (vid. supra). Con
independencia do resultado final e da súa presentación, que serán obxecto
dun proxecto específico distinto do actual, esta base de datos proporciona xa
aos investigadores unha fonte de información moi valiosa sobre diferentes

aspectos da sintaxe oracional, como o estudo de constituíntes particulares, a
súa orde, combinatoria e características formais. A medida que estoutro pro-
xecto vai dando novos resultados, incorpórase á redacción da gramática enri-
quecendo as partes correspondentes.

• Seminario de Onomástica, creado en 2001.
Director: D. Antón Santamarina Fernández.
Financiamento: Real Academia Galega.

Traballos desenvoltos:
Esta Comisión, a través do membro da comisión e académico de número, D.
Xesús Ferro Ruibal, elaborou numerosos informes solicitados por institucións
xurídicas e particulares, referidos, os máis deles, a establecer a forma galega
correcta dun nome ou dun apelido, entre os que figuran: Albela, Alejandro,
Núñez, Alba, Calviño, Anta, Axeitos, Dopico, Dourado, Héctor, Helena, Iria,
Jamardo, Xusto, Maixa, Manel, Noia, Pepe, Recarei, Santi, Santiso, Teijido,
Xavier, Xele, Xenevra.

• Cursos de lingua e cultura galegas para estranxeiros e españois de fóra
de Galicia
Creados en 1993.
Director: D. Manuel González González.
Financiamento: Consellería de Educación e Ordenación Universitaria da
Xunta de Galicia.
Colaboración: Universidade de Santiago de Compostela

A Vixésima edición dos Cursos de lingua e cultura galegas para estranxeiros
e para españois de fóra de Galicia desenvolveuse en Santiago desde o día 3 de
xullo ao 28 de xullo de 2007. As actividades académicas tiveron lugar nas
Facultades de Xeografía e Historia e na Facultade de Filosofía da Universida-
de de Santiago. 
Nesta edición participaron 132 alumnos e alumnas, procedentes dos seguin-
tes países: Alemaña, Armenia, Arxentina, Bélxica, Brasil, Bulgaria, Chile,
Colombia, Cuba, Escocia, Eslovaquia, Estados Unidos, España, Finlandia,
Francia, Gales, A India, Inglaterra, Irlanda, Italia, Marrocos, México, Perú,
Polonia, Portugal, República Checa, República Moldava, Romanía, Rusia,
Serbia, Suíza, Ucraína, Venezuela e Xapón.
O día 3 de xullo, data de chegada dos estudantes, realizáronse as probas para
a asignación de nivel, procedeuse á distribución definitiva dos grupos de cada
nivel, e aboáronse as bolsas aos alumnos e alumnas aos que lles foron conce-
didas. Pola tarde, o profesorado das clases prácticas de cada grupo fixo un per-

corrido pola cidade cos estudantes para darlles a coñecer os lugares e monu-
mentos máis significativos da cidade.
O día 4, despois das clases teóricas, tivo lugar ás doce da mañá o acto oficial
de apertura dos cursos no Paraninfo da Facultade de Xeografía e Historia da
Universidade de Santiago. Neste acto tomaron parte a Sra. Secretaria Xeral
de Política Lingüística da Xunta de Galicia (Dna. Marisol López Martínez), o
Presidente da Real Academia Galega (D. Xosé Ramón Barreiro Fernández),
o Vicerreitor de Relacións Institucionais da Universidade de Santiago (D.
Lourenzo Fernández Prieto) a Directora do ILG (Dna. Rosario Álvarez) e o
Director dos cursos (D. Manuel González González). 
As actividades leváronse a cabo de acordo co programa seguinte:
— de 9:30 a 11:30 horas: clases teóricas 
— de 12 a 13:15 horas: conferencia sobre algún tema de cultura galega
— de 16 a 18 horas: clases prácticas
A partir das 18 horas desenvolvéronse actividades extraacadémicas con
carácter voluntario (visitas a museos, exposicións, monumentos, proxeccións
cinematográficas e de vídeo, asistencia a concertos, actividades deportivas...).
As conferencias sobre distintos aspectos da xeografía, historia, etnografía, lin-
gua e literatura galegas foron pronunciadas polos seguintes profesores, segun-
do a súa orde de intervención:
Dna. Fina Casalderrei 
D. Bieito Iglesias
D. Modesto Hermida
D. Marcial Gondar Portasani
D. Augusto Pérez Alberti
D. Xosé Ramón Barreiro Fernández
D. Xosé Luís Axeitos Agrelo
D. Manuel Rico Verea.
D. Xesús Alonso Montero 
D. Xosé Manuel Salgado Rodríguez 

Realizáronse tres excursións de xornada completa:
a) A primeira á Noia, Muros, Carnota, e costa da Morte (con visita a Corcu-

bión, Fisterra, e Muxía). 
b) A segunda, de carácter campestre, e enfocada principalmente cara ao contac-

to directo coa natureza, foi ás fragas do Eume e a Pontedeume. 
c) A terceira á cidade de Pontevedra (con visita ao Museo e percorrido pola cida-

de vella), Combarro, Sanxenxo, A Toxa e Cambados.

Actividades extraacadémicas:
a) Visitas aos lugares máis emblemáticos da cidade e aos seus museos e monu-

mentos.
b) Partidos de fútbol e baloncesto no Pavillón Universitario.
c) Asistencia a distintos concertos e exposicións artísticas e culturais.
d) Xantar campestre de confraternización ao aire libre no “Refuxio” de Sigüeiro,

con actividades de integración e festival de cancións, no que participaron
todos os estudantes agrupados por países.

O acto de clausura tivo lugar o día 27 de xullo, despois da revisión dos exa-
mes e da cumprimentación das enquisas de avaliación, no salón de actos da
Facultade de Filosofía, e nel participaron a Secretaria Xeral de Política Lin-
güística da Xunta de Galicia (Dna. Marisol López Martínez), o Presidente da
Real Academia Galega (D. Xosé Ramón Barreiro Fernández), o Vicerreitor
da Comunidade Universitaria e Compromiso Social da Universidade de San-
tiago (D. José M. Mayán Santos), o Secretario do ILG (D. Xulio Sousa) e o
director dos Cursos (D. Manuel González González). Neste acto fíxose entre-
ga dos diplomas de asistencia aos alumnos e alumnas, e dos diplomas de capa-
citación aos que superaron as probas establecidas para cada nivel.
Non se produciron incidencias negativas dignas de mención, e nas enquisas
realizadas ao finalizaren os cursos, os alumnos mostraron un alto nivel de
satisfacción.
Ao remataren os cursos enviouse unha relación dos estudantes que obtiveron
o diploma de aptitude en lingua galega nos distintos niveis á Secretaría Xeral
de Política Lingüística da Xunta de Galicia para os efectos de recoñecemen-
to establecidos pola lexislación pertinente.

II. Sección de Historia, creada en 1998.
Director: D. Xosé Ramón Barreiro Fernández.
Financiamento: Real Academia Galega.
Traballos desenvoltos: 
O profesor Barreiro Fernández, director desta sección, acaba de entregar na
imprenta a monumental biografía de D. Manuel Murguía, primeiro presiden-
te da Real Academia Galega, unha obra chamada a ser unha referencia ine-
vitable na xa extensa bibliografía dedicada a un dos arquitectos da historio-
grafía galega.
O autor da obra cedeu xenerosamente os dereitos da primeira edición da obra
á Real Academia Galega.

Tamén está no prelo o tomo III (Cartas a Murguía) da monumental corres-
pondencia do noso primeiro historiador. Son un total de catrocentas cartas
que corresponden á última etapa da súa vida.
Réstalles ós editores, X. R. Barreiro e X. L. Axeitos, o tomo relativo ás cartas
familiares que intercambiaron os distintos membros da familia.

III. Sección de Literatura, creada en 1998.
Director: D. Xesús Alonso Montero.
Financiamento: Real Academia Galega.
Traballos desenvoltos:
En breve sairá do prelo un novo volume da colección Letras da Academia que
recolle a obra poética de D. Antonio de la Iglesia. A edición da mesma é res-
ponsabilidade da profesora Saurin de la Iglesia.
Deseguida acometerase un ambicioso proxecto para esta colección que con-
tará coa colaboración dunha acreditada Fundación galega. Contempla o
devandito proxecto a publicación dos numerosos inéditos que custodia a Aca-
demia e que se encargarán a distintos especialistas.

Bibioteca e Hemeroteca
Creadas en 1905.

Director: D. Xosé Luís Axeitos Agrelo.
Financiamento: Consellería de Cultura, Comunicación Social e Turismo. 
Traballos desenvoltos na Biblioteca e Hemeroteca:
1. Rexistro informatizado dos fondos bibliográficos que foron chegando ao

longo do ano. 
Doazón: 733 volumes
Intercambio: 395 volumes
Compra: 374 volumes

2. Xestión dos diversos donativos efectuados dende a biblioteca a distintas
institucións que así o solicitan con dous claros obxectivos:

2.1. Solidariedade con estas institucións.
2.2. Liberación de espazo útil nas nosas instalacións, posto que cons-

titúe unha vía de saída para os numerosos fondos repetidos cos
que contamos.
No ano 2007 foron doados 492 volumes

3. No capítulo de saídas temporais de fondos destacamos a achega bibliográ-
fica para as seguintes exposicións: Exposición Centenario Gran Hotel Hes-
peria La Toja, organizada por esta entidade; Cento cincuenta anos da Facul-

tade de Farmacia (USC) organizada pola Universidade de Santiago de
Compostela; e A nosa voz. Cen anos de himno, organizada pola Conselle-
ría de Presidencia da Xunta de Galicia. 

4. No apartado da catalogación e informatización dos fondos salientamos:
4.1. Incorporación de 900 volumes de monografías ao catálogo.
4.2. Rematouse coa catalogación da sección de publicacións periódi-

cas cerradas non galegas situada nunha das salas do soto.
Así pois queda rematada a catalogación retrospectiva da hemero-
teca.

5. Continuouse coa informatización dos primeiros libros de rexistro da
biblioteca. Na actualidade estase a traballar co volume terceiro (dun total
de catro). 

6. Xestión da base de datos de intercambios de publicacións entre diversas
entidades. 

7. Revisión das distintas dependencias da biblioteca co obxecto de detectar
posibles publicacións periódicas con destino a hemeroteca.

8. Actualización do Índice en versión informática do Boletín da Real Acade-
mia Galega. 

9. Atención de usuarios (consultas telefónicas, por correo electrónico ou na
propia sala de lectura): 

9.1. Información bibliográfica. 
9.2. Consulta e reprodución de fondos segundo a normativa. Este ano

consultáronse 493 obras e realizáronse un total de 281 pedimen-
tos de reprodución.

9.3. Tratamento informático destes datos de consulta e reprografía.
Segue a incrementarse a consulta a distancia, tanto telefónica
como por correo electrónico.

ARQUIVO
Creado en 1905.

Director: D. Xosé Luís Axeitos Agrelo.
Financiamento: Consellería de Cultura, Comunicación Social e Turismo.
Traballos desenvoltos:
1. Cadro de clasificación do arquivo da RAG para a súa inclusión no

sistema de xestión automatizada ALBALA como elemento funda-
mental de descrición.

2. Implantación do programa de xestión arquivística ALBALA que per-
mite o acceso –vía web– aos fondos da RAG. 

3. Inventario do arquivo e do patrimonio artístico da RAG. 
4. Mantemento e actualización da información do Arquivo cara ao

exterior (páx. web, censo-guía, Xunta...).
5. Bases de datos coa información dos expedientes de doazóns e depósi-

tos existentes desde 1906. 
6. Descrición dos fondos documentais: Jesús Rodríguez López, Marcial

del Adalid, E. Abente y Lago e remate do de Pardo Bazán.
7. Descrición dos fondos fotográficos: Samaniego, González de las

Heras, Taracido Veiga, Villar Ponte, Mato Vizoso, Rey Escariz,
Bouza-Brey, Colección RAG.

8. Ordenación e descrición das novas coleccións da RAG: Pardo Bazán,
Rosalía de Castro e Francisca Herrera Garrido.

9. Creación e desenvolvemento da colección efémera. Nace dunha serie
de pezas soltas, en principio ordenadas cos criterios da Biblioteca
Nacional para o material menor. Deste xermolo nace a colección efé-
mera que neste momento é unha colección aberta na que os ingresos
son, na súa maioría, por compra. Comprende: felicitacións e recorda-
torios, menús, invitacións, homenaxes, tarxetas e prospectos comer-
ciais, calendarios, programas, etiquetas e envoltorios, cromos, etc.

10. Instalación dos pergamiños restaurados en material de conservación
libre de ácido.

11. Novas adquisicións: un total de 31 compras e 19 doazóns nas que des-
tacan:

Compra: 
Fondo Abente y Lago (dúas entregas). 
Fondo A. del Castillo.
Fondo fotográfico Samaniego (100.000 fotografías en diferen-
tes formatos: vidro, plástico, papel).
Facturas, cartas mercantís, publicidade, etiquetas, cromos,
accións antigas, carteis... de interese galego.

Doazón: 
Reprodución de 15.000 papeletas do Fondo de Dámaso 
Alonso sobre a lingua dos Oscos doado pola RAE. 
Etiquetas de viños das adegas galegas doados polas propias 
adegas.
Ms. de Murguía por J. J. Casal Prado.

12. Outras tarefas comúns:
Atención ao usuario: presencial, telefónica, postal e correo electró-
nico.

Control ambiental do depósito do arquivo.
Atención aos pedimentos dos académicos.
Xestións das reproducións.
Mantemento das bases de datos e das coleccións.

13. Estatísticas: un total de 97 usuarios, que, na súa maioría, visitaron o
Arquivo pola maña excepto en febreiro e abril en que houbo máis
usuarios durante a tarde.

CONVENIOS, ACORDOS E CONTRATOS
Durante o ano 2007 a Real Academia Galega asinou unha serie de convenios de
colaboración con distintas entidades co fin de desenvolver proxectos concretos: 

Convenio de cooperación entre a Consellería de Educación e Ordenación Univer-
sitaria da Xunta de Galicia e a Real Academia Galega para o mantemento do Servi-
zo de Terminoloxía Científico-Técnica en lingua galega.

Convenio de cooperación entre a Consellería de Educación e Ordenación Univer-
sitaria da Xunta de Galicia e a Real Academia Galega para a organización da vixé-
sima edición dos Cursos de verán de lingua galega para estranxeiros.

Convenio de colaboración entre a Consellería de Educación e Ordenación Univer-
sitaria da Xunta de Galicia e a Real Academia Galega para traballos de lexicografía
e da gramática galega.
Convenio de cooperación entre a Consellería de Educación e Ordenación Univer-
sitaria da Xunta de Galicia e a Real Academia Galega para darlle continuidade ao
equipo de traballo sociolingüístico.

Convenio entre a Consellería de Educación e Ordenación Universitaria da Xunta de
Galicia para a informatización da biblioteca e o arquivo. 

Convenio de colaboración entre a Consellería de Innovación e Industria e a Real
Academia Galega para a produción de servizos e contidos web de interese galego.

Convenio de colaboración entre a Consellería de Innovación e Industria, a Asocia-
ción de Enxeñeiros de Telecomunicacións de Galicia e a Real Academia Galega para
a elaboración do Dicionario Enciclopédico Galego das TIC

Financiamento da edición do Boletín da Real Academia Galega, pola Fundación
Rodríguez Iglesias e Hércules de Ediciones, S. L. 

Convenio de colaboración entre a Excma. Deputación Provincial da Coruña e a
Real Academia Galega para o financiamento das actividades do ano 2007.

Acordo de colaboración entre Fundación Caixa Galicia-Claudio San Martín e a
Real Academia Galega para contribuír ao financiamento da Casa-Museo Emilia
Pardo Bazán.

Subvención da Secretaría Xeral de Política Lingüística para a realización dos seus
traballos a prol da normalización lingüística do idioma galego.

CONTRIBUCIÓNS ECONÓMICAS
Ademais dos convenios asinados con institucións, tanto públicas como privadas, a
RAG recibiu axudas de tipo económico para contribuír ao desenvolvemento da súa
actividade diaria dos seguintes organismos:

Ministerio de Educación y Ciencia. Secretaría de Estado de Universidades e Inves-
tigación (subvención destinada a financiar as actividades e funcionamento da Real
Academia Galega).

REPRESENTACIÓN DA RAG
— Consello da Cultura Galega.
— Consello de Comunidades Galegas.
— Consello Social da Lingua Galega (Concello de Vigo).
— Fundación Cidade da Cultura.
— Instituto da Lingua Galega.
— Padroado da Biblioteca do Real Consulado.
— Padroado da Biblioteca Nacional.
— Padroado da Fundación Caixa Galicia.
— Padroado da Fundación Carlos Casares.
— Padroado da Fundación Castelao.
— Padroado da Fundación Curros Enríquez.
— Padroado da Fundación Germán Sánchez Ruipérez.
— Padroado da Fundación Luís Seoane.
— Padroado da Fundación Manuel Curros Enríquez.
— Padroado da Fundación Rosalía de Castro.
— Padroado do Museo do Pobo Galego.
— Padroado da Fundación Camilo José Cela.
— Padroado da Fundación Otero Pedrayo.
— Padroado da Fundación Manuel Puente “Cultura Gallega” de Buenos Aires.

PREMIOS NOS QUE A RAG TEN REPRESENTACIÓN COMO XURADO
— Premio Antón Losada Diéguez.
— Premio das Letras e das Artes de Galicia.
— Premio de Xornalismo de Opinión Roberto Blanco Torres.
— Premio Trasalba da Fundación Otero Pedrayo.
— Premio Antonio López Ferreiro de Investigación Humanística e Premio

para Investigadores Mozos (área de humanidades) correspondentes aos
Premios Galicia de Investigación.

— Premios Nacionais de Literatura do Ministerio de Educación, Cultura y
Deporte.

INSTITUCIÓNS COLABORADORAS
— Arquivo do Reino de Galicia.
— Asociación de Escritores en Lingua Galega.
— Caixa Galicia.
— Caixanova.
— Centro Galego de Artes da Imaxe (CGAI).
— Centro Ramón Piñeiro para a Investigación en Humanidades.
— Concello da Coruña.
— Consello da Cultura Galega.
— Fundación Caixa Galicia.
— Fundación Luís Seoane.
— Fundación Pedro Barrié de la Maza, Conde de Fenosa.
— Fundación Rodríguez Iglesias.
— Fundación Santiago Rey Fernández-Latorre.
— Grupo Radio Televisión de Galicia.
— Hércules de Ediciones
— Instituto da Lingua Galega (ILGa).
— Museo de Pontevedra.
— Universidade da Coruña.
— Universidade de Santiago de Compostela.

DOAZÓNS, DEPÓSITOS E ADQUISICIÓNS
O 23 de xaneiro, Dna. Mercedes Tella doa á Real Academia Galega dous pratos da
vaixela do barco “Azor “, pertencente a Francisco Franco Bahamonde. 

O 17 de abril de 2007, D. Luís Enrique Naya Castiñeiras doa á Real Academia Gale-
ga un busto en bronce da autoría do escultor Escudero, do que foi membro da Insti-
tución e arquiveiro-bibliotecario durante case cincuenta de anos, D. Juan Naya Pérez.

O 3 de setembro de 2007, D. Juan Manuel Pintos del Río doa, á Real Academia
Galega, unha fotografía histórica de D. Manuel Pintos.

O 12 de setembro de 2007, D. Ernesto López Naveiras, Presidente da Agrupación
Instructiva de Caamouco doa, á Real Academia Galega, dous exemplares da revista
Tenencia e 2 DVD co seguinte contido:

Memorias dunha Vila. Porto de redes (1910-1958)
Charlas – Renovación Escola Galega Século XX – Viveristas de La Habana.

O 25 de outubro de 2007, D. Juan Jacobo Casal Pardo doa, á Real Academia Gale-
ga, un manuscrito orixinal de Manuel Murguía, formado por dezaoito páxinas.

O 17 de decembro de 2007, Dna. María Casás Torres doa, á Real Academia Galega,
varios libros dos autores rusos Leon Tolstoi e Fiódor Mijáilovich Dostoievski así
como diverso material fotográfico e documental.

PUBLICACIÓNS
— Martínez López, R. Contribucións norteamericás á historia da cultura medieval

galega. A Coruña: RAG, 2007.
Discurso de ingreso.

— González González, M. (dir.), MAPA sociolingüístico de Galicia 2004. Vol. I:
Lingua inicial e competencia lingüística en Galicia. A Coruña: RAG, 2007.

MMOONNSSEEÑÑOORR  MMIIGGUUEELL  AANNXXOO  AARRAAÚÚXXOO
((2200--II--11992200  //  2222--VVIIII--22000077))

Andrés Torres Queiruga

O 24 de xullo de 2007 celebrábanse na parroquia salesiana de Ourense as exequias
por Mons. Miguel Anxo Araúxo Iglesias. Membro numerario da nosa Academia desde
1978, levaba varios anos retirado, despois de ter sido aceptada por motivos de saúde a
súa dimisión como bispo de Ferrol. Nacera en 1920 e fora consagrado bispo en 1970.

Galeguidade
Non pertencía por casualidade á Real Academia Galega, igual que non fora casualidade
a discordia civil coas autoridades predemocráticas xa na mesma cerimonia litúrxica da
súa consagración episcopal. Fillo de nai labrega e de pai emigrante, quixo desde o pri-
meiro momento deixar constancia de que el era un bispo galego en Galicia. Uns versos
do seu irmán Amando, tamén sacerdote, foron o desencadeante principal:

Galicia crucificada,
todo o corpiño a sangrar
polas feridas das rías
os cravos de pés e mans.
Xungue o seu sacrificio
co de Cristo no Altar,
e agarda ó terceiro día
pra con El resucitar.

Escándalo para uns, eran nel un signo evanxélico que marcaría a dirección do seu
episcopado. Iría explicitando máis tarde a súa decisión, fundándoa, de maneira xusta e
explícita, na lei fundamental do cristianismo: a encarnación na vida real.

No nivel máis espontáneo, aclarouno en diversas ocasións. “Si lle falo á miña nai ou
lle falaba ao meu pai en galego, esa mesma lingua tenme que servir para falar con Deus
que, ao cabo, é o noso pai tamén”, dicíalle a Víctor Freixanes en 1976 (Unha ducia de
galegos). Confirmaríao anos máis tarde: “A miña galeguidade xúlgoa normal, correspon-
de a toda persoa nacida en Galicia [...] Pero ser galego e non exercer de galego, polo
menos para min, sería unha esquizofrenia mental e cordial. E aínda máis, para un cris-
tián sería ou é un pecado contra o misterio da encarnación” (Memoria de vida, 1993). 

Non era unha improvisación, debida acaso ao entusiasmo inicial da nova etapa.
Obedecía, pola contra, a un estilo asumido e asimilado no seu labor de formador de semi-
naristas, no seu traballo pastoral e nas súas colaboracións xornalísticas. Proba e confir-
mación excelente foron as súas fondas e cordiais amizades, nun tempo de creación auro-

ral na cidade das Burgas: Otero Pedrayo, Risco, Cuevillas, de quen foi humanísimo con-
fesor. “Todos deixaron o seu selo en min, e entre todos [...] atopei Galicia”, comentaría
nas súas memorias (1993).

O idioma
Non foi, pois, estraño que, xa bispo de Ferrol, en estreita colaboración cos seus sacerdo-
tes, elevase a rango de reflexión sistemática, pastoral e teolóxica, a defensa do idioma.
Fíxoo nunha carta pastoral xustamente famosa: “A fe cristiá ante a cuestión da lingua
galega” (1975), moi consciente da seriedade e das dificultades da cuestión. Pero, toman-
do a serio a súa transcendencia, non cede ao silencio cómplice, e afirma sen voltas a súa
intención: “Unicamente quero deixar aquí testemuño de que non hai outras motiva-
cións [...] que a miña fidelidade á fe cristiá e á miña misión apostólica entre vós. Se algún
me xulga doutro xeito, alá a súa conciencia”. Insiste nas fondas razóns históricas, socio-
lóxicas, e sobre todo antropolóxicas que fan grave e urxente o problema: “A situación
presente é grave, non só observada baixo o prisma da ameaza á sobrevivencia maiorita-
ria da língua no prósimo futuro, se as cousas non mudasen. A súa verdadeira gravedade
reside nas consecuencias que hoxe mesmo está xa orixinando a nivel antropolóxico, ou
sexa, os efectos que produce nas persoas que constitúen a comunidade falante galega”.

Dado que o atraso na publicación deste in memoriam de Mons. Araúxo fai que apa-
reza nun momento crucial para o problema da normalización socio-política do noso idio-
ma, considero que estenderse neste non é ningunha instrumentalización das súas pala-
bras. Constitúe máis ben fidelidade á súa intención auténtica, e pode representar un ser-
vizo á clarificación serena nun tema estrañamente confuso e escuramente propicio á
manipulación. Cito, pois, por extenso:

Por fidelidade á nosa fe cristiá, sentímonos obrigados en conciencia, por unha parte,
a denunciar como inxusto o estado de desfavor social no que se ten relegada a língua
galega; e por outra parte, a exhortar ó home galego a que tome conciencia da súa pro-
pia riqueza espiritual e a que adopte unha actitude de reconciliación consigo mesmo.
Desde a nosa condición de cristiáns, consideramos aberrante o exclusivismo do caste-
lán en tódolos ámbitos da vida social de Galicia.
Ó mesmo tempo, non podemos esquecer que o galego non é, como xa vimos, a única
língua materna da poboación galega; hai unha minoría que ten como idioma materno
o castelán, e que en xusticia non pode ser preterida baixo ningún motivo. Se preten-
désemos imporlles a língua da maioría, estaríamos caindo no mesmo crime cometido
ata agora contra os falantes galegos.
A solución xusta e razonable consiste, ó noso ver, en que a vida social de Galicia refle-
xe na súa vertente idiomática a proporción lingüística que se dá na realidade. Esíxese,
pois, nos diversos sectores da vida pública unha estructuración bilingüe na que ó idio-
ma galego lle corresponda o lugar de honra propio da língua maioritaria da poboación.
Tal estructuración bilingüe da sociedade galega contribuirá a un arrequecemento común
dos dous gupos lingüísticos, e provocará unha renovada fecundidade cultural.[...]
Para que se acade o equilibrio idiomático que a xusticia esixe, é preciso que nas diver-
sas facetas da vida social se dé acollida ó idioma galego na medida correspondente. En

primeiro lugar, a língua galega debe ser recibida coa honra que lle corresponde no ensi-
no público. Xulgamos positivo –e amosamos a nosa gratitude pública– que algunhas
medidas recentes da Administración comencen a saír ó encontro desta esixencia, pero
tamén consideramos necesario que ese camino se prosiga ata acadar o grado que é de
razón e de xusticia.
En segundo lugar, háse de percurar a xusta proporción idiomática nos medios de comu-
nicación de masas. Na radio e na televisión, a língua galega ha de ter un emprego pro-
porcional á vida real dos cidadáns ós que tales medios se dirixen. É verdade que nos
últimos tempos aparecen indicios positivos neste senso. É preciso que este proceso se
acelere ata acadar o grado que a realidade social postula. E finalmente, tamén na rama
da vida social que se refere ás diversas esferas da Administración, o galego debe ser res-
petado como língua do pobo ó que esa Administración está chamada á servir.

A chamada resulta tanto máis sincera, canto que o bispo-pastor non elude tampou-
co a responsabilidade da igrexa: “Con humildade temos que recoñecer que a Igrexa gale-
ga non está ceibe de complicidade con respecto á presente situación social da lingua
galega”. Por iso insiste nunha chamada –que na medida correspondente vale para todas
as diversas instancias sociais e, hoxe por hoxe, dun xeito moi especial para o noso gober-
no– á coherencia nunha praxe sincera, eficaz e adecuada: “O contrario equivalería a cair
no fariseísmo denunciado por Cristo: falar dunha maneira e obrar doutra”.

Compromiso
Demasiadas veces se insiste no prexuízo ideolóxico de que a preocupación pola lingua
constitúe na realidade un tema secundario, que mesmo pode desviar dos verdadeiros
intereses e dos reais problemas de Galicia. Mons. Araúxo mostrou coa súa vida e a súa
actuación como, moi pola contra, ambas as cousas, cando se viven con sinceridade e
coherencia, son intimamente solidarias.

Será moi difícil, e desde logo imposible nos tempos modernos, atopar un bispo que,
debido xustamente ao seu compromiso evanxélico cos problemas reais do seu pobo, fose
atacado e calumniado con tanta e tan inusitada dureza, mesmo desde dentro dos que
confesaban pertencer á súa igrexa.

O conflito orixinado na súa consagración foi preludio dunha campaña que o perse-
guiría durante gran parte do seu goberno pastoral. Cabe afirmar que, nos tempos máis
duros e comprometidos, el foi o bispo dos obreiros de Ferrol. Nun medio social intole-
rante e prepotente ata a impunidade, en 1972 el ergueu con voz valente e arriscada o
“non matarás” bíblico ante as mortes dos obreiros Amador e Daniel nos conflitos da
Bazán. E non dubidou en abrir as portas da catedral de Ferrol ás mulleres e nenos dos
obreiros de MEGASA, despedidos inxustamente e en paro forzoso. 

En 1975 tivo que sufrir o rexistro ilegal da mesma residencia episcopal na Domus
Ecclesiae de Ferrol, polas sospeitas de esconder alí activistas da UPG, tras do asasinato
de Moncho Reboiras. Durante meses, debeu soportar nas paredes da mesma casa escri-
tos como “Araujo rojo, Araujo al paredón”. Foron tempos nos que entrar ou saír do bis-

pado podía converterse para el nunha aventura perigosa, numerosas noites asombradas
por berros e insultos soeces, con manifesta complicidade das mesmas ‘forzas da orde’ que
o deberían protexer.

Aceptada a súa dimisión, pasado –como el di– “á cofradía dos xubilados”, non con-
verteu o seu retiro, humilde e silenciado, en niño de repouso ou en descanso descom-
prometido. Aumentou, se cabe, a súa actividade de escritos e conferencias, atento aos
diversos problemas de Galicia. Abonda con repasar o índice da súa obra “Escritos cris-
tiáns sobre problemas, personaxes e conflictos de Galicia” (1987), para se decatar do seu
interese por todo o que de verdade preocupa á nosa cultura, á nosa xente, ao noso país.
Un libro –“guiado por esa dobre fidilidade: ó Evanxelio e a Galicia”– que aínda hoxe
pode, e debería, ser obxecto de coidadosa meditación non só no ámbito da igrexa senón
tamén no mundo secular.

Se os problemas non foron poucos, tamén é certo que a sociedade civil soubo reco-
ñecer os seus méritos: Pedrón de Ouro, 1978; Medalla Castelao, 1988; Galego de hoxe,
1988; Premio Trasalba, 1989. A nosa Real Academia, lembrando a súa morte de crente
cristián e bispo galego, séntese agradecida e orgullosa de o ter acollido como Membro
Numerario en 1978.

